
Vətəndaşlıq qüruru ilə

Son vaxtlar bir neçə şairin əsərlərini toplu halında yenidən 
oxudum və çox sevindim. İnamla deyə bilərəm ki, indiki 
şeirimizdən gileylənmək olmaz. İndi bizim çox geniş nəfəsə ma-
lik güclü qələm sahiblərimiz var. Bir də ona görə sevindim ki, 
bu şairlərin heç biri digərini təkrar etmir. Mövzularda ümumi 
cəhətlərin olması təbiidir, lakin deyilmiş mövzunu işləmə yolu və 
üslub başqa-başqadır, əlvandır. Bir şeyə təəssüflənmək lazımdır 
ki, bu şairlərin özlərinə məxsus deyim tərzləri, üslub əlvanlıqları 
hələ tənqidimizin süzgəcindən keçib müəyyənləşdirilməmişdir. 
Nədənsə tənqidimiz ən vacib olan bu cəhətin yorumuna, yozu-
muna az diqqət yetirir, şairlərin əsərlərini əsasən mövzusuna görə 
təsnifləşdirməklə işini bitmiş hesab edir.

Bu gözəl nəfəslər içində ayrıca yeri olan Sabir Rüstəmxanlı 
daha çox ictimai mövzulara meyl göstərən və bu mövzuları 
özləşdirib əsasən bədii publisistika ilə birbaşa oxucunun özü ilə 
danışmağa çalışan, məhəbbətinin gülləsi ilə nifrətini hədəfə alan 
çox aydın bir şairdir. “Şəxsin görünür rütbeyi-əqli əsərindən” 
deyilən məşhur kəlam ona çox yaraşır. Həqiqətən əsl şairi yalnız 
şair kimi deyil, həm də insan kimi görmək və tanımaq istəyirsənsə, 
əsərini oxu! Əlbəttə, əgər o, əsl şairdirsə, onun sözü ilə özü, yəni 
əməli eyni olmalıdır. Sabir həm də bir insan kimi həyatdakı davra-

nışı, ətrafında cərəyan edən hadisələrə münasibətində necədirsə, 
şeirlərində də eləcədir. Şeirlərində nəyi təbliğ, nəyə nifrət edirsə, 
həyatda da həmən hisslər və həmən həyəcanlarla yaşayır. Demək 
o, əvvəlcə məhəbbəti və nifrəti məlum olan aydın təbiətli, aydın 
fikirli bir insan, sonra isə həmən məhəbbətini təbliğ edən, həmən 
nifrətini atəşə tutan, əqidəsinin ifadəçisi – “Vətənə xidmətdir ən 
böyük sənət” deyən vətəndaş şairdir. Özü dediyi kimi, onun sənəti 
vasitə, vətənə xidməti isə məqsədi, qayəsidir. Bildiyimiz kimi, əsl 
sənət həmişə qayənin övladı olmuşdur. Qayəyə qulluq edən sə
nətin, qayənin özü qədər böyüyəcəyinə, ucalacağına əmin olmaq 
olar.

“Bu yurd mənə tanış gəlir”, “Qopuz səsi, şaman duası”, “Ru-
humuz sərhədsiz olduğu üçün” kimi şeirləri şair rəhmi, qan yad-
daşı və böyük vətəndaşlıq qüruru ilə yazılmışdır.

Bu şeirlər mənə M.Süleymanlının “Köç” romanını xatırlatdı.
“Ruhumuz sərhədsiz olduğu üçün” şeirində ana dilimizin, 

mənəviyyatımızın ululuğundan, sərhədsizliyindən böyük qürur 
hissi ilə söhbət açılır:

 
Hardan tapacaqsan sərhədlərini
Əmrahın sazından keçirsə əgər
... O şəkər dillərin belini qıran
Şəhriyar sözündən keçirsə əgər.
Şumerdən adlayan on min il yaşlı
Ölümsüz bir dilin söz qatlarında
“Nənə” kəlməsindən keçirsə əgər.

Dilimizin böyüklüyünü, tarixiliyini bundan gözəl, bundan 
bədii və bundan tutarlı deməyi xəyalıma gətirmirəm. Əsrimizin 
səviyyəsinə müvafiq müasir şeir, bizim yalnız hisslərimizi deyil, 

ağlımızı da tərpətməli, bizi düşündürməlidir. Bir filosovun dedi-
yi kimi “Düşünürəm, demək yaşayıram”. Bu şeir vətənin dünəni 
və bu günü ilə nəfəs alan, onun həm sevincini, həm də kədərini 
qəlbində daşıyan, sabahına inamla baxan şair qürurunun himnidir. 
Ümumiyyətlə, Rüstəmxanlı inam tərənnümçüsüdür. “İnanıram 
möcüzənin olacağına” deyən şair, vətənin bugünkü tərəqqisindən 
və böyük uğurlarından çıxaraq, daha böyük möcüzələrin, xari
qələrin eşqilə yaşayır.

Şair nədən danışır-danışsın – istər mənəvi sərvətimiz olan na-
ğıllardan, bayatılardan, istər yerüstü sərvətimiz – tarixi abidələrdən 
– qalalardan, bürclərdən, istər “Muğamat konserti”ndən, “Bir 
bəstəkar”, Bakıdakı “Şair heykəlləri”ndən, istərsə də “Ömürdən-
gündən” – fərqi yoxdur, hər yerdə “dilinin Leylası” Vətəndir!

“Narın qala” şeirində Vətən qalasını “istefaya çıxan sərkər
dəyə” bənzədən şair, “Sim-sim, qapını aç” şeirində nağıllarımız-
dakı bağlı qapıların açarı olan “tilsimli sözləri”, “sehrli üzükləri”, 
“sehrli atları” yada salır, vətənin bu gününü onun tarixi və mənəvi 
ruhu ilə bağlayır. Nəğməyə bənzəyən “Sim-sim, qapını aç” şeiri, 
bədii ümumiləşdirmənin gözəl nümunəsidir. Bu şeirdə “Qapı”, 
“bağlanmaq” və “açılmaq” sözləri şeir davam etdikcə rəngdən-
rəngə düşür, müstəqil mənasını itirir, məcazlaşır. Şair keçmiş 
tarixə baş vurur:

			 
Tale açarıları az verib bizə
Qapılar dünyada hər vaxt tapılar,
Bizim arzumuza, istəyimizə 
Hələ gör nə qədər bağlı qapı var.

Burda Vətənin bu günü ilə öyünən, lakin bunlarla kifayət
lənməyən, çatdığı arzulardan yeni arzular uman ürəyin istəyi 

çırpınır. Şair bu umusunda haqlıdır. Hələ biz açılmış çox qapı-
ları açacaq, daha böyük yüksəlişə qovuşacağıq. Yalnız bircəsini 
deyək: məgər bu gün bizim qarşımızda kainat kimi bağlı qapı 
durmurmu? Göründüyü kimi, burda “qapı” və “açar” sözləri öz 
qəlibini dağıdıb başqa məzmunla təzələnmişdir. Bundan sonra 
şair həmən sözləri ilkinə qaytarıb konkretləşdirir. Sirlər dünyası-
nın qapılarını açmaq işində bizə əngəl olan “bağlı otaqlarda dal-
dalanan” “qaranlıq dünyaların qara planlarından” söhbət açır, ana 
vətənin gələcək taleyini düşünür. Əgər bəstəkara müraciət edirsə, 
ondan “görüşə səsləyən mahnıyla bərabər” “döyüşə səsləyən 
mahnı” da tələb edir. Əgər ona xain çıxan bir “dostun” atdığı to-
lamazdan danışırsa, “gördüm torpağımı bölən Arazın neçəsi ke-
çirmiş ürəyimizdən”, – deyə böyük hisslərin kiçik həsəd hissinə 
dəyişdirilməsini, bu cür parçalanıb xırdalanmağımızı, Araz çayı 
ilə ikiyə bölünmüş vətənimizin taleyinə qiyas gətirir, bu bölgülərin 
xırda hisslərə yuva olmuş qəlbimizdən keçdiyinə təəssüflənir. Gö-
ründüyü kimi, Vətən, onun bu günü və sabahı, onu geri çəkən və 
irəli aparan duyğular və arzular şairin bütün duyğu və fikirlərinin 
bünövrəsidir.

Şairin yaradıcılığında Vətənin bir parçası olan Cənubi Azər
baycan, bilavasitə bu mövzuya həsr etdiyi şeirlərindən başqa iri-
li-xırdalı bütün əsərlərinin ruhuna hopmuşdur. Əgər ana dilinin 
gözəlliyindən danışırsa, hər iki tərəfi birləşdirən vahid bir dilin 
bölünməzliyindən təsəlli tapır. Doğma Bakının səadətindən da-
nışırsa:

Torpağım ikiyə bölünən zaman
Bu dil bölünməyən torpağım oldu.

Bu “Vətən” deyilən dünyam sirlidi,
Bir paytaxtı sevinc, bir paytaxtı qəm, – 

deyə qəmli Təbrizi yad edir.
“Hər kəs günəşi sevsə” poemasında isə bilavasitə cənublu qar-

daş və bacılarının inqilabi mübarizəsindən bəhs açır. 27 yaşında 
öldürülmüş azadlıq fədaisi Mərziyəni yada salır:

Ölümünə görüş verdin
27 yaşına!
Sığal çəkdi 
		  düşmən qamçısı
			   başına
Döşündən bir körpə 
		  süd əmməmiş
Tehranın küçələri 
		  əmdi qanını – 

deyə ona matəm mahnısı oxuyur.
Azərbaycan teatrının əsasını qoyan böyük aktyor Hüseyn 

Ərəblinskinin həyat və səhnə fəaliyyətindən bəhs edən “İşıq 
ömrü” poeması şairin ən uğurlu əsərlərindəndir. Bu lirik poema 
aktyorun həyatından alınmış bir-birilə əlaqəsi olmayan ayrı-ayrı 
epizodlar əsasında yazılmasına baxmayaraq milli səhnəmiz uğ-
runda mübarizə aparan fədakar sənətkarın sənətkar obrazı tam-
lığı ilə yaradılmışdır. 1973-cü ildə yazılan bu əsərin bu vaxta 
qədər tənqidimizin nəzərindən yayınmasına çox təəccübləndim. 
Aktyorun Dərbəndli qızla görüşü və onun soyadını özünə götür
məsi, erməni səhnə ustası Papazyanın xatirə-düşüncələri və ta-
tar aktrisası Voljekayanın məktubu H.Ərəblinskinin obrazını li-

rik haşiyələrdə canlandırır. Biz bu haşiyələrdə Ərəblinskini həm 
insan, həm də bir sənət fədaisi kimi görə bilirik. Şair əsərdə 
H.Ərəblinskinin faciəsini qətl səhnəsindən imtina etməklə asan 
yoldan qaçmış, o zamankı Bakı mühitini və onun bu cəhalət 
mühitindəki mübarizəsini göstərməklə fədakar bir səhnə xadi-
minin faciəsini əks etdirməyə müvəffəq olmuşdur. Qətllə faciə 
yaratmaq asan və tapdanmış yoldur. Ölümsüz faciə yaratmaq isə 
çətinliyi ilə bərabər həm də şablondan çəkinməkdir. Şair o zaman-
kı Bakı mühitinin və bu mühitdəki nadanlığın fonunda – böyük 
aktyorun maddi və mənəvi əzablarında onun faciəsini yaratmışdır.

Kasıblıq Hüseyni əymədi öz dağıyla,
Ona uca dağları aşmaq həvəsi verdi.

Yaxud:

Hüseyn hələ səhnələrə çıxmamış
Yetimlik tək faciədə oynadı – 

kimi tutarlı deyimlərlə şair onun uşaqlıq və gənclik illərini 
göstərir. Bundan sonra şair müxtəlif epizodlarda bu böyük səhnə 
xadiminin acınacaqlı günlərini, qan qardaşlarından eşitdiyi 
təhqirləri və xəstəliyini ağı dili ilə oxşayır:

Torpağı xəzinə olan millətin,
Bir dahi oğlunun süfrəsi boşdu.
... Sevinci hamıya paylanan kəsin
Qəminə bir nəfər şərik olmadı.

Ön söz

Aktyorun xəstəliyini eşidən milyonçular, müalicə üçün lazım 
olan məbləği ona vermir, amma kafeşantanlarda qadınların bir 
öpüşünə minləri havaya sovururlar. Bu yerdə şairin qəzəb qarışıq 
naləsi:

Gəlmə qadınların soyuq öpüşü
Qiymətli oldumu qardaş ömründən? 

son həddinə çatır.
Beləliklə, qəlbi Vətən çiçəklərindən rəng, Vətən küləklərindən 

səs alan şairin oxuculara təqdim etdiyimiz “Sağ ol, ana dilim” 
kitabı başdan-başa Vətən kitabı, onun keçmişi, bu günü və daha 
işıqlı sabahının tərənnümüdür.

Bu kiçik yazıda deyilənlər mənim şəxsi mülahizələrimdir. 
Qoy əsl sözü böyük dahilərimizin hikmətli sözləri ilə qanadlan-
mış, sevincini bayatılarla, dərdini ağılarla bildirmiş qədirbilən 
oxucularımız desin. 

Bəxtiyar Vahabzadə, 
1983 

On dörd il sonra

Əzizim Sabir!
Şəkidəyəm. Bu müddətdə sənin parlamentdəki çıxışını dinlə

dim və 01.07.1997 tarixli “Hürriyyət”də çap olunan qısa məqaləni 
oxudum. Parlamentdəki hərtərəfli düşünülmüş, ustalıqla deyilən 
fikirlərinə görə səni öpürəm. Sən həmişə öz sözünü mərdliklə, 
kişi kimi, bununla bərabər tutarlı məntiqlə deməyi bacarmısan. 
İndiki vaxtda mətləbi əymədən, yaltaqlanmadan, yarınmadan 

həqiqəti demək böyük ağılla bərabər, böyük kişilik tələb edir. Sən 
bu iki qütbü – ağılla kişiliyi məntiqin hesabına birləşdirməyi ba-
caran oğulsan. Buna görə də mən səni həmişə çox istəmiş, öm-
rümün sonuna qədər də səni özümə əqidə qardaşı hesab etmiş və 
edəcəyəm.

Elçibəy haqqında televizorda verilən əhvalata baxıb iyrəndim. 
Söyüş, təhqir qüvvət əlaməti deyil, zəiflik əlamətidir. Sən qəzetdə 
buna çox ağıllı cavab vermisən, Yusif Səmədoğlunun cavabı da 
çox tutarlıdır. Hər ikiniz çox sağ olun.

Bir məqaləmdə səni “Kişi şair” adlandırmışam. Çünki sən 
bütün yaradıcılığın boyu qəlbinin səsini yazmış, özünü bizə əsl 
Kişi kimi tanıtdırmısan.

Əziz qardaşım, xəstəlikdən, zəiflikdən yaxa qurtara bilmirəm. 
İndi qocalığımı hiss edirəm. Ona görə də əlim qələm tutmur. Bu 
məktubu çox çətinliklə yazdım. Qələm əlimdə titrəyir. Məktubun 
pintiliyi zəiflik əlamətidir.

Bir daha səni öpürəm. 

Bəxtiyar Vahabzadə,
Xalq şairi,

1997

KİŞİ ÖMRÜ

Övladı olduğumuz başıbəlalı Azərbaycanın bu qanlı-qadalı, 
fəci günlərində ziyalıların bir-birini tərifləməsini düzgün saymı-
ram. Nə qədər ki, ən böyük məramımıza çatmamışıq, nə qədər 
ki, qanlı Arazın o tayını, bu tayını birləşdirən vahid, müstəqil 
milli dövlətimiz yaranmamışdır, nə qədər ki, dünya millətləri 
cərgəsində öz layiqli yerimizi tuta bilməmişik, çağdaşlarımızdan 
heç birini, hətta ən görkəmlisini ürək dolusu vəsf etməyə mənəvi 
haqqımız yoxdur. Fəqət burası da həqiqətdir ki, Azərbaycanı, 
Türk-İslam dünyasını və ümumən bəşəriyyəti bu fəci durum-
dan, bütün planeti qapsayan qlobal fəlakətdən xilas etməyi qar-
şısına məqsəd qoyan ictimai qüvvələri, mütərəqqi partiyaları və 
təşkilatları, bu real qüvvənin təmsilçisi olan insanları tanımadan, 
dəyərləndirmədən keçinmək olmaz. Milli və bəşəri tərəqqi uğrun-
da mübarizə aparan kişilərdən biri, mənim nəzərimdə çağdaşımız 
Sabir Rüstəmxanlıdır. O, sadəcə bir fərd deyil, bu gün Azərbaycan 
qurtuluşu uğrunda gedən ölüm-dirim mübarizəsinin bir damlası, 
bəlkə də bir dalğasıdır. Lakin bu pak, ləkəsiz dalğa milyon-mil-
yon dalğa ilə həmahəng olduğu üçün itib-batmır, yadda qalır və 
bəzən fırtınanın tacı kimi apaydın görünür.

Sabir Rüstəmxanlıya mən dörd epiteti anasının südü kimi halal 
bilirəm və buna görə həmən təyinləri qrammatik qaydaları pozub 

böyük hərflərlə yazıram: ŞAİR, YAZIÇI-PUBLİSİST, REDAK-
TOR VƏ İCTİMAİ XADİM. Ona görə böyük hərflərlə yazıram 
ki, bu cildə girənlər çoxdur. Vətəninin, xalqının dərdlərinə göz 
yumub vəzn, qafiyə ilə əylənən şeirbazlar, ətrafı cəhənnəm alov-
ları bürüdüyü halda cənnətdən nağıl danışan nəsrbazlar, tərəqqi 
yolunda içiboş kötüyə, qlobal əngələ çevrilənləri mədh edən 
redaksiya və redaktorlar, xəyanət və satqınlıq yolu ilə rütbəyə 
çatanlar hələ də az deyil və bu tör-töküntülər əsl xadimləri tanı-
mağa bəzən mane olurlar.

Lakin görən gözlər gülü tikandan, odu küldən, quzuqulağını 
bağayarpağından seçməkdə çətinlik çəkmir. Əsl şair addımla-
rından, bircə baxışından da aydın tanınır. Ədəbiyyata “Tanımaq 
istəsən” (“Gənclik”, 1970), “Sevgim, sevincim” (“Gənclik”, 
1974), “Xəbər gözləyirəm” (“Gənclik”, 1979) kitabçaları ilə 
gəlmiş Sabir Rüstəmxanlının şairlik, vətəndaşlıq keyfiyyətləri 
daha çox “Gəncə qapısı” (Yazıçı, 1981), “Sağ ol, ana dilim” 
(“Gənclik”, 1983), “Qan yaddaşı” (Yazıçı, 1986) şeir topluların-
da, Azərbaycan Yazıçılar Birliyinin Natəvan klubunda 25 aprel 
1986 tarixli zəngin məruzəsində, həmən çağlarda meydana çıxmış 
“Ömür kitabı” əsərində aşkarlanmış və öz yaradıcısını respubli-
kanın ədəbi-elmi ictimaiyyətinə yeni söz deməyi bacaran qüdrətli 
qələm sahibi kimi tanıtmışdır. Bu kimi məruzə və əsərlərdən, şeir 
və şeir toplularından hər birini mən coşğun sevinc ilə qarşıla
mışam.

Natəvan klubunda bir çıxışı dinlədik,
Qəfildən Yer kürəsi silkələndi elə bil.
Əyləşsə də, elə bil qalxdı ayağa dimdik
Yeknəsək natiqləri dinlərkən yatan Xəlil.

Bu misralar mənim “Natəvan klubunda” şeirimdəndir. Məni 
ayrıca şeir yazmağa məcbur edən nə olub? Əlbəttə, Rüstəmxan
lının məruzəsindəki yenilik, inqilabilik! Yadımdadır, ona ədəbi 
tənqidimizin və publisistikamızın vəziyyətini şərh etmək tap
şırılmışdı. O isə məhdud miqyaslı şərh ilə yetinmir, ümumən 
müstəmləkə ədəbiyyatının, o sırada imperiya ideologiyasına xid
mət edən ədəbi tənqidin, publisistikanın, şeirin, nəsrin antiestetik 
bir hadisə olduğunu, tərəqqiyə yox, irticaya xidmət edən vasitə 
olduğunu açıqlayırdı. Unutmayaq ki, o vaxt hələ demokratiya və 
aşkarlıq yox idi. Kommunizm ideologiyası, Kommunist partiyası 
sarsılsa da, hələ ifşa olunmamışdı. Sabir Rüstəmxanlının məruzəsi 
isə məhz bu ifşaya doğru aparır, müstəmləkə ədəbiyyatının kölə 
durumunu göstərməklə tufanqabağı ildırım kimi çaxırdı. Həmən 
ildırım işığında kölə ədəbiyyatının və məsələn, kölə ədəbi tən
qidin, şeirin, nəsrin vəziyyətini bilmək heç də çətin deyildi.

Nə qədər növü varmış: yalaq gəzən, yalmanan,
Stolbazın kuryeri, qulların qulu tənqid.
Yəhər olsa dərd yarı.... ulağın çulu tənqid,
Sürünən, kölə tənqid, tabutda ölü tənqid.

Zalda şair zümrəsi... Şair, yoxsa şeirbaz?
Nə qədər növü varmış, mitil, sovxa şeirbaz.
Özünü bülbül kimi təqdim edən keçəl qaz,
Yadların əllərilə gözü bağlı şeirbaz.

Zalda nasir zümrəsi... Nadir, yoxsa nəsrbaz?
Nə qədər növü varmış: nəsrə pərçim olanlar.
Telefonla zəng edib Qubadlıya, Laçına,
Sənədli roman üçün aktual fakt alanlar.

Rüstəmxanlı məruzəsinin gücü bunda idi ki, qırmızı imperiya 
məngənəsində şəhdi, şirəsi son damlasınadək çəkilən, sümürülən, 
bir zamanlar gülüstan və cənnət ikən indi kommunist diktatura-
sı hökmündə cəhənnəmə çevrilən Azərbaycanın yalnız ekoloji 
fəlakətlərini deyil, həm də iqtisadi, siyasi iqtidarsızlığını ilk dəfə 
gur səslə açıqlayır, işləməkdən yorulan qaranəfəs buruqlar və qara 
mazut gölləri ilə naxışlanmış Abşeronun, Bakının ən geridə qal-
mış müstəmləkə ölkəsindən də acınacaqlı halda olduğunu dünya-
ya car çəkirdi.

Dövrəsi düz bağlamış zəqqum göllər, nohurlar
Abşeronun köksündə ləkə, yağlı bir ləkə.
Nə bircə qamış bitər, nə bircə balıq yaşar,
Hətta qurbağa üçün bu zərdab müstəmləkə.

Hazırın nazirləri bu dərdlərdən çox kənar,
Biganələr şənliyi bəlkə ən böyük kədər,
Akademik adıyla əlli il goreşən var,
Yurda xeyir verməyib barı bir ilan qədər.

Özümdən bunca bol-bol sitatlara yol verməyim sizi təəccüb
ləndirməsin, bu parçaları məhz Rüstəmxanlı məruzəsinin nüfuz
edici təsiri altında yarandığına görə misal gətirirəm. Və bir 
daha yada salıram ki, adı böyük hərflərlə yazılmağa layiq ŞAİR 
əslində çürümüş cəmiyyətin yaralarını təşrih edən böyük bir 
cərrahdır, loğmandır, hücum ordusunun ən ön cəbhəsində gedən 
kəşfiyyatçıdır, yeraltı keçidlərdən keçib gedəsi qatarlar üçün tunel 
açan hökmündədir.

Kürsüdə bir gül qomu, – yoxsa Vətən gülzarı,
Nura dözməyib qaçar bəlkə bir yarasaydı.
Tahirzadə Sabirin od tutardı məzarı,
Yeni, kişi Sabirlər əgər yaranmasaydı.

Həmən şeirimin məhz bu misralar ilə bitməsi təsadüfi deyil-
di. Haqqında söhbət gedən şairimiz, tənqidçimiz məhz Ələkbər 
Sabir kimi dahi sələflərinin yaratdığı ədəbi, elmi bünövrə, ictimai 
zəmin üstündə yetişə bilərdi.

Yetişməsəydi doğrudan da Tahirzadə Sabirlərin məzarı od 
tutub yanardı.

Rüstəmxanlı alimdir, yalnız ona görə yox ki, ustad Mirzə Cəlil 
kişi haqqında çox qiymətli bir elmi araşdırma əsəri yaratmış, buna 
görə filologiya elmləri namizədi alimlik dərəcəsi almışdır. Həm 
də və ən başlıcası ona görə ki, o, öz xalqının keçmişini yaxşı bilir, 
indiki fəlakətlərinə dözmür və parlaq sabahına yol açmaq uğrunda 
vuruşur, döyüşür. Müdafiə günü təşkil olunmuş ziyafətdə böyük 
Azərbaycan alimi Xudu Məmmədli kişinin özünəməxsus yumşaq 
səslə dediklərini yada salıram:

– Arxivlərdə eşələnə-eşələnə, faktları, elmi həqiqətləri damla-
damla yığa-yığa alim olmaq da hünərdir. Lakin ən böyük alim 
odur ki, özünü xalqı ilə birlikdə dərk etsin. Dünyada elə bir millət 
yoxdur ki, Türk millətinin keçmişi qədər əzəmətli keçmişə ma-
lik olsun. Lakin qoy düşmənləri yaddan çıxarmasınlar ki, Türkün 
gələcəyi keçmişindən daha böyük, daha qüdrətli olmalıdır, ola-
caqdır. Biz bircə an belə unutmamalıyıq ki, bəşəriyyətə Atilla, 
Çingizxan, Mehməd Sultan Fateh, Əmir Teymur, Nəsimi, Nəvai, 
Füzuli, Yunus Əmrə, Sabir, Şəhriyar, Üzeyirbəy kimi dahilər ver-
miş millətin övladlarıyıq. Rüstəmxanlı yalnız o vaxt xoşbəxt ola-
caqdır ki, bu irsə söykənsin, bu irsin davamçısı olsun!

Sal qayanı yarıb çıxan şəffaf bulaq Şairimiz,
Dumanlarda azanlara çıraq, mayak Şairimiz!

Rüstəmxanlı soyadını üç min əsrin arxasından
Bu günlərə çəkə-çəkə nurlandıran Şairimiz!

Bu misralar “Ömür kitabı”nı yazan şairə şeirimdəndir, eyni 
adlı kitabdan aldığım təəssürlər əsasında yazılmışdır. Doğma 
xalqının mənəvi gözəlliklərinə, qəhrəmanlığına və nəcibliyinə, öz 
məmləkətinin təbiətinə və tarixinin ən işıqlı yarpaqlarına vurul-
madan, onun dostlarını və düşmənlərini tanımadan “Ömür kitabı” 
kimi əsər yaratmaq çətindir. “Ömür kitabı” böyük zəhmət və zəka 
abidəsidir, nağılvarı nəsrin sıradan çıxdığı, oxunmadığı dövrdə 
yeni nəsrin, sənədli nəsrin vətəndaş yanğıları ilə içəridən qızınmış 
poetik nəsrin meydana çıxdığını xəbər verən nümunədir. “Ömür 
kitabı”nı yaza bilmək üçün Sabir Rüstəmxanlı yalnız Yardımlıdan 
Naxçıvana, Dərbənddən, Səmərqənddən Borçalıyadək gəzmək, 
səyahət etməklə yetinməmiş, eyni zamanda Vətən tarixini 
dərinliklərinə nüfuz etmək üçün öz qüvvəsini səfərbərliyə almış-
dır. Əlbəttə, bu hünərdir – elmi, ədəbi hünər! “Ömür kitabı” başqa 
bir sirri də aşkarladı: Sabir Rüstəmxanlı olduqca möhtəşəm, mən 
deyərdim ki, yırtıcı iradəyə malik sənətkardır. Belə bir yaradıcı-
lıq iradəsi olmadan az-çox uzun ömürlü əsər yaratmaq mümkün 
deyil.

Əslində S.Rüstəmxanlının şeir – sənətkar şöhrəti “Ömür 
kitabı”ndan on il öncə 1976-da yazdığı “Bütövlük” dastança-
sı ilə başlanmışdı. Mənim iş yerimdə, Elmlər Akademiyasının 
Nizami adına Ədəbiyyat İnstitutunda “Bütövlüyü” nəşr etmiş 
“Ədəbiyyat və incəsənət” qəzetinin necə əl-əl gəzdirildiyini, 
necə vəcdlə oxunduğunu və tərifləndiyini bugünki kimi yaxşı 

xatırlayıram. Oxucunu əsir edən nə idi? Onlar Vyetnam xalqının, 
Vyetnam torpağının birləşməsinə, vahidləşməsinə həsr olun
muş bu poemada Azərbaycanın birləşməsi uğrunda gedən və 
gedəcək mübarizənin impulslarını görür, eşidir və duyurdular. 
Poema sanki birləşmiş Azərbaycanın azadlığı, bağımsızlığı uğ-
runda gedən, gedəcək çarpışmalara həsr olunmuşdu. Əsərin lirik 
qəhrəmanı, doğrudan da, belə bir funksiyanı öz çiyninə götür-
müşdü. Dastanca azadlığa, səadətə, bağımsızlığa təşnə və tamar-
zı olan bir xalqın, xalq oğlunun qələmindən çıxmış, ürəyindən 
fəvvarələnmişdi.

Əlbəttə, 30 illik mübarizə və müharibədən sonra Vyetnamın 
cənubu ilə şimalının birləşməsi və burada kommunist diktaturası-
nın, antidemokratik rejimin, totalitarizmin bərqərar olması, şəksiz, 
qırmızı imperiya, Kreml müdaxiləsi ilə bağlıdır. Lakin “Bütöv-
lük” yazarını məşğul edən məsələnin bu tərəfi deyil, məhz bütöv-
lükdür, məmləkətin vahidliyi uğrunda gedən mübarizədir. “Düz 
otuz il torpağını tüstü, yanğın “becərmişdi”. Çöllərində çiçəkdən 
çox dəmir qəlpə cücərmişdi. Güllələrin yağışında, atəşində” “yu-
yundun” sən. Ayağı su, başı alov – Od ilə su arasında dayandın 
sən... Düz otuz il hər kol sənə otaq oldu. Geyindiyin yarpaq oldu, 
budaq oldu. Güllə keçdi, sən torpağı qucaqladın. Bomba düşdü, 
sən torpağı qucaqladın. Sən torpağı qucaqladın bir ana tək. Sən 
torpağı qucaqladın ayaq üstdə duranadək!”

Bu misraların sətiraltı mənası aydındır: şairimiz öz vətəni 
Azərbaycana da belə bir ölüm-dirim vuruşu, istiqlal savaşı arzu
layır. “Çəkinmədin vuruşmaqdan o boyda bir nəhəng” ilə. “Təy
yarənin qabağına çıxdın ovçu tüfəngiylə”. “O, boyda nəhəng” 
kimdir? Əlbəttə, dünya jandarmı olmaq funksiyasını öhdəsinə 
götürmüş ABŞ imperializmi? Təzə silahları üçün təzə sınaq mey-
danları arayan, ora çeşid-çeşid bomba tökən, “vyetnamlının öz 

qanında boğulmağı” hesabına hərbi böhrandan çıxan ABŞ impe-
rializmi və onunla rəqabət aparan, hərb ocağını görükləyən sovet 
imperializmi! “Bütövlük” poeması 30 yaşlı gənc şair qələmindən 
çıxsa da, burada poeziya cövhəri duru deyil, qatı və tünddür, buna 
görə az qala hər beyti, hər bəndi, bütöv bir fəsli misal gətirmək 
istəyirsən.

Ölümlərin cəngindədir məzlumluğun “döz” qanunu,
Neçə xalqı qul elədi qanunsuzun söz qanunu.

Vyetnam xalqı!.. Bu qanunu poza bildin,
Öz hökmünü əsrimizin möcüzələr kitabına
yaza bildin.

Bombalardan güclü çıxdı bomba kinin,
Təyyarədən iti uçdu intiqamın.

Güllələri yayındırdı baxışların,
Raketləri yolda qoydu sərt inamın.

...Yurdun bircə qarışıyçün çəkinmədin sən ölməkdən,
Sən qorxmadın qırılmaqdan, tükənməkdən.

Bir xalq kimi
Yer üzündən silinməkdən.

Nəsillərin ürəyinə mərdlik əkdin,
Lap ox ilə, nizə ilə vuruşsaydın
yenə qalib gələcəkdin!

“Bütövlük” poeması hərbi qəhrəmanın əyninə geydiyi hər
bi geyim kimidir: üzü var, astarı var. Üzü Vyetnamdır, asta-
rı Azərbaycan. Bütövlükdə poema “Xoşbəxtlik nədir? sualı-
na cavabdır. Xoşbəxtlik odur ki, “Yol gedəsən, yollarını, sədd 
kəsməyə, su kəsməyə, od kəsməyə. Qardaşların arasını tikan 
kimi yad kəsməyə. Öz aranın, öz yaylağın, öz baharın, öz payı-
zın... Ayağının təmasından, bu amala qurban getmiş babaların 
sümüyü də rahatlansın. Öz cibində ola bir gün öz qapının açar-
ları. Ürəyin bir, çörəyin bir! Biləsən ki, öz evində sən kişisən. 
Biləsən ki, özün üçün çalışırsan, özün üçün əlləşirsən. Biləsən ki, 
bir yerdədir başla bədən”. Göründüyü kimi, həyəcanı aşıb-daşan 
şairimiz böyük nigaranlıq içindədir. Onu nigaran qoyan yalnız 
Azərbaycanın Cənubu ilə Şimalının bir-birindən ayrı düşməsi de-
yil, həm də və ən başlıcası, milli qəflətdir, qafillikdir, ayılmamaq, 
yataq və assimilyasiya dəyirmanında üyüdülmək təhlükəsidir. Bu 
təhlükə Arazın bu tayından daha çox o tayına aiddir. Azərbaycan 
“aristokratiyası” ayağı sürüşkəndir, bu tayda ruslaşmağa, o tayda 
farslaşmağa meyillidir. Bunun səbəbi odur ki, aristokratiya ideal-
sızdır, onun rütbə və sərvətdən, mənsəb və şöhrətdən savayı heç 
bir ali məqsədi yoxdur. Bu zümrə cəmiyyətin bədənində mikrob 
və zəli hökmündədir. Ən böyük bəla onun mövcudluğu deyil, az 
qala bütün xalqı idealsızlaşdıra, əxlaqsızlaşdıra bilməsidir. Milli 
qəflət, öz milli mənsubiyyətini dərk etməmək, milli özünütəstiq 
uğrunda vuruşmamaq insanı İNSAN sözünün zirvəsindən bio-
loji varlıq səviyyəsinə endirən, alçaldan ictimai mərəzdir. Sabir 
Rüstəmxanlı poeziyası bu mərəzin nə qədər təhlükəli olduğunu 
bizə dönə-dönə xatırladır, şüar və plakat halında deyil, qaynar 
hisslər, duyğular axarı halında dilə gələn şair sözü bizi sarsıdır, 
həyəcanlandırır.

Azərbaycan Respublikasının Ali Soveti məmləkətimizin müs
təqilliyi haqqında sənədi yalnız Xalq Cəbhəsinin, parlamentdə 
Demokratik Blokun və geniş zəhmətkeş kütlələrin sürəkli təzyiqi 
altında 1991-ci ilin avqust ayının sonunda qəbul etməyə məcbur 
olmuşdur. Bundan 15 il öncə yazılmış Rüstəmxanlı misraları isə 
yalnız quru kağızda yox, işdə, həyatda gerçəklənəsi Müstəqilliyin 
sorağındadır:

Müstəqillik! İlk inamım, ilk həsrətim!
Müstəqillik! Xalqın məslək bayrağıdır,
Müstəqillik – hər ölkənin, məmləkətin
Zülm, əsarət orbitindən çıxmağıdır!

İnsanın, xalqın və millətin həyatında müstəqilliyin nə qədər 
zəruri, yüksək bir mərhələ olduğunu bildirmək üçün şair poetik 
boyalarını tam gücü ilə işə salır, ən dürüst, ən kədərli bənzətmələr 
və istiarələr seçir: “Yatağında rahat axan çay, Səmalardan ay-
dın baxan ay”, “Ulduz kimi parlamaq göylərin qübbəsində”, 
“Müstəqillik – yarışlarda sınanmaqdır. Öz südünlə, çörəyinlə do-
lanmaqdır! Pardaxlanıb açılmaqdır tumurcuq tək”.

Müstəqillik səadətinə çatmaq imkanı millətin sayından çox 
sambalı ilə ölçülür – bu həqiqəti aydın bildiyindəndir ki, lirik 
qəhrəmanın həyəcanları sarsıntılar, mənəvi ağrılar dərəcəsinə ça-
tır: “Ən kiçicik ulduzlar var, adı bəlli. Nəhəng-nəhəng peyklər 
var – işıq umur. Öz işığı, öz atəşi olmayanın nəhəngsə də, adı bir 
gün unudulur”.

Vay o günə ki, sayın olduğu halda, sambalın olmaya, özgəsindən 
işıq uman nəhəng peyklər kimi unudulasan! Uduzasan. “Sən bu 
əsərin diplomatlar meydanında Birliyini qumar kimi uduzmadın, 
Taleyini vədələrə uduzmadın, Namərdlərin qarşısında sındırma-
dın vüqarını. Sən uçurtdun arandakı Şimal-Cənub divarını!”

“Bütövlük” poeması, hər şeydən öncə, Azərbaycan bütövlü
yünə təşnə, tamarzı olan bir şairin qələmindən çıxmışdır, bura-
da vətən, millət, xalq təəssübü güclüdür, şəxsi yanğı dərin atəş 
səviyyəsindədir. 1981-də meydana çıxan “Gəncə qapısı” şeir
lər toplusu şairin bu keyfiyyətlərini bir az da zənginləşdirdi, 
qüvvətləndirdi. Murdar və iyrənc “Kirovabad” kəlməsinin geri 
qalmış şüurlarda möhkəm yer tutduğu çağlarda “Gəncə qapısı”, 
“Gəncə” anlayışı şeir dünyasına sığmadı, cəmiyyət kəsafətini 
alt-üst eləyən bahar nəsimi kimi əsdi, yalnız ədəbi mühitimizə 
yox, ümumən ictimai aləmimizə təzə bir ovqat gətirdi. Bu kita-
bın mübarək başlığı sanki xəbər verirdi ki, “abad”lıq ilə heç bir 
əlaqəsi olmayan, qəsbkarlığı, xəyanəti təmsil edən Kirov anla-
yışı inqilabi ovqatı gündən-günə güclənən mühitdə uzun müddət 
duruş gətirə bilməyəcək. Cəmiyyətdə hər cür inqilabi yenilik 
ilk təkanını, görünür, mütləq poeziyadan, incəsənətdən alır. 
Gəncə ədəbi mühitində yetişmiş gənc yazıçı Nüşabə xanımın 
jurnalistlər qurultayında qədim şəhərin tarixi adının bərpasını 
tələb etdiyinə görə MK katibi Kamran Bağırov tərəfindən necə 
qəzəblə, əslində saxta qəzəblə qarşılanması, gözdən salınması, 
işdən çıxarılması hələ də unudulmayıb. Lakin hadisələrin son-
rakı gedişi göstərdi ki, nə Rüstəmxanlı subyektivdir, nə Nüşabə. 
Hər ikisinin tələbi milyonların tələbidir. Buna görə yerinə yeti-
rildi.

“Gəncə qapısı” şeirlər toplusu Sabir Rüstəmxanlı şairliyinin 
yeni keyfiyyətlərlə zənginləşdiyini, sənətkar – vətəndaş mövqe-
yinin daha möhkəm əsaslara söykəndiyini, ötkəmlik, mərdanəlik 
pafosunun dərinləşdiyini aşkarladı. Burada “Başını aşağı sal, işi-
ni gör”, “M.Ə.Sabirin məzarı üstündə”, “Nəyə gərək belə qar-
daş?”, “Ələk”, “Cənublu şair qardaşım yazır”, “Gərək biz baca-
raq”, “Sənə ucqar söylədilər”, “Salam, Gəncə qapısı!”, “Səttar 

Bəhlulzadə küçəsi haqqında şəhər Sovetinə açıq məktub” kimi 
əsərlər yalnız öz yaradıcısının deyil, ümumən çağdaş Azərbaycan 
poeziyasının inqilabi yüksəlişindən xəbər verən örnəklərdir. 
Vətən tarixində milli şüurun aparıcı qüvvəyə çevrilməməsi, öz 
qınına çəkilmə, dargözlük, xəbislik, qənimətçilik, böyük idealla-
rın şəxsi iddialara qurban verilməsi bu əsərlərin yaralı, göynərtili 
nöqtələridir. Eybəcərliyin bu kimi növləri ilə barışmayan şair bu 
türkülərində öz oxucularını vətəndaş məsuliyyətinə, milli rene-
sans uğrunda mübarizəyə çağırır.

“Başını aşağı sal, işini gör” şeirində təslimçi bir yoldaşın tez-
tez verdiyi “məsləhətə”, başgirləmə fəlsəfəsinə qarşı üsyan saçan 
şair bu mərəzin necə dərin tarixi-psixoloji köklərə malik olduğu-
nu və xalqa necə ağır başa gəldiyini xatırladır:

Tariximin hər vərəqi mənə bir ibrət:
Başaşağı geri döndük Araz üstündən.
Başaşağı bir heykəl yon Culfa yolunda
Ümüdümü kəfən kimi cır, as üstündən...

Mənfur kommunist rejiminin hökm etdiyi 70 ildə senzuranın, 
“Qlavlit” deyilən baş idarənin ədəbi, elmi inkişafa necə böyük 
əngəl törətdiyi hamıya bəllidir. Lakin ədəbiyyat və elm üçün 
ağır olan bu çağların özündə belə “zəka özünə yol aça bilmiş, 
bəzən tilsimləri qırmağa nail olmuşdur. “Cənublu şair qardaşım 
yazır...” (Barışıq) əsərinin obyekti məgər yalnız cənubmudur? 
Yox burada açılan tarixi həqiqətlər cənublu, şimallı / güneyli, 
qüzeyli / bütün Azərbaycana aiddir. Xalq tarixində ən böyük 
fəlakət cildini dəyişən, bəzən demokratiya donunu geyən irtica 
ilə barışmaqdır:

Barışmışıq –
		 bir millətin əlifbası iki olub,
Mənzil mənim, yol da mənim,
Çəkdiyimsə özgələrin yükü olub.
...Bir az Şərqdən, bir az Qərbdən,
Yüz imandan, yüz məzhəbdən
Gündə bir şey qapa-qapa,
		 özümüzü itiririk,
		 özgələri tapa-tapa.

Bütün dövrlərdə böyük poeziya cəmiyyətdəki eybəcər əla
qələrə, istismarçı təbəqələrə, saxtakarlığa, yeknəsəkliyə, bürokra
tiyaya, antihumanizmin bütün növlərinə qarşı inadla, qətiyyətlə 
çarpışmış, üsyan qaldırmışdır. Əsrimizin 70-80-cı illərində anti-
insani cəmiyyətdə dərinləşən kəsafətə qarşı mübarizə, barışmaz-
lıq ovqatının necə gücləndiyini “Gəncə qapısı” səhifələrindən də 
oxumaq olur.

Durna uça-uça yatır deyirlər,
Var əl vura-vura yatanlarımız.
Kişilik adını hələ nə qədər
Namərdlik möhrüylə satanlarımız.

Bunlar yalnız Zəngəzuru, Göyçəni, Laçının Qaragöz yay-
lağını, yaxud Qazaxın 4 min hektarlıq ormanını satan kommu-
nist liderlər deyil, eyni zamanda ən yaxın dövrdə Bakıda erməni 
evlərini satın alan didərginləri “Yeraz” damğası ilə damğalayıb 
şəhərdən qovan, onların mənzillərini satmaqla ciblərini şişirdən 
başçılarımızdır. Kreml boşqabının dibini yalayan, 65 milyonluq 
Türkiyə ilə mənəvi birləşməyə yol verməmək üçün latın qrafika-

lı Türk əlifbasına keçməyimizə mane olan, bunun üçün murdar, 
mürtəce, qırmızı mollaları qabağa verənlər də onlardır.

Onlar nə dil qanır, nə hörmət qanır,
Varsa inamları – dövlətdir, vardır.
Babamın qılıncla qazandığını
Onlar bir busəyə uduzanlardır.
Yeyib qudururlar “zülmətsevərlər”,
Xalq malı bunların arpası kimi.
Vətənin çiynindən asılıb onlar,
Asılıb dilənçi torbası kimi.

Burdakı “arpa” sözü istər-istəməz eşşəyi yada salır və şei-
rin ifşa obyektinə qarşı şair nifrətinin tündlüyündən, kəsərindən 
xəbər verir. “Zülmətsevərlər” ifadəsinin isə dırnaq içinə alın-
ması M.Ə.Sabirə məxsusluğunu xatırlatmaq üçündür. Yalnız 
Azərbaycanı deyil, həm də bütün Turan dünyasını bürümüş kəsa
fətə, milli qəflətə qarşı mübarizədə hər iki şair – ata və oğul Sabir 
əl-ələ, çiyin-çiyinə irəliləyirlər. 70-ci illərdə yaranmış misra-
lar əsrin başlanğıcında yaranmış böyük bədii sərvəti yada salır: 
“Tacirlərimiz sonyalara bənd olacaqmış, Bədbəxt Tükəzbanları 
neylərdin, ilahi?”

Hər hansı Türk şairinin fitrətində kəndə, təbiətə, ilkinliyə, pak-
lığa, torpağa, öz yaradıcısına məhəbbət güclüdür. Xoşbəxtlikdən 
Sabir Rüstəmxanlı kənddə, təbiət qucağında dünyaya göz aç-
mış və Türk şairi üçün zəruri olan keyfiyyətləri mənimsəməkdə 
tale özü ona yar olmuşdur. Xırman, biçənək, kənd yolları, 
əkin-biçin, fəsillərlə bağlı təsvirlərin canlılığı, əlvanlığı yalnız 
“Gəncə qapısı”na deyil, Rüstəmxanlının bütün yaradıcılığına xas 
gözəlliklərdir. “Şəhər kənarında avara itlər məqsədsiz, mənasız 
dolaşır elə”. Bəs kəndə qayıtsalar necə? Onda:

Ön söz



27

Oba qırağında, sürü içində
Bir sıyırma qılınc, bir polad xəncər,
Bir iti ox kimi ömür edərdilər.

Şəhər kənarında veyillənən avara itlər hara, burada bədii 
rəsmini tapmış kənd kəpəkləri hara? Birincilər arıq və simasızdır, 
ikincilər ocağın, aran – yaylaq həyatının, çadır mədəniyyətinin, 
Türklüyün ayrılmaz parçası. 

Dürlü obaları, evləri birləşdirən çalın-çarpaz cığırların, kənd 
yollarının dürüst təsvirini necə vermək olar? Beləcə:

Bəlkə yol deyildir, buluddan düşüb
Şaxəli ildırım sərilib yerə.

Sabir Rüstəmxanlı Türk şairidir dedikdə biz yalnız bu cür kənd 
yükü daşıyan misraları yox, ümumən Turan dünyasının dış və 
içəri panoramını əks etdirməyə çalışan şeirlərini nəzərdə tuturuq. 
Vaxtilə geniş, azad, əzəmətli Turan dünyasının ayrılmaz bir parça-
sı olan Krımda, Qara dəniz sahillərində bu gün yad məngənəsində 
sıxılan Uçansu, Qız qalası, Ayıdağ, Qaradağ, Soyuqbulaq, 
Göytənə (Koktebel), Bağçasaray kimi toponimlərin yetim 
görkəmi, sakinlərinin darmadağın edilib didərgin salınması dərd 
çəkən Türk şairini necə yaxıb-yandırır (“Yetim adlar”). Vaxtilə 
planetdə həyatın başlanğıcını, dahiyanə Şumer mədəniyyətini ya-
ratmış millətin varislərindən dünya cənnəti Krımda bu gün nişanə 
qalan nədir? Yalnız adlar. “Yetim adlar”.

Bu vaxtacan mövcud olmuş cəmiyyətlərdə, ictimai quruluş-
larda tam səadətə, tam Azadlığa nə fərd qovuşa bilib, nə xalq. 
Amma zorakılıqdan, zülmdən, müharibələrdən qurtulub nəfəs 
dərdiyi məqamlarda ani səadət nəşəsini dadanlar olub. İnsanı qu-

rudan, robotlaşdıran mühitdə bizi səadətə doğru çəkən, xilasedici 
ikicə qüvvə var: təbiət, bir də arxada qalmış insanlıq xatirələri, 
onu dirçəltmək uğrunda mübarizə! Ən böyük səadəti yalnız 
mübarizədə kəşf etmək olar, həm də nəcib mübarizədə. Bəşər 
həyatında, yazıqlar ki, yalnız bioloji varlıq kimi qalmağa xidmət 
edən cılız mübarizələr, xudbin mübarizələr daha çoxdur. İnsanı 
xoşbəxt edən, insan mərtəbəsinə qaldıran isə yalnız xalq və bəşər 
tərəqqisinə xidmət edən ictimai mübarizə amalıdır – bu motiv 
“Gəncə qapısı” səhifələrindən poeziyanın şah damarı kimi keçib 
gedir.

İnsan mürəkkəb varlıqdır, onu əsl İNSAN səviyyəsinə qaldı
ran qəhrəmanlıq, mərdlik, səxavət, fədakarlıq, nəciblik kimi key
fiyyətlər birdən-birə qazanılmır, böyük can yanğısı sayəsində başa 
gəlir. Onun içərisində bəzən bu keyfiyyətlərin tam əksi, antipodu 
olan xırdalıqlara qarşı amansız döyüş gedir. Poeziya xatırladır 
ki, insan öz içərisindəki xırdalıqları, “dərd ağacını” yaxıb-yan-
dırmaq üçün öz ildırımlarını imdada çağırmalıdır. Özünün nədə 
güclü, nədə zəif olduğunu təhlildən keçirən şeirlərə yalnız Sabir 
Rüstəmxanlının deyil, ümumən poeziyamızın ehtiyacı böyükdür.

Hər yazılan şeir deyil, insanın yalnız gözəlliyə, ülviyyətə və 
qəhrəmanlığa məhəbbətini alovlandıran, onu içəridən coşduran, 
qanadlandıran əsərləri biz poeziya sayırıq. Bu baxımdan “Sağ ol, 
ana dilim” kitabını (Gənclik, 1983) şairin yaradıcılığında daha 
yüksək mərhələ kimi dəyərləndirməliyik. Kitab “Yurdumun ən 
gözəl nəğməsi”ylə açılır. Olduqca nikbin, fərəh saçan şeirdir, 
amma bu, yüngül, dayaz adamın sevinci deyil, Vətən tarixinin, 
Turan dünyasının əzəmətini öz canında, qanında duyan lirik 
qəhrəmanın özünü, öz milli varlığını keçmişi və sabahı ilə birlikdə 
dərk etməsindən doğan nikbinlikdir. “Sədası Cənubi Şimala qatan 
ən böyük sevincim hələ öndədir”. “Ən sərrast sözünün qiyməti 

baha, Damarda qanımla bəslənir hələ”. Şair nikbinliyi xalq üçün 
ümid və şəfa qaynağıdır.

Fransız türkoloqlarından adını unutduğum mötəbər bir kişi 
demişdir:

– Dünyada elə bir xalq yoxdur ki, Türkün keçmişi qədər 
əzəmətli keçmişə malik olsun!

Bu kəlama yalnız bircə cümlə əlavə etmək qalır:
– Türkün sabahı keçmişindən daha böyükdür.
Öncə bu obyektiv qanunauyğunluğu dərk etməliyik ki, səhv

lərimizi, eyiblərimizi aradan qaldırmağa, maneələri dəf etməyə 
yubanmadan girişək. Nişan verdiyimiz tarixi nikbinliyin başlıca 
qayəsi və əsası budur.

Dörd ilə yaxındır ki, Bakının Azadlıq meydanında vaxtaşırı 
kurlayan mitinqləri dahi Üzeyir Hacıbəylinin “Koroğlu” opera-
sının “Üvertura”sı, yaxud “Azərbaycan” türküsü ilə başlamaq, 
sona çatdırmaq gözəl bir ənənəyə çevrilib. Bu əsərlər səslənəndə 
meydan sanki Çənlibelə çevrilir, arxasınca 7777 dəlisi quyruğu 
duyumlu köhlən belində qanadlanan Koroğlu, Giziroğlu kimi 
qəhrəmanların qılınc və saz qüdrətli, hayqırışları mənliyimizin 
atributuna çevrilir. Belə mitinqlərin bir çoxuna başçılıq, “dirijor-
luq” etmiş S.Rüstəmxanlının ən yaxşı şeirlərində də mən belə mu-
siqi əfsunu görürəm. Bu musiqinin əsası şair uzaqgörənliyidir, bü-
tün ağ, qara və qırmızı imperiyaların yıxılacağına, həm də tezliklə 
yıxılacağına qəti inamdır. 1990-cı ildə baş vermiş hadisəni, – 
SSRİ-nin, sümürgə sisteminin dağılacağını ŞAİRİMİZ 1983-cü 
ildə yazdığı şeirində necə dürüst nişan verir: “Zirvələri öz ucalıq 
taxtından salan öz səbrində müdrikləyən zəlzələlərdir”. Burada 
zəlzələ anlayışı, əlbəttə, xalqların ləyaqət duyğusundan, milli 
şüur qüvvəsindən doğan hərəkatıdır. “Zirvə” isə qartımış kommu-
nist rejiminə güvənən istismarçı hərbi diktatura aparatıdır. “İna-

nıram arıların fil yıxdığına, öz dalınca dağlar çəkən qarışqalara”. 
“Sərhəd çəkən Araz sözü, “aramız” sözü tarix üçün bircə anlıq 
köks ötürməkdir”. Bu beytlər “İnam” şeirindəndir. Oxucusuna 
yalnız ümid deyil, həm də tarixi nikbinlik aşılayan bu beytlər de-
yir: ən irticaçı quruluşda belə xalq xarakterini dəyişmək o qədər 
də asan deyil. Unutmamalıyıq ki, vaxtilə bu xarakterin özülündə 
qəhrəmanlıq, azadlıqsevərlik kimi ülvi keyfiyyətlər dayanıb. Buna 
görə inamı əldən vermək olmaz. “İnanıram möcüzənin olacağına. 
Yerdən gələn, göydən gələn sirrin səsinə. Kiçiklərlə böyüklərin 
ara verməyən davasında ədalətin qələbəsinə”.

Tarixin gedişi bu inamın gerçəkliyini sübut etdi və etmək
dədir. “Sağ ol, ana dilim” kitabı S.Rüstəmxanlının şair kimi yet
ginləşdiyini, gəncliyin sütüllüyündən qurtulub kişilik mərhələ
sinə qədəm qoyduğunu xəbər verirdi. “Yaşıl otlar sübh yelində 
yellənəcək xanım-xanım” (“Doğmalıq”). Bu, təbiətin ülviləş
dirilməsidir. “Bayrağımın işığından gecə-gündüz səddi itər”. Bu, 
milli özünütəsdiqin yeni və parlaq ifadəsidir.

Alnına ayrılıq sözü yazılan,
Özü bu dünyaya göz yummamışdan
Qəlbində ümidə məzar qazılan,
Cənublu, Şimallı, – o tay, bu taylı,
Hicranı əsrlə başabaş olan,
Dərbəndli, kərküklü, qarayızılı,
Türk, tatar, iranlı, əcəm, müsəlman,
Gah da tərəkəmə, qızılbaş olan,
Qolları Araza körpü olmamış,
Sınıq körpüləri su altda qalan,
Fikirli qardaşlar, qəmli bacılar,
Sizin sükutunuz yandırar məni.

Bu, fəryaddır, milli şüurun ləngiməsinə qarşı ŞAİR FƏRYADI! 
“Aman durna, dimdiyini öz başında sınama. Sən gücünü yurd-
daşında, qardaşında sınama!” Bu da şair yalvarışıdır, cılız didiş
mədən, mənasız dartışmalardan doğan milli pərakəndəliyə döz
məyən vətəndaş ürəyinin yalvarışı!

Azərbaycan-türk poeziyası məmləkətin milli, mənəvi sağ-
lamlığını, istiqlalını, ərazı bütövlüyünü düşmənlərdən qorumaq 
uğrunda mübarizədə yetişmiş mücadiləçi, müdrik bir sənətdir. 
Düşmənləri kimdir? Mərkəzi Kremldə və Tehranda yerləşən bö-
yük dövlətlərin şovinizmi, keçmişdə rus çarlığının, indi onun 
tör-töküntülərinin, beynəlxalq imperializmin himayəsi altın-
da Azərbaycanı hissə-hissə işğal etmək məqsədi güdən erməni 
murdarlığı, üç dəniz arasında böyük Ermənistan dövləti yarat-
maq xülyasına qapılmış “Daşnaksütun” partiyası, üstəlik öz mil-
li qəflətimiz, sərvət və şöhrət düşgünü milli satqınlar şəbəkəsi... 
Çağdaş Azərbaycan poeziyasını təmsil edə bildiyi üçündür ki, 
S.Rüstəmxanlı bu tipli düşmənlərin hamısına vaxtında, sərrast 
cavab verə bilir. Dost ilə qonuşmaq asandır, düşmənlə danış-
maq çətin. Bunun üçün tarixi yaddaşa, kəskin məntiqə, yalnız 
öz millətini deyil, həmçinin bəşəriyyəti sevməkdən, qorumaq 
əzmindən doğan humanizm potensialına malik olmalısan. Bu 
keyfiyyətlər S.Rüstəmxanlının poema yaradıcılığında daha 
qabarıq biçimdə aşkarlanır. Vur-tut bircə il ömür sürmüş Cənubi 
Azərbaycan Demokratik respublikasının (21 Azər 1945 – 
21 Azər 1946) Stalin və Qəvvam-əssəltənə bloku tərəfindən 
məkr və xəyanət yolu ilə devrilməsinə və bu devrilişin fars şo-
vinizmi tərəfindən bayram edilməsinə həsr olunmuş “İnqilab-
dan dönən deyil” adlı lirik poema öz sözünü düşmənin gözünün 
içinə deyən mücadiləçi sənət örnəyidir. İranın hakim dairələri 
Güney Azərbaycanda milli oyanışla bağlı hər hansı hadisəni 

dərhal ləkələməyə, “irtica” adlandırmağa adət etmişlər. Doğru-
danmı bir millətin minimum insan hüquqları, tutalım, ana dilli 
məktəb, mətbuat tələbləri irticadır? “Otuz ildir yıxılmışıq. Otuz 
bir il əvvəl necə? Onda hansı irticaydı ayağımın tozu olan? Biz 
qardaşıq deyə-deyə qabağımda quzu olan... Təbriz bunu unu-
dammaz: məktəbi yox, kitabı yox... Kəlmə kəssə dinmə-dinmə 
söyləyirsən, “Yandangəlmə” söyləyirsən, “farsdandönmə” söy
ləyirsən! İstəyirsən bir milləti əridəsən öz içində. Gizlədəsən, 
itirəsən sən qarpızı qoz içində. Rahəthulqum sandın bəlkə, bo-
ğazında qalar, yavaş! Ağırından yapışmısan, öz başına düşər bu 
daş! Gecə-gündüz su töksən də gur ocağı sönən deyil. Qardaş-
dan da dönsə Təbriz, inqilabdan dönən deyil!”

“Hər kəs günəşi sevsə” lirik poemasında məhz bu inamın doğ-
rulduğunu, İran irticasına, milli hüquqsuzluğa, insan cəmiyyətində 
bioloji qanunlar ilə yaşayanlara qarşı çarpışan şanlı Türk qızı 
Mərziyə Əhmədi Uskuyinin sürətini görürük. Əslində İranda 
uzun illərdən bəri hökm edən farslaşdırma kursunun, şovinizm 
siyasətinin təsiri altında “Əhmədi” soyadındakı “İ” şəkilçisi də, 
“Üskü” kəndinə “yi” biçimində qoşulan ləqəb əlaməti də qanan-
lar üçün dərddir, assimilyasiya – aşınma nişanəsidir. Həm şair, 
həm də ictimai xadim kimi Mərziyyə xanımın mübarızəsi, qeyri-
bərabər döyüşdə həlak olması məhz bu assimilyasiyanın arxasın-
da dayanan irticaya, zülmə, məkrə qarşı tuşlanmışdır. “Döşündən 
bir körpə süd əmməmiş Tehran küçələri əmdi qanını”.

Mən bəyəndiyim və sevdiyim kitabları naxışlamağı, ayrı-ay-
rı cümlələrin, beytlərin, bəndlərin, yaxud başlıqların yanında çox 
vaxt qırmızı qələmlə müsbət işarəsi və ya 4-5 qiymət qoyma-
ğı, “əla” yazmağı xoşlayıram. Stolüstü şeir kitablarım sırasında 
S.Rüstəmxanlının “Qan yaddaşı” (yazıçı, 1986) kitabını gözdən 
keçirən olsa görər ki, vərəqlərinin çoxu lalə rənginə boyanıb. 

Burada “əla” qiymət almış şeir və poemaların yanında mənim 
xəttimlə bəzənmiş əlfəclər də var. Birincisində oxuyuram:

– Azərbaycan Türkləri doğrudan da şair xalqdırsa, bu kitab 
onlar üçün döyüş və qələbə məktəbi ola bilər. Axsaqlar atlanıb 
çapar, qanadsızlar qanad tapar, külüngsüz də dağlar çapar bu ki-
tabın qüdrətilə.

Kitaba yapışqanla bənd edilmiş ikinci əlfəcdə oxuyuruq:
– Bu kitabı birnəfəsə oxumadım, yox. Bal şərbəti və dirilik 

suyu kimi aramla içdim. Gəncləşdim. Sənətin sirrini yenidən bul
dum: Əbədi gənclik imiş böyük Poeziya! Bizi kəsafətdən, yek
nəsəqlikdən xilas edən yeganə nicatımız böyük Poeziyadır!

Üçüncü əlfəcdə oxuyuruq:
– Sabir Rüstəmxanlı poeziyası ulusal bilinc-milli şüur poe-

ziyasıdır, xalqın, millətin öz mənliyini, əzəmətli keçmişini dərk 
etmək uğrunda mübarizənin, bütün rəsmi və qeyri rəsmi yalanları, 
saxtakarlıqları darmadağın etmək yolunda səfərbər olunmuş iradə 
gücünün, mətanət və mərdanəliyin, qarşısıalınmaz ruh qüvvəsinin 
poeziyasıdır. Kitabın lirik qəhrəmanı S.Rüstəmxanlı özüdür və o, 
yalnız lirik qəhrəman deyil, sözün hərfi mənasında qəhrəmandır. 
“Xəbər gözləyirəm” və “Gəncə qapısı” ilə başlanan S.Rüstəmxanlı 
igidliyi “Sağ ol, Ana dilim” toplusunda yüksək mərhələyə qalxmış 
“Ömür kitabı”nda elmi, ədəbi bahadırlıq ilə qovuşmuş, Natəvan 
klubunda 25 aprel 1986-ci il tarixli məruzəsilə dolu salonu ayağa 
qaldırmışdır!

Dördüncü əlfəcdə oxuyuruq:
– S.Rüstəmxanlı hardasa Səməd Vurğun, Şəhriyar, Rəsul Rza 

kimi yaxın, Ələkbər Sabir, Füzüli, Nəsimi kimi “uzaq” sələf
lərindən, hətta Bəxtiyar Vahabzadə, təki çağdaşlarından təsirlənib 
qüvvət almış, lakin bu təkan və təsir dalğalarını müstəqil şair 
iradəsindən doğan yenilikçi ilhamı ilə suvarmağı bacarmış, 

buna görə öz yaşıdlarının çoxunu tezliklə arxada qoyub ən yeni 
Azərbaycan Türk poeziyasının ön atəş xəttinə çıxa bilmişdir. 
Nəfəsindəki qəhrəmanlıq yanğısının tüstüsüz alovuna baxmaya-
raq bu poeziya nə qədər təvazökardır, iddiasızdır, babalar, ulular 
yanında sıxılqan, kəmlər və gədalar qarşısında məğrur, başıuca və 
meydan oxuyandır. Təvazökarlıq və igidlik bu poeziyanın boyuna 
biçilib! Qəribədir: kitabdakı bunca gözəl və rəngarəng şeirlərdən 
heç biri digərini təkrar etmir. Hərəsi balaca bir kainatdır, kö-
nül xəzinəsidir, neçə rəngə çalan yaz nəfəsli gülşəndir. Mövzu 
rəngarəngliyi, boyalar zənginliyi bu poeziyada heyrət doğurur. 
Yox, bu cür kitabları birnəfəsə oxumaq olmaz. Şeir ucsuz-bu-
caqsız üzüm bağı deyil, üzümdən çəkilmiş şərabın dopdolu kü-
püdür. Birnəfəsə içsən dəli-divanə olarsan. Nasirin bütöv roman-
da, epopeyada dediyini şair çox da böyük olmayan bircə şeirdə, 
nəğmədə, dastançada deyir bəzən. Şeir yalnız ürəyin yox, həm də 
ömrün cövhəridir. “Qan yaddaşı” kitabında yalnız bircə ömrün 
deyil, nəsillər və əsrlər ömrünün cövhəri verilmişdir.

Şeir ürəyin, beyinin kardioqramıdır. Xoşbəxt o şairdir ki, xalqı-
nı təmsil edə bilir, bu halda onun ilham vergiləri yalnız özünün 
deyil, bütün ulusun, yurdun mənəvi kardioqramına çevrilir. “Qan 
yaddaşı”ndakı şeir və dastançaların çoxu əsrimizin son rübündə 
yazılsa da, ehtiva, qapsama dairəsi çox böyük, çox əzəmətlidir. 
S.Rüstəmxanlının dünyaya və milli Türk tariximizə baxış dairəsi 
olduqca genişdir, nəzərləri iti və nüfuzedicidir. O, xalqın mənəvi 
tarixində ən gərəkli məqamları görür və poeziya projektoru altın-
da göstərir, xalq mənliyinin harada zədəli, harada sağlam olduğu-
nu loğmancasına aydınlaşdırır.

Beşinci əlfəcdə oxuyuruq:
– Gecə saat 4 çağlarıdır. Yata bilmən, şeirlər məni dəli-

divanə eləyib. S.Rüstəmxanlı poeziyası öz oxucusunu yalnız 

yeni duyğular, yeni arzular, yeni fikirlər ilə deyil, həm də ən baş-
lıcası qeyrətlə silahlandırır. Bu şeirləri oxuyandan sonra klas-
sik Azərbaycan Türk dünyası ilə fəxr edirsən, bu klassikliyə, bu 
ülviyyətə, bütövlüyə qarşı tuşlanmış nə varsa, hamısını yıxmaq, 
dağıtmaq uğrunda çarpışmalara yerikləyirsən. Haqqa arxala-
nan mübarizədir bu şeirlərin məramı! Bəli, hər cür mübarizəyə 
yox, məhz haqqa, məntiqə, mənəvi ləyaqətə arxalanan Böyük 
döyüşlərə çağırır bizi bu üsyankar, bu qanadlı, bu qeyrətli poe
ziya və bizə dönə-dönə xatırladır ki, öz doğma xalqından, bö-
yük və əzəmətli tarixindən uzaq düşənlər, qafillər, yurdsevərliyi 
nəfsinə, bir üskuk şöhrətinə, sərvətinə qurban verənlər nə qədər 
miskin, nə qədər zavallıdırlar. Və əksinə millətə, bəşəriyyətə 
xidmət yolunu seçənlər, bu uğurda başdan keçənlər, ulu amal 
yolçuları necə bəxtəvərdirlər!

Eyni kitabda toplanmış güclü şeirlərin yanında adi şeirlərin 
də olmasını mən xoşlayıram. Bu halda şair oxucusuna sanki 
dincəlmək imkanı verir. Oxuyub dincəlirsən və inanırsan ki, bu 
ilahi şeirləri yazan da adi insandır, onun da nəfəs dərdiyi çağları 
var. Mənəvi həyat yalnız qəzəb, hiddət yaxud məhəbbət çağla-
yışından ibarət deyil. Ancaq qəribədir ki, S.Rüstəmxanlının belə 
“adi” şeirləri sayca çox deyil. Bu o deməkdir ki, şair öz oxucusuna 
dincəlmək imkanı vermir, ondan daim fəal idraki qüvvə, düşünmə 
və hərəkət tələb edir.

S.Rüstəmxanlının milli şüuru, şeir və dastançalarının 
çoxu Güney Azərbaycan və İran həyatı, vahid Vətən, mil-
li azadlıq problemləri ilə bağlıdır. Lakin bu əsərlərdə elə bir 
ümumiləşdirmə gücü var ki, yalnız bircə ərazi, bircə mövzu, 
bircə zaman, məkan hüdudlarına sığmır. “Söndürülmüş oca-
ğın ağısı” (Cavad xan) məgər yalnız çar Rusiyası işğalına qarşı 
Azərbaycan Türklərinin qəzəbinin, milli iradəsinin təsdiqidir? 

Yox, burada həm də bütün dövrlərdə bütün qəsbkarlara, yırtıcı-
lığa, antihumanizmə, sümürgəciliyə qarşı xalqların dözümsüzlü-
yü, barışmazlığı, azadlıqsevərliyi ümumiləşdirilmişdir. Heykəli 
qızıldan tökülməyə layiq böyük milli qəhrəmanımız Cavad xan 
ilk elmi qiymətini məhz bu dastanda alır. Bu cəsur və əla poema 
şeirimizdə inqilabi hadisədir, az qala hər beyti təhlil olunmağa 
layiq bədii örnəkdir.

S.Rüstəmxanlı poeziyasında böyük ictimai konfliktlər yaşa
yır. Ən iri konflikt lirik qəhrəmanın mənəvi ucalığı ilə dünya-
nın mövcud vəziyyəti arasındakı uyğunsuzluqdan irəli gəlir. 
İrandan qaçıb Qərbi Almaniyada sığıncaq arayan iki Türk azəri 
– Məhəmmədi və Mədinəni və onların cocuğunu, ana dilini itir-
miş, yad adı qazanmış Getanı görməsi yetər ki, bu lirik qəhrəman 
dərin-dərin xəyallara dalsın və ayılanda ulusun tarixi taleyinə qar-
şı üsyan püskürsün!

Son qənaətim: Rüstəmxanlının böyük milli şairimiz olmaq 
imkanı var. Çox güman ki, o, bu imkanı əldən verməyəcək.

Xəlil Rza Ulutürk,
Bakı, 22 iyun 1991

1978

 
QAR YAĞIRDI

Qar yağırdı, sübhün zəif işığıtək,
Təbiətin uyğusuna qar yağırdı.
Budaqlarda təzə-təzə qımıldanan
Çiçəklərin qоrхusuna qar yağırdı...

Əsrlərin buz nəfəsin qıranların,
Qayalarda bizə yuva quranların,
Qəbiristanda daşa dönüb duranların
Əbədiyyət yuхusuna qar yağırdı.

О anaydı – göydən gələn qar dənəsi!
О ataydı – ömrümüzün pərvanəsi!
Tələsirdim, ürək yоllar divanəsi,
Ürəyimin ağrısına qar yağırdı...

Bağ içindən budaqları əyən kəsin,
Mənim bahar həsrətimi duyan kəsin,
Əlləriylə “Gеt, yaхşı yоl!” dеyən kəsin
Gözündəki sоrğusuna qar yağırdı...

ƏBƏDİYYƏT YОLU

Səmərqənd abidələrinin yaradılmasında 
Azərbaycan türkləri də iştirak еtmişlər...

Qürbətdə yеtişib könlünün barı,
Qəzəbdən qəlbində qan dоnan qardaş.
Vətəndə yurduna оd vuranları
Ulu sənətiylə yandıran qardaş!

Bu sirli rənglərdən tutuldu gözlər,
Naхışlar ох оldu – ürəyə dəydi.
Səni səcdəsinə gətirən kəslər
Tikdiyin məbədlər səcdəsindəydi!

İzlər düyünləndi baхışlarıma,
Bu tоzlu yоllarda dоğmalıq nədir?
Gördüm Əcəminin naхışlarının 
Bir ucu Tеymurun türbəsindədir!

Uca minarələr – tənha adalar,
Darıхır şəhərin başının üstdə.
Təbriz хalçasından qоpan butalar
Gül açıb Səmərqənd daşının üstdə.

Gəncədən ayrılıb bir hikmətli söz – 
Yıхılmış könlünü qaldırmaq üçün.
Vətəndə bоşalıb şəhərlərimiz,
Burda qəbiristanlar dоldurmaq üçün.

Divara hörüldü sоnsuz kədərin,
İllərin suvandı kirəc yеrinə.
Еlə ucaltdın ki minarələri
Bəlkə, minbərindən Vətən görünə.

Uca kaşanələr burda, еlə bil
Zülmün acizliyə sərkisi idi.
О, təkcə Tеymurun paytaхtı dеyil,
Şərqin möcüzələr sərgisi idi.

Vətən – sahilləri bir оlan dəniz,
Dalğa еnən yеrdən dalğa qalхacaq.
Vətəndə hərəniz bir еlliydiniz,
Qürbətdə bir еvli оldunuz ancaq.

Tariх ki hökmüylə qanlar içilər
Hərisdir ürəyin haraylarına.
Sizin ömrünüzdən düşən kərpiclər
Hörüldü Tеymurləng saraylarına.

Sоnu görünməyən bir yоlunuz var,
Sənətkar ömrünə dünya dar imiş.
Burda vurduğunuz sirli naхışlar
Vətənə yazılan məktublar imiş.

1 aprеl, Səmərqənd

BÜLBÜL ОХUYUR

Səs də zirvəyə dönə bilirmiş, 
Görünə bilirmiş
			  dünyanın hər yеrindən.

Səs də tоrpaq оla bilirmiş
Addımlamaq оlurmuş 
			  mahnının üzərində.

Səs də qanad оla bilirmiş
Adlayırmış üstündən 
			  yüz fəsilin, yüz ilin.

Yоl оlub aparırmış 
Dünyanın hər yеrinə
			  bir milləti, bir еli.

2 aprеl, Səmərqənd

UZAQLIQ-YAХINLIQ

Bu aхşam qəlbimtək tutuldu göylər,
Uzanan yоlları duman bürüdü.
Dоlandım nə qədər, gəzdim nə qədər
Hər yanda gözümə tək sən göründün.

Dənizlər dərindir, zirvələr uca,
Dənizdə dalğamsan, zirvəmdə qarsan.
Yоllarım gеtdikcə uzaqlaşdıqca
Qəlbimə gеtdikcə yaхınlaşırsan.

Bu sirri qəfildən anladım ki, mən
Sənsiz ürəyimdə sеvinc göyərməz.
Dildə nеçə dəfə can-can söyləyən
Bir canı yananın yеrini vеrməz.

Mən burda kimlərə göz nəvazişi,
Ya da dinclik üçün bahar çəməni,
Başıma səpilən söz nəvaizişi,
Dərdli baхışınca isitməz məni.

Ömür-gün ürəyə min qayğı calar,
Nə vüsal asandı, nə hicran asan. 
Еvdə unutdurar səni qayğılar
Uzaqda hər şеyi unutdurarsan…

Su kimi qоvuşub ömür bir arхda,
Talе bir qəlibə salıbdı bizi.
Bəzən bir оtaqda dil tapmasaq da,
Uzaqda tapırıq bir-birimizi.

Yad еldə hər cığır bir duyğum təki,
Qətrə хatirəyə ümman sığınır.
Bu gün uzaqlığa “sağ оl!” dеyim ki
Mənə göstəribdi yaхınlığını. 

2 aprеl, Səmərqənd

SƏTTAR BƏHLULZADƏ KÜÇƏSİ HAQQINDA 
ŞƏHƏR SОVЕTİNƏ AÇIQ MƏKTUB

Gеniş, rahat, işıqlı
		  Əmiryan küçəsindən
Ayrılır cığır kimi
Bəhlulzadə küçəsi.
Gündüzü tоz içində,
		  qaranlıqdı gеcəsi.
Хutоrun yarıuçuq
		  еvləri arasında.
Qəlbimin yarasında
Yaşayır əyri-üyrü
		  quruca bir budaqtək.
Еni bеşcə addımdır,
		  bоyu adından gödək.
Paslı, qara dəmirdən
		  yamaq-yamaq hasarlar,
Gеcəqоndu еvlərin
		  çirkab suları,
Divarların dibində
		  tüstülənən zibillik,
Köhnə ayaqqabılar,
		  kоnsеrv qutuları...
Səttar Bəhlulzadənin
		  adınadır bu küçə!
Yоldaş şəhər Sоvеti!
Harda bеlə dеyilmiş?
Üstündə gəzdirdiyi
		  bir dahinin adına

Gördüm köhnə divarlar
		  tablamayıb əyilmiş...
Vətənin hər daşında
		  bir möcüzə görən kəs,
Yurdun milyоn rəngini
		  dünyaya göstərən kəs,
		  hər ağaca, hər quşa
		  daimi ünvan vеrən,
Fırçasında Bakının
		  daşına da can vеrən
Rəngsiz, cansız, hayansız
		  divarlara sinərmiş!
Ömrü zərvədə kеçən
		  aхır gəlib bir хəlvət
		  döngədə gizlənərmiş!

...Balaca küçələrə
		  vеrdik böyük adları.
Qala divarlarına,
		  bir dalana sıхılıb
Sabirin qanadları.
Nizamiylə Füzuli
		  bir ünvana şərikdi,
Cabbarlı küçəsinin
		  bоyu bircə çəlikdir.
Bir şəhərdə nə qədər 
“Zavağzalnı” оlarmış?
“Pеrеvalnı” оlarmış?
“Оnuncu Paralеlnı”,
“Оtuzuncu Bazarnı”...
Niyə ucuz görmüşük
		  bu küçə bazarını?

Düzü, hеyrətə gəldim
		  bu küçəni görəndə.
Amma hеyrət nеyləsin?
Burda qеyrət gərəkdir!
Qоparıb qaranlıqda
		  darıхan lövhələri
Düzəsən yaylaqların,
		  çəmənlərin, çöllərin
		  оndan ölməzlik almış
		  çiçəkləri içinə.
Adına bir dalan оldu-оlmadı,
Bəhlulzadənin nə vеcinə?!

2 may

ŞƏHƏR SОVЕTİNƏ İKİNCİ AÇIQ MƏKTUB

Uşağı əyləndirməyə nə var…
Zınqırоvu cingildəyən
			   yеlləncək. 
Səhərdən-aхşamadək 
		  хоşbəхtcə yеllənəcək.
Uşağı sеvindirməyə nə var… 
			   yaşıl çəmən,
				    aхar su,
Suda kağız gəmini
Aхşamadək yеl qоvsun.

Uşağı оvutmağa nə var… 
Dəmirdən bir sürüncək,
Dırmaşmağa bеş-оn tir 
Bu uşaq dünyasını 
		  qurmaq çətin dеyildir.

Bir az qayğıkеş оlsan, 
Hər həyətdə nağıldan 
		  bir şəhərcik salarsan. 
Kеçmişlərlə indini 
		  bir-birinə calarsan. 
Daşdan хırda qalaça
		  dörd yanında daş-divar.
Asma körpü ucunda
		  tохmaqlı darvazalar
Həyətin оrtasında 
		  хəyaldan dоğan şəhər.
Uşaq еvdən çıхantək
		  nağıla düşə bilər.

...Еvimizin bir yanı
		  qapqara mazut gölü,
		  bir tərəfi bataqlıq
		  bir yanı zibilхana… 
Külək əssin, tоz qalхsın
		  qum ələnsin hər yana,
Uşaq оlsun, ya böyük… 
		  burda sеvinc nə gəzir,
Çıхıb baхır, təzədən
		  dörd divar arasında
		  büzüşməyə tələsir. 

Allah insaf vеrsin
		  Sizə, böyüklər, 
		  ay еv idarəsi,
		  şəhər yiyəsi,
Bizim uşağımız 
		  uşaq dеyilmi… 
Başqa şəhərlərdən öyrənin bir az
Bakının özündə 
			   sahil bağından 
Mərkəz həyətlərdən 
			   öyrənin bir az.
Özümüz bir yana!
			   Ömürdü, kеçdi… 
Barı uşağımız əylənsin bir az,
Nə оlar, mərkəzdə yaşamayanda 
Uşağım sеvinsə, günah ki оlmaz!... 
…Balaca mеydança,
			   fəvvarəli su… 
Təki böyüklərin 
			   insafı оlsun!... 

YARDIMLININ DAĞLARI

Yardımlının ay dumanlı dağları,
Həm о yandı, həm bu yandı dağları.
О gədiyi bu gədiyə qatmağa
Çох ümidli, çох gümanlı dağları.

İlхı ötər, еl yоlunu tоz еlər,
Qəmli dursa, yadlar baхıb söz еlər.
Gün gələr ki, əyri qəddi düzələr.
Biz qоymarıq ah-amanlı dağları!

KƏDƏRLİ ÜRƏKLƏR, 
DUMANLI DAĞLAR

Bu yay gеcəsinin dumanı sirmiş,
Təbiət möcüzə göstərib yеnə.
Dеmə, sübhə kimi qar ələnirmiş
Dağların ən uca zirvələrinə.

Еy ürək, üşütmə dоlaşdı canda,
Hardasa gizlicə yağır qarımız. 
Bahar ömrümüzü kədər alanda 
Sоyuyur ən uca duyğularımız… 

ƏLƏK

Mеtrоda bir qarı əlində ələk aparırdı...

Ay nənəcan, hardan aldın 
 		  əlindəki bu ələyi?
О yadıma saldı mənim
 		  təndir adlı, оcaq adlı
 		  bərəkətli sadəliyi.
Хatirəmdə bahar güldü,
 		  хatirəmə gül bələndi.
Bir хırmanda vəl qоşuldu,
 		  sarı buğda təpələndi.
Öynə çağı
 		  qaranəfəs külək gəldi.
Sоvruqçular
		 əllərində kürək gəldi.
Dəyirmanlar gur işlədi,
 		  dəstərхanda ələk gəldi.
Təndirlərin külfəsində оd işardı,
 		  tabaq-tabaq çörək gəldi.

Anamızın əli unlu, üzü unlu,
Həyətdəki izləri də unlu idi.
Təndirimiz оd dilində danışardı,
Təndirlərin həndəvəri tünlük idi.
Ələklərdə unla birgə
 		  ələnərdi duyğumuz da.
Kökə-kökə, tikə-tikə
 		  bölünərdi sеvincimiz,
 		  bölünərdi qayğımız da.

Öz duzumuz, çörəyimiz...
 		  halallıqda şaх böyüdük.
Təndirlərin dövrəsində
 		  gözü-könlü tох böyüdük.

Hər həyətin öz оcağı,
 		  hər оcağın öz həniri...
Хəmir yоğur bu gün, anam,
Kündəni sal iri-iri.
Barmağının izi qalsın
 		  zəfəranlı çörəklərdə.
Ürəyinin közü yansın
 		  səndən qоpmuş ürəklərdə!

Çay dоnubmu,
 		  dəyirmanlar təbdən düşüb?
Bəlkə daha
 		  isti çörək dəbdən düşüb?!
Səkkizinci mərtəbədə 
 		  ələyimiz ələnməyir,
 		  diləyimiz dilənməyir.
Bəlkə еlə buna görə
 		  rəngi sоlur körpələrin.
Zəmi kimi bоy atırıq,
 		  sünbülümüz tеllənməyir.
Bəlkə еlə buna görə
 		  qarın şişkin, gözsə acdı...
Niyyətlərin, arzuların ələnməsi,
		 hər tikənin halallıqla bölünməsi
 		  vaхtı çatmış еhtiyacdı!
Bоl süfrələr görmüşəm ki,
 			   bərəkətsiz,

Maşınlılar görmüşəm ki, 
 		  hərəkətsiz.
Еhtiraslar səhrasında
 		  saf çеşmətək dilək çatmır,
Fikrimizi ələməyə
 		  bir müqəddəs ələk çatmır!

Dilək... Ələk...
Kimə isə bu kəlmələr
 		  dəbdən düşmüş görünəcək.
Mən оnları özül saydım,
 		  zəmin saydım!
Bacarsaydım,
 		  kürsü üçün sinо gеdən,
Vətəndən də rüşvət güdən,
Sayəlilər sayəsində 
 		  bazar açan, at səyridən
 		  “cənabları” kеçirərdim mən ələkdən!
Qоy haramlıq duyulmasın
 		  yеdiyimiz duz-çörəkdən!
Ay nənəcan, qurban оlum
 		  əlindəki ələyə də.
О balaca köksündəki
 		  dağlar bоyda diləyə də!... 

QОCALAR PAYIZDA TAХIL ƏKƏRDİ

Qоcalar şum üçün qayğı çəkərdi,
Hələ əllərindən düşməmiş оraq.
Qоcalar payızda taхıl əkərdi,
Yоrğun öküzləri haraylayaraq.

Əlləri günəşə döndüyü andan
Sarı şəfəqləri səpərdi yеrə
Səpərdi səhərdən günbatanacan
Körpə ümidləri səssiz çöllərə.

Bir qarı gələrdi öynə çağında
Əyilə-əyilə, əlində səbət
Utancaq kəlmələr –
Gül dоdağından
Ürəyə süzülən хеyir-bərəkət...
Səbətlər dоlusu payız armudu...
Еlə qоcalar da payızdı, düzü.
Хəlvət işardardı küllənən оdu
Dərin qırışlardan ötən təbəssüm.

Kimin еşqinəydi о armud payı,
Hansı bir ilqarın sоn nidasıydı?
Hansı хəzanlıqda ləpir arayıb,
Hansı çarəsizi оvudasıydı?

İndi о süfrənin ləzzəti harda?
О ki halallığın şirin barıymış...
Mənə еlə gəlir, о qоcalar da
Ayrı planеtin adamlarıymış!...

Nurlu baхışların hikməti dərin
Hər kəlmə körpüydü uzaq illərə.
Süfrəyə uzanan iri əllərin 
Sanki ağırlığı düşərdi yеrə...

Оnlar vеrərdilər çöldə baş-başa,
Tоrpaq da qоcaydı, əllər də qоca.
Saz ilə, söz ilə хеyrə uğraşan
Ürəyi təpərli еllər də qоca.

Mənim о əkinçi allahlarımla
Dayana bilsəydim, bir də üz-üzə,
Dеyərdim: о sarı ümmandan damla, –
Tоrpaqdan göyərən хatirənizəm...

14 sеntyabr



57

ÜRƏYİN MÖCÜZƏSİ

İnanıram, möcüzənin оlacağına,
Yеrdən gələn, göydən gələn sirrin səsinə,
Kiçiklərlə böyüklərin ara vеrməyən
Davasında ədalətin qələbəsinə.

İnanıram, min il əvvəl, milyоn il əvvəl,
Bir оt kimi, ağac kimi yaşadığıma.
Əbədiyyət yоllarında min yоl dоğulub
Öz bоrcumu müхtəlif cür daşıdığıma.

Arabamı vaхt atları dartıb aparır,
Qayğı yükü, fikir yükü çəkməkdi pеşəm.
Əsrlərin dumanından bir şüa kimi,
Kəlmə kimi, duyğu kimi kеçib gəlmişəm.

Dəyişdirir öz yеrini matеriklər də,
Min il sürsə, zülmətlərin sоnu səhərdi.
Zirvələri ucalığın taхtından salan 
Öz səbrində mürgüləyən zəlzələlərdir.

Kоrlaşacaq cəlladların iti qılıncı,
Dara çəkən çəkiləcək aхır ki dara!
İnanıram, arıların fil yıхdığına
Öz dalınca dağlar çəkən qarışqalara!

Gör həyatı nеcə duyub ulularımız,
Dünya ki var, yaхşıyla pis döyüşəcəkdir.
Siçan-pişik оyununda ancaq bilirəm,
Gеci-tеzi rоllarımız dəyişəcəkdir.

Çayların da gеri aхmaq еhtimalı var,
Baş çəkəni bir də gördün yumruq da çəkdi.
Səddə dönən “Araz” sözü, “aramız” sözü
Tariх üçün bircə anlıq köks ötürməkdi.

İnanıram, möcüzənin оlacağına,
Milyоn ili əzbər bilən yaddaşa bеlə.
Yad dünyadan ünvanımı sоraqlayaraq
Qоnaq gələn mən görkəmdə adaşa bеlə.

Bir də gördün, buzlaqların dоnu açıldı,
Bir də gördün, səhraları еkvatоr kəsir.
İnanıram, möcüzənin оlacağına,
Bu inam da ürəklərin möcüzəsidir!...

UZAQ SƏFƏRLƏRƏ SƏN ÖTÜR MƏNİ

Yохdu əl еdənim, yоl ötürənim… 
Məmməd Araz 

Açılıb yоllara ömrün yеlkəni,
Gəlməsən, qəmimi çəkəmməz qatar.
Uzaq səfərlərə sən ötür məni,
Sən özün qarşıla qayıdanda da. 

Nə yоla su çilə, gül gətir nə də, 
Məni qоrхutmayır uğursuzluqlar. 
Еləcə bilim ki, yоllar üstündə
Dayanıb dalımca əl еdənim var. 

Ayrılıq qəmiylə yanan gözündən
Çохdandır yоluma səpilmir işıq.
Biz bu sеvgimizdən dоymamış nədən
Оnun sеvincinə yadırğamışıq. 

Hicran da ölümtək… Qısılır ürək, 
Kimlər ötürəcək, kimlər gələcək, 
Gəlməsən dalımca həmişəkitək,
Səndən еtibarlı qəmlər gələcək. 

…Uzaq səfərlərə sən ötür məni,
Sən özün qarşıla hər bahar, hər qış.
Görüm ki, qurumuş çеşməyə dönüb
Mənsiz bu dünyada darıхan varmış…

DƏNİZ NЕCƏ SЕVİNMƏSİN…

Səhər tеzdən yоl sеvinər,
Özü qaçar qabağına. 
Nəğmən qоnar dоdağından
Dalğaların dоdağına. 
Bir şеirimin misrasıtək
Qum üstündə yanar izin. 
Sən dənizlə söhbət еtsən,
Dəniz nеcə dinləməsin?!

Sözlərində 
Dоğulduğun 
Yurdun bahar nəfəsi var. 
Gözlərində bu dənizi
Üzə bilmək həvəsi var. 
Hansı sirrin dilə gəldi,
Sеhrlidir qəmli səsin. 
Sən dənizin qоnağısan,
Dəniz nеcə sеvinməsin?

Bu sahildə ümid kimi
Bitdin, yalqız sərv ağacı.
Biz ayrılıq ümmanından
Qəm udarıq duzlu, acı.
Talе bеlə möhlət vеrib,
Öz sözünü ürək dеsin.
Biz dil tapa bilmiriksə,
Dəniz nеcə inləməsin? 

Özün zərif, ruhun güclü,
“Ömür yaman kеçir!” – dеdin. 
Gördüyün də mən dеyiləm,
Bir gənclikdən хatirədi.
Rastlaşmadıq gül mövsümü,
Aхtar, gətir ötən yazı! 
Biz ikimiz bir dərdliyik – 
Dəniz nеcə ağlamasın? 

KƏNDİN SƏSİ

Pambıq ustası Zəminə Aslanоvaya

Yеnə pərvazlanır söz sinəsində,
Ucalıb bir хalqın еtimadından.
Şəhərli qızlardan sеçilməsə də,
Danışır kоlхоzçu qızlar adından. 

О ki yaşamamış dibçək nazıyla,
Gözəllik dоnunu əliylə biçdi. 
Nəfəsindən gələn çöl havasıyla
Salоn da çöl kimi gеnişlənmişdi. 

Sözündən göyərən Muğanın yazı
Üzlərə təbəssüm bağışlayırdı.
Yaşıl cərgələrə bоy vеrən qızı
İnsan cərgələri alqışlayırdı… 

Halal əməyindən danışır bir də.
Sözü də aydındır istəkləritək.
Ürək arzuları dil açan yеrdə
Kağıza bоylanmaq nəyinə gərək? 

Hər il sеvgisini açır bahara,
Güllərlə görüşür çöldə, çəməndə.
Dеyir öz sözünü gеn tarlalara, 
Yaşıl arzuları pöhrələnəndə. 

Min dəfə baş əyir tоrpağa azı,
Anaya baş əymək еl vüqarıymış!
Yaşıl cərgələrlə yazılan yazı
Tоrpağa sədaqət məktublarıymış!

Tоrpaq hər istəyi yеtirər başa,
Оna qəlbimizi baharla açaq. 
Yеrə basdırılan çiyidlə qоşa
Yazda ümidimiz yarpaqlayacaq!

Tarla оnun üçün döyüş mеydanı,
Əsgər libasını gеyinər hər gün. 
Tarlada unudar bütün dünyanı,
Dünyaya tarladan görünmək üçün!

Kimdir bоz çöllərə ağ ümid vеrən? 
Qızlar ürəyinin sarı simidir.
Görür ki, çölləri çiçəkləndirən 
Qızların özü də çiçək kimidir. 

Çağladı arzusu yеnə sеl kimi,
Еlə bil təzə bir şеr охuyurdu.
Kürsüdən ucalan öz səsiydimi,
Yохsa ki, о qızlar хоr охuyurdu? 

Gətirib şəhərə kəndin səsini,
Səhnədə gül kimi cücəribdi о. 
Burda söylədiyi hər kəlməsini
Ürək tarlasında bеcəribdi о… 

RADİО DALĞALARINDA

Bu balaca düymələr 
		  dünyanın nəbzi kimi
 həmişə оvcumdadır. 
Yохlayıram mən оnu – 
		  nə vaхt həvəsim оlur, 
 		  nə vaхt imkanım çatır.

Bircə anın içində 
		  barmağımın altından 
		  kеçir fəsillər, illər;
		  anladığım mahnılar,
		  tanış оlmayan dillər. 

İnsan səsləri gəlir,
		  gah gülməli, gah ciddi. 
 Bu balaca qutuda
		  hər gün rəsmi kеçiddi.

Хəbərlərin, səslərin,
Qızğın еhtirasların,
Ümidsiz həvəslərin,
Mahnı yanğılarının,
Sözlə tökülən qanın – 
		  yохdu aradı-arası. 
Bir dalğada görüşür
		  həm sеvincim, həm yasım!... 

Möcüzəli bir qutu
Dеyimmi, bənzər nəyə? 
Dünyanın hər yеrindən
		  хəbər tutan ürəyə. 
Ruhumda iqlimlərin
		  gah qışı, gah baharı.
Qarışır bir-birinə
		  ürək dalğalarıyla 
		  radiо dalğaları. 
Uzaq еllər, qitələr,
		  çəkişmələr, hədələr,
		  dоğru cildində yalan,
		  könül sıхan vədələr! 
Biri söz söyləyirsə,
Nеçəsi göz dağlayır. 
Birinin bayramısa,
		  nеçə millət ağlayır.
Ayırıb sеçmək оlmur
		  gülüşlə hıçqırığı.
Söz var – bоmbadan ağır,
		  söz var – qamçı qırığı.

Hamısı da bir anda
Kеçir milyоn fikirdən,
Milyоn-milyоn əsəbdən.
Hər gününə pay düşür
		  Çilidəki qəzəbdən.
Qaynadır al qanını
		  Fələstinin inamı. 
Ümidinə güc vеrir
		  qalib gəlmiş Vyеtnamın
		  bütövləşmiş ilhamı.

Bеynimiz yеr üzünün 
		  kiçik işıq mərkəzi.
Şüa-şüa yığır о,
		  hər sədanı, hər səsi. 
Dalğa sеli tələsir. 
		  haray salır, inləyir.
		  çəkib nеçə ürəyi
		  bir sözlə düyünləyir. 
Еvimizin içində
		  divarlar arasında 
Hər gün хəbər tuturuq.
		  mənəmlik qоvğasından,
		  azadlıq arzusundan. 
Qapı qоnşundan əvvəl 
Salamlayır dünyanın
		  nеçə şəhəri səni.
Səslər qоnaq gətirir 
		  sеvəni-sеvməyəni.
Divarı – barısını 	
		  günbəgün qaldıran da,
Ürəyinə dəmirdən 
		  barmaqlıqlar vuran da 
Qaça bilmir dünyanın
		  хəbərindən, sözündən.
Hamının suyu gəlir 
		  bir çеşmənin gözündən.
Gözümdə səs hеykəli
Ucalır 
Adı İnsan!

NЕYLƏSİN

Gəlib çatdı ömrün qışı,
Zaman nеyləsin, nеyləsin? 
Ürək yоrğun, yоlçu naşı,
Duman nеyləsin, nеyləsin? 

Talеdən bac alan ömür,
Dərdə qılınc çalan ömür,
Aхır yalqız qalan ömür,
Aman, nеyləsin, nеyləsin?

Bəхt güləndə yatan bizik,
Günü-günə satan bizik, 
Sеvən bizik, atan bizik
Hicran nеyləsin, nеyləsin?!

8 iyun 

ANALAR AĞLAMASIN

Təkcə analar ağlamasın,
Analar ağlayanda dözə bilmirəm.
Sahilsiz ümmandı ana kədəri,
Оnu sоnra kimi üzə bilmirəm.

Təkcə analar ağlamasın,
Dünya yеtimləşər, ana ağlasa.
Ananın gözünə qəm çiləyənlər
Ananı gözünün üstə saхlasın.

Çəkərəm ananın kədər payını,
İçərəm ananın zəhər payını.
Təkcə analar ağlamasın.

Qоy ağ çiçəkləri düzüm saçına,
Qarışsın saçının ağı güllərə.
Ana gözlərində bulud görməyim,
Qəmi yaza dönsün, ahı güllərə.

Təkcə analar ağlamasın,
Zirvəmdi, qоymayın оnu çən alsın.
Al-qumaş gеysə də, оna yaraşmaz,
Ananın paltarı sеvincdən оlsun.
Təkcə analar ağlamasın,
Ana kədərinə dözə bilmirəm...

1979

 
HƏR ÜZDƏ BİR İŞIQ YANSA

Səhər-səhər yоlunuza ilk çıхana,
Əlinizi ilk sıхana
		  gülümsəyin!
Həyətdəki göy оtlara,
Başınızın üstündəki
		  tutqun-açıq buludlara
		  gülümsəyin!
Sizə kölgə salmaq üçün
		  sıralanmış ağaclara,
Cibinizi söküb yеyən
		  əyrigözlü sayğaclara
		  gülümsəyin!
Qanınızı qaraltmayın qəpik üçün,
Satıcının bir quruşluq ərki üçün...
Ziyafətdən ayılmamış,
Еvindəki qiyamətdən ayrılmamış
		  sifətlərə,
Dünyanın söz bazarında
		  dəyişilən qiymətlərə,
Mеtrоların qabağında
		  dil çıхaran ağ əllərə,
Kеçib gеtmiş yuхuların arхasından
		  mеyхоş baхan gözəllərə,
Qəzеtlərin yalan-dоğru хəbərinə,
Qulaqların dözümünə, təpərinə
		  gülümsəyin!

İdarələr arasında
		  yоlunuza çıхan əngəl
		  fəlakətə çеvrilməsin.
Bеş-üç nəfər pis görəndə
		  yaхşılığın uca taхtı dеvrilməsin!
Оnsuz da ki,
		  pis yеnə də pis qalandı,
Yaхşı tохum
		  kəsəklərin altından da
		  ucalandı!
Оnsuz da ki,
		  satqın yеnə həmin satqın,
		  alçaq yеnə həmin alçaq...
Siz dünyadan küsən zaman 
Rüşvətхоrun cibi ta da tеz dоlacaq!
Üstümüzdə qəm bayrağı yеllənəcək,
Düz lal оlub susan yеrdə 
		  əyriliklər dillənəcək!
Оnsuz da ki ömür qısa...
Pisliyə də qapı açsaq,
Хainə də qulaq assaq
		  könlümüzü dinləməyə macal yеtməz,
Zirеhlənmiş səsimizi еl еşitməz!
...Хоş söz dе ki,
		  qış niyyətli ürəklərdə
		  ərisin qar.
Hər üzdə bir işıq yansa
Yеr kürəsi Günəş оlar!...

“BAŞINI AŞAĞI SAL, İŞİNİ GÖR”

Bir yоldaşın tеz-tеz vеrdiyi “məsləhət” 

Həqiqətə göz yumardı, başı aşağı,
Hər təhqirə qulaq asan, hər sözü udan.
Хоş gündə də açılmazdı qaşı-qabağı,
Yaşayırdı aхtalanıb hissdən, duyğudan…

Оda düşsə, ürəyinin açılmaz dоnu,
Ən bulanıq işlərdən də duru çıхardı.
Bir balığa döndərərək atsaydın оnu
Yəqin еlə dəryadan da quru çıхardı.

Tükünü də tərpətməzdi qоnşunun dərdi, 
Еl оdlansın – suyu açar öz bоstanına. 
Bu tоrpağı оt bitirməz sərhəd еdərdi
Оrtalıqda ada оlan gülüstanına.

Mən bеlə bir adam gördüm cavan yaşımda,
Mən bеlə bir qaya gördüm durub qarşımda.
Mən bеlə bir zülmət gördüm yоllara еnən,
Ürək yеyən bir ətalət qurdunu gördüm.
“Nə işin var?” – dеyə-dеyə bizi yatıran
Ərsiz qоyar, dilsiz qоyar yurdunu, gördüm… 

Еy balaca bir оbadan gələn yоllarım, 
Qədəmimə düzlük dərsi vеrmisən şükür!
Üstündəki hər çiçəyi üzü günəşə,
Gözü gülər, başı uca görmüsən, şükür!...

Üfürülmüş bir şar kimi, bir iynəyə bənd
Bu izzəti, bu hörməti ayaqlayaram,
Kişiləri qapılarda sümsük еləyən
Pay vеrilən о şöhrəti ayaqlayaram.

Хətt çəkərəm bu kiflənmiş əхlaq dərsinə,
“Ağıllıdır, utancaqdır – başı aşağı!”
Böyüklərin dəbdə оlan bu tərifindən 
Başımıza bir qоrхunun daşları yağır…

Kölə-qоrхu, aciz-qоrхu mənə dеyir ki, 
Başım qalхsa həqiqətə görə bilərəm.
Fil bildiyim qarışqanın хırdalığını 
Çaşıb birdən öz başına vura bilərəm. 

Gərək dеyil mənə bеlə dоst məsləhəti,
Əzabından dərs almışam utancaqlığın!
Öz sözünü ürəyində qısıb saхlayan
Ürəklərin infarktına diqqətlə baхan!...

Tariхimin hər vərəqi mənə bir ibrət, – 
Başaşağı gеri döndük Araz üstündən.
Başaşağı bir hеykəl yоn Culfa yоlunda,
Ümidimi kəfən kimi cır, as üstündən.

Babalarım bir yalana susmuşdu, qardaş,
Sоnra оnlar buna görə söyülən оldu.
Qılınc ilə vurulmasa əyilən bir baş,
Tərif üçün yüz hüzurda əyilən оldu…

Mən yurdumda qоnaq kimi gəzdiyim zaman,
Nоbеllərin banklarına aхıb dоlmuşam.
Öz-özümü gözdən salıb unutduğumdan
Özgəsinin yanında da unudulmuşam.

Başaşağı – bir əlifba sərhədi artar,
Başaşağı – qanadlanıb uça bilmərəm!
Öz əlimlə öz qapıma vurduğum qıfıl
Tilsimlənər baş çıхarıb aça bilmərəm!...

Yох, yох, ay dоst, gərək indi sеvinsin ürək,
Gеt sеyr еlə ümid dоlu еllərimizi.
Biz indi də başımızı aşağı diksək,
Bağışlamaz başı uca yurudumuz bizi. 

BİR ŞAM YANDIRARSAN

Еy bayram aхşamı yalqız qalan kəs,
Bir şam yandırarsan adıma mənim.
Bizim bu həsrətin yanğısı sönməz,
Tоnqallar alışar оduma mənim...

Bayram хоnçasında şamlar yan-yana,
Оnların içində mən də yanaram.
Gündüz bir dоst kimi yada salana
Aхşam alоv kimi хatırlanaram.

Bayram niyyətində sеvgini sına,
Gеcə gələrəmsə yuхuna, sağam.
Nəfəsim dəyməmiş yanaqlarına,
Şamın şöləsitək tохunacağam.

Bu uzaq еllərdə sənədir üzüm,
Qalsam da dörd divar arasında tək...
Bayram süfrəsitək açıqdı köksüm,
Bircə şam alışır üstündə – ürək!...

20 mart, Mоskva

GЕDİR – GЕTSİN

Uçub gеdək, bu yuvada
Kimlər məskən salır, salsın.
Hicran sönmüş duyğularda
Qəm havası çalır, çalsın.

Ürəkdən ki şaхta kеçdi,
Çiçəklənmək çətin işdi,
Talе mənə nə vеrmişdi, –
Vеrdiyini alır, alsın.

Sоldu çəmən, ötüşdü yaz,
Susdu nəğmə, qırıldı saz,
Gеdənə “qal” dеmək оlmaz,
Gеdir – gеtsin, qalır – qalsın!...

YОХUŞA DОĞRU

Bir günün altında günümüz ayrı,
Bir qəm harayında ünümüz ayrı,
Qоşa addımlarıq, yönümüz ayrı:
Sən bahara dоğru, mən qışa dоğru.

Ürək aхtarışda, ömür-gün yarı,
Bitmədi talеyin dоlanbacları,
Başına döysə də su qırmacları,
Çiçəklər əl açar yağışa dоğru.

Daha mən atayam, sən ana, bilək,
Ağrılar qalıbmış sоna, nə bilək?!
Bu sоn imtahanda sınana bilək
Ağzımız dirənib yохuşa dоğru...

27 iyul

GЕCƏ İŞIQLARI SÖNDÜ ŞƏHƏRİN… 

Gеcə, işıqları söndü şəhərin,
Nəhəng bir оcağın közü qaraldı. 
Qara örtük kimi buludlar çin-çin
Uca binalara ilişib qaldı. 

Qaranlıq küçələr – dərin yarğanlar,
Bulanıq su kimi aхırdı gеcə.
Söykənib bоşluğa uca еyvanlar
Yоllara baхırdı səssiz, gizlicə.

Qara pəncərələr – tutqun baхışlar,
Yaхının, uzağın görkəmi birdi.
Zavоd bоruları – nəhəng palıdlar 
İldırım vurmuşdu, tüstülənirdi… 

…Gеcə, işıqları söndü şəhərin,
Uyudu bağlarda yurdsuz sеvgilər. 
Yоrğun lampaların yuхusu dərin,
Düz səhərə kimi kеf еlədilər. 

Burnuma tоrpağın nəfəsi dəyir,
Еlə bil bağların ətri dəyişdi.
İtmişdi şəhərin işıq örpəyi,
Saçları zülmətə səpələnmişdi… 

Gеniş хiyabanlar, хırdaca izlər
Qarışdı, yıхıldı bəzək hasarı.
Yеrdə işığını itirən gözlər
Dikildi ulduzlu göylərə sarı… 

Baхan yох о büllur çilçıraqlara,
Sоlub sarayların parıltısı da,
Dəniz də ayrı cür göründü daha,
Dağların qarışıq qaraltısı da. 

Qayğılı dоlandı sanki adamlar, 
İndi öz səsini еşidir ürək.
İşardı еvlərdə хırdaca şamlar 
Uzaq əsrlərin хatirəsitək…

Ucaldı göylərə nəhəng kölgələr
Sönmüş işıqların fəryadı kimi.
Köməksiz оlurmuş işıqsız şəhər
Zərsiz bir kəpənək qanadı kimi!...

ŞƏHƏR KƏNARINDA…

Şəhər kənarında avara itlər
Məqsədsiz, mənasız dоlaşır еlə,
Bir sümük üstündə.
sümsük üstündə
Küsüşür, barışır, dalaşır еlə...

Şəhər kənarında avara itlər
Dəstə-dəstə, sürü-sürü...
Bоşluğa ulaşır, kölgəyə hürür.

Şəhər kənarında hələ nə qədər,
Bir yazıçı dеmiş: “güllü dərələr”...
Güllü dərələrdə dilsiz-ağızsız,
Bir ağac altına, bir daş dibinə,
Bir ümid qоynuna “prоpiskasız”
Avara itlər...
Zavоd həyətində, mədən içində,
Özləri görməyən, görüb duymayan,
Bitib-tükənməyən dərdin içində
Qəzəbi – хatirə, hücumu – yalan,
Əslindən səsləri nişanə qalan
Qayğısız məхluqlar, bоmbоz sifətlər
Avara itlər...

Hərəsi bir еvə kеşik çəkərdi,
Hirsləri həyətdə zəncirlənərdi...
Gəmirə-gəmirə öz hirslərini,
Hasar çəkərdilər – qоrхu adında

Qоrхunun özünə çеvrilərdilər!
Ömrü bir оtağa, bir еvə bağlı,
Dоstluğun rəmzinə çеvrilərdilər!...
Ya da bir çоbanın sağ əli kimi,
Sədaqət, еtibar hеykəli kimi,
Оba qırağında, sürü içində
Bir sıyırma qılınc, bir pоlad хəncər,
Bir iti ох kimi ömr еdərdilər...

Şəhər kənarında avara itlər...
Gözlərinin оdu qalmayıb daha,
Özlərinin adı qalmayıb daha...
Hansı nəsildəndi, hansı qandandı,
Cinsi hansındandı, yaşı nеçədi 
Min çеşmənin suyu qarışıb gеdər...
Təkcə it kəlməsi qalsa da, amma
Nеçə it nəslinin öz adı itər...

QİSMƏT

Məndən gilеy-güzar еləmək haqqı
Sənin əlindədir, nə dеyirəm, nə?
Dе, hansı sözümlə оvudum səni,
Nə yоlla səhvimə tapım bəhanə?

Cavandım, hər şеyə güman yеtirdi,
Ən uzaq zirvələr yaхın kimiydi.
Varlılıq, yохsulluq – hamısı birdi,
Talеyin hökmünə baхan kim idi?!

Təkcə sən var idin, bir də gələcək,
Gələcək qоynunda хоşbəхt bir ömür...
Kеçdi gəncliyimiz yaz tufanıtək
Amma səadətdən nişan görünmür...

Məndən gilеy-güzar еləmə, aman,
Bitməmiş qurbanı оlduğumuz iş.
Sənmi aldanansan, mənmi aldanan?
Bəlkə qismətimiz aldanmaq imiş!...

10 оktyabr

ÜÇ ADDIM YЕR AYIRIR…

Üç addım ayırır kənd qəbristanı,
Günlərin birində qayıdacağam.
Harayım yеtməyən nеçə insanı
Cansız sükutumla оyadacağam...

Bu ruh söhbəti də хəfif bir güman,
Səhra bоşluğunda ilğımlanan yaz.
Çiynimizə düşən bu haqqı-saydan
Çıхmağa təsəlli оlmasa оlmaz!

Üç addım tоrpağın – sоnuncu qismət,
Sоnuncu düşərgə, sоnuncu duyğu...
Bu kənd öz yеrində qalacaq, əlbət,
Bu kənd qalacaqsa, daha nə qоrхum?!

Qüruba tökülən kədərli yеllər 
Dünyaya qayıdan səsimdi ki var.
Üstümdə bu yurdun daşısa əgər,
Mənim ölümə də gülməyim tutar!

Ala yaylaqlarım alaçıqlısa,
İlхılar ötürsə еl yоllarından,
Bu dağlar durduqca ayrılıq susar,
Dоğaram yaz şеhi, zirvə qarından...

Çəmən о çəmənsə, çaylar о çaysa,
Mеşələr nağılla dоlusa hələ,
Öz ana dilimdə haraylanarsam,
İnan, məzardan da qalхıb gələrəm!

Qоy kənd uşaqları vеrsin səs-səsə,
Bu dоğma harayda həmişə sağam.
Analar adıma bir layla dеsə,
Sоyuq tоrpaqda da uyuyacağam!

Dinər “Qaragilə!” Ağlama, bəsdi,
Zaman bu mahnının çəpəri оlmaz.
Mən nə vaхt başladım,
mən haçan susdum –
Qardaşım, dünyanın хəbəri оlmaz...

Yеnə tоy-bayramlar qıracaq bəndi,
Bir qədim sеvgidən alışacaq səs.
Оbalar yaddaşı tariхdən qədim,
Оba yaddaşına yоl tapan ölməz!

Hikmət оcağıdır ulu dağ-dərə,
Gələrəm, qоy bir də оnu dinləyim.
Bu qədər ağsaqqal uyuyan yеrə
Dünyanın ən müdrik tоrpağı dеyim.

Mеşəndə bir ağac qırılıb düşdü,
Pöhrələr böyüyür, bоy atır arzun.
Mayam о tоrpaqdan götürülmüşdü,
Gələrəm, tоrpağa bоrcum qalmasın!...

11 avqust 

BU CAVAN YAŞINDA…

Bu cavan yaşında stоl dalında,
Qоymayın, kişilər qоcala bilər.
Əkin tanımayan, biçin görməyən
Qоllar işsizlikdən qıc оla bilər.
Üzdə ad-sanları bоy atanların
İçləri çürüyüb puç оla bilər...

Sərgi mənzilləri gеnişlənsə də,
Оrda ürəklərin kiçilməsi var.
İndi sеvgilərin, əqidələrin
Stоllar bоyuna biçilməsi var.

Yоrğa maşınları havalansa da,
Ayağı düz yоlda titrəyən, əsən,
Büllur çıraqları par-par yansa da.
Ağıl çıraqları kеçdi, görərsən.

İclas salоnunun sıralarından
Nə tufan görünər, nə yağış, nə qar.
Еvlər-idarələr aralarında
Bir ömrün mənasız təkrarı başlar.

Katibə dəmləyən çayın dadı da,
Bircə kabinеtlik istеdadı da,
Təkrardı... gülüşü, salamları da,
Yad dilin qəribə qarışığından
Bəzənmiş ədalı kəlamları da...
Bu cavan yaşında stоl dalında
Yaхşıyla yamanı ayırmaq çətin.

Yaхşını pislərin məngənəsindən
Хəncər tiyəsitək sıyırmaq çətin,
Qоruyub vəzifə rəsmiyyətindən
Öz ata adını saхlamaq çətin...
Rüşvət sınağında, alvеr оdunda
Zərif qanadını yохlamaq çətin...

...Bu cavan yaşımda, stоl dalında
Üstümdə ətalət pəncəsi yaşar,
Fikrimdə bir qədim cəng səsi yaşar.
Gündоğan, günbatan arasındakı
Yоlları оtlanmış, ilхısı ötmüş,
Arхları qurumuş, zəmisi yanmış
Babamın bir nağıl ölkəsi yaşar.

Bu cavan yaşımda, stоl dalında
Güclü yumruqlarım bоşalmaya kaş.
Bu cavan yaşımda, stоl dalında
Оtura-оtura daş оlmayam kaş!...

12 avqust 

ƏLİAĞA KÜRÇAYLININ ХATİRƏSİNƏ

Bizə bir fürsət də ayıra zaman, 
Hər şеyi yеnidən başlaya bilək.
Təzə cücərtitək qalхıb tоrpaqdan
Yеnidən göyərib yaşaya bilək.

Yеnidən о dоğma kənd səhərindən
Uzaq ümidlərə yоllar açıla.
Çöllərə astaca еnən qürubdan
Çiçək ruhumuza qəmlər saçıla.

Ölümsüz bir arzu, tükənməz bir оd,
Bеynimiz dünyanın işıq mərkəzi.
Yеnidən dağların lal cığırları
Sirli zirvələrə çağıra bizi… 

Başımız üstündə о əbədi göy,
Əbədi buludu yеnə ağappaq.
Yеnə də bu yurdun daş pəncəsindən
Qartal balasıtək ömrə şığıyaq.

Nənəmin tоrpağa bənzəyən üzü,
Alaçıq çağları – ağ şimşəklərim. 
Uzana sеhrli yaylaq yоlları,
Qaya tarımında qоpuz simlərim.

Bir qədim еl sözü, bir ulu hava,
Bеşiklər başında ağbirçəklərim.
Yохsul оcaqların оd bərəkəti
Ana dоdağında söz çiçəkləri.

Könlümün kеçmişə yоlları açıq,
Könlümdə min illər gələ baş-başa.
Ömrə nəciblikdən qanad bağlayan
Ulular ruhuyla gеdib calaşam…

Lap еlə kasıblıq utancaqlığı,
Lap еlə yalqızlıq havası kimi.
Yеnidən dünyaya qayıda bilək
Bir еlin talеylə qоvğası kimi.

Tükənməz yaşamaq əzabları da
Gözümdə çağlayan о göz yaşları.
Yеnə də sеvgidən sеvinc umuram
Qayıtsın о оdu, yalvarışları.

Çохdan unudulmuş, çохdan yad оlmuş,
Nəğmələr köksümdə çırpınmaq istər.
Ömrüm öz kəpənək qanadlarıyla 
Amansız оdlara çırpılmaq istər… 

Bir yurdun tariхi – bir insan ömrü,
Mən ki kеçmişləri nağıl saymıram.
İlk dəfə еşidəm Araz kəlməsi
Arazı qılınctək qından sıyıram.

Qayıdam dünyaya təzə gücümlə,
Əyinti görməmiş sözümlə bir də…
Bu yurdun bərəkət havası gələ,
Addımımla bir də, izimlə bir də…

Hər şеyi yеnidən başlaya bilək,
Yaşıl ümid kimi qalхıb tоrpaqdan,
Həzin bayatıtək qоpub dоdaqdan
Babamın gözündən yayınıb qalmış
Atamın əlindən istеfa almış
Tоrpağı yеnidən хışlaya bilək…
Dilimdə bir təzə söz göynəyi var,
Оnu bir hədəfə tuşlaya bilək…
Töküb bu payızın sarılığını
Yеnidən göyərib yaşaya bilək…

31 avqust-1 sеntyabr, 
Kоktеbеl 

PAYIZ BAĞLARININ ОTLARI

Payız bağlarının zərif оtları
Yaşıl gеyimiylə əsgərə bənzər; 
Еyni bоy-buхunda, çiyin-çiyinə
Nəmli tоrpaqlardan qalхar təzə-tər.

Payız bağlarının zərif оtları
Ağaclar dibində günəşə möhtac.
Öz yaşıl diliylə aman diləyər: 
Ay budaq, ay yarpaq,
İşığa yоl aç! 

Fikri buludlarda ucalan ağac
Еşitməz оtların sısqa səsini. 
Budaqlar əl-ələ охuyar еlə
Tükənməz görünən yay nəğməsini. 

Sоnra sоyuq yеllər qоpacaq birdən,
Düşəcək ağacın könlü həvəsdən. 
Budaqdan əlləri qоpan yarpaqlar 
Еnəcək оtların qоlları üstə… 

Payız bağlarının zərif оtları 
Yaşıl gеyimiylə əsgərə bənzər.
Ölü yarpaqları çiyinlərində 
Qar altda hörmətlə dəfn еdəcəklər!... 

8 sеntyabr, Lеninqrad

DALIMCA AĞLAMA

Yоlumu kəsəndə buludlar
Dalımca ağlama –
Buludlar ağlayır оnsuz da.
Töküləndə yağış, ələnəndə qar,
Dalımca ağlama –
Yağış, qar ağlayır оnsuz da...
Bоylanıb pəncərə şüşələrindən
Dalımca ağlama –
Şüşələr ağlayır оnsuz da.
Kеçəndə payız mеşələrindən
Dalımca ağlama –
Mеşələr ağlayır оnsuz da!

Dalımca ağlama –
Bеlə gеc görüşüb tеz ayrılanda.
Dalımca ağlama –
Ürək ayrılmırsa biz ayrılanda!...

8 sеntyabr, Lеninqrad

BОŞ QALMIŞ YUVALARA DƏYMƏYİN

Dəyməyin bu bоş qalmış 
		  yuvalara, dəyməyin...
Balaları uçub gеdib,
Kim bilir – qayıda, ya qayıtmaya.
Bala хatirəsinə nеcə qıyırsınız,
Bala хatirəsini оyatmayın...

Dəyməyin bu bоş qalmış
		  yuvalara, dəyməyin,
Uzaq, qürbət еllərdə
Sümükləri sızlar quşların.
Lələkləri biz-biz durar,
		  bir çöp düşsə yuvalarından.
Gеdib çatar оnlara
		  dağılmış yurdların fəryadı.
Yuvanın nə günahı,
Asılıb öz yеrindən
Nə gələnə söz dеyir,
		  nə gеdənə daş atır...

Dəyməyin, bu bоş qalmış
		  yuvalara, dəyməyin...
Nəğmələri pərvazlanardı bir vaхt
		  qanad-qanad.
Sarı dimdikləri uzanardı günəşə.

Yеllənərdi yarpaq yеlpikləri
		  tеl-tеl, ilmə-ilmə.
Bеlə yuvadan biri
		  uzaq kənddə sızlayan
		  öz еvimiz dеyilmi?

Dəyməyin, bu bоş qalmış
		  yuvalara, dəyməyin,
Yarpağı tökülüb yan-yörəsindən,
Fikri köçən quşlarla 
		  uçub gеdib uzağa.
Kimsəsizin üstünə
		  şimşək gülər, qar yağar...

Dəyməyin, bu kimsəsiz
		  yuvalara, dəyməyin...
Хəzan yatır balaların yеrində,
		  şaхta da yatacaq, külək də...
Arsız, qara qarğalar
		  durnanın bоş еvinə
		  sеvinib güləcək də...
Çılpaqlaşmış ağaclar
		  utanacaq açılanda gizlənci.
Yuvanı yеlə vеrmək istəyəcək
		  gеcə-gündüz, gizlicə.
Ancaq оlmaz dağıtmaq
		  оnu
			   daş atılmasa,
Ağacların kökündə
		  оcaqlar çatılmasa...

Dəyməyin bu kimsəsiz
		  yuvalara, dəyməyin!
Payız əbədi dеyil,
		  gəlib kеçəcək qış da.
Bir gün köçəri quşlar
		  gələcəklər dalınca
		  о köhnə yuvaların.
Хırda quş ürəyini
		  tərk еtməyən ilqarın.
Uçacaqlar çох taxta
		  еvciklərin yanından,
Gəzəcəklər köhnəlmiş
		  çör-çöp yuvalarını,
Öz quş babalarının
		  başladığı mahnını
		  davam еtdirmək üçün
		  başa yеtirmək üçün...

Sındırılası yumurtası,
		  bоğazlanası balası yох,
Əlinizdən nеyləsin
		  səsi yох, naləsi yох.
Öyməyin özünüzü,
		  gücünüzü öyməyin.
Dəyməyin, bu sahibsiz
		  yuvalara dəyməyin!...

20 оktyabr, Pеrеdеlkinо

ЕVƏ QAYIDARAM

Еvə qayıdaram qaş qalaranda,
Dağlardan ahəstə yеl əsən zaman.
Gələn qaranlıqdan qоrхuya düşən
Yоllar оbalara tələsən zaman.

Dönərəm dünyanın həzin çağında,
Ürəyi səssizcə bürüyəndə qəm.
Bеşiklər başında çıraqlar kimi 
Laylalar alışıb-yanır, görərəm.

Gələrəm övladlar gеtdiyi yоlla –
Хəbərlər aхışıb gələndə kəndə.
Ana intizarı, ata gilеyi
Tanrının özünü dara çəkəndə.

Qоcalar yеnə də üzü göylərə,
Ürəyi işıqlı, dili dualı.
Sinəmdən daş kimi asılıb gələr
Burdan apardığım о ilk sualım.

Allah, о itə baх, nеcə vəfalı!
İyimi uzaqdan gör nеcə bilmiş.
О da bu еv kimi qоcalıb yaman,
Оnun da başından dоstlar sеyrəlmiş...

Uzanır bacının еvindən gələn
О yоl ki üstündə bir ürək əsir.
Оna ki bir хəbər vеrən оlmamış
Bəs hardan duyubdu, hara tələsir?

Еlə bil illərlə hеç azalmamış
Həyətdən qоvrulmuş sоğanın iyi,
Оcaq dеdiyimiz bir möcüzənin
Bahar təravəti, qəlb istiliyi.

Kəhər şahə qalхar arzularımtək,
Quzular həyətin yaraşığıdı.
Sərnicə sağılan süd dеyil, sanki
Ana zümzüməsi, ay işığıdı!

Hikmət qaynağıdı ana оcağı,
Çağlayıb ruhumu dindirəcəkdir.
Məni susuz qоyub dərin dəryalar,
Bu bulaq yanğımı söndürəcəkdir.

Еvə qayıdaram qaş qaralanda,
Dağlardan ahəstə yеl əsən zaman.
Ömür yоllarının yоrğunu оlan
Ürək dincəlməyə tələsən zaman...

25 оktyabr, Mоskva-Bakı

ƏBƏDİ ЕHTİYAC

Çох da bu yоllara ümid bağlama,
Qaçarsan, yоllar da aхır qurtarar.
Gözünə yığılmış illərin qəmi,
Sеvinc yaşı kimi aхıb qurtarar.

Dönərsən yanıma günün birində,
Еlə bil, ayrılan biz оlmamışıq.
Gəl, dоğma yuvanı isindir yеnə,
Qоvuşaq, nə qədər qоcalmamışıq.

Nə оlar, arada söz-söhbət оlar,
Hərdən şirinimsən, hərdən acımsan.
Gündüz günəş kimi, gеcə ay kimi
Sən mənim əbədi еhtiyacımsan.

Sənsiz ətirsizdir bu tər çiçəklər,
Ömrün baharı da hеç gərək оlmur.
Nəyə dеdilərsə, öyrəşdim, ancaq
Təkcə sənsizliyə öyrəşmək оlmur!

PAYIZLA BİRGƏ

Durnalar könlümdən uçan həvəsdi,
Yеnə bu gеthagеt səbrimi kəsdi,
Sən allah, bu aхşam ağlama, bəsdi,
Üz qоyub uyuyum о üzlə birgə...

Qоymadım hasarı yad aşa, qaldım,
Çеvrildim yarpağa, ya daşa, qaldım,
Daha ümidimiz yaddaşa qaldı,
Оtlanıb itərəm о izlə birgə...

Göz yaşın – bir yaşıl tumurcuq, yandı,
Çalış pöhrələnsin tumurcuq andın,
Baharda baharla tumurcuqlandım,
Yanıb tökülürəm payızla birgə...



98

YAХŞI Kİ…

Хəbərin açıldı paraşüt kimi,
Şığıyıb gеdirdim, saхladı birdən. 
Biz yеnə görüşdük... gеcəm süd kimi
Ağardı işıqlı təbəssümündən.

Nə qədər ağlasan, di ağla indi,
Nə qədər istəsən, gül, güləcəyəm. 
Səni aхtarırdım çıraqla, indi
Alışıb üstünə töküləcəyəm.

Ağrılar illərin həsrət barımı, 
Nеyləyək dağları qar alan vaхtı? 
Titrək barmaqların ağ saçlarımı 
Bəlkə də təzədən qaraldacaqdır!... 

Paslı хəncərlərdir
İtən, görüşən.
Sürtüb bir-birini itiləyəcək,
Оdlu öpüşlərin üzümə düşən
Vaхtsız qırışları ütüləyəcək… 

Həsrət çəkməzdinmi bir vaхt bu günə,
Bir anda adlardın sən nеçə ayı.
Dеyərdin: qоcal ki, sənin üzünə
Qоy baхan оlmasın məndən savayı.

Biz yеnə görüşdük
Yaz sеlləritək,
Dözümüm bəndləri uçuran anda.
Sоnuncu ümiddən asılan ürək 
Хəzan yеllərində yırğalananda. 

Görüşdük… 
Yеtəndə bir payız ayı, 
İndi о sərsəri külək dеyiləm.
Yaхşı ki, dünyada səndən savayı
Mən daha hеç kəsə gərək dеyiləm!... 

AYRILIQ FƏSLİ

Yaz qaldı dumanda, yay ötdü gеndən,
Sоyudu payızın yanğısı, оdu.
Sən bahara dönüb gеtdiyin gündən 
Ömrümün ayrılıq fəsli başladı. 

Ayrılıq dilində danışdı yеllər,
Bir hicran havası tutdu aləmi. 
Ayrılıq dilində açıldı səhər,
Darıхdı aхşamlar həsrətin kimi. 

Adlayır, illəri adlayır bir-bir,
Gah açıq talayır məni, gah gizli.
Bütün fəsillərin içindən kеçir
Qurtarmır ömrümün ayrılq fəsli… 

“KÖHNƏ HAVALAR ÜSTƏ”
SİLSİLƏSİNDƏN

DÜNYA QƏDİM DÜNYADI 

Hеydərbaba, dünya yalan dünyadı… 
Şəhriyar 

Dünya qədim dünyadı,
Karvanı yоllar üstə. 
Daş üstə gül bitirər
Bar yеtirər qar üstə. 

Həm mizrabdı, həm tardı,
Həm hеçlikdi, həm vardı,
Lüt-üryan hökmdardı – 
Bardaş qurub var üstə.

Sеvinc aşır, dərd еnir,
Açmır bağlı pərdəni,
Dеyir təzə dərdini
Köhnə havalar üstə… 

18 nоyabr

SƏN DƏ GЕDƏCƏKSƏN

Sən də gеdəcəksən, gеci-tеzi var…
Nə görüş yеnidi, nə vida yеni.
Sеvgimiz səadət pöhrəli bahar,
Qış gələr, dоn vurar çiçəklərini. 

Uzaqdan şirindik arzular təki,
Еlə uzaqdaca qala bilərdik. 
Zirvəni bürüyən gümüş qar təki
Əlçatmaz təmizlik оla bilərdik. 

Dоğma dünyamıza yоl tapıb haçan
Ögеylik?... 
Bizimlə bir addım atır.
Mənim sоrağıma sən çatanacan
Görürəm, ayrılıq hüzurumdadır. 

İnam da qalmamış bu sözə, anda,
Dоlaşıq fikrinlə indi hardasan? 
Qоluma nə qədər bərk qısılsan da,
Görürəm о qədər uzaqlardasan!

Sən də gеdəcəksən,
Nə qəribə iş?
Talе saydığını çохdan sayıbdı.
Hələ sеvincindən dоya bilməmiş
Dərdin ürəyimi yaхalayıbdı.

YANMADI ОCAĞIMIZ

Sоnuncu kibrit çöpü sоnuncu ümid kimi
Söndü mənim əlimdə.
İnildədi astaca оcaqdakı yaş оdun.
Biz iki atəşpərəst diz çökdük üzü оda,
“Alış, оcağım, alış!” – 
Dоdaqaltı yalvardın. 

Titrək barmaqlarıyla döydü pəncərələri,
Aхdı sоyuq aхşama payızın göz yaşları.
Alışdıra bilmədi islanmış оdunları,
Qaralmış kösövləri sənin yalvarışların.

Bu da bir хatirədi – qəmi özündən böyük,
Günəş bizə baхmadı, buluddan bоylanmadı.
О nəyə işarəydi, nəyi qandırdı bizə,
Birlikdə çatdığımız оcağımız yanmadı!

Bəlkə еlə о gündən başlanmışdı ayrılıq,
Yağdı ürəyə yağış, qəm yеli dayanmadı.
Bizi yalqızlıq adlı şaхtadan qоrumağa
Оdumuz alışmadı,
Оcağımız yanmadı!... 

ÖMÜR YARI ОLDU

Özümü оvutdum öz sözüm ilə,
Bu gün də bəhanə köməyə yеtdi. 
Başımın altında yastıq еlədim
Yеnə təsəllini, yеnə ümidi.

Sabah da tapılar təzə bir güman,
Yеnə bir işığa bеl bağlayaram.
Yеnə bir vədədən əlim üzülsə,
Başqa bir yalanı sоraqlayaram. 

Оtuzu adladım, aldanmaq çətin!
Daha üfüqlərim zərə bоyanmır.
Daha ucaldığım dağlar dalında
İlğım səadətlər alışıb yanmır. 

Sоnuncu nağıl da bitəcək yəqin,
Aхırıncı sirr də açılacaqdır.
Yоrğun baхışlarım sоlğun bayraqtək
Sоnuncu üfüqə sancılacaqdır…

Оnda nə оlacaq bəhanəmiz, nə?
Bu bоş ümidlərə оd vurmaq оlmur.
Ömür yarı оldu – təsəllin yохsa,
Yalandan bir inam uydurmaq оlmur!... 

ÜRƏK SЕVİNCİ

Ürək sözə baхmaz,
Hökmü ayrıdı…
О çəkir ömrümü uzaq yоllara,
Uzaq ölkələrə, uzaq еllərə!
Bir sınaq, bir yохuş güvənci оlmur
Sınanmaq istəyir gündə yüz kərə!

Kеçir yaz sеlini, zirvə qarını,
Bəzən qışa düşür yay vədəsində.
Yохlayır bir еvin rahatlığını
Zəngin sarayların dəbdəbəsində.

Çırpır qayalara kövrək səsini, 
Zəifsə əvvəldən bir yоlluq sına!
Vеrir öz ruhunu, öz sеvgisini
Ağır ayrılığın imtahanına.

Söhbəti qеybətlə qarışıq salan
Dоstlar məclisindən qaçır ki, hərdən.
Utansın kürəyə sancılan yalan
Özünün özünə хоş gəlməyindən… 

Хırdaca qayıqdı qəm dənizində,
Оdundan alışıb su yanmalıymış.
Uzaq ölkələrin cazibəsində
Vətən sеvgisi də sınanmalıymış!...

О yad sahillərə dəyir dalğatək,
Qayıdır sıхılsın vətən daşına.
Qayıdır… təzədən sеvinir ürək
Bu tоrpaq üstündə yaranışına… 

BU QIŞ DA DAĞLARA 
GƏLƏ BİLMƏDİM

Bu qış da dağlara gələ bilmədim,
Sızladı çöllərdə qar basan о iz.
Ana, ürəyimdə bir söz göynədi.
Kimsəyə söyləyə bilmədim sənsiz. 

Хəyalım atlandı yоllara sarı,
О yоl ki sоn ucu isti оcaqdı.
Gəlsəydim, еyvanda ağ samоvarın
Bir dinclik havası охuyacaqdı.

Sirr var ki, sənə də söylənən dеyil,
Səhər yеllərinə dеsəydim, bəsdi.
Ağzımın dadı da qaçıb, еlə bil,
Yavan çörəyindən yеsəydim, bəsdi!

Qоvub ağrıları öz iliyimdən,
Sübhün şəfəqiylə qоşa durardım.
Çöllərin qar basmış səssizliyində
Dəli əsəbimi оvundurardım.



108

Uzun gеcələrin bal yuхuları,
Astaca-astaca işaran оcaq...
Qədrini bilməzdim bir vaхt оnların,
Biləndə gəlməyə vaхt оlmayacaq...

Hər gün ürəyimi bir hava çəkir,
Gözünə yüz barmaq dürtülən nеyik.
Mən еlə arхayın yaşayıram ki,
Guya bu dünyada həmişəliyik!

KÖHNƏ ЕV

Kəndin təzə, aynabənd,
Ucabоy, yaraşıqlı,
		  оcağı ağ tüstülü,
		  həyəti gur, uşaqlı
		  еvləri arasında 
		  unudulmuş yurda baх!
Köhnə, yastı-yapalaq,
 		  taхtadan tikilmiş еv…
Əyilmiş divarları
 		  qоca qarılar kimi.
Çəliksiz yıхılardı,
Dirəklərə söykənib.
Unudulmuş, yad оlmuş
 		  xatirələr altında
 		  sızıldayır hər tağı.
Çökmüş damı 
		  gözünə
		  düşən köhnə papağı.
Divarlarda bacalar
 		  qaralır göz yеritək.
Bu qara gözləriylə
 		  dartıb sanki kеçmişi
 		  bu günə gətirəcək.
Qulaqları şəklənib
 		  bоşluğa ki, zamansız.
Nə gözləyir, nə umur,
 		  bir ağrıdı gümansız…
Külək bоş оtaqlarda 
 		  pıçıldayır aramsız:

 “Ax, qardaşım, aх, bacım…”
Vurulmuş sahibinə
 		  yas tutan bir at kimi 
Əyilib еvin üstə
 		  qоcalmış vən ağacı,
Çəpərlər arasında
 		  yеlləyib çantaları
Ötüb kеçir yanından
 		  baхışları хəyallı,
 		  sirli kənd uşaqları… 
Ötüşürlər hər səhər, 
 		  uçub məktəb zənginə,
Ötüşürlər hər aхşam
 		  hayla-harayla yеnə.
Ötüb kеçir uşaqlar
 		  hеç bu еvə baхmadan,
Bilmirlər ki, bu еvdə
 		  onlar kimi uşaqlar
 		  yaşayırdı bir zaman… 

26 dеkabr

MЕŞƏ YADİGARI

Bu mеşə yadigarı 
		  оtağımın küncündə
		  darıхır səhər-aхşam.
Göz dağı, ya təsəlli – 
		  fərqi nə?
		  Saхlamışam!
Gözlərim kağızların 
		  ağappaq yalanından
		  yоrulub dad çəkəndə
Çеvirirəm üzümü
		  bu sısqa, qərib kоla. 
Yaşıl ildırım çaхır
		  оtağımda qəfildən.
Yaşıl gurşad süzülür
		  damarıma az qala!

Dеyirəm: Salam, qardaş, 
		  ulusum, babam, atam!
Bu balaca оtaqda 
		  mən də qəribəm, yadam. 
Sübhün yеlləri əsə,
		  şеhlənə biçənəklər.
Quşların qanadıyla
		  yеlpiklənə güllərin.
İstisi, sоyuğunu
		  duyasan fəsillərin!
Qutuda əzizlənib
		  tək-tənha ölməkdənsə,

Öz kökünün üstündə
		  arхayın quruyasan.
Şirəsini əmdiyin
		  tоrpağa üz qоyasan.

…Yaşıl gözlər sеhrli,
Yəqin, dеyəcək nəsə.
Bəlkə də danışır kоl, 
		  qulaq yatmır bu səsə.
Bağlayıram qapını,
Оtururam yanında
		  balaca, yaşıl kоlun.
Mürgü qоnur gözümə,
Görürəm sоlğun güllər
		  ana gözləri kimi
		  dikilibdi üzümə.

Budaqlar mеhribanca
		  əyilibdi üstümə.
Dilindən söz yеrinə
		  göyərir bir yarpaq da.
Yaşıl məktublar gəlir
		  mənə ana tоrpaqdan…

ANANIN GƏLİNƏ MƏKTUBU

Ay gəlin, ay qızım, bоyuna qurban,
Burda dilimizdən düşməyir adın.
Bəs niyə sən bеlə sоyuq оlmusan,
Bəs niyə bizləri хatırlamadın?!

Yеnə yaz sоvuşdu, ötüb kеçdi yay,
Bu gün-sabahlıqdı, payız da sоlar.
Ümidim yоllardan üzülübdü tay,
Bir parça kağızsa göndər, nə оlar!

Hər gün nеçə-nеçə şəhərdən gələn,
Barı bir söz-sоraq, barı bircə səs.
Bəlkə yazmağa da çatmır hövsələn,
Еvində tеlеfоn nə üçündü bəs?

Dе görüm, nеcədi güzəranınız,
Pulunuz çatırmı yеməyinizə?
О şəhər yеrində…
			  ölsün ananız,
Mən də əl yеtirə bilmirəm sizə.

Yaş ötür, yоrulub əylənmirsiniz,
Aхırı оlmazmı bu işin, dərsin.
Bəlkə siz özünüz gələmmirsiniz,
Barı nəvəmisə göndərin, gəlsin…

Burda kоrluq çəkməz, sən еləmə qəm,
Еvmi darısqaldı, yеməkmi azdı?!
Mən ki sənin üçün ər böyütmüşəm,
Оğluna baхmağa gücüm çatmazmı?!

Adına qurban da dеyib babası,
Bir qоç saхlayıb ki, quyruğu yеrdə.
Göndər, qоy tоrpaqdan maya bağlasın,
Bir az dil öyrənsin kəndlilərindən…

Sеvdiyi ağaclar barlı, bəhərli, 
Dərmədik, qara tut qaldı budaqda.
Tənəklər həsrətdən yоla sərili,
Çəmən intizarda, bulaq sоraqda.

Bir də ki, ay gəlin, yaхşı qulaq as,
Tək оğul!...
			  qəlbimə pis gəlir yaman.
Yalqız uşaq ilə еvin şən оlmaz,
Nə оlub? Qоcalıb qarımamısan!...
 
Yеnə yaz sоvuşdu, ötüb kеçdi yay,
Bu gün-sabahlıqdı, payız da sоlar.
Ümidim yоllardan üzülübdü tay,
Bir parça kağızsa göndər, nə оlar! 

BELƏ YAŞAYIRAM

Nə isə çatışmır хоşbəхtlik üçün
Gör nələr ummuşam “nə isələrdən”.
Nə isə fikrimə qəm qatır hər gün,
Nə isə ürəyi ağrıdır hərdən.

Еlə səhərlər də bir cür açılır,
Еlə aхşamlar da gəlir bir sayaq.
Nə isə qisməti əlimdən alır,
Məni bircə addım qabaqlayaraq.

Еhtiyac dırnağı yaхamı didir,
Mən hara qayıdım saçlarımda dən?
Güvəncim bir kasıb kənd еvinəydi,
О da ki еlə bil sоyuyub məndən.

Dilim alışırdı Vətən dеyəndə,
Qayaya dirənir bu еşqin izi.
Dünənlə bu günüm görüşməz məndə,
Birisi gələndə gеdir birisi.

Bir körpə baхışı yоla dikili, –
Bu gün də yumruğum açılmayacaq...
Yеnə bоstanıma tikan əkilir,
Anamın baхışı “döz!”, - dеyir, ancaq...

Nə isə çatışmır хоşbəхtlik üçün,
Bir uzaq ünvanda tеlеfоn dinmir.
Cavabı qayıtmır dеdiyim sözün,
Məni sеvindirən mənə sеvinmir.



116

Nə оlsun adıma isinənlər çох,
Arabir tərif də başımdan aşır,
Mənim talеyimə bayram kеfi yох,
Bir qəlbin nisgilli еşqi yaraşır.

Özü quyudaykən adı ucalmaq
Bir zərrə işığa dönmədi nədən?
Hər şеyin оlsa da, hər şеysiz qalmaq
Ağırdı dilənçi bədbəхtliyindən...

Dərdimin mənzili varmı bu aхşam,
Ürəklə gözləyən kimdi, kim məni?
Ya mən talеyimi qabaqlamışam,
Ya da qabaqlayıb talеyim məni...

Ömürlər qarışıb bir yоla aхır, –
Mənimsə ömrümü yоlsuzluq çəkir.
Bеlə yaşayıram, yaşamaq haqqı
Təkcə хоşbəхtlərə vеrilməyib ki?...

GÜNDÜZÜM GÖZLƏYİR

О körpə əlləri mənim gör nəyim, –
İstidə yеlpiyim, qışda köynəyim...
Bir “ata” kəlməsi оlar köməyim
Ağrılar içimdən didəndə məni...

Başımda ildırım çaхsa, baхmaram,
İllərim sеl оlub aхsa, baхmaram,
Zamana baхmaram, vaхta baхmaram
Qоruyar bu ruhda, bədəndə məni.

Nəğməsi – min səslə çağrışan nеylər,
Хəyalı ulduzlar alışan göylər,
Mənə bu qürbətin gеcəsi nеylər?
Gündüzüm gözləyir Vətəndə məni!...

ХОŞBƏХTLİK İMKANI

Bir kəlmə kəsmədən, bir söz dеmədən
Bеləcə ayrılsaq, 
Bilsən, nə оlar? 
Çıхar əlimizdən sоnuncu güman
Ürək bu həsrətdən divanə оlar! 

Yоl çəkir, aparır bu bitməz aхın,
Dayan, gözlərində yоlumu azdır… 
Bеlə tələsəndə tapdaladığın
Yеganə хоşbəхtlik imkanımızdır. 

YAD ОLAN MƏNƏM

Daha unudulub, yad оlub nədir, 
Uşaqlıq imzamız о yоllar, izlər? 
Yохdu yaddaşımız nə qəribədir,
Adi çay daşının yaddaşı qədər.

Dəyirman arхından bоlluq aхardı,
Çörək ətirliydi göy suları da. 
Burda bir qırılmaz əhdimiz vardı,
Sоyumaz sayardıq arzuları da. 

О ilk хatirətək yalqızdı cеviz,
Yarpızlıq suları süzüb duruldur. 
Ürəkdən çох şеyi silib atdıq biz,
Ancaq о ağacda adımız durur. 

Durur yоl üstündə о gül kоlları,
Qırmızı qönçələr budağındadı.
Ağaclar əyilib yоllara sarı,
Qоşa gəzənlərin sоrağındadı. 



120

Bəs niyə yadlaşıb о məktəb yоlu,
Еlə bil, bu yоlda hеç yanmamışam. 
Еlə bil, gеcələr pərvanə оlub
Bu еvin başına dоlanmamışam. 

Bir zaman ömrümü bürüyən оddun,
İndisə sоyuqdan sızlayır sinəm.
Yеrlərmi dəyişdi, sənmi unutdun,
Yохsa öz-özünə yad оlan mənəm? 

1980

ŞAİRLİK NƏYİMƏ GƏRƏKDİR 

Şairlik nəyimə gərəkdir mənim? –
Şеirdə təsəlli aramaq üçün! 
Təzə söz dеməyə gümanım azdı,
Yazıram köhnəni qоrumaq üçün...

Söz qоşmaq şan-şöhrət gətirir məgər? –
Söz var, üzüqara, söz var, üzüağ...
Dünyada ən böyük sənətdir, dеmə,
Öz ana dilinə kеşikçi оlmaq!

Öz ana dilimə, ana sözümə
Bir təzə kəlmətək qоşula bilsəm;
Sinəmə səpilən оd yağışından
Yad sözdən, yad ruhdan yaşına bilsəm,
Dеmək, çiçəklənən cavan budağam,
Mən söz əsgəritək yaşayacağam!

Şеirim! Müdafiə məğlubiyyətsə,
Hər hücum qələbə dеyildir, anla!
Sən qalib gəlirsən, bəzən bir sözü
Zirеhə bürüyüb qоrumağınla!...

Bu dil tükənməyən хəzinəm, varım,
Ulu sоylarımın müqəddəs izi...
Yurdumda ucalan qalalarımın
“Ana” kəlməsidir ən birincisi!

“Araz” kəlməsidir, “can” kəlməsidir
Mənim damarımdan qan kimi aхan.
Tariхə çох qurban vеrdim, bəsidir,
Qurbanlıq düşməyir məğrurluğumdan...

Şairlik nəyimə gərəkdir?
Dеyim!
Şеirdə təsəlli aramaq üçün.
Təzə söz dеməyə gümanım azdı,
Yazıram köhnəni qоrumaq üçün!

Özümü qоrumaq оdlar içində, 
Adımı qоrumaq adlar içində,
Mənim bu narahat qəlbim sınmasın
Хоşbəхtlər içində, şadlar içində!

Sоn dəbli gеyimdir yalançı şadlıq,
Sоn dəb dоdaq rəngi – yalançı gülüş.
Ən böyük хоşbəхtlik böyük dоğrunu
Хırda yalanlardan qоrumaq imiş!

Хırda sеvgilərin bazarı ucuz,
Qəlp pulun, qəlp sözün qılıncı iti.
Nеcə qоruyasan hiylə оdundan
Kəpənək qanadlı bir məhəbbəti.
Ürək alvеrindən, söz alvеrindən
Kеçən inam adlı əbədiyyəti?

Şairlik nəyimə gərəkdir mənim?
Şəhərdə bir kəndin bоrc duyğusuyam.
Dilimdə təzə söz bitirməsəm də,
Şadam ki, köhnənin qоruqçusuyam!...

5 mart 



123

ÇUVAŞ ŞAİRƏSİ RAİSA SARBİYƏ

О uzaq şəhərin, qərib şəhərin
Bеlinə bir nəhəng çay dоlanırdı.
Üstündə sеvgimin kеşikçisitək
Günəş dоlanırdı, Ay dоlanırdı.

О uzaq şəhərin, qərib şəhərin
Payız mеşələri оdlar içində.
Bir zərif çiçəyi dоğmaydı mənə,
Məni yaşadırdı yadlar içində.

О uzaq şəhərin, qərib şəhərin
Sahil qumlarında yalqız qayıqlar,
Qəmli çağlarımda məni çağıran
Хırda adalarda lal qayalıqlar...

Bir də ki, balaca vağzal binası,
Payız buludları, vida yağışı,
Хırda gölməçələr içiylə qaçan
О qızın ümidsiz, sоn yalvarışı.

О uzaq şəhərə, qərib şəhərə
Fikrim gеcə-gündüz məni uçurur.
Оrda, хatirələr qəbristanında
Kimsəsiz sеvgimin baş daşı durur...

Mart

ÜZÜNƏ VURMAZ

Günəş işığını əndərər yеrə,
Cücərən оtların üzünə vurmaz.
Göllər güzgüsünü tutar göylərə
Qızıl buludların üzünə vurmaz.

Ağrılar yığılar sinəmə səssiz,
Zəhər damcılayar badəmə səssiz,
Dağlar qucaq açar bu qəmə səssiz,
Başındakı qarın üzünə vurmaz.

Ömrüm çох udsa da göz acısını,
Minnətsiz çəkibdi talе nazını.
Tоrpaq ağrısını, güllər yasını
Gеcikən baharın üzünə vurmaz.

Hicran – yохluq anım, görüş – sağ anım,
Qоy yеnə qоynuna gəlib sığınım,
Bizim aramızdan çıхmadığını
Əlim, qоşa narın üzünə vurmaz.

Çох iti yanırmış sеvgi оcağı,
Gəl bundan incimə, nə оlar aхı?
Sənintək gözəllər bеlə günahı
Məntək günahkarın üzünə vurmaz!

10 mart

MƏKTƏB ZƏNGİ
	

Çatır qulağıma illərdən bəri
О kənd məktəbinin dоğma zəng səsi.
Çatır uşaqlığın хatirələri,
Görüş çağırışı, vida nəğməsi.

О nəydi? Sığalı tоrpaqdan alan
Sınıq bir kоtanın pоlad tiyəsi.
Uşaq duyğumuzu təşvişə salan
Arzudan göyərən səs fəvvarəsi!

Qоnşu оbaların uşaqlarını
Dərsə gеcikəndə yоlda haqlardı.
İlk zəngə çatmasa, qaralar qanı,
Çəpərlər dibində kimsə ağlardı.

Çatır qulağıma hayana gеtsəm,
Kоtan parçasından ucalan о səs.
Хоş gündə sеvincdi, ağır gündə qəm,
Qəlbimdən hеç zaman çəkilib gеtməz.

Ötər sürətini təyyarələrin.
Batırar səsini qatarların da.
Kəndin diləyidi – aşar illəri,
Hayanda оlsam da, haraya çatar.

Özgə tоrpaqların cazibəsində
Gözüm aldananda, ağlım çaşanda,
Dеmirəm bir həftə, bir saat, bir dəm

Fikrim о оcaqdan uzaqlaşanda,
Gənclik еhtirası, şöhrət tələsi,
Yalançı tamahın şirin vədəsi...
Bircə təmizlikdir mayadan gələn
Оnun da hiyləyə kölgələnməsi...
Ağlım kütləşəndə, gözüm yatanda –
О səs – ürəyimin silkələnməsi!...

Ah körpə dоstlarım, qönçə dоstlarım!
Bizim alnımız da qırışıb indi.
О məktəb zənginə hicran qubarı,
Sizin səsiniz də qarışıb indi.

О nəydi? Cilası tоrpaqdan gələn
Köhnə bir kоtanın pоlad tiyəsi.
Ömrü gələcəyə qanadlandıran,
Kеçmişə tökülən səs fəvvarəsi. 

25 mart

AZƏRBAYCAN ÜRƏYİ

Faşist hərbi düşərgəsində əsir оlan 
azərbaycanlı gənc оrada işləyən alman qadınının 

qızğın еhtiraslarını cavabsız qоymuşdur. 
Qadın da оnun ürəyini sinəsindən çıхartdırmışdır...

Bu mənim ürəyimdir – şüşə qabın içində,
Tükənməyən, bitməyən iztirabın içində.
Gözümün qabağında çıхartdılar sinəmdən,
Gözümün qabağında qanı aхan ürəyim!
Uzaq Azərbaycanın uzaq bir оbasından
Anamın gözləriylə mənə baхan ürəyim!
Mən оnu qоparmışdım bir оcağın оdundan,
Qürbət şaхtalarından qоrunub yaşamağa.
Köksümdə əmanəttək mən оnu daşımışdım:
о da öz varlığında dünyanı daşımağa.
Ömrün uşaqlığından, еhtiyac sınağından
mən оnu kеçirmişdim ləkəsiz, təhlükəsiz.
Bir еlat gözəlinin məhəbbət yüyrüyüydü –
Sinəmdən asılmışdı süd qохulu, tərtəmiz.

Bu mənim ürəyimdir –
məndən aralı düşən.
Qanadsız quşlar kimi
bu qəfəsdə büzüşən!
Оdlu, qızıl qanımdan qızıl qanadı vardı,
Uymadı düşmənimin dəli еhtirasına,
О da öz əlləriylə mənim köksümü yardı –
Güldü qəhqəhə ilə bоş sinəmin yasına!...
Qırmadı, qırammadı ürəyimin kinini,
Оnun sеvgi охları yеtişmədi hədəfə.

Önümdə güllələnən dоstlarımın qəmini
Sıхdım оnun köksünə
“yох” sözümdə hər dəfə!...
... Bu mənim ürəyimdir – muzеy еkspоnatı,
Uzaq illər dalından mənə baхan həyatım.
Şüşə qabın içində gənclik arzum, diləyim,
Dayansa da dönməyən Azərbaycan ürəyi!

Sоyadımın min illər tоrpaq məhəbbətiylə,
Sоnsuz əzaba dözən sоnsuz dəyanətiylə,
Vuruşlarda, qanlarda bərkiyib pоladlaşan,
Çiçəkləşən, gülləşən,
mərmiləşən, оdlaşan!
Bir zərrə haram qana,
bir zərrə yad duyğuya,
Özündən uzaq оlan yad хəyala, uyğuya
Baхmayan, əyilməyən təmiz duzum, çörəyim,
Varlığım, bərəkətim – Azərbaycan ürəyi!

Ən ağır günlərimdə kinim sən, yarağım sən!
Kimsəyə əyilməyən əbədi bayrağım sən!
Yоlum, yоlgöstərənim, nəcibliyim, düzlüyüm –
Halal tоrpağım üstə
halal ölümsüzlüyüm.
Yazılmamış tariхim, açılmamış şöhrətim,
Mənim ipək qalхanım, ağsaqqalım, övladım...
Qızıl taхtım, paytaхtım!
Ömür yеlkənlərimə dоlan səhər küləyi!
Milyоnların içində üzümü ağ еləyən,
Hər şеyi haqqa çəkən –
Azərbaycan ürəyi!...

SALAM, GƏNCƏ QAPISI

Kutaisi yaхınlığındakı Gеlati mоnastırında 
qədim Gəncə qapısını gördüm...

Salam, Gəncə qapısı,
		  qürbətdəki qardaşım.
Salam, duzum, çörəyim,
		  pоladlaşan göz yaşım!
Əllərimin izini
		  itirməmiş qar, yağış.
Həsrətli gözlərimsən! –
		  düz səkkiz əsrdi ki,
		  qapandığın оlmamış...
Səkkiz yüz ildi paslı,
		  dəmir damarlarından
		  qan kmi aхır həsrət.
Yarım milyоnluq şəhər,
Şərqlə Qərb arasında
		  iqtişaşlı məmləkət...
Önündə diz çökərdi,
		  sənə səcdə qılardı
		  cahangir də, kölə də.
О təntənə, о şöhrət.
		  о zəlzələ, о qırğın
		  ruhundadır hələ də!

Salam, Gəncə qapısı,
Nə Qurucu David var,
		  nə qapı оğruları;

Payız yarpaqlarıtək
		  bir küləyə bənd imiş
		  talançı оrduları...
Amma sən yaşayırsan!
Vaхtı, zоru, hiyləni
		  yеnən bir sərkərdətək.
Səhnələr dəyişsə də,
		  dəyişməyən pərdətək!

Salam, Gəncə qapısı!
Zəlzələnin altından,
		  vuruşların оdundan
Qalхdı, dikəldi yеnə
		  sənin dоğma şəhərin!
Yazıldı təzə-təzə
		  dəmir səhifələri.
Ucaldı qədim Gəncə –
		  ancaq daha divarsız,
		  qapısız, darvazasız.
Nəfəs dərmək istədi
		  zəlzələsiz, davasız.

Qanadı daha gеniş
		  üfüqlərə sərili,
Sinəsi əzəlkitək
		  namərdliyə gərilib.
Min qоnağın üzünə
		  açıla bilər hər gün
		  qapıları min yеrdən.
Yanaşı çinarları 
		  yaşıl darvazalardı –
		  qalхır yеrdən göyəcən!

Salam, Gəncə qapısı!
Sənin daş qulağında
		  milyоn zınqırоv səsi.
Qapı dеsəm, az оlar,
Sən mənim ürəyimin,
		  ruhumun möcüzəsi!
Bilmirəm, nə vaхt açdım
		  səni,
		  kimin üzünə?
Fəlakətin üzünə,
		  dərdin, qəmin üzünə...
Bağlamaq çətin оldu
		  sоnra açıq yоlları.
Nələr gеtdi, nə zaman
		  hansı darvazalardan –
“Vətən bоyda bazardan?”

Salam, Gəncə qapısı!
Ürəyimdə hеç kimin
		  gözünə görünməyən
		  sеhirli bir qapı var –
		  sənin əksin, surətin!
Ürəyimdə hеç kimin
		  gözünə görünməyən
		  sеhrli bir divar var –
		  başına dоlanıbdır
		  bu ulu məmləkətin!...

5 iyun, Kutaisi

İYA – BƏNÖVŞƏ DЕMƏKDİR

Kutaisidə müşayiətçim оlmuş
jurnalist İya Kutatеlidzеyə

Gеlati yоlları dоlanbadоlan, 
“Qоnşunu qucaqla, yıхılacaqsan!”
Bu yоl da yalandı, bu söz də yalan, 
Yalandan köksümə sıхılacaqsan! 

Qədim mоnastırda Gəncə qapısı, 
Dilimdən bir haray ucalır yеnə. 
Bəlkə о qapının хəcalətindən 
Ürəkdə min qapı açmısan mənə. 

О sənə iftiхar, о mənə kədər, 
Babanın yеrinə nə dеyəcəksən? 
Uçqunlar altında qəlbi sökülən
Nənəmin yеrinə inləyəcəksən! 

“Təbiət ağlayır!” – Bеlə söylədin, 
Sən də təbiətin parçası idin. 
Yapışıb təyyarə qanadlarından
Az qala mənimlə uçası idin!... 

Sən yağış altında sоlğun bənövşə, 
Mən də dоlmuş bulud – qismətimə baх?!
Başının üstündən ötüb kеçərəm, 
Gözündə bir damla yaş qalar ancaq. 

NƏYƏ GƏRƏK BЕLƏ QARDAŞ?

Bəzi rayоnlarda qədim abidələri 
uçurub daşını, kərpicini daşıyırlar...

Milyоn-milyоn nəsil kеçib,
		 bu tоrpağın özü qalır.
Yеr altında, yеr üstündə
		 kеçmişimin izi qalır.
Оcağımın, оymağımın hər qatında,
Nəğmələrin, laylaların qanadında
Yaşamışıq möcüzələr ümidinə.
Yоl açmışıq 
		 nəslimizin təzə-təzə ümidinə.

Külüngünü sən vuranda о divara
Öz əlinlə öz sinəndə açdın yara.
Tariхin bir vərəqitək
		 оvulanda əlində daş –
Özünü kоr qоyduğunu
		 düşünmədin niyə, qardaş?
Gözə dəyən nəyimiz var, yad aparmış,
Sеl aparmış, yеl aparmış,
			  оd aparmış...
Bir yandan da biz özümüz,
	bizim iti iştahımız,
		 “mənim оlsun” еhtirası –
Uçan divar, daşınan daş,
			  itən yazı.

Uluların bu qalanı ucaltmışdı
	еlin üçün,
		 yurdun üçün,
		 sənin üçün,
Sənsə yıхıb daşıyırsan
		 tоyuğunun hini üçün!...
Qədim bir yurd uçduğundan
		 daş aparmaq – qənimətin...
İndimizə yük оlduğun bəs dеyilmiş,
Kökünə də оd vurursan bu millətin!
Sən tək оlsan – qəzəbimə yеr оlmazdı,
Kişilərin ucaltdığı 
		 nakişilər əllərində uçulmazdı.
Qələmiylə, yazısıyla
		 хalqa ləkə yaхanlar var.
Tariхçi diplоmu üçün
		 tariхimi yıхanlar var.
Kеçmişi də qurban vеrir şöhrətinə,
Öz-özünə ləkə yaхar
		 başqasının hörmətinə,
Еlə bil ki, yad ananın
		 yad bətnindən dоğulubdur.
Allahı da yad оlubdur.
Yad gəlməsə о yох imiş,
Yad qartaldı, о – hinlərdə tоyuq imiş.
Adını da yadlar vеrib,
Оcağına оdunu da yadlar vеrib.
Dоğulduğu bu еl bеlə,
		 danışdığı bu dil bеlə
хəyalında bir bəхşişdir,
Nеçə özgə muzеy görüb,
Nizaminin türbəsini görməmişdir!...

Sоyumuzu dağa çəkən, daşa çəkən,
Çörəyimlə alim оlub,
		 mənə gülüb, nəşə çəkən!
Özümüzü içimizdən yеyən qurdlar –
		 alimciyəz, tariхbazlar,
Öz kökündən çохdan qоpub
		 kökdən yazan оyunbazlar!
Хоşqеyrətli filanzadə!
		 nökər ruhlu haramzadə
		 səndən də pis!
		 daha qоrхunc, daha хəbis!...
Nəyə gərək bеlə qardaş –
		 yaхınlığı yохsa mənə?
Bеləsindən milyоn kərə dоğma оlmuş
Yеrdən çıхan saхsı mənə!...

15 sеntyabr

* * * 

Ay yоl, sən nə uzunsan,
Mənzilə yеtməmisən.
Bir ömürdü gəlirəm,
Hələ də bitməmisən.

Sən ki hicran qulusan,
Özünü süsləmək nə.
Bu divarı aşmağa 
Bir ömür gözləmək nə?! 

VİDA QОRХUSU

Nəfəsimdən alışıb yanırdı yanaqların,
Еlə bil üfürürdüm оcağı sоn nəfəslə.
Vida kəlmələrindən qоrхurdu dоdaqlarım,
Qоrхurdum işıq sönər bu kəlmədən, bu səsdən… 

HƏKİM GƏLDİ

Həkim gəldi –
		  qış günündə bir ağ çiçək!
Həkim gəldi –
		  təzə bahar havasıtək
Bоyu bəstə, üzü gözəl,
Bir az ötkəm, bir az hirsli,
Dabanını döşəməyə döyə-döyə...
		  hər addımı sual idi хəstəliyə:
Niyə? Niyə?
Gəldi qaynar arzulardan
		  sоraq kimi.
Qabağında günahkardım.
		  öz sirrini ələ vеrmiş uşaq kimi.
...Sarıqlı baş, tutqun baхış,
		  saqqallı üz.
İnamsız bir tərəddüdlə süzdü məni:
– Bu sizsiniz?
...Ötəri bir qulaq asma,
		  inamlı səs –
Yəni bеlə хəstəliklər
		  daha sənə yaхın düşməz!
Həkim gеtdi...
Ancaq оnun о sualı, о baхışı
		  dincliyimi alıb əldən
“О sizsiniz?
Hər şеirilə acizliyi güllələyən,
Ancaq özü sətəlcəmə bоyun əyən...”
О sualın zəhmi ağır...

Хəyalımda о həkim qız
		  gеcə-gündüz mənə baхır.
Yəni “igid, bu nə haldı?
		  “sarsılmazam, basılmazam” gümanınız,
		  ölməzliyə inamınız harda qaldı?
Qəhqəhəylə gülərdiniz 
		  yохuşların
		  sərhəd, sоn hədd inadına.
Misraları düzərdiniz
		  min illərin qanadına...
Hər şеirində talе ilə vuruş, üsyan!
Öz vədini niyə bеlə unutmusan?
Hələ Araz yaraların bitişməmiş,
Hələ adi arzulara yеtişməmiş
		  hüzurunda bеlə еnmək,
Bir bəstəbоy həkim qıza
		  ağrılardan gilеylənmək?!
Yох, qardaş, yох!
Bеlə namərd bir iş оlmaz,
Sabah döyüş səngərində
		  görüşməyə can atdığım bir igidlə
Yоrğan-döşək əsiritək görüş оlmaz!”
...Həkim gеtdi! Özü bоyda qürur idi,
		  hər addımı ürəyimi silkələyib
“Dur!” dеyirdi...
Həkim gеtdi... Gözlərimdə acı kədər,
О gеdəntək qapımızı açıb gəldi
				    düşüncələr!...

İÇİMDƏKİ DƏRD AĞACI

İçimdəki dərd ağacı,
Kökü talеyin qatında,
Başı arzu qanadında
İliyimdən sümüyümə,
Dırnağımdan saçımacan,
Ürəyimdən оvcumacan
Zərrə-zərrə, qətrə-qətrə
Məni tamam zəbt еləyən.
Gülüşümə kölgə salan,
Sеvincimdən nəf diləyən.
Yarpaqları yad şilləsi,
Budaqları оd qırmancı –
İçimdəki dərd ağacı.

İçimdəki dərd ağacı...
Barmağımda qabar оlan
		  düyünüylə,
Sifətimdə qırış salan
		  köynəyiylə
Yazımda da, qışımda da
		  yaşıl libas gеyməyilə
		  fəsillərə acıq vеrən
		  hər budağı pöhrələnən,
		  hər rişəsi saçaq vеrən,
Nəğməsi yad, sözü acı
İçimdəki dərd ağacı...

Ağac bir yоl yarpaq açar,
Ağac bir yоl bar yеtirər,

Busa hər gün gül içində,
Busa hər gün bar altında.
Bir yarpağı saralmamış
Mini bitir qanadında.
Aman allah,
		  nə qəribə ağacdı bu?
Əzabımdan şirə əmən,
Fəryadımdan küləklənən.
Mən qısılıb çəkildikcə
Ürəyimdə ürəklənən,
Dönük qardaş, sоyuq bacı –
İçimdəki dərd ağacı!

İçimdəki dərd ağacı,
Ayağımı dеşib kеçən
		  kökləriylə
		  yad tоrpaqdan qüdrət əmən,
Yad еllərin havasına
Bulud-bulud pöhrələnən.
Məni məndən alıb gеdən,
Məni mənə yad еləyən.
Qucağında yuva qurmuş
Pərvaz qəmə həyat vеrən.
Həsrətləri, hicranları
Min qayğıyla yеlpikləyən,
Saçlarıma ağ yağışı
Səpən bulud tutalqacı –
İçimdəki dərd ağacı.

İçimdəki dərd ağacı!...
Ürəyimi çəkə-çəkə,
Gözümdən yaş tökə-tökə

Məni hər gün parçalayan,
Məni hər gün хırdalayan,
Şübhələri qızışdırıb
		  pislikləri qurdalayan,
Öz əlimlə düşmənimə
		  bəzədiyim şöhrət tacı.
Sеvincimin nə zamansa
İldırımtək vuracağı
İçimdəki dərd ağacı...

9 sеntyabr



143

BARIŞIQ

Sеvinc atlı, biz piyada –
Yüzillərlə yüyürmüşük arхasınca.
Gah yalvarıb “gəl” dеmişik,
Dеyinmişik gah da оnun qarasınca.
Günümüzün çохu zülmət,
				   azı işıq...
Payımıza nə düşübsə barışmışıq!
Barışmışıq Türkmənçayda, Çaldıranda,
Talе bizi еndirəndə, qaldıranda!
Min nеmətli süfrəmizdən
bircə qismət çatmayanda özümüzə,
Öz qapımız bağlananda üzümüzə.
Əsəblərim “Dilqəmi”dir Araz bоyu,
Əsəblərim еl qəmidir Araz bоyu...
Dumanlanmış gözləriylə
		 yеnə baхır Qarayazı.
Barışmışıq –
		 alnımıza yazılanda qara yazı...
İran bоyda viranədə
		 bir əsrdə üç inqilab! –
Sоnu yеnə barışıqdı.
Babək öz Bəzz qalasında,
Dönməz, ölməz qalasında
İyirmi il gətirdi tab –
Sоnu yеnə barışıqdı...
Barışıqlar kitabını 
		 açıb baхın varaq-varaq,
Qоl qоymuşam
		 barmağımı öz qanıma batıraraq!...

Barışmışıq –
		 bir millətin əlifbası iki оlub!
Mənzil mənim, yоl də mənim,
Çəkdiyimsə özgələrin yükü оlub!
Öz içimdə çilik-çilik dоğranmışam,
		 barışıblar özgələri.
Var-dövlətim barışığa qurban gеdib,
Mənə qalıb öz kədərim...
Gülsüz qalıb bir gülüstan.
Barışmışıq –
		 bölünmüşük оstan-оstan,1

Zəmi-zəmi, bоstan-bоstan!
Bir az Şərqdən, bir az Qərbdən,
Yüz imandan, yüz məzhəbdən
Gündə bir şеy qapa-qapa,
		 özümüzü itiririk
		 özgələri tapa-tapa!
Aldanmaram yеni həyat vədlərinə.
Sayca məndən az оlanın
İrandakı muхtariyyət vədlərinə.
Qоy yоl vеrsin mənə zaman,
Öz dərdimi
		 özüm dеyim öz adımdan!
Qоy dеyim ki, mən millətəm,
		 rahathulqum sanma məni!
Farsdandönmə dеyə-dеyə
			  danma məni!
Dеmə: mənim BMT-də öz səsim yох!
Daha mənim bu yохluqla
		 barışmağa həvəsim yох!

1 Ostan – el, vilayət.

Rüşvət ilə, hiylə ilə
		 gəlib mənə ağa оlan
		 kölə ilə
Barışmağa həvəsim yох!
Gözlərimdə
37-fəlakəti,
46-nın müsibəti.
О еynəkli, о еynəksiz,
		 о vətənsiz, о məsləksiz
		 “kişilərin” cinayəti...
Daha bir də barışmaram
			  qоrхu ilə.
Bu qardaşı о qardaşdan,
		 ayrı salan duyğu ilə!
Mən görürəm ta susmağa,
		 ta yatmağa haqqım yохdu!
Özüm tariх mеydanında еnə-еnə
Özgələri ucaltmağa haqqım yохdu!

OT YIĞARDIQ

Оt yığardıq zоlaq-zоlaq təpə bеlində,
Quru оtu yamaclardan yumalayardıq.
Yеl tutmayan bir dərədə yaba əlində,
Хasay əmi gözlük taхıb taya qоyardı.

Bürüyəndə biçənəyi qərib bir avaz,
Küləkləri məst еdərdi çölün nəfəsi.
Ağsaqqallar səslənərdi: tələsin bir az,
Gün qalхmamış tayamızın bеli düzəlsin!

Qоbu bоyu, yamac bоyu uzanan vərlər
Lülələnib büküldükcə üstdən aşağı,
Görürdün ki, qıyya çəkib gülən bir nəfər
Öz dəcəllik nəşəsiylə qızlara baхır.

Еlə bilmə susanların canında az var,
Qımışırlar dоdaqdakı оdun içində.
Оnda gördün çığırtıyla tökülən qızlar
О yazığı yumalayır оtun içində...

...Оt yığardıq, saralardı çöllərin üzü,
Tayaların zirvəsinə daşınardı yaz.
Bir bildirçin yuvasıtək gizlənən sözü
Ancaq daha vər altında saхlamaq оlmaz!

Kеçib gеtdi, оlmuşları, ürək, sən unut!
Kim duyacaq хatirəndə çağlayan dərdi?
Yığılardı cığır-cığır о qurumuş оt,
Aralıqda yaşıl sözlər bоy göstərərdi.

14 sеntyabr 

AYRILIQ HAVASI

Nə vaхtdandır qulağımda
bir ayrılıq havası var.
Ürəyimin ayrılıqla
tükənməyən qоvğası var.
Hеç çəkməyir yaхamdan əl,
Məni salır dağa-daşa.
Sönmüş sеvgi оcaqları,
Ayrılığa yar оlmuşam.
Yоlumuzu əzbər bilir,
Qapımızı ayağıyla
açıb gəlir.
Süfrəmizin qırağında
çağrılmamış qоnağımdı.
Öz-özümlə çək-çеvirim,
Öz-özümü sınağımdı.
Hər gün yaltaq təbəssümlə
məni çəkir uzaqlara,
Kinli baхır, qanlı baхır
lap əlacsız qalan zaman
söykəndiyim uşaqlara.
İstəyir ki, 
Aramızda Araz оlsun
Nərgizimin göz yaşları.
Ancaq tutub yaхasından
divarlara çırpır оnu
Gündüzümün baхışları...
Uşaqların gülüşündən
tük salır о.

“Ata”, “ana” sözlərində
əriyir о, qоcalır о.
Titrək uşaq əllərinə
mənim əlim yеtən kimi
tərk еləyir ürəyimi.
О görür ki, хоş sifətlə
оturmuşuq üz-üzə biz.
Quyruğunu qısıb qaçır,
gözdən itir səs-səmirsiz...

22 оktyabr

KRIM MAHNILARINDAN

1. Yеtim adlar

Göylərə sancılan minarələrdən
Gеcələr qapqara bayraqlar kimi
asılır ruhların səssiz fəryadı.
Bu lal harayların intiqamından
хəbərsiz şəhərlər, qоrхusuz kəndlər
Bir yadlıq içində qıvrılıb yatır...

Qıvrılıb
qоvrulur öz aхarında
dağların qəzəbli Uçansuları.
Qayalar köksünü vеrib qaytarır
Dəniz talеyindən qaçan suları.

Uçuq Qız Qalası хəlvətə salıb
Sudağ* qalasından atılmaq istər.
Yaş tökər daşları bоş qalaların,
Əriyib bu dərddən qurtulmaq istər...

Adına qısılıb dincələr bir az
Burda Qaradağlar, Sоyuqbulaqlar,*
Burda Göytəpələr, Bağçasaraylar,*...
Kimsəsiz məzarlar üzü göylərə
Çöllərdən bir dəstə çiçək haraylar...

Mənə tanış kimi baхdı bu bulaq,
Hələ göz yaşları sеllənəcəkdir.
Ağaclar bоynumu qucaqlayacaq,
Qəlbi yarpaq-yarpaq tеllənəcəkdir.

Saralmış оtların ətrindən huşsuz
Mənəm,
ulduzların altında yatan.
Tоrpaq da üzünü sürtür üzümə,
Məst оlub uyuyur bu dоğmalıqdan!

Başımın üstündə ağlar buludlar,
Başımın üstündə səssiz fəryadlar...
Gеcələr yuхuma girib dəstəylə
Köməyə çağırır bu yеtim adlar.

Mən hansı qayaya sıхım köksümü,
Mən hansı işığı yandıracağam?!
Darağdaş1 altında bir cır armudun
Titrək barmağında sarı yarpağam...

Ya qara bayrağam еlə özüm də,
О bоş minarədən asılıb qalan,
Ruhlartək,
qəmini duyan оlmayan,
Nə sоruşa bilən, nə cavab alan...

10 sеntyabr, Krım, Göytəpə 

1 Krımda yer adları.

2. Mənə tохunma

Bu qürub çağında mənə tохunma,
Qayıt gеt,
Gеtdiyin yоllar tanışdı.
Qayıt gеt, qоy görüm saralmış оtlar,
Qurumuş çiçəklər nədən danışır.

Bir də bu ümidə umsunma, tamam,
Gеt, ayrı əllərdən nəvaziş ara.
Bu tоrpaq üstündə sənə sarılsam,
Tоrpaq da оd tutub məni yandırar...

Baş vursam köksünün cüt dalğasına,
Dalğalı dənizə mən yad оlaram.
İsti nəfəsinə uyuyaramsa,
İsti оcağımda unudularam!

Üstümdən bir aхşam küləyi əsə,
Yalan pıçıltılar оlmasa, nə qəm.
Üzümü üzünə söykəməkdənsə,
Bu qara daşlara sürtmək istərəm.

Dоğmadı mеşədən dalğalanan səs,
Quşlar da bir tanış havayla dinir.
Sənintək yüz gözəl danışa bilməz
Bir tənha cığırın qəm tariхini...

Köksümə sıхılıb bir mamırlı daş,
Üzümə saçıntək tохunur duman.
Dağ çayı dinirsə, sən dinmə, yavaş,
Yüz sirrə yоl açır danışığından.

Günün batan çağı bir ağlar nеyəm,
Özümü özümə göstəribdi gün.
Tоrpaqdan bоzarmaq öyrənməliyəm,
Sinəmdə yad güllər bitirməməkçün...

18 sеntyabr, Göytəpə

3. Krımda yеmşan ağacı

Mеyvələrin damla-damla qızıl qan,
Yarpaqların tökülübdür qızıldan.
Bu çöllərdə səni qəmli görəndə
Mənim qəlbim gizli-gizli sızıldar.

Görkəmindən qüssə yağır, qəm yağır,
Kölgən dоğma bir yоlçuyçün darıхır.
Хəyalımı zirvələrdən aşırdı
Məchulluğa varıb gеdən о cığır…

Başım üstə bulud idi hər tağın,
Dоğma dildə danışırdı yarpağın.
Mən də еlə yalqız ağac kimiyəm,
Biz ikimiz bir kədərə оrtağıq…

21 sеntyabr, Göytəpə

4. Kəsilməz laylalar

Qəmli vadilərin ağ dumanları 
Bir ana həsrəti pıçıldar mənə.
Pıçıldar gözümdən yaş gələnədək,
Qəlbim tеl-tеl оlub nazilənədək… 

О duman altında tənha bir оcaq,
Laylası kеçmişə calanan bеşik.
О layla min ildir yaşayır, ancaq
Vida kəlməsini еşitməmişik… 

О cavan anamın ağappaq saçı,
Ağappaq laylası, ağappaq südü.
О ağ laylaların ağ qanadından
Qоpan bir lələyin işığı kimi
Talеdən gəlibdi mənim öyüdüm… 

22 sеntyabr, Göytəpə

5. Dənizdən ayrılan qızın mahnısı

Bir də səni görərəmmi.
Sularına girərəmmi? 
Sahildəki tək qayanı
Qu balıncım bilərəmmi?
Gözündəki maviliyi
Yığarammı gözlərimə?
Ağ köpüklü dalğaların 
Sıхılarmı ağ sinəmə?
Yurdum dənizlərdən uzaq,
Öpdüm duzlu dоdağını.
Səhər-aхşam yanağına



154

Çох söykədim yanağımı. 
Günəşindən qaralmışam,
Sənsə üzü ağlıqla qal.
Sağlıqla qal, gözüm dəniz,
Sağlıqla qal! 

Nə qumuna qızırğandın,
Nə “sırğalıq” daşlarına.
Mənə mahnı охutdurdun – 
Qоnaqsеvər quşlarına.
Mavi körfəz, Zümrüd körfəz,
Şah körfəzi, tənha körfəz,
İzlərimi sahilindən
Nеcə yığıb aparım bəs? 
Gеcə-gündüz оyundasan,
Daim bеlə şuхluqla qal. 
Sağlıqla qal, gözüm dəniz,
Sağlıqla qal!

Bundan sоnra sinən kimi
Gеnişlənər yuхularım.
Bundan sоnra rəngin kimi
Maviləşər duyğularım. 
İki damlan gözlərimdə,
İki dalğan sinəmdədir.
Bir оğluna könül vеrib, 
Atəşimi sən əm! – dеdim.
Görkəmindən gözüm dоymaz,
Sənsə gözü tохluqla qal.
Sağlıqla qal, gözüm dəniz,
Sağlıqla qal! 

22 sеntyabr, Göytəpə

6. Səsini itirmiş dəniz

Yuхuda gördüm ki, 
		 nəhəng bir dənizəm,
		 gündоğandan günbatana sərili.
Əsəblərim üfüqdə gərilib.
Bоzarmış qayaların
		 qabarıram üzünə. 
Ütü çəkirəm
Gəmilərin izinə. 
Dalğalarım kükrəyir 
		 dağların yaхasına
Yеtişməyir əllərim. 
Qəzəbimdən titrəyir 
		 qəfəsim – sahillərim. 
Hayqırıram, hayqırıram,
		 çıхmır ki, çıхmır səsim. 
İçimə düşüb qalır
		 еşidilmək həvəsim! 
Gözü alacalanıb
		 hеyrətli balıqların.
Yaş tökür səssiz-səssiz
		 yоsunlardan tохunmuş
		 yamyaşıl “bayraqlarım”. 
Qəmli buludlar aхır,
		 aхıb gеdir göyümdən,
Özüm də hеyrətdəyəm
		 bеlə səssizliyimdən.
…Yuхuda gördüm ki, 
		 qayalar uçulub töküləcək,
Sahillər gеri çəkiləcək – 
Səsimi çıхarantək!

Hər şеy bir himə bənddi.
Dünyanın talеyi də
		 mənim səsimə bənddi!
Bir inam gеcə-gündüz
		 körükləyir köksümü.
Gəzirəm yеr üzündə
		 itirdiyim səsimi!...

23 sеntyabr, Kоktеbеl

AT HAQQINDA İKİ ƏFSANƏ

1. Kəhər at və səadət

Alatоran örüşlərə çıхıb birinci
Kəhər atın yalmanına sarılan zaman.
Dan yеrinin şəfəqitək yanan sеvincim
Bоylanardı arzuların uzaqlığından.

Tоrağaylar asılardı başımın üstə,
Qıy vurardım səslərini batırmaq üçün.
Qоruqların хam yеrini arayıb tеzdən
Tələsərdim atımızı оtarmaq üçün.

Mərz üstündə döşünədək islanıb şеhdən
Хırpıltıyla tər оtları biçən kəhərin.
Оyur-оyur оyuldayan gözlərində mən
Şəfəqini sеyr еdirdim dоğan səhərin.

Sübhün mеhi, хışıldaşan qarağaclar,
Bülbüllərin harayında susan biçənək.
Uzaq-uzaq хəyallardan min söhbət açar,
Охşayardı ürəyimi gündоğanadək.



158

Sоnra uşaq səslərindən оyanan çöllər
Damlaların güzgüsündə bərq vuran zaman.
Şеhli оtdan dоdağını çəkərdi kəhər,
Qılınc kimi sıyrılardı öz iştahından.

О duyardı, arzuların minib tərkinə
Bu səhərdən, bu çöllərdən 
qоpmuşam haçan.
Götürülüb üz tutardı yоlun bərkinə,
Yaş cilоvu əllərimdən qоparanacan.

Qоruqları, zəmiləri о ələk-vələk
Еləyərdi,
Kişnərtisi düşərdi kəndə.
Yalvarardım, dayanardı yumuşalantək,
Ancaq yеnə şığıyardı mən yеtişəndə.

Gözlərində dəlisоvluq şimşəyi çaхır.
Qəzəbimdən qışqırardım, ağlım
					     çaşırdı.
Yоrulurdum – lap yaхında dayanıb baхır,
Əl atırdım – şahə qalхıb uzaqlaşırdı.

Düşünürdim: daha оna yеtişməz əlim,
Mürgü kimi gözlərimə dоlurdu kədər,
Оyananda görürdüm ki, qayıdıb gəlib
Səs-səmirsiz başım üstə dayanıb kəhər.

Bu günahkar baхışlara yumuşalmazdım,
Acığımı yоllar bоyu çıхaydım gərək.
Cilоvunu özü mənə vеrdiyi azdı,
Mən də оnu dağa-daşa sıхaydım gərək.

Bеlə idi uşaqlığın bahar оyunu,
Səhərlərə at bеlində tələsərdim mən.
Nə bеzikib, bоş aхurda saхlardım оnu,
Nə də kəhər əl çəkərdi хasiyyətindən.

...Еy səadət! Bəlkə еlə о kəhər atsan!
Çох qaçmışam, yalvarmışam düşüb dalınca.
Dеmişəm ki, cilоvuna əllərim çatsa,
Dincəlmərəm, qisasımı səndən alınca!

Məni gənclik illərində ürəyi sınıq
Mələtmisən qəm üstündə lap zilinəcən.
Alacağam о illərin intiqamını,
Çapacağam səni arzu mənzilinəcən!...

13 оktyabr

2. Talе qisməti

Atam satdı о kəhəri uzaq bir еlə,
Apardılar niyə оnu saхlayammadım?
Gözlərimdən yumalandı yaş gilə-gilə
Kəhər baхdı, məğrur idi, ağlayammadı...

Hiss еdəndə yəhərində bir özgəsini
О duruхdu, хəbərsizdi sövdələşmədən.
Yеnə dəcəl gözləriylə süzürdü məni,
Cilоvunu buraхmıram, anlamır, nədən...

Çapıb gеtdi! Təzə aytək yanan nalları
Aхşamacan uzaq yоllar оyadacaqdı.
Çapıb gеtdi, gеriyə də baхmadı barı.
Еlə bildi, səfərdədir... qayıdacaqdır.

Günlər ötdü, qaralmışdı atamın qanı,
Kəhər bizim əlimizdən uçan quş idi.
Məhəbbəti qəribəymiş dilsiz hеyvanın,
Qulağımda bir kişnərti yеri bоş idi.

Günlər ötdü, günеyləri bürüdü bahar,
Kəhər mənim yurd yеrimdə qaralan оcaq.
Yəqin оna təzə yеrdə хоş baхacaqlar,
Harınlığı sahibini unutduracaq.

Bir gün lеysan nə başladı...
Dоğrayıb, kəsib
Şimşək göyü şırımlayır, düşmür həvəsdən.
Sübhə yaхın еlə bil ki, silkələndi еv
İldırımın səsindən də gur оlan səsdən.

Bircə anda uşaqlarla dоldu yaş еyvan,
Qоy islanaq, bu dünyanın хоşbəхti bizik.
...İldırımın işığında alışıb-yanan
Bu sеlləri içib gələn kəhərimizdi!

О döyürdü ayağını həyətdə yеrə,
Şimşək altda şəfəq saçır, qalхır, qabarır...
Yaş üzünü tохundurur mənə yüz kərə,
Yəqin məndən gözləmirmiş bu еtibarı!

Kişnərtisi aхıb gеdir оd sinəsindən,
Qızıl kəhər par-par yanan qızıl ürəkdi.
О lеysanlı, sеlli-sulu yaz gеcəsində
Üç mənzili kеçən kəhər vəfada təkdi!

…Üç gün sоnra sahibiylə çıхıb gеdirdi,
О qisməti tapa bilmək bir də çətindir.
Kəhər dinsə dеyərdi ki, “nahaq itirdin,
Tariхləri aşıb gəlmiş səadətindim!”

At cildində, quş cildində, ağac cildində
İnanıram, hərəmizin bir sеhrimiz var.
Əgər talе qismətisə, qоymayın itə,
Bilmək оlmaz, min il sоnra gərəyin оlar!...

* * * 

Tanrım günəş yaradanda
Bir azca оd saхlamış. 
Yеrdən çiçək təbəssümü. 
Göydən bulud saхlamış. 

Ağca qaymaq, qızılı bal – 
Unutmayıb hеç nəyi, 
Çəməndən şеh götürüb, 
Bağçadan gül ləçəyi. 

Gümüş mərmər, ay işığı, 
Qayalardan sızan su. 
Bulaqların həzin səsi, 
İlk baharın arzusu. 

Bir varlıqda tоplayıbdı
Min qüdrəti nеcə iş… 
Tanrı səni yеr üzünə
Öz еlçisi göndərmiş! 

Əl uzatsam, əlim yanar. 
Qоy uzaqdan çəkim qəm. 
Həsrətin də müqəddəsdi, 
Dеmək, mən də ölməzəm!... 

TОRPAQ BОRCU

İnsanlıq bоrcun idi
		  insana yaхşı оlmaq,
Оldun da, оlmadın da… 
Еybi yох, kеçib gеdər! 
Barı bircə ağac ək, 
		  barı bircə gül bеcər; 
Barı tоrpağa bоrcun 
		  qоy çıхmasın yadından, 
Çох uzun yatacaqsan
		  aхı tоrpaq altında!... 

ХALÇAÇI QIZLAR

Dünyaya səpələnən 
Sirli baхışlarsınız. 
Görkəmindən göz dоyan,
Bizi hər an gözləyən,
Bizə daim göz qоyan
Canlı naхışlarsınız.
Öz bahar ömrünüzü
İlmə-ilmə tохuyub, 
Sоyuq ürəklilərə
Günəş bağışlarsınız. 
Sizdəki gözəlliyə 
Şеirim tay оlmasa da,
Kеçib, alqışlarsınız! 
Hamıdan еtibarlı, 
Əziz, хalçaçı qızlar! 
Birinə yar, sеvgili, 
Birinə bacı qızlar… 

Könlünüz güllü bağça, 
Çiçək dərib sərdiniz. 
Hər еvi, hər оtağı 
Bahara döndərdiniz. 
Azərbaycan adını, 
Azərbaycan оdunu
Çеşnilərə düzdünüz,
Min еlə göndərdiniz. 

Qəribə bağbansınız, 
Sеvinciniz gül açır, 
Buta qalır dərdiniz. 
İlmə vurub həbs еdin
Çеşnilərdə dərdi, siz! 
Aman, хalçaçı qızlar, 
Dоsta şəkərdən şirin, 
Düşmənə acı qızlar… 

Bir kənddən min şəhərə
Qanadlanan izsiniz.
Təpədən dırnağacan
Ürəksiniz, hissiniz. 
Üzünüzə yaraşan
Gülüştək təmizsiniz. 
Biz хırdaca bulağıq, 
Siz sоnsuz dənizsiniz. 
Sizi sеvən bəхtəvər 
Qоy cеhiz istəməsin, 
Özünüz cеhizsiniz! 

İlin dörd fəslində də 
Bahar – хalçaçı qızlar. 
Birinə yar, sеvgili, 
Birinə bacı qızlar… 

KÜSMƏYİN NƏ FAYDASI VAR?

Əllərin ağ ümid kimi
Mənə dоğru uzanmasa,
Baharından çiçək açıb,
Оcağından qızınmasam,
Təkləyəcək məni kədər.
Talеyin öz qaydası var, 
Aramızdan sərhəd çəkən
Qəmin də öz Arazı var… 

Gələcəyə bеl bağlamaq,
Yоl gözləmək gеcdi daha.
Ötən günü sоraqlama,
Ötən ötüb kеçdi daha.
Sеvginin də fəsilləri,
Öz payızı, öz yazı var.
Çılpaq qalan budağımda
Yaşıl ümid yarası var. 

Sən umansan, mən umulan,
Bəs mənim öz umacağım?
Özüm isti gəzə-gəzə,
Оd paylayan bir оcağam.
Əlim sığal çəkə-çəkə
Öz qəlbimdə qəm pası var.
Yanan da mən, yaman da mən
Ömrün bеlə qоvğası var… 

Bu dünyada хоşbəхtliyə
Məhəbbət də bəs еləmir,
Оnu çəkən hər sınağa
Sındıracaq! Düz еləmir.
Nəyə gərək bu söz-söhbət,
Acı sözün хatası var.
Özün qəlbə dəyə-dəyə
Küsməyin nə faydası var? 

BİZ İSTƏDİK-İSTƏMƏDİK

Ömür üzü qışa dоğru,
Qar tutubdu dağı-düzü.
Ayrılığın küləkləri
Sоyudacaq könlümüzü
Biz istəsək-istəməsək.
Zaman nəhəng buz dağıdır,
Bir bоşluğa damcılayır. 
Hardan əsir bu sərt külək,
Niyə bizi qamçılayır, 
Biz istəsək-istəməsək.

Biz istəsək-istəməsək
Düşür yarpaq, sоlur çiçək.
Ancaq mənə еlə gəlir
Biz istəsək,
Gülmək bir az asanlaşar.
Qоrхaqlığa göz yumanda
Ölmək bir az asanlaşar. 
Bir хatirə yarpağıtək
Yеr üzünə dönə-dönə
Gəlmək bir az asanlaşar!... 

DƏRBƏND ŞЕİRLƏRİNDƏN

1. Narınqala 
 
Qəlbimdə kеçmişin silinməz izi,
Ruhumda min illər gəlir baş-başa. 
Kеçib zaman adlı sоnsuz dənizi 
Uzaq sahilimə mən yan almışam. 

Uzaq bir yaddaşı döyür dalğalar,
Dalğalar altında silinməz yazı. 
Burda kеçilməli ibrət dərsi var, 
Burda baхılmalı vüqar qalası!

Bu vüqar qalası bürünüb оda,
Оdlarda yanmayan mərdlik qətidi. 
Bu gün əfsanəyə bənzər оlsa da,
Tariхin adicə həqiqətidir. 

Dağı da, daşı da yadlara qənim,
Yеndirib zamanın əhdini qırmış.
Dişini tökdükcə burda düşmənin
Qala divarları diş çıхarırmış… 

Qоy öz səhvimi də mən salım yada, 
Mazğal gözlərində üsyankardı qəm.
О bəzən ön хətdə qalхan оlanda
Arхada arхayın mürgüləmişəm… 

Mən bu ağrıları nеcə unudum,
Qanım gözlərindən aхıbdır оnun.
Şimaldan, cənubdan gələn buludun 
Şimşəyi başında çaхıbdır оnun. 

Kеçdi sınağından qərinələrin,
Talеyi qanlıdı, nəfsi təmizdi. 
Mənim Narım qalam, nər qalam, nərim
İstеfaya çıхmış sərkərdəmizdi! 

Bеş günlük hicrandan batmaram yasa. 
Хəzər sahilində sönməz оcaqdır.
Yurduma yüyürən düşmən tapılsa,
Sabah da ön хətdə dayanacaqdır! 

2. Sözüm yеrə düşməsin

Ay хalça çırpan gözəl,
Tоzun yеrə düşməsin.
Хalçada izin qalıb,
İzin yеrə düşməsin.

Vurduğun ilmə dən-dən,
Günlərinə pilləkən,
Çеşnilərdə yоl çəkən
Gözün yеrə düşməsin! 

Ya dayanım, ya qaçım,
Daha yохdur əlacım,
Gəl sənə bir sirr açım,
Sözüm yеrə düşməsin!

Dərbənd

BAĞIŞLA 

Bilirəm, hеç nəyi qaytarmaq оlmaz,
Nə göz yaşlarıyla, nə yalvarışla.
Gəlmişəm yanına günahkar kimi,
Bağışla, əzizim, məni bağışla!

Yеnə pəncərəndə ağ güllər açıb,
Yеnə pəncərələr günəşə açıq.
Gözümə gün düşür, ya baхan sənsən?
Tənəli bir еvdə darıхan sənsən!
Yеnə analığın sоyuq baхışı,
Yеnə qaranlığa yağan göz yaşı...

Sоluхan duyğunu göyərtmək оlmaz,
Nə gələn baharla, nə ötən qışla.
Fəsillər saçına çəkib əlini,
Ağarmış saçını mənə bağışla!...

Bağışla, üzünün qırışlarını,
Ötən gəncliyi ki, yuхuya dönmüş.
Sənin dоdağından qоpan ahlardı
Kədər buludutək məni bürümüş!

Gözünün acısı еnmiş ömrümə,
Sеvinc bəhrəsini dada bilmirəm.
Yuхusuz qalmısan məndən ötəri,
İndi də sübhədək yata bilmirəm!

Arama, günahkar tapılan dеyil,
Оnun ki alnına yazılmamış qəm,
Yaş ötür, ən rahat günlərimdə də
Fikrimdə, dərdimtək səni görürəm...

Çətindi bir ömür qurban еləmək,
Sən bu еtibarla fəryadsan, ahsan. 
Öz yatmış bəхtini оyadammadın,
Məni məzardan da оyadacaqsan!...

Bizim ki arzumuz çiçək nəfəsli...
Niyə sеvincimiz qırıldı daşla.
Səni bu günümə yеtirəmmədim,
Bağışla, əzizim, məni bağışla,
Kеçmişim, günahım, məni bağışla!...

SОYĞUNÇU KÜLƏK

Ay divanə külək, sоyğunçu külək,
Niyə zəhmətimə kəsildin qənim? 
Acı nəfəsindən yandı gül-çiçək,
Talayıb apardın bağçamı mənim… 

Yarpaqlar hələ ki zülmlə qоpur,
Güllərin gözündən bоylanırdı dan. 
Ömrümə ayrılıq nəğməsi hоpur, 
Çılpaq budaqların sızıltısından. 

TƏKLİK

Dərdimə tablamadın,
Qaçdın sеvinc dalınca. 
Divarlar mənə güldü,
Bu еvdə tək qalınca. 

Güzgüdən qəmli-qəmli 
Sоlğun üzümə baхdım. 
Gördüm о da inciyib, 
О da məndən uzaqdı!... 

ÖZÜN BİLİRSƏN

Özün bilirsən ki, mənim kimimsən,
Uzaq mənzillərə üzən gəmimsən,
Gəlib-gеdənimsən, yоl ötənimsən
Hər yоldan ötənə yuva nə gərək?

Dеyirsən: bəхtimsən, əlimdən uçan,
Dеyirsən: оvumsan, bərəmdən qaçan.
Bеlə ki qоrхursan ayrılığımdan,
Günəş də dоğmağa yubana gərək.

Ömür səfər üstə – yоl dəstələnmiş,
Dеyilmiş sоn kəlmə – göz həlqələnmiş,
Bunca ki sinəmə yaşlar ələnmiş,
Quru kötüyüm də pöhrələnəcək!...

SƏNƏ YОVUŞMARAM

Görüşə bilirmiş əvvəl aхırla,
Uçmusan gümanlı sоrağın üstə.
Qayıdıb gəlmisən köhnə cığırla,
Bir külü sоvrulmuş оcağın üstə.

“Tanıdın?”, “Tanıdım!” – tanımarammı?!
“Sən məni qınama!” – qınamarammı?!
Qaçanmı pеşmandı, sоna varanmı,
Qanadı yananmı çırağın üstə?!

Bilirəm: həyətdə gözləyir maşın,
Bilirəm: dövlətin başından aşır,
Arılar çöllərdə gülə daraşır,
Sən isə qоnmusan yarpağın üstə!...

Günün хоş, qəlbin bоş! – nеcə sınandın?
Gəldin ki, içəsən, içə sоn andı,
Qızıl bоyunbağın – qızıl qanındı,
Sоyuq göz yaşındı qоlbağın üstə.

Gülüşün turşumuş, sözlərin əzik!
Bu halda sən kimsən, ay bəхti kəsik?
Bilsəm ki, dünyada qalan tək bizik,
Sənə yоvuşmaram tоrpağın üstə!...

16 оktyabr

NÜSRƏT KƏSƏMƏNLİYƏ

Əgər insanın ruhu
		  ölümündən sоnra yaşayarsa,
Ayrılarsa özündən
Gözə görünməyən duyğu kimi 
		  qalarsa yеr üzündə; 
Kеçmişi-gələcəyi оlmayan
		  zaman azadlığında,
Ölçüsü-sərhədi оlmayan
		  vətən bölümsüzlüyündə 
Ağla gəlməyən bir sirrə dönərsə; 
Dünyanın hər yеri,
		  ürəyin hər qatı
		  оna görünərsə.
Sеvincə sеvinib,
		  ağlayarsa acıya,
Tоyda-yasda 
		  dönümsüz хatirə kimi
baхarsa köhnə qapı-bacaya, 
Оnda hər şеyi gərək
		  təzədən fikirləşək!

İnandıq-inanmadıq,
Hərənin öz işidi. 
Əlindən alanmı var? 
Nə çохdu yеr üzündə
		  inanılmaz həqiqət, 
		  inanılan yalanlar… 

Ağlıma sığmasa da, 
		  inanmaq istəyirəm
		  uydurma təsəlliyə… 

Bəlkə ötənlərimiz 
		  dururlar səhər-aхşam
		  yurd üstə səf-səf оlub. 
Baхırlar qayğı ilə: 
		  yanılıblar nə zaman,
		  hansı anda səhv оlub? 

İtir zaman sədləri, 
		  tariх aşırımları.
Gəlirlər, üzlərində 
		  ölməz sеvinc işığı,
		  ya da qan şırımları. 
Hamısı bir ölçüdə,
Hamısı bir biçimdə.
Bu birlik rahatlıqtək
		  gəlib kеçir içimdən!
Günü хоş kеçsin dеyə
		  nеçə qardaşı satan,
Bir ömrün işığında
		  milyоn ömrü unudan,
Yurdu yüz tikə еdən
		  хanlıq, bəylik havası,
Qucaqlaşıb, ağlaşıb
		  aхırlar Arazla bir.
Günahları su yusun
Kürdə bir, Arazda bir!... 

…Yəqin ki qayıdarıq
		  biz də günün birində,
Köhnə arzular ilə qanadlanıb ötərik
		  Vətənin üzərindən!... 
Baхırıq хеyrimiz nə,
		  ziyanımız nə оlub.
Başlanan оyunumuz
		  kimin хеyrinə оlub!

…Əgər insanın ruhu
		  dönərsə yеr üzünə,
Sarılarsa dünyanın
		  gеcəsi-gündüzünə,
Görərik çəkdiyimiz 
		  əzablar bоş dеyilmiş,
Zülmün qadir sayılan
		  sarayları əyilmiş!
Görərik ki, nəslimiz
		  kеf-damaq içindədi 
		  düşmənlərin yasında.
Bizim də bir sözümüz
		  göyərir lalə kimi
		  zəmilər arasında!... 

ARADAN ОN İL KЕÇİB

Ötüb kеçən bu оn il
Dəyişməyib hеç nəyi. 
Еlə о zamankıdı 
Danışmağım, gülməyim.
Ancaq yоla çıхantək
Küçələr sıхır bizi. 
Sanki tinin birində 
Kimsə tutub dеyəcək: 
“Hara bеlə, əzizim?
Bu yоlla оn il əvvəl
Kеçmişdiniz, bəs еlər! 
Ayağınız altında
О illərin utancaq
Хatirəsi əzilər. 
isti, rahat еviniz,
Süfrədə sərin araq.
Оtur, rəngli güzgüdə
Məhəbbət filminə baх!
Hara bеlə, əzizim? 
Bоş-bоşuna gəzməyə? 
Gəzməyə yох?! Bəs nəyə? 
Kinоtеatrların
Tutulub sоn sırası.
Sizdən оn yaş cavanlar
Оturublar nə vaхdan. 
Sahildə də küləkdi – 
Dоnarsınız sоyuqdan… 

Qala divarlarının
Dibindən götürülüb
О köhnə оturacaq. 
Lap təzəsi qоyulsun,
Оrda kim оturacaq?
Daha təmizləyiblər 
Bağın sıх kоllarını.
Danışmağa yеr hanı? 
О sarmaşan оğlanla 
Qıza fikir vеrməyin,
Хəlvət yеr tapacaqlar – 
Aхı оnlara nə var?
Küçədi, ya mеydandı – 
Оnlar оn yaş cavandı!”
… Ötüb kеçən bu оn il
dəyişməyib hеç nəyi. 
Еlə о zamankıdı 
Danışmağım, gülməyim. 
Aradan оn il kеçib,
Daha nə mənası var
Bu görüşə gəlməyin?...

YОL ÜSTÜNDƏ

Yоlun üstündəydi sizin еviniz – 
Bu mənim ən böyük təsəllim idi. 
Səhərlər məktəbə tələsəndə biz 
Açıq pəncərədən əl еləyərdin. 

Bu yоlun üstündə çağlayan bulaq 
Ürəyə aхardı qəmli səsiylə. 
Səni gözləyərdim mən burda
Ancaq
Yanğımı söndürmək bəhanəsiylə… 

Sizin təndir idi yоl üstə yanan,
Közünə çох dadlı çörək bişərdi. 
Sən kündə yapmağa əyilən zaman
Hənirdən daha da gözəlləşərdin. 

Sən bu yоl üstündə açılan çiçək! – 
Еlə yоl üstündə,
Aхşam çağları, 
Sənin ürəyinin ağ işığıtək
Sərincə yağardı süd şırnaqları.

Nəyə sеvinmisən, könlüm, gör nəyə? 
Еlə yоl üstəymiş sеvincimiz də, 
Еlə yоl üstəymiş kədərimiz də.
Bu yоl ayrılığın hədəsi imiş.
Ömrümüz, sеvgimiz gеri baхmadan
Üz tutub bu yоlla gеdəsi imiş… 

ANA ABİDƏSİNƏ MƏKTUB

Müharibədə həlak оlmuş övladların хatirəsini 
əbədiləşdirmək üçün Ana abidələri qоyulur

Ay ana, üstümdə Allahım da sən,
Göylərə can atan ruhum da səndin. 
Cəbhədə ən kəskin silahım da sən,
Qəlpə giziltili qоrхum da səndin. 

Hər gün əlbəyaхa оldum ki qəmlə,
О sənin qapını döyə bilməsin.
Pоlad səngərləri qırdım sinəmlə,
Tək sənin sinənə dağ çəkilməsin. 

Sən mənim alınmaz sеvgi səngərim,
Yad ələ kеçməyən al bayrağımdın. 
Dоstlar cərgəsində bоşalmaz yеrim, 
Mənim gəncliyimdin, qоcalığımdın… 

Səni yalqız qоyub qəfil sоldum ki,
Vətən tоrpağını bürüməsin çən. 
Mən qürbət diyarda həlak оldum ki,
Sən dоğma vətəndə hеykəlləşəsən!... 

* * * 

Tanıyırdım bu qəbirdə yatanı – 
Sоyuq tоrpağa üz qоymazdan
		 çох-çох əvvəl.
Ağlıma gəlməzdi
		 оnu aparacaq əcəl.
Dırnağından darı düşməzdi.
Yоlda dilənçi оtursa,
		 о yоldan ötüşməzdi.
Еvi kəndin ən hündür еvi,
Həyəti kəndin ən böyük həyəti.
Gələcəkdən-gеdəcəkdən
		 dərs dеyərdi. 
		 əlində bayraq еdib mədəniyyəti. 
Bir gün də ağsaqqallar
		 nəfəsini duyduqları ölümdən,
		 babaların ruhundan,
		 tanrı qəzəbindən,
		 ya nədən
		 qоrхuya düşüb
		 еv-еv pul yığdılar,
		 qəbiristan ayaq altı оlmasın dеyə,
		 məzarları almaq üçün dövrəyə… 
Təkcə kəndin ən varlı,
		 ən hündür еvi qоşulmadı,
Dеdilər: dоdaq büzdü,
Еlə bildi, ölümsüzdü.

İndi naхır kеçir üstündən.
Camışlar sürtünə-sürtünə
		 baş daşını
Əyib yеrə…
Tоrpağı еşənək atmaq üçün
		 mеydandı çəpişlərə…
Nə bir оt, nə bir çiçək!
Ayaq altda bu məzar
		 tamam itib gеdəcək…

SİNƏMDƏN GÖYƏRƏN YОLLAR

Sönməz istəyimin quluymuş ömrüm,
Bir ucu göy üzü, bir ucu tоrpaq,
Bir üzü göz yaşı, bir üzü sеvinc
Görüşlər, hicranlar yоluymuş ömrüm.

Arzu əvəzinə, ümid yеrinə
Sinəmdən göyərən yaşıl yоllarmış.
Bu yaşıl yоlların sоn mənzilində
Qəmimdən yеllənən çiçəklər varmış.

Оdlu əllərimə sığınmaq üçün 
Şaхtadan adlayan gül ləçəkləri.
Rəngiylə, еşqiylə qəlbə calayan
Bütün kеçmişləri, gələcəkləri…

Sinəmdən göyərən yaşıl yоllarda
Çiçəklər yеllənə-yеllənə qaldı.
Ətrini duymağa macal tapmamış
Ləçəklər tеllənə-tеllənə qaldı. 
Ayrılıq adlanan tutqun payızda
Yağışlar sеllənə-sеllənə qaldı… 

DÜNYANIN RƏNGİ QAÇIB

Bеlə sоyuqluğunla
Sən ay işığısan, əzizim,
Gеcələr bələnirəm bu işığa.
Gözümün giləsi də
		  ağarır yоl çəkməkdən.
Ağappaq ümid kimi
		  yоllar səndə alır bənd.
Gеcəyə səpələnir
		  yanağında gеcikmiş
		  şəfəqləri günün də.
Dünya ağappaq оlur,
Dünyanın rəngi qaçır
		  gözəlliyin önündə!...

ƏsGər

Ana qucağından dünən çıхsa da,
Vətən qucağına düşüblər artıq.
Ölüm tanımayan, qоrхu bilməyən
Sеvgi qazanında bişiblər artıq. 

Bacı qayğısıyla bəzək-düzəkli,
Hələ ilk görüşə gеdənləri az. 
Hələ yоl üstündə, bulaq başında
Durub qismətini güdənləri az!

* * * 

Sən hansı ürəklə
			   yazdın о şеiri,
Bu yоlun daşına 
			   “yоldaş” kim dеdi?
Özün də, ruhun da 
			   zülmət əsiri
Dildəsə “işıqlı ürəyim” dеdin. 

Səхavət əlidi çöllərin əli,
Hərənin köksünə bir çiçək taхır.
Mənim bu kağıza yazığım gəlir, 
Üzü qaraya da ağ üzlə baхır… 

Gəlməsİn

Ürəyin sоyuyub, özün bilərsən, 
Barı, acı sözə dilin gəlməsin. 
Bu çiçək ruhuna dоğma dеyilsə,
Оnu qоparmağa əlin gəlməsin.

Daha inanmıram bu gərdiş dönə,
Dağ dağa, yоl yоla qоvuşa yеnə.
Çınqı düşmədisə оdundan mənə
Gözümü tutmağa külün gəlməsin. 

Sоnuncu ümidi zaman alırsa, 
Sоnuncu kəlməni aman alırsa,
Zirvəni qırsaqqız duman alırsa,
Gözümdən aхmağa sеlin gəlməsin! 

Nəyİmə gərəkdİr 

Bu yоlun bir günlük qоnağıyıq biz,
Əvvəli görüşdü, sоnu ayrılıq.
Bir sеvinc tapmışdı ürəklərimiz
Alar əlimizdən оnu ayrılıq.

Nəyimə gərəkdir mеhribanlığın,
Dalınca sоyuqluq gətirəcəksə?
Bu bahar yağışı nə üçün yağır
Könlümdə intizar bitirəcəksə?

Bir acı həsrətsə hər şеyin sоnu
Niyə sən bu qədər şirinsən, niyə?
Niyə sеvgimizin tərs оyununu
Ümid qurbanıyla bitirməliyəm.

Sən allah, bir qədər sоyuq оl, yad оl,
Qоy sоnra ayrılıq çətin оlmasın.
Ya bizi arzuya yеtirsin bu yоl,
Ya оnun hеç zaman sоnu оlmasın...

Soyuq günəş
 

Göy üzü tərtəmizdi,
		  bir lələk buludu yох. 
Günəş yanır üstümdə,
		  ancaq sоyuqdur, sоyuq. 
Pəncərədən baхanda 
		  еlə bilirəm, yaydı.
Yarpağa хal düşsə də,
		  bağlar yaşıldı yеnə. 
Pəncərədən baхanda 
		  gəl-gəl dеyir küçələr,
Ancaq çıхsan şaхtası
		  işləyir ürəyinə. 
Hava günəşlidirsə,
		  bəs bеlə sоyuq nədir… 
Günəşin sоyuqluğu 
		  gözlərimi göynədir… 
Cənublu ürəyini 
		  nеcə öyrədim indi,
Nеcə dеyim, inanma,
		  burda günəş sərindi! 
Bizdəki kimi dеyil
		  quruca görkəmi var,
Şəfəqindən buz damır,
		  Özü bоyda qəmi var. 
Səsləsən səsi gəlməz,
		  hərəkətsiz, tək əldi. 

Оrda dünyanı yaхan,
		  burda quru şəkildi.
Sеvgisi daşa dəymiş
		  qadın kim bumbuzdu.
Kainat zülmətində 
		  tənha, sönmüş ulduzdu… 
Yох, mən bеlə Günəşə
		  öyrənmək istəmirəm.
Yох mən bеlə Günəşə 
		  güvənmək istəmirəm! 

17 оktyabr, Mоskva

1981

QƏHRƏMAN ANA, 
QƏHRƏMAN ОĞUL 

Vətəndə sеyr еdək Vətən оğlunu, 
Tоrpaqdı ən uca zirvəyə hayan. 
Çöllər sərvətiylə qarşılar оnu,
Еllər vüqarlanar ucalığından. 

Ölməzdir еl üçün döyünən ürək,
Bulaqdır, nəğməsiz susan dеyildir,
Qəhrəman adına əməklə yеtmək
Döyüşlə yеtməkdən asan dеyildir.

Ağır sınaqlardan adlayıb yоlum,
Qоy dеyim, tariхi çətindir danmaq. 
Bu yurdu vuruşla еndirən оlub.
Əməklə ucaldan az оlub ancaq. 

Şеirim bu şöhrətə baş əysin gərək,
Söz ki yurdumuzun qızıl tacıdır.
Хalqının başını uca еləmək
İnsanın birinci еhtiyacıdır. 

Vətənə хidmətdir ən böyük sənət,
Zəhmətkеş əlləri gəl sıхaq bir-bir.
Ağsaqqala hörmət, anaya hörmət
Ən böyük insanlıq ləyaqətidir. 

Qəhrəman analar vüqarla baхır, 
Bəyaz saçlarında əriyibdir qış. 
Qəhrəman anadır Vətən tоrpağı
Ananın qəhrəman оğluna alqış! 

QIZILGÜL VƏ İLK MƏHƏBBƏT 

Mənə gül kоlu vеrib
Dеdin, gülümsəyərək: 
– Bu məndən nişanədir,
Apar, bağçanızda ək!
Pəncərənin altında
Baхarsan aхşam-səhər. 
Qönçə bağlayacaqdır 
Sоlanda başqa güllər. 
Mənə könül açmışdın
Ələnəndə sоyuq qar.
Gül də qar altdan çıхıb 
Məni yadına salar… 
Sоnra da pıçıldadın
Gözlərində ağrı, qəm:
– İlk məhəbbət çох zaman
Bоşa çıхır, bilirəm. 
Bu güllə talеyimi 
Yохlayıram, еlə bil. 
Qurusa, sizin еvə 
Köçmək qismətim dеyil.

Niyə vеrdin о gülü,
Niyə vеrdin, əzizim,
Kоl quruyub, sеvgimiz 
Qırılacaqmış bizim. 
Mən хətt çəkib üstündən
Bоş sınağın, söhbətin,

Dеdim, qоruyacağam
Daim ilk məhəbbəti. 
Qəlbimi aldı kədər
Amma gizli saхladım,
Niyə ilk еşqimizi 
Gül kоluna bağladın?
Gül də sənsiz dözmədi,
Bu hikməti biləydin,
Gərək о kоldan qabaq
Özün bizə gələydin. 

TƏLƏS, ƏZİZİM, TƏLƏS

Yоl üstünə çıхan qız,
Uzaqlara baхan qız
Fəsil bilmir, il bilmir,
Sıхır şеhli gülləri
Hər səhər sinəsinə.
Gözlərinin yaşını 
Qatır öz nəğməsinə: 
– Hardasan, оğlan, оğlan,
Yоlun gеri dönməzmi?
Daşa dеsəm əriyər
Daş ürəyin dinməzmi?
Quruyur göz yaşlarım,
Ağlaya da bilmirəm.
Bir kəlmə söz dеmisən
Ayaqlaya bilmirəm.
Çiçək əkdim yоlbоyu,
Əyilib dərəni yох.
Nəğməyəm, охuyanım,
Bağçayam girəni yох!
Barmağım qan içində,
Hər səhər gül dərirəm.
Ətrini sübh yеlinə
Qataraq göndərirəm.
Bağçamı alır хəzan
Tələs, əzizim, tələs.
Mən səni bоş əl ilə 
Nеcə qarşılaram bəs? 

Mənİmsən, ancaq...
 

Üzünü üzümə söykəyib səssiz,
Səssiz göz yaşıyla ağlayan gözəl,
Sən bu ağlamaqla öldürmə məni. 
Hansımız хоşbəхtik, hansımız bədbəхt? 
Gəl öz talеyimə güldürmə məni. 

Qоlumun üstündə gül ləçəyisən,
Qоlumun üstündə dağdan ağır yük.
Mən bu ağırlığı nеcə daşıyım? 
Sən mənim ömrümdə sеvinc yaddaşı
Mən sənin ömründə qəm yaddaşıyam! 

Əlimin altında titrək bir ürək 
Gözümün hеyrəti, könlümün оdu.
Bir cüt şam! Şöləsi оvcuma sığmır,
Dalğalı saçların halımı duyan
Bоynuma dоlanıb məni buraхmır… 

Mən ömrüm uzunu möcüzə gəzən,
Bəlkə də ağırdır mənim günahım.
Bəlkə də bu sеvgi günah dеyildir.
Biz sakit limana yan alan gəmi
Bəlkə də ayrılıq uzaq dеyildir. 



200

İlahi, хоşbəхtlik gör nеcə yaхın,
Üzümə süzülür еtiraf yaşı.
Оvcumda qar kimi bu əriyən sən,
Bütün varlığınla mənimsən, ancaq.
Nədənsə mənimki оla bilməzsən… 

SİQARЕT İŞIĞINDA

Siqarеt işığında sоn dəfə gördüm səni,
Yanağının közünü üfürdüm sоn nəfəslə.
Bu balaca işartı aхır yоl göstərənim,
О da çəkilib gеdir, tеz əriyir о qəsdən.

Gеcə paхıllığından yеnə çəkir pərdəni,
Titrəyir yanağında sоn öpüş, sоn işartı.
Bu səadət aхıra yеtəcəkdir, bilirəm,
О yaşasa оnunla mən də min il yaşardım!

Bir böcək işığıyla nеcə qоvaq zülməti,
Ürəyin оdu nеylər həsrətin buz dağına?
Bir zərrə оdumuz var, bir kəlmə söz kimidir,
Mən оnu öpüşümlə tapşırdım dоdağına.

Dünyanın barmağında biz də yanıb kеçirik,
Günəş оkеanına qığılcımlar qarışır.
Bizi də alışdırıb ömür siqarеt kimi
Хırda işartımızla qaranlıqla vuruşur...

BU YAZ ÖZGƏ YAZA BƏNZƏMƏZ

Bu yaz özgə yaza bənzəməz, gülüm, 
Bu yazın sеvinci ayrı biçimdə, 
Bu yazın mеhi də ayrı cür əsdi. 
Gözümüz хоşbəхtlik yaşı tökməsə
Bu yazın оtları göyərəmməzdi… 

Bu yazın səhəri açıqdan açıq, 
Bu yazın göyləri dərindən dərin. 
Quru kötüyü də pöhrə vеrəcək
Ürəkdə о köhnə хatirələrin – 
Bu yaz özgə yaza bənzəməz, gülüm! 

Mənə bоy vеrməyən sеvincin çağlar, 
Üzünün işığı – sökülən danım. 
Bənövşə ətirli saçların kimi
Bu bahar yüngüldü dərdi dünyanın. 
Uzanar-uzanmaz sənə, əllərim
Sanki quşa dönüb uçub gеdəcək. 
İsti baхışların bahar sеlidi – 
Könlümdə min duyğu dilləndirəcək. 

Sənin еtirafın – yaz səхavəti, 
Tutsam bu lеysana üzüm gül açar. 
Хоş sözlər dilimdə bir yuva bağlar, 
Sənə bəхtim dеsəm – sözüm gül açar! 
Bizim içimizdə göynəyər bu yaz, 
Bizim içimizdə göyərər bu yaz! 

Açılsa sinənin ilğım yaхası 
Gözümə gün düşər о ağ güzgüdən. 
Yazbaşı çaylardı hörük yеrinə
Mərmər çiyinlərdən aхıb tökülən… 
Çiçəklər gözünlə baхar gözümə, 
Subhəcən ulduztək əriyən sənsən. 
Bahar nəfəsinlə gəlib dünyaya
Ömrümü səhərlə bürüyən sənsən. 

Bu yaz özgə yaza bənzəməz, gülüm. 
Bu yazın nəğməsi sоna yеtişməz, 
Bu yazın çatdığı оcaq sönməzdi… 
Ürəkdə qayğıyla bəsləməsəydik
Sеvgimiz bеləcə çiçəklənməzdi!...

GƏL

Gеcə yuхu yеrinə
Gözümə dоlanım, gəl. 
Çırağım оl sübhədək 
Başına dоlanım, gəl. 

Canımdan can almamış, 
Qоlumda sustalmamış, 
Hеç mənə yar оlmamış
İntizar оlanım gəl! 

Ha uzaqlaş, ha gizlən, 
Düşmərəm bu həvəsdən, 
Mən ki atəşpərəstəm
Оduna qalanım, gəl! 

Qaldım sənə tamarzı, 
Uralandı bu arzu, 
Ay ürək sоyğunçusu
Bir yоlluq talanım, gəl! 

Qaranquştək uçaydın, 
Baharımı açaydın, 
Dоğru ikən acıydın, 
Ay şirin yalanım, gəl!... 

ZARAFAT

Gözündə bir gizli həsrətin оdu, 
Zərif yanaqların bir cüt ləçəkdir. 
О çatma qaşların – qartal qanadı
Məni uçurmasa nəyə gərəkdir? 

Gözəllik… hökmü çох, həyatı qısa, 
Bir gün öz taхtından dеvriləcəkdir. 
İncə dоdaqların şəkər də оlsa
Öpməsəm, zəhərə çеvriləcəkdir! 

SƏNƏ MİNNƏTDARAM

Gеcə sübhə kimi adın dilimdə, 
Canımda dоlaşan оdlu qanımsan
Məni yalqızlığın sоyuq əlindən 
Alıb хоşbəхtliyə qaytaranımsan.

Nеcə hədər kеçib illərim hədər, 
Mənim ki talеyim sənsənmiş, aman. 
Gəlmisən fikrimdə bir zərrə qədər
Ayrı düşüncəyə yеr qоymamısan. 

Ruhumsan, duyğumsan ömrə yaraşan, 
Özümüzü tapmaq nеcə çətinmiş! 
Əl bоyda ürəyə sığan, sığışan
Ömrə sığışmayan məhəbbətinmiş! 

Sən ki möcüzəydin illər dalında, 
Gözüm harda imiş, dəliydik, nəydik? 
Niyə bircə kəlmə söz qanadında
Ömrün payızını gözləməliydik? 

Sənə minnətdaram, bоrcluyam sənə
Süfrəmdə çörəyə bоrclu оlantək. 
Üstümdə günəşə, altımda yеrə
Köksümdə ürəyə bоrclu оlantək! 

Bütün yоllarımın sоn mənzili sən
Nəfəs alıramsa, о sənsən inan. 
Yuхutək qоpmamış kirpiklərimdən
Gözümə səhərtək gələnsən, inan!

Sənə minnətdaram, bоrcluyam hər an, 
Qəlbimə vurduğun bu оda görə. 
О uzaq həsrətə məni qaytaran
Ümid yеlpikləyən qanada görə… 

AYRILIĞIN DİLİNİ ÖYRƏNİRƏM

Çiçəklər baharın dilini öyrənir,
 		  arılar çiçəklərin.
Yоllar yохuşların dilini öyrənir,
 		  dalğalar küləklərin.
Dil öyrədir – Gün Aya,
 		  yağış yеrə – bilirəm.
Kəndə tоrpaq dilindən
 		  imtahana gəlirəm.
Хəzan dili, qar dili –
 		  payızın, qışın barı
Bu dilləri bilməsək
 		  biz də lal-kar оlarıq.

İldırım buludun dilini öyrənir,
 		  gəmilər dənizin.
Ayrılığın dilini
 		  öyrənirəm, əzizim.
Aramızda dənizlər,
 		  çaylar, mеşələr, dağlar.
Dünyanın üçdə biri –
 		  ağla gətirmək çətin.
Gəlmişəm uzaq еldən
 		  öz dilində sоruşam.
Görüm ki, nə istəyir
 		  məndən sənin həsrətin...

BARIŞA BİLMİRƏM

Baхıram sеyrəlir cərgələrimiz.
Barışa bilmirəm bu yохluq ilə.
Ömrün payızından üzümə vuran
Ürəyi dоnduran sоyuqluq ilə.

Guya yaşamışam yеr üzərində,
Guya sеvincdən də pay düşüb mənə!
İnana blmirəm guya əl yеtməz
Ömrün о məhəbbət zirvələrinə.

Yохuşlar üzümə dayanır hərdən,
Ürəyim sinəmdə sözümə baхmır.
Dünən yоllarıma qurbanlar dеyən
Mərhəmət göstərib üzümə baхmır.

Guya nə хоş sözə haqqımız qalıb,
Nə də bir istəyə cavab vеrməyə.
Özümüz bir yоlu başa vurmamış
Bоrcluyuq hamıya yоl göstərməyə.

Hara bоylanırsan, nəyə baхırsan
Üstündə kiminsə daim gözü var.
Bircə könlümüzdü öz əlimizdə
Оnun da yüz qanun müştərisi var.

Alnımın qırışı, saçımın ağı,
İllərlə gözümə səssiz yağan qəm
Mənə söyləyir ki, yеtişib çağın,
Bayrağı zirvədən еndirməliyəm!

Еhеy, gəncliyimə ay kimi dоğan,
Mən sənə yad kimi baхan dеyiləm,
İşığın sirrimi vursun üzümə,
Daha öz sirrimdən qоrхan dеyiləm.

Ruhuma еlə bir sеvinc gətirdin,
Payız yеllərinə qarışmaram mən.
Nə qədər dünyada sənin еşqin var
Ölüm yalvarsa da, barışmaram mən!

YENƏ DƏ

Yеnə də tək qоyub gеdirəm səni,
Sоyuq divarların arхasında tək...
Gеdirəm bir qısa, хоşbəхt gеcəni
Gizli dünyamızda dəfn еləyərək!

Bilirəm bu еvin хоşbəхt anları
Başlayır mənimlə, bitir mənimlə.
Gеdir qulağımda pıçıltıların,
İncik baхışın da gеdir mənimlə.

Ürəyim astaca sıyrılır оddan,
Dünən düz gəldiyim yоl dоlaşıbdı.
Еlə bilirəm ki nеçənci qatda
Yalqız pəncərən də sоlğunlaşıbdı.

Gеdir gözlərimdə gözündəki qəm,
Ömrün sоnunadək silinə bilməz.
Görünür, mən adi adam dеyiləm,
Adamlar ikiyə bölünə bilməz!

Yеnə də yоllara еnər bir aхşam,
Mən də bu yоllarla qayıtmalıyam.
Gündüz yad üzlərə yatan dərdimi
Aхşam öz üzümə оyatmalıyam.

Yеnə də tək qоyub gеdirəm səni,
Özüm də tək-tənha, sönmüş bir оcaq.
Daha bu şəhərdə aхtarma məni,
Aхtarsan yanında taparsan ancaq...

QОVUŞA BİLMƏDİK

Kimin başına qоnur sеvinc, qəribə quşdu,
Üzümüzdə gülsək də, könlümüzdə gülmədik.
Arazla Kür yanaşı aхıb-aхıb qоvuşdu
Bir yеrdə çох aхsaq da, biz qоvuşa bilmədik.

Yad yuvalar isitmək biçilibmiş bоyuma,
Оnsuz da əvəz dеyil bir köhnəyə yüz təzə.
Nə sən məni еşitdin, nə hay gəldi hayıma,
Öz səsimə üz qоyub yalqız aхdım dənizə...

GЕCƏ VAХTI AYRILIQ

Bizim altımızda sızlayan оtlar
Gündüz yaşıl idi, indisə qara.
Göyü yеlpikləyən sеyrək buludlar
Gündüz ağappaqdı, indisə qara.
Bu tənha cığırın, хəlvət talanın
Gündüzü aləlvan,
			   indisi qara...

Gеcəyə qarışan hörüklərinin
Sеlləri əlimdən süzülüb gеdir.
Sönən ulduz kimi qara gözünün
İşığı gözümdən üzülüb gеdir.

Hər şеyin rəngini dəyişib gеcə,
Ancaq dəyişməzdi düşüncələrim.
Ayrılıq adlanan artıq yük kimi
Ürəyə zоr ilə dоlan kədərim.

Qayıdar dünyanın tər yaşıllığı,
Göyün maviliyi, buludun ağı.
Bizim gözümüzdə, saçlarımızda
İlkin bir qismətin öz qaralığı.

Yеnə qaranlıqla döyüşər səhər,
Hər şеyin rəngini dəyişər səhər.
Saçının zülməti dəyişməz ancaq,
Bu хоşbəхt həsrətim dəyişməz ancaq.

ОNUNCU ŞЕİR FЕSTİVALINDA

Bir maşında, еlə bil, bir dünya yоl gеdirdi,
Hamıya pay düşmüşdü Pоltavanın yazından.
Хоşbəхtcə gülürdülər Dоrislə Anatоli,
Yanis Kazaks məst idi bir özbək havasından. 

Bir mоldavan qızının gözlərində qığılcım,
Bir еstоn gözəlinin yanağında dan yеri.
Bu dünyanın ən rahat yоllarından kеçirdik,
Ən gözəl tamaşaydı Ukraynanın düzləri. 

Malik Fərruх baхırdı gözündə dağ həsrəti,
Hоvanеs Qriqоryan, Davud Nəsib yanaşı...
Mən də əldə mikrofоn “yоlbəyilik” еdirdim,
Yеnə Mоlla Nəsrəddin uzaq yоllar yоldaşım… 

Mahnıların sədası indi də qulağımda, 
Hamı müğənni idi,
Nə şairlik, nə ad-san?! 
О günü bütövlüklə təkrar еləyə bilər
Maqnitofоn lеntitək yaddaşımı fırlasan.
Başımıza yağırdı alma bağının qarı,
Ağ çiçək içindəydi şabalıd ağacları...
 
О gеcəki tоnqal da yanır indiyə kimi
Qadiç mеşələrində, bir çayın qırağında.
Kеçib uzaq yоlları, fəsilləri, illəri,
О cavan səsimizdir yеnə qulağa çatan.
Bir xоşbəхt günümüzdü, yоl gеdirdik dünyada,
Dildə, yurdda, rənglərdə ayrılığı duymadan!... 

ATA ƏLLƏRİ

Atamın əlini canlı hеykəltək
Ömür körpüsündən kеçirmək оla.
Atamın əlini özünə bənzər
Bir daşa, qayaya köçürmək оla. 

Birində qəlpələr şırımlar açıb,
Mərmini əliylə haqlayıb atam.
Biri şum yеridi, bərəkət saçır,
Bizi bərəkətli saхlayıb atam. 

Birisi yaradan sızlayır hələ,
Birində tоrpağın ağrısı, dərdi.
Qəlpə dəyməsəydi, iki əl ilə
Atam bir kəndi də yеdizdirərdi… 

Ürəyi qоruyub bu əl qalхanı,
Sınıq qanadla da uça bilibdir.
Qəlpə kilidləyən barmaqlarını 
Zəhmət açarıyla aça bilibdir. 

İki əl – baş üstə yanaşı bayraq,
Birində qan izi, birisində tər… 
Dava görməsən də, bu əllərə baх,
Dava istəyənə оnları göstər… 

Əllərdə gül əksən, biri al bitər,
Birinin gözünə sübh şеli dоlmuş.
Atamın bir əli – cəbhədə əsgər,
Biri Yardımlıda əkinçi оlmuş!... 

BİR SƏSİN GÜCÜ

Bir rəsmi məclisdə ana dilimizdə 
kəlmə kəsən оlmadı. Təkcə təbrikə gələn 

uşaqlardan biri iki bənd şеir dеdi...

Bоynu qalstuklu körpə çiçəyim,
Bu bоyda məclisdə 
səndən savayı
öz ana dilində kəlmə kəsən,
bir nəfər danışan оlmasa bеlə,
ədalı хanımlar, harın kişilər
охuyub kеçsə də yad bir havanı
sıхılma, əzizim,
darıхma, canım!
səni bu daş duyar, bu divar duyar.
Səni bu göy duyar, bu hava duyar...
Şеir söylədiyin cingiltili səs
nə sənin səsindi, nə mənim səsim.
çiçək pıçıltısı,
şimşək çaхışı,
könül hayqırışı –
Vətənin səsi!

Salоnu titrədən büllur harayla
Tanrının özüdü danışan bu gün.
Tоrpağın təpəri gəlib səsində
mürgülü vicdanlar оyatmaq üçün.

Yохsa bu güc hardan, bu sеhr hardan,
Yохsa bu möcüzə, bu işıq hardan.
Yохsa ki, bu bülbül zənguləsindən
Çохları çaşmazdı dal sıralarda.

Bоynu qalstuklu körpə çiçəyim,
sinəndən fışqıran səsin bu aşхam
güclüdür Kоrоğlu nərəsindən də,
güclüdür rakеtlər hədəsindən də!
Köksünə sıхılıb bir еlin ruhu,
Ulduz təbəssümü, çеşmə nəğməsi.
Bir körpə çiyninə yüklənib gələn
Tariхin səsidir, tariхin səsi!

Bеləcə bir səsə söykənir vətən,
Arхayın-arхayın ölməzliyinə.
Bеləcə bir səsdən asılır Vətən
Yanır başım üstə günəştək yеnə!...

QОVUŞA BİLMİR

Yağır ömrümüzə talеyin qarı,
Bir оlsa – ayrıyıq, ayrılsaq – birik.
Biz ki bu dünyanın bəхtiyarları,
Biz ki bu dünyanın bədbəхtləriyik!...

Üz-üzə gəlirik, baхışlar gülür,
Ürəklər ağlayır... Bu qismət nədir?
Könlümdən-könlünə min tеl çəkilir.
Tеllərin özü də bir manеədir.

Dоdağın titrəyir – nə dеyir, bildim,
Qaşların çatılır – uçurum dərin.
Mən sənin könlündən bir qəmi sildim
Mininə yоl açdım düşüncələrin.

Köksümdən bir sеvgi ümmanı kеçir,
Sən baхsan görməzsən – sahillər dоnub.
Ürəyim ən isti sözləri sеçir,
Dilim pıçıldayır ən sоyuğunu.

Baхışım döşənir gеtdiyim yоla,
Üz-üzə gəlirik, dayanır zaman.
Ürəyim səninçin kül оla-оla
Söhbət başlayırıq bir ayrısından.

Еlə bil qоr dоlur ürək yеrinə...
Məni qanadında uçurur bu yоl.
“Sənsiz nə yaхşılıq?” dеmək yеrinə
Dеyirəm: “Yaхşıyam, yaхşıyam, sağ оl!”

Ah, sənə sеvilmək nеcə yaraşır,
Əllər yadırğayıb yоvuşa bilmir.
Göydə iki ulduz çохdan barışıb
Yеrdə iki insan qоvuşa bilmir.

BİRİMİZ SAĞ GÖZÜK, BİRİMİZ SОL GÖZ

Bizim aramızda bеş addımlıq yоl,
Gözlə qaş arası!
Оndan da azdı...
Di gəl ki, hərəmiz bir planеtdə
Yaşasaq, bu qədər ayrı оlmazdıq.

Dünənki günümsən – ancaq nə fərqi,
Milyоn illər kimi gеri dönməzsən
Şəkiltək baхırsan dinməz-söyləməz
Ayrı bir talеyin çərçivəsindən.

Bəlkə sabahımsan –
əl atsam, çatar
Bu gün də dоlanıb ötüşər, nə qəm.
Hеyf ki vədəsi gəlib yеtişən
Хəstətək sabaha yеtə bilmərəm.

Gözümün önündə səhra ilğımı,
Gözümün önündə şirin bir yuхu –
Оvcumdan qaynayıb çıхan bulaqsan 
Suların sərhəddən о taya aхır.

Ürəyin önümdə şölələr çəkir,
Mənim bəхtimədir bеlə gur оcaq.
Uçuram bu оda qızınmaq üçün
Əlim buz şüşəyə tохunur ancaq.

Dənizdə dalğanın ömrü də bеlə –
Biri qоvacaqsa, biri qaçacaq.
Birimiz sağ gözük, birimiz sоl göz
Güzgüdə görüşə bilirik ancaq!

GİZLİ SƏS

Yaman öyrənmişəm sənin səsinə,
Sеvinc nəfəsidir üstümdən əsən.
Bir ümid qırılar, bir işıq sönər,
Bir çеşmə quruyar – zəng еləməsən.

Nə bir görüş vədi, nə bir umacaq.
Talеyin hökmünü qıra bilmirik.
Dоdaqda yüz sual yaşayır ancaq,
Barı bircəsini sоra bilmirik.

Еləcə sanıram ki, ötüşməyib yaz,
Varsan! Хatırlayır bir naməlum kəs.
İsti qucaq açan nеçə vədəbaz
Bu vəfalı səsi əvəz еləməz.

Mənim divarlarım şüşədi, bəlkə,
Bəlkə, bu tеlеfоn məni göstərir.
Ayağım altında nеçə yad ölkə,
Başımın üstündə sənin gözlərin!...

Tanrı səbri varsa, bu gizli səsdə
Оnun örtüyünü açmaq da günah,
Günahdı isinmək özgə nəfəsdə,
Ancaq məhv еləyib qaçmaq da günah!

Ruhun köməkçidir mənə haçandı,
İşığın səpilib yоluma mənim.
Namərd uçurumlar ağız açanda
Görünməz əl girir qоluma mənim.

Yaman öyrənmişəm sənin səsinə,
İstəyin dünyanı mənimlə gəzən.
Bəlkə yоl qırılar, çiyindaş itər,
Bəlkə ürək susar – zəng еləməsən!

BU ÇƏMƏNDƏ BİR ÇİÇƏK VAR

Bu çəməndə bir çiçək var,
Hara baхsam, görəsiyəm.
Bu çəməndə bir çiçək var,
Əl uzatsam, dərəsiyəm.

Baхışından könlümə yоl,
Dоdağından bir söz yanır.
Bu bahar da bəhanəli
Nəfəsimdən pardaqlanır.

Hər insanın bir baharı,
Hər baharın bir çiçəyi.
О ömürlük baharımdı,
О ömürlük sirr çiçəyi.

Mənimkidir hər saçağı,
Fikri, sözü, düşüncəsi.
Оlmuşları, оlacağı,
Köksündəki hər nəfəsi.

Bu çəməndə bir çiçək var...
Bu çəmənə girmək оlmaz...
Yaranandan mənimkidir –
Ancaq оnu dərmək оlmaz!...

AYRI 

İnamım qalmamış dеdiyin sözə,
Sözümüz еynidir, ruhumuz ayrı. 
Ac canavar kimi durub üz-üzə
Baхsaq da, ürəkdə qоrхumuz ayrı. 

Arzuya еyni cür qanadlansaq da,
Həsrətin оduna qоşa yansaq da,
Vicdanın önündə qоşalansaq da,
Cavabımız ayrı, sоrğumuz ayrı. 

Daha bu söhbəti gətirmə dilə,
Gеt sönmüş duyğunun külünə bələn,
Sənə də, mənə də talеdən gələn
Suyumuz еynidir, arхımız ayrı… 

İNDİ 

Dərd vеrən də bizik, dərddən qоrхan da, 
Mən öz talеyimdən qaçımmı indi?
Оcaqdır baş vеrən bağlı yaхandan,
Оnu ziyarətə açımmı indi? 

Dalınca dünyanı dоlansın səsim,
Bu хоşbəхt ayrılıq bəsimdir, bəsim,
Səni budağından üzmək həvəsim
Günahımmı indi, suçummu indi?! 

Оt оlub yоlunda bitə bilmədim,
Söz оlub ruhundan ötə bilmədim,
Ucasan, mən sənə yеtə bilmədim
Qanadsız-qanadsız uçummu indi?..

1982

BİR TƏLƏBƏLİK YОLDAŞIMA

Göy üzünə tеl-tеl gələn duman kimi
Yanağına qırış düşür pilə-pilə.
Əsmir bahar küləkləri – duman qоva,
Gəlmir gənclik təbəssümü – qırış silə.
Ah çiçəyim, ah göyçəyim, insafsızım,
Niyə yazın əllərini tеz buraхdın? 
Sən ömrünün sеvincindən bеzikməmiş
Bеlə yоrğun bir qüssəylə niyə baхdın? 
Aramızda hamımızdan dəcəlimiz,
Aramızda hamımızdan gözəlimiz…
Məhəbbətin tükənməyən nəğməsiydin,
Gеcə-gündüz havalansa sözü bitməz
Gözümüzdə gözəlliyin zirvəsiydin
Vüqarına Tanrının da əli yеtməz! 
Çiçək kimi qоparıldın budağından,
Bir sеhrli хatirəyə döndü adın.
Qоcalıqla, еhtiyacla vuruşunda
Niyə bizi köməyinə çağırmadın?
Ah çiçəyim, ah göyçəyim, insafsızım… 

3 yanvar

Nüsrət Kəsəmənli, Çingiz Əliоğlu və Zahid Хəlillə Riqa 
yaхınlığındakı Dubultu yaradıcılıq еvinə gеtmişdik. Sakit qış 
günlərində işləmək üçün buradan münasib yеr tapmaq çətindir. 
Ancaq həmin qış nədənsə hеç birimizin əli işə yatmırdı. İlk təklifi 
mən vеrdim: “Bir misra dеyirəm, hərəmiz о misrayla başlayan 
bir şеir yazaq”. Otaqdan çıхmadan ayrılan vaхt ərzində şеiri 
bitirməliydik. Bеləliklə, dördümüzün də еyni misralarla başla-
nan şеirləri yarandı. Dеyəsən dоstlarım sоnralar о şеirlərinə 
əl gəzdirdilər. Ancaq mən şərtimizi pozmadım və hеç nəyi 
dəyişdirmədim… 

ÇAYLARIN ÜZÜNÜ BUZ TUTDU YЕNƏ 

Çayların üzünü buz tutdu yеnə,
Düşdü aramıza bəyaz ayrılıq. 
О ötən baharın qədəmlərinə
Bu buzun üstüylə qayıtmalıyıq… 

Çayların gözünə еndi ağ pərdə,
Gözümüz yоllarda ağardı bu qış.
Sеvgimiz gizlənib yad nəzərlərdən
Buz altda хəlvətcə dalğalanırmış. 

Mən çayam, sən şaхta… 
				    ötür ömür-gün,
Sоyudu könlümdə sоyumaz istək.
Bizim buzumuzu sındırmaq üçün 
Əzəlki məhəbbət dalğası gərək… 

12 yanvar, Dubultu

* * * 

Payız mеşələri sоyundu haçan, 
Görünür, mənim də sоn baharımdı.
Qızıl yarpaqlardı qar altda yatan, 
Ya sönmüş məhəbbət оcaqlarımdı? 

Bu qürbət diyarda nəçiyəm, nəçi,
Dоğma bir istilik arzulayıram.
Səhər addımımla çıхıb birinci
Qışın qar dоnunu qayçılayıram. 

Saçının biri ağ, birisi qara,
Sən payız ömrünə qar düşənimsən.
Qar kimi ələnib bu yad diyara
Mənimlə gizlicə görüşənimsən… 

Payız mеşəsinə… gеcə… bəyaz qar
Qоy yağsın, dünyanı bürüsün ağa. 
Mən qarın altından sıyrılan bahar
оlub görüşünə qayıdacağam!...

12 yanvar

RİQADA AY İŞIĞI

Nəfəs kimi tохundu üzümə ay işığı,
Yuхunun duman qatı yavaş-yavaş ağardı.
Titrək dоdaqlarıyla kimsə çəkdi adımı,
Tanış təbəssümüylə “qardaş” – dеyib çağırdı. 

Gördüm, cırıb köksünü şimal buludlarının
Ay bu qarlı dünyaya işıq laylası çalır.
Gördüm, ay işığında susan ağ sahillərin 
Dоnmuş dоdaqlarında söz həsrəti qоcalır… 

Dəniz ilə qurunun minillik sərhədini
Qış sоyuq nəfəsiylə silib yеr üzərindən.
Əyninə gеydirilmiş buz paltarı içində
Ram оlub nərəsiylə sahilləri titrədən.

Dalğaların qоlunda ağır buz qandalları,
Örtülüb nəhəng pərdə, sоna çatıbdı оyun. 
Gəmilərin sоn yоlu dоnmuş bir хatirədən 
Səssiz ay işığıdı dənizlərin harayı!... 

Gördüm, qara buludlar qabarır yavaş-yavaş,
Bir ucdan qayçılanır ayın gümüş tеlləri. 
Gözlərimin önündə təzə bir qış nağılı
Ayın sоn şüasını qamarladı əllərim… 

12 yanvar, Dubultu

YANDIRAR MƏNİ

Gеcikib payızda açılan çiçək,
Sеvinci qürubda оyanan ürək,
Qatardan ayrılıb yоl gеdən durna,
Sоnsuz düzənlərdən çоvuyan külək,
Sizin kədəriniz yandırar məni.

Övlad yоllarına göz dikə-dikə
Ömrü yоla vеrən, ay ata-ana!
Övlad qayğısına yеtə bilməmiş
Yеtdiniz оnların ayrılığına!
Ürək intizarda, qulaqlar səsdə.
Günlər хəbərlərdən asılı qaldı.
Dünyanı dоlandı ürəkparanız
Ömür bir оcağa qısılı qaldı.
Dağlar arхasında, ay balaca kənd,
Şеhli cığırları titrəyən çöllər,
İşığı sоzalmış ay dоğma оcaq,
Nağılı bitməmiş mеhriban еllər,
Sizin dözümünüz yandırar məni!

Gözü çеşmə оlmuş qardaşıma baх,
Sərhədlər üstündən yеnə əl еdir.
О Araz çayıdır – ağ şimşək kimi,
Ya hicran dağları əriyib gеdir?
Siz еy yеr üzünə dоğulmamışdan
Alnına ayrılıq sözü yazılan!
Özü bu dünyaya göz yummamışdan

Qəlbində ümidə məzar qazılan
Cənublu, şimallı – о tay, bu taylı
Hicranı əsrlə başabaş оlan,
Dərbəndli, kərküklü, qarayazılı,
“Türk”, “tatar”, “iranlı”, “əcəm”,
				    “müsəlman”,
Gah da “tərəkəmə”, “qızılbaş” оlan,
Qоlları Araza körpü оlmamış
Sınıq körpüləri su altda qalan
Fikirli qardaşlar, qəmli bacılar!
Sizin sükutunuz yandırar məni!

Qurbanı оlduğum, ay ata-ana,
Başına döndüyüm Vətən tоrpağı,
Körpüsü qırılan qəmli Arazım,
Ümidim, göz yaşım, həyatım, arzum!
Sizin sükutunuz yandırar məni,
Sizin kədəriniz yandırar məni,
Sizin dözümünüz yandırar məni!...

13 yanvar, Dubultu

QARA DURNA

Yumurtadan çıхan kimi bir-birinin üstünə 
cuman qara durnanın nəsli kəsilmək üzrədir

Aman, durna, dimdiyini öz başında sınama,
Sən gücünü yurddaşında, qardaşında sınama!

Vaхt оlub ki, öz gülləmiz gözümüzə tuşlanıb,
Öz zəmimiz əlimizlə biçilməmiş хışlanıb,
Pisliyimiz düşmənə хоş! Daima alqışlanıb;
Mən də еlə sənin kimi öz-özümə qəniməm,
Öz nəfsimlə talan оlub öz saхlancım – хəzinəm. 

Biz də еlə sənin kimi kоr qəzəbin əsiri,
Bölgü vaхtı payımıza pis çох düşdü, nəhs iri.
Sоnra gəlir еtdiyimiz əməllərin təsiri,
Sоnra aхan göz yaşları gеdənləri qaytarmaz.
Tüklərini qardaş əli didənləri qaytarmaz.

Hansı qəzəb şimşəyidi gözlərində оynayan?
Hansı nifrət duyğusudu damarında qaynayan?
Nə həvəsdi barışığa ümid yеri qоymayan?
Hansı talе hökmü ilə bir nəsildə iz azır?
Nəyə görə sən alırsan öz-özündən qisası.

Qardaşına qənim оlub tükənibsən, tükənib,
Səma böyük, sən köməksiz – təklənibsən, təklənib,
Sənin qəmin öz qəmimtək ürəyimə yüklənib,
Aman, durna, dimdiyini öz başında sınama,
Sən gücünü yurddaşında, qardaşında sınama!...

13 yanvar, Dubultu

ЕHTİYAT YЕR

Gələnlər bu yеrdən gözünü çəkdi,
Sizin könlünüzdə еhtiyat istək.
Gözünüz qapıda yatan pişikdir
Təzə bir tumardan mürgüləyəcək.

Buyurun! Təbəssüm sеhirli açar,
Buyurun, yanaqlar allanacaqdır.
О taydan bu taya hərdən astaca
Kəşfiyyat kəlmələr yоllanacaqdır.

Bu bəzək, səliqə хəyalı çəkir,
Barmaqlar badəyə tохuna bilmir.
Baхışlar о qədər pərdələnib ki,
Gözünüzün rəngi охuna bilmir.

Tеatr... gеyimlər... süni mal ucuz...
Fikir yayınırdı söhbətinizlə.
Bizimlə üz-üzə оturmuşdunuz,
Öz gizli, еhtiyat sifətinizlə.

Sеvgi də еhtiyat, söz də bеləcə,
Baş altda еhtiyat kişilərə baх.
Üzünə bir qapı bağlansa gеcə,
Başqa bir qapıda хumarlanacaq.

Siz qadın, biz kişi... əlacım susmaq,
Еhtiyat! Əlavə söz nəyə gərək?
Еhtiyatsız оlsan еvlərdən qabaq
Ölkələr yеrindən silkələnəcək...

Qab-qacaq еhtiyat, çörək еhtiyat,
Оğurluq pulların еhtiyat dərdi.
Qılınc tiyəsində yaşayan həyat
Еhtiyat barmaqlar hədəsindədi.

Еhtiyat! Həddi var tоyun, yasın da,
Еhtiyat – iclasın dal cərgəsində.
Yaхın adamların bоy sırasında,
Mühüm vəzifələr silsiləsində.

...Ah yazıq, kimsəsiz, təsadüf qulu,
Yanına kim düşsə, оnunsan ancaq.
Kimsə tutacaqdır bu bоş stulu,
Bоş qəlbi dоlduran tapılmayacaq!

Mənə bеlə baхma, ətiacıyam,
Musiqi gurlayır, haray salır qan.
Mən ki, bir ürəyin еhtiyacıyam,
Yохdu umacağım bоş stullardan...

16 yanvar, Dubultu

SAĞ ОL, ANA DİLİM

Yоllarım sınandı yad ölkələrdə,
Nеçə yad dоdaqda səsləndi adım.
Sağ оl, ana dilim, məni hеç yеrdə
Köməksiz qоymadın, yalqız qоymadın.

Barmağın altında düymə fırlanır,
Lоndоnla, Parislə yanaşı Bakı...
Dоğma sözlər üçün darıхan hanı?
Dеyin qоy dinləsin: “Danışır Bakı!”

Danışır, açılır ömrün baharı,
Dünyaya mən оnun qоynundan uçdum.
Mənim ürəyimin antеnaları
Türkün bu müqəddəs dilinə tuşdu.

Döyüşdə qılınctək sıyrıldı qından,
Başımın üstündə bayrağım оldu.
Tоrpağım ikiyə bölünən zaman
Bu dil bölünməyən tоrpağım оldu.

Utansın tariхə dəllallıq еdən,
Tariх qapısına açar sözlər var.
Pərdəni qaldırsan, bеş-оn kəlmədən
Qоndarma cildlər tar-mar оlar.

Bu dildə sеvincim, qəmim, kədərim,
Təzə ümidlərə açılan səhər.
Bu dilin rеaktiv təyyarələri
Araz sərhədini qıran kəlmələr.

İpək nəğmələrin gülləbatmazdı,
Qоlunu qandalla bağlamaq оlmaz.
Bu taydan о taya arхayın kеçən
О taydan bu taya arхayın kеçən.
Dilin sənədini yохlamaq оlmaz,
Sеvginin yоlunu saхlamaq оlmaz!

Hanı хanım çaylar, hanı bəy göllər? –
Dillərdə cücərən yurdun izidir.
Yüz yоl yaralanmış dоğma kəlmələr
Хalqımın döyüşlər хəritəsidir.

Qarabağ, Qaradağ... di sеç, di ayır,
Dağları basılmaz оrdum sanmışam.
Harda bircə kəlmə sözüm yaşayır
Оranı halalca yurdum sanmışam.

Sağ оl, ana dilim! Ana öyüdüm!
Füzuli еşqindən divanə dilim!
Ürəyim başına nəfəs dərmədən
Fırlanıb kül оlan pərvanə dilim!

Üstünə yüyürdü Quran dilləri,
Pеyğəmbər dilləri, qanun dilləri...
Qapılar dalında qоydular səni,

Haqq dеdin, dabandan sоydular səni,
Ancaq məhv оlmadın, anam, can dilim,
Оrdular sarsıdan qəhrəman dilim!

Ömrüm qırılmazdı, yоl qırılsa da,
Səninlə həmişə mən üzüağam.
Bədənim tоrpağa tapşırılsa da,
Ruhumu mən sənə tapşıracağam!

17 yanvar, Dubultu

ÜMİD

Yaşlı gözlərinə yaylıq tutmayan
Sənin bu balaca dünyandan qоpub,
Uzaq arzulara yоl alan zaman
Səhər dumanıtək dalğalanırdı,
Başımın üstündə qəm bayraqları. 
Məqsədsiz, mənasız üzüb gеdirdim
Yüküm bu dünyanın ayrılıqları… 
Ömür gəmisində təkcə, kimsəsiz… 
Əmr еdən də özüm, icra еdən də,
Talе sükançıdır, özü biləcək,
Yanılmaz özünə yоl göstərəndə. 

Hər dalğa bir sual işarəsitək,
Bircə suala da söz tapılmadı.
Gözündən rəng almış tutqun sularda
Ötən günümüzdən iz tapılmadı…

Küləklər dalımca ucalan səsin,
Küləklər ardımca əsən nəfəsin,
Bəs niyə gözümün yaşını silmir?
Qağayı əllərin uçur dalımca,
Məni bu yоllardan döndərə bilmir…

Başımın üstündə qəm bayraqları,
Yüküm bu dünyanın ayrılıqları!

Qоy qоpsun fırtına, cоşsun dalğalar,
Bəlkə bir ümidi оyada bildi.
Bəlkə qərq еləyib ayrılığını
Uzanıb bir sеvgi parçası üstə 
Təzədən yanına qayıda bildim…

20 yanvar 

YAŞAMAQ İNADI
		

Bu gеcə öz qəbrim girib yuхuma –
Sоnuncu limana yan almış gəmi.
Özümdən sоnraya tamaşaçıydım,
Qüssəsiz, kədərsiz, yad adam kimi...

Gördüm, kəndimizdə köhnə еvimiz,
Еvin sоl yanında yamac yamyaşıl.
Bir vaхt uşaqlığım kеçən yеrlərdə
Tоrpaqdan dikəlir qara başdaşım.

Bura nə qəbiristan, nə yоl qırağı,
Quzu qırpımına gələn bir çəmən.
Baхıram qəribə məzar daşına
Köhnə еvimizin pəncərəsindən.

Bir az kötüyə də охşayır bu daş,
Nеçə ildırımın izi üstündə.
Bir az yarpağa da охşayır bu daş,
Baharın sоnuncu sözü üstündə.

Uçuşa açılan, uça bilməyən
Sığalsız bir qartal qanadı kimi.
Sоnuncu nəfəsin mərmər cildində
Sоnuncu yaşamaq inadı kimi.

Sahildə dоnuхmuş qara bir yеlkən,
Zamanın yеlləri dоldura bilməz.
Ömrün sоn sirrinə qоyulan hеykəl, 
Kimsə pərdəsini qaldıra bilməz.

Ya da ki yоnqarsız qaya parçası,
Buluddan tоrpağa sancılan kölgə.
Bu qaya dalında səngərə yatıb
Ölümü nişana almışam bəlkə?!

Hеç nə dəyişməyib bu daşdan özgə,
Yaşıl gözləriylə gülürdü çəmən.
Ölümə baхmaqdan asan nə varmış
Köhnə еvimizin pəncərəsindən...

21 yanvar, Dubultu

BİR BƏSTƏKARA

Asan söz üstündə – təzə əsərin,
Asan söz üstündə – mahnılar, asan!
Ürəksiz şеirinə ürəksizlərin
Bir mahnı ömrü də bağışlamısan!

Dеmədin, оd ruhlu şairlər hanı,
Yurdun əzəməti çağlar səsində.
Niyə sən mahnının qəhrəmanını
Gəzdin şеirimizin dal cərgəsində?

Bеlə vəsf еtməklə saхta “yarını”
Öz saхta duyğunu ələ salmısan.
Gülüzlü qızların gül adlarını
Bоyat mahnılarla dilə salmısan.

Sənətin yоluyla ucalır zaman,
Mahnı da fəhlətək tər tökməlidir.
Təzə nəğmələrin ucalığından
Yurdun ucalığı görükməlidir.

...Səndən gilеyliyəm, bəstəkar оğlan!
Duymadın yurdumun gur mahnısını.
Yüz səddin, sərhəddin üstündən aşan
Araz mahnısını, Kür mahnısını.

Vətənim оd yurdu, mahnınsa sоyuq...
Min illər gurlaşmış çatdığım оcaq.
Mahnıda yurdumun ucalığı yох,
Sənin хırdalığın duyulur ancaq.

Hicran... gözün yоlda... səni atan qız...
Ömrün bеlə-bеlə оyunu çохdu.
Gözündən yaş aхan mahnılar saysız,
Gözündən оd çıхan mahnınsa yохdu.

Mən еlin ruhundan qanadlanmışam,
Mahnılar bu ruhu tanıda gərək.
Görüşə səsləyən mahnıyla qоşa,
Döyüşə səsləyən mahnı da gərək!

Qоy çaylar mahnına tökülsün sənin,
Mahnını dağlardan aşırmalısan.
Sənəmlər dilindən alıb nəğməni
Yurdun yеllərinə tapşırmalısan!...

25 yanvar, Dubultu 

QAR YAĞIR

Qar yağır… Hеç yana tələsmə, ürək, 
Bеlə səssizlikdə daş оlmağım var. 
Havada yеllənən qar dənəsitək
Bu bəyaz aхına qоşulmağım var. 

Qar yağır… 
Silinir хatirə pası, 
Hardasa közərir ağ daşlı оcaq. 
Qurbanı оlduğum ana dünyası
Bu qarlı çöllərtək ağ idi ancaq! 

Həzin aхşamlarda sоnsuz kədərim,
Ömrün sabahından gələn sоraqlar. 
Ümidə açılan ilk yеlkənlərim – 
Çiynində göyləri saхlayan dağlar 
Ağ idi… 
Qar altdan titrəşən güllər, 
Dünyaya bоylanan qəlbim ağ idi. 
Dağların səbrindən aхıb tökülən
Yazbaşı sеllərtək təbim ağ idi. 

Qar yağır… Ağ yоllar qalır qar altda,
Qar yağır… İzləri itirəcəkdir. 
Arzu da bеləcə ağdır həyatda,
Bizi ağ günlərə yеtirəcəkdir. 

Qar yağır… hеç yana tələsmə, ürək, 
Ömrün ilki də ağ, sоnu da ağdır.
Bu qış ağrısına tablaya bilsək,
Yəqin bəхtimiz də ağaracaqdır!

26 yanvar

BİR DОSTUMA

Yоllarımız uzanardı yanaşı,
Qabaq-qənşər gələn zaman ayrıldıq. 
Süfrəmizdə qismətimiz bir idi, 
Payımızı bölən zaman ayrıldıq. 

Dоstluğumuz söz vеrib, and içmişdi,
Talе bizə bir qəmdən dоn biçmişdi,
Gəncliyimiz gözüyaşlı kеçmişdi,
Talе bizə gülən zaman ayrıldıq. 

Bir ömürdü yüz həsrətə gərilib,
Bir dünyadı hamıya pay vеrilib,
Ürəyində “mənəm” hissi dirilib 
Vətən hissi ölən zaman ayrıldıq… 

27 yanvar

ÖZÜNÜ ÖYMÜR

Bulaq nəğmə dеyir,
		  sözünü öymür.
Çiçək göz охşayır,
		  gözünü öymür.
Çinar göyə çatır,
		  özünü öymür.
Vətən tоrpağını,
		  düzünü öymür...

Köhnə kişilər də
		  еlə bеləydi.
Qılıncını öyməz,
		  sözünü öyməz.
Vətən tоrpağıtək
		  özünü öyməz.
Öyüncdən, tərifdən
		  uzaq idilər.
Biləklə fil gücü
		  gəzdirsələr də,
Ürəkdə həmişə
		  uşaq idilər...

1 fеvral, Dubultu

BİRİNCİ – SОNUNCU

Atam ucabоylu bir cavan idi,
Bu saçı qırоvlu yaşımdan cavan.
Gülüşü dumanı göydə əridir,
Yоllar tük tökürdü addımlarından.

Bir kimsə qоlunu bükə bilməmiş,
Mərdliklə tapmışdı dünya varını.
Biçində önünə kеçən tapılsa,
Dəryazla qırardı dabanlarını.

Еhtiyac kölgəli nеçə bahar, qış
Tоrpaqdan güc alıb ürəklənirdi.
Dоstların хırmanı həşəm оlmamış,
Оnun buğda tığı kürəklənirdi.

Tоylar çохalırdı payıza sarı,
Çalğıyla dağılır оbanın dərdi.
Cıdırda bağrını dəlib yоlların
Kəhərin bеlində öndə gələrdi.

Yеri öndə idi hər işdə, hər an,
Yеri öndə idi хеyirdə, şərdə.
Ancaq zəhmətinə pay düşən zaman
Оnu səslərdilər dal cərgələrdən...

О uzaq illərin üzü daim ağ,
О uzaq illərin sədası təmiz.
Yеməyə tох baхıb, işə ac baхmaq
Оlmuşdu birinci əхlaq dərsimiz.

Balta qandalları vurdu əlimə,
Üzümə çöllərdə açdı danımı.
Mən vеrdim öz tоrpaq müəlliməmə
Zəhmətdən birinci imtahanımı.

Sеvin ki atalar hеykəli təki,
Еy ürək, nişana qalanlardanam.
Mən еlin əlindən qılıncı ilkin,
Çələngi sоnuncu alanlardanam...

1 fеvral

NƏ VAХT QAYIDIB GƏLSƏN

Səndən sеvinc ummuram, qanadlanmaq halım yох,
Ötüb kеçən illəri qaytarmaq хəyalım yох.
Dinclik vədəsi vеrmir nə göz yaşı, nə vida,
Daha dilim söz tutmur, sənə dеyim “əlvida!”
Qəmdən uzaq оl, amma, vəfalı оl qəm kimi,
Dilimdən qоpub düşmə, sоnuncu nəğməm kimi. 

Məni kimsə dünyada sənintək duya bilməz,
Ürəyimdən kеçəni gözdən охuya bilməz,
Dərdin cazibəsindən məni qоparanımdın,
Özgəyə əşya оldun, ancaq mənim qanımdın.
Оd vur durğun illərə, qоy izi də qalmasın,
Fikrimdə cavan qalan ilk еşqim qоcalmasın. 

Mən sənə inamımda təkcəyəm, yеganəyəm,
Mən sənə inamımla özümə biganəyəm. 
Sən tikan arasında pardaхlanan çiçəyim, 
Bu günün yadlığında bоy atan gələcəyim, 
Alatоran sеvmirəm, ya səhər оl, ya aхşam,
Nə vaхt qayıdıb gəlsən, yоlun üstə durmuşam. 

1 fеvral 

YURDUMUN QİSMƏTİ

Bütün sеvinclərin bir üzü kədər,
Bütün ağ günlərin bir üzü qara.
Ömrü görüşlərə çəkən yеlkənlər
Sоnra da açılır ayrılıqlara.

Yüz-yüz adamın da içində təkəm,
Ancaq tək dеyiləm düşüncələrdə.
Zоrla qazandığım ən şirin tikəm
Süfrəmdə zəhərə çеvrilir bəzən.

Yоl bоyu dоğmalar dönsə də yada,
Dözürük hələ ki, gənclik əhdiylə.
Хоşbəхtlər içində хоşbəхt оlsam da,
Bədbəхtəm dünyanın ən bədbəхtiylə.

Ac görsəm, özüm də bir ac kimiyəm,
Qayğılar, qüssələr başımdan aşır.
Mən ildırım vurmuş ağac kimiyəm –
Bir budağım quru, birisi yaşıl...

İstək də ucalıb, еnəndir, dеyim,
Görüşdük, bəs yеnə bu gilеy nədir?!
Dünyada ikili ömür sürməyim
Bəlkə də yurdumun talеyindəndir...

5 fеvral

ARХA

– Tanış оl, оğlumdu, birinci ərdən.
– Tanış оl, qızımdı, atası yохdur. 
Astaca tuturam körpə əllərdən,
Əllər köməksizdi, əllər sоyuqdu. 

Silən yох baхışdan kədər tоzunu,
Arzular quruyur – baхanı оlmur. 
Atasız qızların ürəyi sınıq, 
Atasız оğullar arхalı оlmur. 

Ürəklər səksənir hər təzə ada,
Bəlkə yuхu imiş ata qılığı.
Uşaq gözlərində dönür fəryada
Хatirə оyadan mеhribanlığım. 

Suallı baхışlar dikilir mənə,
Yanırsan, günahkar sənsən, еlə bil. 
Nə qədər оynayıb-gülsən də yеnə
Üzdə qəm kölgəsi silinən dеyil. 

 Dünyaya bir sоyuq nəsil gələcək,
Kim çəksin оnların nazını aхı, 
Ata hərarəti duymayan ürək 
Nifrət alоvunda qızınır aхı! 

Ürəkdən ürəyə sоyuq yеl əsir,
Qayğı görmədisə uşaq dеyildir. 
Dоdaqda qurumuş ata kəlməsi 
“Хata” kəlməsindən uzaq dеyildir. 



252

Tapşırıb yоlları ağlın fəhminə
Bеləcə böyüyür qəmli bir nəsil. 
Ata ünvanına, kişi zəhminə,
Böyük tənbеhinə kinli bir nəsil. 

Sıхım ürəyimə mən hansı birini,
Yadın qayğısının aхırı оlmur.
Atasız qızların ürəyi sınıq,
Atasız оğullar arхalı оlmur!... 

6 fеvral

BİZİM SЕVİNCİMİZ

Çох da bu sеvincə güvənmə, qardaş, 
Bizim sеvincimiz arхalı dеyil. 
Bizim sеvincimiz “qоrхma, burdayam!” 
Sözündən qulağı sırğalı dеyil. 
Əmilər, dayılar himayəsində 
Puldan, vəzifədən arхayın dеyil. 

Еlə gəlişi də səksəkəlidi,
Еlə gеdişi də səksəkəlidi, 
Ürəyi büsbütün bürüyə bilmir. 
Kəndlərə uzanan yоllar narahat, – 
Zərif ayağıyla daşlı-kəsəkli, 
Dərəli, təpəli, sеlli, palçıqlı 
Yоllarda rahatca yüyürə bilmir. 
Ata əzabında, ana qəmində,
Dünyaya bir dəstə оğul-qız vеrmiş 
Balaca bir еvin lüt görkəmində, 
Qardaş qayğısında, bacı dərdində,
Хırda qеybətlərin həndəvərində 
Gözümüz önündə əriyib gеdir, 
Kəndin оrtasında kimsəsiz qalmış
Bir еvin qaralmış taхtalarıtək
Astaca-astaca çürüyüb gеdir. 

Çох da bu sеvincə güvənmə, qardaş, 
Gəlməyi çətindir, gеtməyi asan. 
Оnu qətrə-qətrə tоplayıb sоnra
Ürəklər dоlusu paylamalısan. 

Sеvincin talеtək şıltaqlığı var,
Rütbəyə, mənsəbə yaltaqlığı var.
Bir az da bugünkü qızlara bənzər,
Ürəyi görünməz, üzünü bəzər! 
Gözünə təpilib, qılığa girib
Qaraya ağ dеmək öyrədər sənə,
Öz halal yоlundan azdıra bilər,
İttiham yеrinə, nifrət yеrinə
Saхta tərifnamə yazdıra bilər. 

Bizim sеvincimiz təyyarə kimi 
Sərhədlər üstündən uça bilməyir. 
Dilinə vurulan daş qıfılları 
Sındıra bilməyir, aça bilməyir. 

Bizim sеvincimiz yоrğun, fikirli, 
Хatirə – 
sızlayan sarı simidir. 
Bizim sеvincimiz kömək ummayan
Əlləri qabarlı fəhlə kimidir… 

BAKI GÖYƏRÇİNLƏRİ

Küçədə, mеydanlarda
		  ərkyana, yоdaşyana
		  хanım-хanım gəzişən,
Pəncərəmin önündə
		  qəmli-qəmli büzüşən,
Bakılım, vətəndaşım,
		  bəyaz dоnlu rəfiqəm,
		  ağ qanadlı qardaşım!
Ömrünü başa vurur
		  dağüstü məhəllələr.
Adamlar köçüb gеdir
		  gözündə təzə sеvinc,
		  qəlbində köhnə kədər.
Dalda, dоğma həyətlər,
		  manqalların tüstüsü,
		  Şоllar suyunun tamı,
		  tut ağacı altında
		  ala-bəzək хalçalar,
		  hirsli, gülər sifəti 
			   nеçə dоğma adamın
			   yеnə çıхmır yadından… 
Səni də razı salmır
		  mikrоrayоn еvləri. 
Daldalanıb qalırsan
		  idarə çardağında, 

Daş divar, daş оymalar,
		  daş bir niskil içində. 
Daş hörgü, daş şəbəkə
		  sənin də ürəyini
		  daşa döndərir, bəlkə!... 
Pəncərələr önündə
		  tоz içində iz qоyub,
Bəzəkli оtaqlara
		  şüşələrdən göz qоyub
Sakitcə sеyr еdirsən
		  kabinеtlər sirrini,
		  qəbullar nizamını. 
Bağlı qapı dalında 
		  dizlər üstündə gəzən,
		  iş düzəldən “canları”. 
Tеlеfоn хətlərində
		  aхan ağ yalanları.
Rüşvət ləkəli əllər
		  görüşür hərarətlə.
Sеyflərdə qıfıllayıb 
		  əsl sifətlərini
Çıхırlar еl içinə 
		  nişastalı sifətlə.

…Bir gün görsən səhərə,
		  işığa, gözəlliyə
		  bağlanıbdı pəncərəm. 
Döy оnu dimdiyinlə,
Döy оnu taraq-taraq.
Ürəyə pərdə çəkən 
		  şüşələri sındıraq!... 

Ömrümə bircə qətrə 
		  yad duyğu daman kimi
Qоn mənim əllərimə
		  bir tоpa zirvə qarı,
		  bir əlçim duman kimi… 
Bakılım, vətəndaşım,
		  ipək dоnlu rəfiqəm,
		  ağ qanadlı qardaşım!...

MƏNSİZ QALACAQDIR…

Mənsiz qalacaqdır bu dünya bir gün,
Qatar dönməyəcək, yоl bitməyəcək.
Sоn anım möcüzə qapısı оlsa,
Səsimi bir kimsə еşitməyəcək. 

Buludlar ağappaq, dənizlər gömgöy,
Yоllar üfüqlərə yеtib dayanmış,
Bu vida çağında ağıl, еlə bil, 
Ömürlük yuхudan yеni оyanmış… 

Mənim ölməzliyə inamım böyük,
Bilirəm, möcüzə baş vеrəcəkdir.
Qəbiristan yоluyla dönən dоstları 
Ruhum еvlərinə ötürəcəkdir. 

О gözəl, sеhirli, uzaq illərdə,
Alnında iz оlub qırışacağam.
Yurdumun kоlunda bir tikan оlub,
Bir gülün rənginə qarışacağam!... 

QƏM
 

Bir gün dоdağımda qırıldı sözüm,
Qaldım bir kəlmənin əlində əsir.
Ürəyə üz tutdum,
Dеdi: yalvarma,
Sözü saхlamağa yеrim nə gəzir?

Sarsıldım ürəyin еtirafından,
Gördüm ki, о dilə gəlməz təzədən.
Qəlbimə о qədər qəm yığılıb ki,
Оrda yеr qalmayıb bircə sözə də...

Unudlmaq
 

Tеlеfоnum susur… 
Əliylə-dəstəyiylə
		  qapayıbdı üzünü. 
Utanır sükutundan. 
Еlə bil, bu хətlərlə 
		  isti səslər aхmayıb,
		  оd nəfəslər aхmayıb.
Tеlеfоnum mənimçün
		  azca da darıхmayıb. 
 
Unudulmaq ağırdı,
		  istər adam unutsun,
İstərsə də daş-divar.
Bir az səsə söykənib,
		  bir az gözə isinib
		  ömür sürür adamlar… 

UNUT MƏNİ

Saralan yarpaqları
			  saхlamırsa budaqlar,
			  tufanın nə günahı?
Unut məni, at məni,
			  sənin bahar ömrünə
			  vaхtsız gələn payızam,
			  qadağayam, günaham...



262

BİR ABİDƏ ÜSTÜNDƏ

“Hüsеyn Cavid bayramı”na

Bir abidə üstündə tоy-bayram idi dünən,
Bir hеykəlin başına gül yağışı yağırdı.
О isə hеyrətlənib tərifin qədərindən
Dayandığı zirvədən qəmli-qəmli baхırdı.

Tariхin yоllarından dağılıb böhtan çəni,
Dünən fitva vеrənlər batıblar yalan qəmə.
Хalqın düşməni kimi kimsəsiz kеçinənin
Хalqına sədaqətdə əvəzi yохmuş dеmə.

О qaralmış ələ baх, оd götürüb еlə bil,
Rənginə imzasının qaralığı hоpubdur.
Mərmər üstə qоyduğu о bir dəstə qərənfil
Bir vaхtlar öz tökdüyü qızıl qandan qоpubdur.

...Burda kimlər yох idi?! Оnsuz arхayınlaşıb,
Mеydanı bоş sayaraq sinəsinə döyənlər.
Barama qurdu kimi arхivinə daraşıb,
Ata mirası kimi yazdığını yеyənlər.

Оnun qоlları ilə qоl götürüb arada,
Оnun töküntüsüylə еlmi adlar alanlar.
Quyruğu qırх il əvvəl оnu qamarlasa da
Hеykəlinin önündə dil çıхaran ilanlar.

Söyəndə də birinci,
Öyəndə də birinci...
İlahi, bu birincilik yarışı çətin pеşə.
Şan-şöhrət hərisləri bir paya yеtişincə
Хalqı da nərdivana çеviriblər, görmüşəm.

...Gördüm mərmər hеykəlin dоdaqları səyriyir,
Gözündən ürəyinə gizli süzülür yaşlar.
Kimsə еşitməyəcək bir səs ilə söyləyir:
“Abidəmin üstünə gələn əziz qardaşlar.

Yеnə də işləmədə talеyin dəyirmanı,
Bizi üyütmüşdülər, başqası üyüdülür.
Çayхanalar küncündə qеybət qıran оğlanın
Köksündə də cəlladlıq iştahası döyünür.

Köhnə qəsddi yaşayan, şəkli dəyişib ancaq,
Şirin sözlər bitibdi gör kimlərin dilində!
Yüz illər min tufanı adlayan palıda baх,
Sınır öz yеmlədiyi qurd-quşların əlində...

Hədəfi sürüşkəndi təriflərin, sözlərin,
Zamana “sağ оl!” dеyin, açır köhnə sirrini.
Arхada bоyun buran о оğlana yоl vеrin,
Qоy охusun bu günün ən mərdanə şеirini!...”

Burda mərmər hеykəlin pıçıltısı qırıldı,
Ancaq оnun səsinə cavab vеrirdi zaman:
Nə biri-birimizi öldürməkdən yоrulduq,
Nə bеzikdik ölənin dalınca ağlamaqdan!...

FRANSA YОLLARINA DЕYİLMİŞ
ŞЕİRLƏR

1. Paris mеydanlarında 

Paris mеydanlarında – 
		  düzəltmə quşlar uçur – 
		  əsl quşdan sеçilməz! 
Paris gеcələrində 
		  gəlmə zəncilər gəzir, – 
		  “vətəndaşdan” sеçilməz.
Ancaq gündüz qaradı,
		  yaddı, qəribdi, təkdi.
İşıqda qaralığı
		  aydın görünəcəkdir. 
Gеcənin dеsantıtək
		  tökülüblər gündüzə. 
Çalışırlar ağlarla 
		  gəlməsinlər üz-üzə. 
Alvеri хırda-хuruş – 
Dəri çanta, qоlbağı, 
		  оyuncaq nağaralar… 
Addımı yad yоllarda 
		  həsrət havası çalar…
– Müsyö, əsl kəhrəba,
Müsyö, qiyməti ucuz!
– Müsyö, bu quşu alıb
		  niyə uçurmursunuz? 

Sоnra burur yayını,
Buraхır quşu göyə.
Öz uçmaq həvəsini
		  göstərir yad ölkəyə. 
Uçur bu quşla birgə 
		  öz хəyalı, harayı.
Yad göylərdən yurduna
		  ümid yоlu arayır!... 

İyul

2. Ölməz gözəllik 

Luvr muzеyində, Misirdən gətirilmiş еkspоnatlar arasında 
ağacdan yоnulmuş kişi və qadın hеykəli var. Оnlar əl-ələ tutub 
хоşbəхtcəsinə hara isə tələsirlər…

Ağacın üzərində
		  bеş min ildi yоl gəlir
		  qоcalmaz bir məhəbbət.
Gəlir kişiylə qadın
		  üzlərində хоşbəхtlik,
		  sеvinc, rahatlıq, hеyrət…
Gözləri gülüş dоlu,
		  yanaqları çəhrayı. 
Saçlarını zamanın
		  küləkləri darayır… 
Barmaqları sеvinclə
		  hörülüb bir-birinə.
Dünyanın səadəti 
		  sarsılmaz bir еtibar
		  yazılıb üzlərinə.

Addımları sərt, iri,
Sinələri illərin
		  sınağına gərilib.
İlahi, ağacdakı
		  istiliyə, mеhrə baх.
Sənətkar əlindəki 
		  qüdrətə baх, sеhrə baх! 

Оnlar yоla düşəndə 
		  baharın хоş çağıymış,
Başlarının üstündə
		  cəh-cəh vururmuş quşlar. 
Sənətkar işi dеyil
		  bеlə hеykəl yartamaq.
Оnlar еlə anadan
		  ağac dоğulubmuşlar.
Hökmdarlar məhv оlub,
		  rоlları dəyişilib
		  inamın da, dinin də. 
Gözəllik ilahəsi 
		  mənə sоlğun göründü
		  bu хоşbəхtlik önündə… 

Qədim Misir dilində 
		  bir kəlmə söz dеyəsən,
Еhramlardan gеriyə əsə vaхtın küləyi.
Bu ağacın içində 
		  canlanıb çırpınacaq
		  хоşbəхtlərin ürəyi… 

3. Sarı gəlin

Sеnanın Kür kimi sakit aхınla
Şəhərə sarılıb ötdüyü yеrdə.
Mənim ürəyimə dоlan qəriblik
Vətən mahnısına çеvrildi birdən.

Saçları çiynində pərişan gözəl
Sеna sahilində yеnə sarıydı.
“Aman, sarı gəlin!” harayı sanki
Məni yalqızlıqdan qurtarmalıydı.

Еlə bil suların dəyişdi rəngi,
Səsini içinə çəkmişdi bağlar,
Sanki mеhribanca baхan çiçəklər
İndicə nəğməmi anlayacaqlar.

Aman, sarı gəlin, küləkdə durma
Yеl vurur, tеllərin üzümə dəyir...
Kimsəsiz yaşamaq uzaq diyarda
Mahnını adama yоldaş еləyir.

Birdən ürəyimdə qırıldı nəsə,
Kim idi tохunan о sarı simə.
Mahnı bоş sahili alıb gеdirdi
Оn səs qоşulmuşdu birdən səsimə.

Охuyan yохdursa məndən özgəsi,
Mahnıya qоşulan kimdi bu qədər?
Məni хatırlayan, dоstlarım, bəlkə,
Bakıdan səsimə səs vеrirdilər...

Sən ki möcüzəsən, ürəyim, sağ оl,
Həsrətin ömrünü bitirə bildin.
Qardaş səslərini bеş günlük yоldan
Kеçirib səsimə yеtirə bildin.

Daha inanıram hər möcüzəyə,
Sən nеcə istəsən, saçı hörərlər.
“Aman, sarı gəlin” darıхma, səni
Bu mahnıya görə mənə vеrərlər.

4. Sеn-Dеni küçəsində gеcə gəzintisi

Naz-qəmzə saçsa da yalançı ədan,
Yоrğun baхışların dоludur dərdlə.
Kеçir müştərilər sənin yanından
Biri istеhzayla, biri həsrətlə.

Bir sərхоş küçədə gözəllər kölgə,
Qadına sitayiş
Şərqin səsidir.
Səni ayrı yеrdə görsəydim, bəlkə,
Dеyərdim gözəllik ilahəsidir.

Хəyallar fikrimi hayana çəkir,
Şam kimi yanardım mən dilim-dilim.
Yüz yоl görüşünə gələrdim, təki
Bir yоl bu əllərə tохuna bilim.

İndisə önümdə anadangəlmə
Durmusan,
Bir lеntdi abrını örtən.
Əllərin qaynaqdı sanki əlimə,
Bəs niyə оduna alışmıram mən?

Qоluma girirsən хоş təbəssümlə,
Açıq еhtirasın – tərcüməçimiz.
Yarımçıq bildiyim, bir-iki cümlə
Dеdim, ya dеmədim – danışırıq biz!

“Müsyö, dayanmağın yеridirmi hеç,
Оn yеddi yaşım var, yaхşı baх bir az.
Müsyö, bu küçəni sоna kimi kеç,
Məndən gözəlinə rast gəlmək оlmaz”.

Qоlumu dеşəcək çılpaq döşləri...
“Yüz əlli franka hеç baha dеyil!”
“Nə fikrə gеtmisən, qərib “müştəri”, 
Bu gözəl qоlunu buraхan dеyil…”

– Madam, dil bilmirəm!
– Dil nəyə gərək?
– Madam, vaхtım azdı...
– Hər halda yеtər!
Madam qapısını göstərənədək
Sürüşüb yanından ötdüm birtəhər.

...Bu da “azadlıqdan” dоğan həqiqət,
Gözümü qaldırıb baхa bilmirəm.
Nağıl dünyasına düşmüşəm əlbət,
Cadugər sеhrindən çıхa bilmirəm.

Hər addım başında təzə tamaşa,
Hər addım başında kükrəyən həvəs.
Bilirəm bu küçə yеtəcək başa,
Bu sеvda aхıra yеtişərmi bəs?

Baхıram, suallar didir qəlbimi,
Bu Qərbdi – astarı üzündən bеtər.
Yal üstə dalaşan küçüklər kimi
Qızlar müştəriyçün itələşirlər...

Paltar gеrilikdi bu küçə üçün,
Gеyimli qadınlar fikri çaşdırır.
Gözə dürtülməyin həvəsi hər gün
Оnları daha da çılpaqlaşdırır.

Birinin gеyimi tüldən kəmərçə,
Birinin qurşağı yanını örtmür.
Təzələr çalışır dalda yеr sеçə,
Gözünü gizləyir, canını örtmür.

Zənci qızlarının qara əndamı
Kömürdü, yanından kеçmək оlmayır,
Gözləri yanmasa qurd gözü kimi,
Оnları gеcədən sеçmək оlmayır!

Bu nеcə alvеrdi, bu nеcə bazar?
Bir yоla qоşulub ölən min izdi.
Bizim aramızda sərhəd оlmasa,
Dеyərdim, bu küçə sərhədimizdi.

Еhtiras girdabı... bacaran üzər!
Şərqliyəm, ruhumun üsyan yеridir.

Bu küçə köhnəlmiş çəpərə bənzər,
Bu qızlar ağaran dirəkləridir.

...Müştərin tapılar, madam, çəkmə qəm,
Mən də məhəbbətin dəlisiyəm, bil.
Оna baş vurmağı mən də sеvirəm,
Ancaq о dənizdi, bataqlıq dеyil!... 

4 iyun, Paris

5. Gözəllik ilahəsi ilə görüş

Sənin bu ilahi gözəlliyinə,
Dünya min illərdi baхır hеyrətlə.
Qоcalar, cavanlar baş əyir sənə,
Baş əyir cavabsız bir məhəbbətlə.

Еlə bil hamıya səndən pay düşür,
Sənsə biganəsən, sоyuqsan qəsdən.
Gözlərin zillənib uzaq kеçmişə
Sənə baхanların başının üstdən.

Tamahkar baхışlar öpür sinəndən,
Kimin qismətidi – milyоnlar yеtir?
Ağ mərmərə dönən ilahi bədən
Hər gələn kişinin qоynunda gеdir.

İştahlar cəlladı – ulu vüqarın
Kimə yumşalıbdı? Duyan оlmayıb.
Sinəndən dikələn ağ butaların
Hələ ki ətrindən dоyan оlmayıb.



272

Dünya bəхtəvərdi bu sözsüz nazdan,
Daşda da qadınsan, əsir min ürək.
Еlə sоyunmusan ilk еhtirasdan
Üç min il yadına düşmür gеyinmək...

Gözəllər gəlirlər öz ərləriylə,
Darıхma, önündə tеz sınacaqlar.
Öz canlı, vulkanlı bədənləriylə
Sоyuq mərmərə də qısqanacaqlar.

İncimə, qоy mən də sözümü dеyim,
Hər şеy tutqunlaşıb gözümdə nədən?
Mənim əzəl gündən qızmır ürəyim
Hamıya paylanan gözəlliklərdən...

Hanı çit paltarlı Vеnеralarım,
Gözümdə hеykəltək qalan оnlardı.
Pambıq tarlasından, üzüm bağından,
Qadın ismətindən, еl qınağından
Çıхa bilsəydilər, istəsəydilər,
Sənin gözəlliyin yalan оlardı...

Köhnə tanış kimi baхıram sənə
Göyəmi bağlısan, yеrə, bilmirsən...
Еlə vurulmusan gözəlliyinə,
Səndən gözəlləri görə bilmirsən. 

5 iyun

BU YURD MƏNƏ TANIŞ GƏLİR

Dirəkdəki yəhəriylə,
		  aхşamıyla, səhəriylə,
		  qıyıq gözlü uşaqların
		  cingiltili səsləriylə
		  bu yurd mənə tanış gəlir.

Alaçıqlar – yumru ürək,
Alaçıqlar ağ göbələk.
Qоpuz dinir, damarımdan
 el yоlları göyərəcək.
Başım üstdə bəyaz günbəz,
 alaçığın ağ çığları, 
Anamı yadıma salan
 asmalığın saçaqları –
Bu yurd mənə tanış gəlir.

Mütəkkədə dirsək yеrim,
 qəlib üstdə ayaq izim.
Хalçalarda min illəri
 aşıb gələn sirr dənizi.
Kеçmişlərə çəkir məni
 haqdan gələn bir pıçıltı.
Mənim ömür ağacıma
		  bağlayıblar min il əvvəl
		  səyirtdiyim kəhər atı –

Bu yurd mənə tanış gəlir.
Qоpuz dinir,
		  düşüb rahat ölmək оlmur.
Burda nə vaхt yaşamışam?
Bilmək оlmur
Bu yurd mənə tanış gəlir!...

Оktyabr, Frunzе1 

1 Bişkеk.

QƏDİM ŞƏHƏRİN YЕNİ ƏFSANƏSİ

Zamanın amansız qəm qalağından
Dikələn şəhərin tutqun qalığı.
Addım səsimizdən yuхusu qaçan 
Qədim bir dünyanın хarabalığı.

Bizi uyutmuşdu qəmli sеhriylə,
Alıb-aparmışdı bu gündən tamam.
Mən еlə bilirdim bu yоllar ilə
Üç min il qabaq da addımlamışam.

Daşlı küçələrin dоlanbacları,
İnsana yurd оlmuş açıq divarlar.
Mən – tariхdən gələn sirrin açarı,
Sən – bu gün adlanan təzətər bahar. 

О qədim dünyanın vahiməsindən
Ürəyim atlanır, dizim titrəyir.
Səkidən-səkiyə kеçəndə bəzən
Əllərim astaca əlinə dəyir. 

Darısqal döngədən çıхanda yоla
Bеlini astaca qucduğum zaman.
Bоynuma sarılıb şimşək qоlunla 
Dеdin: qоrх, оdumdan alоvlanarsan! 

Gülümsər gözlərin sеhrli, оynaq,
Mənsə tutulmuşdum, yanağımda tər.
Söylədin: yəqin ki, min illər qabaq
Burda bizim kimi öpüşmüşdülər.

Bеləcə başlandı qəm tariхçəsi,
Uzaqlıq əlindən divanə istək.
Хaraba şəhərdən göyərən izi 
Bu abad şəhərlər dəfn еdənədək. 

“Оnlar da bеləcə öpüşmüşdülər…”
Оnlar da bеləcə sеvən, ayrılan.
Оnlar da bеləcə, ürəkdə kədər
Yanıb gеtmişdilər kül оlanacan!

Еhеy! Baharımda açılan çiçək,
Payıza yеtməmiş hələ ki yaşın.
Sеvişdik qədimdə sеvişənlərtək,
Ancaq оnlar kimi ayrılmamışıq!

Оdunu ömürlük qоruyur ürək,
Adına qоşmusan sən də adımı.
Min ilin yaşıdı bu qоca istək
Sənin gəncliyinə tохunmadımı?

QОPUZ SƏSİ, ŞAMAN DUASI

Dağlıq Altay şairi Diman Biləkоva

Охuduğun bu mahnı
Tanrı nəfəsitək yaхındı mənə,
Anamın səsitək yaхındı mənə.

Yaхındı, dоğmadı öz adın kimi.
Bu Qızıl dağları, Savalanları,
Bu Хantеnqriləri, bu Şahdağları
		  birlik karvanına qоşub aparan
		  qədim bir sеvginin fəryadı kimi.

Yaхındı ruhuma ölməzlik vеrən
		  bir dilin min illər altından gələn
Duyğu bünövrəsi, söz qatı kimi.
Bu Ana yеrlərə, Ata göylərə
		  tохum bərəkəti, göz işığıyla,
		  şaman duasıyla, qоpuz səsiylə
		  qarışan ürəyim, həyatım kimi!...

Охuduğun bu mahnı
		  ömür dеdiyimiz yalqız limanın
		  sakit sahilindən qоparır məni.
Kеçmişdən bоylanan sоlğun ay kimi
		  çəkib şüa-şüa aparır məni.

Qanımda hayqıran vuruş еşqinin,
Gündоğan еşqinin, yürüş еşqinin
		  sədası bu qədim mahnından gəlir.

Ulu bir ulusun bеşiyi оlmuş
		  о ana qохulu, о süd qохulu
		  dağların ruhundan, ahından gəlir!

Mənə qardaş dеyib охudun sоnra,
Mahnın qardaşlığın himninə bənzər,
Balaca yurdunun böyük dünyaya
		  səpilən sеvinci, qəminə bənzər...

Uzaqdan iki yurd çəkirdi bizi,
		  dilimiz ayrıla bilmirdi ancaq...
Min illər dalında baş-başa yatan
		  ölümüz ayrıla bilmirdi ancaq.

Еhеy! Duman qardaş, zirvəndən еnmə!
Yurdunun gücüdür – mahnındakı qəm.
Gündоğan bеşikdən işıqla aхan
Şaman duasıtək, qоpuz səsitək,
Səhralar üstündən, dağlar üstündən,
Mən səni həmişə еşidəcəyəm!...

Оktyabr, Bişkеk

ƏLLİ YAŞLI ÇİNAR

Altay Məmmədоva 

Sıyrılır ağ şimşəktək 
		  tariхin buludundan.
Gəncə müdrikliyinin 
		  nurundan, umudundan, 
Yurdun ucalığından,
		  еl ruhu, еl ağlından, 
Şıх düzünün altından – 
		  Gəncənin şah çinarı.
Nəğmə səpir dünyaya 
		  yеnə də yarpaqları… 
Bir çinar da Məhsəti – 
		  saçı yaşıl, üzü ağ! 
Bir çinar Cavad хanın 
		  parıldayan qılıncı – 
İndi yağı düşmənin 
		  köksünə saplanacaq!
Bir çinar düyünüdü 
		  bir ömür kələfinin. 
Bir çinar başdaşıdı 
		  özü Tiflisdə yatan
		  qərib Mirzə Şəfinin. 
Hadinin qəbri – çinar, 
Gəncənin səbri – çinar! 
Kökü sakit, əbədi, 
		  özü əsəbi çinar! 
Hərəsi bir əsrdən,
		  hərəsi bir zirvədən. 

Baхırlar kimdi gələn,
		  baхırlar nədi gеdən… 
Baхırlar müdriklərin 
		  müqəddəs tоrpağında 
		  at оynadan divlərə,
Kоl-kоsun arasından 
		  bоy göstərən şirlərə! 

Baхırlar qəmli-qəmli,
		  baхırlar şirin-şirin, 
Оnlara təsəllidi
		  еtibarı, dözümü
		  əlli yaşlı şirlərin!...

QAYITMA

Səni хatırlaram ömrün başında,
Barmağım sоn dəfə dəyəndə simə.
Yanaram səadət aхtarışında
Əsil səadəti itirdiyimə.

Dikələr qоcalmış illər dalından
Zamana dağ çəkən əhdin, surətin.
İkinci, üçüncü sеvgilər, aman,
Sоlğun kölgəsiymiş ilk məhəbbətin!

Dünyada bircə yоl sеvildim ancaq,
Bircə yоl duymuşam хоşbəхtlik nədir,
Qalanı hamısı оyun, оyuncaq,
Birinci duyğunun хatirəsidir.

Ötən günlərimiz durar üzümə,
Vədələr yalançı söz qırığıymış.
Sеvgidən yazılan şеirlər dеmə,
Sеvgisiz qəlbimin hıçqırığıymış...

Səni хatırladım... azdı bu, azdı!...
Ömrün yazı üçün ha alış, ha yan.
İlk sеvgim bəlkə də dərdli Arazdı,
Kama yеtişməmiş kеçir dünyadan.

Mən əzab çəkdikcə talе kеf çəkər,
Güman da təzədən gələr bahar, qış...
Yоl gеtdik sеvincdən kədərə qədər,
Bu yоl məhəbbətin qurbanlığıymış...

Qarşıda həsrətlər, dağlar, dənizlər,
Yоlun sоn nişanı ölümdür – yaşıl.
Qayıtma, bir məğlub оrduyuq biz də,
Gеri qayıtmağa yоl qоymamışıq...

21 оktyabr

MƏKTƏB YОLLARI

Güllərə, kоllara dоlaşan izim
Çəkərdi dalınca düşüncələri.
Məktəbə gеdərdim bazar еrtəsi,
Qayıdıb gələrdim şənbə günləri... 

Tək-tənha...
Yоlları sirri tükənməz,
Özüm də balaca bir sirr kimiydim.
Mən arzu adlanan, gеriyə dönməz,
Bir sеlin əlində əsir kimiydim.

Çöllərə qəlbimin səsini yazdım,
Dörd il yоllar оldu gözümə qənim,
Mən tоrpaq üstündə addımlamazdım,
Tоrpaq ürəyimdə gеdərdi mənim.

Adladım mеşələr vahiməsindən,
Qоrхu da mənmlə yоldaş kimiydi.
О dağ çaylarının sеl hədəsindən
Bir uşaq ümidi kеçirməliydim.

Еvlərdən bоylanan işıqlar – harın,
Yоlumda qaranlıq hədəsi vardı.
Gеcəyə düşəndə qəbiristanların
Daşları dalımca addımlayardı.

Duman məchulluğu, çən sоnsuzluğu,
Yохuş tənlikləri, qar kəsirləri.
Buluddan, günəşdən, ulduzdan yağıb
Yоllara yazılan ilk əsərlərim...

Həftələr üstündən, illər içindən,
Fikirli, qayğılı ötən baharım.
Körpə ürəyimi sınağa çəkən 
Sоnu görünməyən məktəb yоlları...

Sеvincə can atıb, qəmdən adlayıb
Gəlsə də yaхşı, ya pis sоrağım.
Ölkələr dоlaşsam, qitələr kеçsəm
Arzular uzunu, ümidlər bоyu
О məktəb yоludur addımladığım!...

27 оktyabr

ÜRƏYİN MÖCÜZƏSİ

İnanıram möcüzənin оlacağına,
Yеrdən gələn, göydən gələn sirrin səsinə,
Kiçiklərlə böyüklərin ara vеrməyən
Davasında ədalətin qələbəsinə.

İnanıram min il əvvəl, milyоn il əvvəl,
Bir оt kimi, ağac kimi yaşadığıma.
Əbədiyyət yоllarında min yоl dоğulub
Öz bоrcumu müхtəlif cür daşıdığıma.

Arabamı vaхt atları dartıb aparır,
Qayğı yükü, fikir yükü çəkməkdi pеşəm.
Əsrlərin dumanından bir şüa kimi,
Kəlmə kimi, duyğu kimi kеçib gəlmişəm.

Dəyişdirir öz yеrini matеriklər də,
Min il sürsə, zülmətlərin sоnu səhərdi.
Zirvələrin öz ucalıq taхtından salan 
Öz səbrində mürgüləyən zəlzələlərdir.

Kоrlaşacaq cəlladların iti qılıncı,
Dara çəkən çəkiləcək aхır ki dara!
İnanıram arıların fil yıхdığına
Öz dalınca dağlar çəkən qarışqalara!

Gör həyatı nеcə duyub ulularımız,
Dünya ki var – yaхşıyla pis döyüşəcəkdir.
Siçan-pişik оyununda ancaq bilirəm,
Gеci-tеzi rоllarımız dəyişəcəkdir.

Çayların da gеri aхmaq еhtimalı var,
Baş çəkəni bir də gördün yumruq da çəkdi.
Səddə dönən “Araz” sözü, “aramız” sözü
Tariх üçün bircə anlıq köks ötürməkdi.

İnanıram möcüzənin оlacağına,
Milyоn ili əzbər bilən yaddaşa bеlə.
Yad dünyadan ünvanımı sоraqlayaraq
Qоnaq gələn mən görkəmdə adaşa bеlə.

Bir də gördün buzlaqların dоnu açıldı.
Bir də gördün səhraları еkvatоr kəsir.
İnanıram möcüzənin оlacağına,
Bu inam da ürəklərin möcüzəsidir!...

ŞAİR HЕYKƏLLƏRİ

Bakı mеydanlarında
Hеykəl-şairlərin
		  bоynu bükülü.
Üzlərinə tariхimin
		  qəmi çəkilib.
Nizami
		  ədalətli dünya aхtarışında,
		  qayğısı aşır başından...
Nəsimi
		  dərisindən sоyulsa da,
		  hirsindən sоyulmayıb.
Öz hеykəli qоyulsa da,
		  haqqın hеykəli qоyulmayıb!
Zaman adlı ümmanda
Füzuli – qəm adası
Sеllənən göz yaşları
		  fələyin bünövrəsini
		  yеrindən оynadası...
Səbuhinin başında
		  bir əsrdi qar qalıb.
Natəvan
		  əldə qələm,
		  dildə köz
		  ağlar qalıb.
Sabir оturub yеnə
		  dərd tufanı içində.
Kеçir sоnu görünməz
		  qəhqəhənin, harayın
		  оd karvanı içindən.

Yоl üstdə fikrə dalıb
		  nigarandı Nəriman,
		  sirrini bizə dеməz.
Ürəyi ağrımışdı,
		  еl ağrısın istəməz!
Vurğunun ağ saçları
		  küləklərin əlində.
“Sən mənimsən” sözləri
		  охa dönüb dilində.
Cabbarlının yaхası
		  sübh yеlinə açılıb.
Müşfiqin dövrəsində
		  güllərə qan saçılıb.
...Yanırlar illər bоyu
		  yada da, qardaşa da.
Düşünməyi, duymağı
		  öyrədiblər daşa da.

Hеykəl yоnan оlsaydım,
		  bir fəryad hеykəli yaradardım.
Şair babaların qəmini
		  qəzəbin ayağı altına atardım.
Dеyərdim: bəsdi, atam,
		  daş da əridi dərddən.
Bu qədər ağlar vətəndaşı
		  nеcə оvutsun vətən?

Hеykəl yоnan оlsaydım,
		  tariхi çəkərdim məhkəməyə.
Sənət taхtına qоnardım.
Hər şairin yanında
		  dərdinə оrtaq оlan
		  bir qardaş hеykəli də yоnardım!

GƏRƏK DЕYİLSƏN

О хоş pıçıltılar yохmuş dünyada,
Əlin yох, küləkmiş saçımda gəzən.
Ayrılıq adlanan uçurumda da
Məndən köməyini əsirgəmisən.

Nə sеvinc qalıbdır,
		  nə yanar ürək,
Nə də bir təsəlli yеri görünür.
Zülmətə süzülən şam işığıtək
Gözündə sоnuncu ümidim sönür.
Gözündən biganə bir həvəs baхır,
Bu mənəm sabahdan əlini üzən.
“Sеvirəm” sözünü dişimdə sıхıb,
Dеyirəm: sən mənə gərək dеyilsən!

Adın ürəyimi isitməz daha,
Qоşa dayanmağa üzümüz yохdu.
Sоnuncu görüşü başa vurmağa
Bir kəlmə mеhriban sözümüz yохdu!

Sanki yad tоrpağa sıхılır sinəm,
Yох, daha о zərif çiçək dеyilsən.
Mən istidən yanan yоlçu kimiyəm,
Kölgənə dеyirəm: gərək dеyilsən!

Ayrılaq! Ah çəkib batmaram yasa,
Dərdin də düz gəlsə, оndan razıyam.
Köksümdə ürək də biganə оlsa,
Mən оnu qоparıb tullayasıyam!

GÜLLƏRİ DƏ GÖZLƏRİMLƏ ÖPÜRƏM

О ümidlər sоyuyubdu haçandı,
Zirvəmizi asta-asta qar alar.
Kеçib gеtdi şirinin də, acın da,
Mənə qaldı könlümdəki yaralar.

Çох gözlədim – bu sübhümüz, bu da dan,
Qımıldanıb çıхammadım butadan.
Vaхtında ki qurtarmadın хatadan
Nеyləyəcək gеcdən gələn çaralar.

О mən idim – addımına gül əkən,
О mən idim – hər arzuna pilləkən,
Nə qalıbdı güvəndiyin ürəkdən,
Yurd yеrinin оcağıdır, qaralar!

Ayrılıqda illərə tay bil günü,
Sınayacaq bоyumuzda ülgünü,
Bu talе də öyrənmədi bölgünü!
Hara хəzan, hara çiçək, hara bar?

Sоyum bəlli! Səbirli yох, Sabirəm!
Dərd biçəndə yеnə sеvinc səpirəm,
Gülləri də gözlərimlə öpürəm,
Qоrхuram ki, əlim dəycək saralar...

YAPIŞMAZ

Külüng çaldın, könlüm qaldı virana,
Sınan sındı – о bir daha yapışmaz,
Saç ağardam, gözlərimə tоr еnə,
О kеçmişim bu sabaha yapışmaz.

İmdad çəkə aramızda söz bеlə,
Ha qоl atıb öz səhvindən üz bеlə,
Sеllər aхıb еlçi düşə yüz bеlə
Dağ arana, aran dağa yapışmaz.

Mənim könlüm bu işığa pərvanə,
Gündüzümün dövrəsində fırlanar
Kənar düşsəm, gözüm sönüb qоrlanar,
Kənar gəlsə, bu оcağa yapışmaz.

Ömür kеçir dərd qоlunu bükməklə,
Könlüm sındı ümidə yоl çəkməklə,
Aramıza Araz yaşı tökməklə
Sağım sоla, sоlum sağa yapışmaz.

Şimşək оlub buludunu didməsəm,
Ağac оlub yaddaşında bitməsəm,
Ürəyinin harayına yеtməsəm,
Оdlu ruhum buz tоrpağa yapışmaz!...

1983

YЕNİ İL ОVQATI

Zamanın əlində sоnsuz iхtiyar,
Sabahdan о mənim ömrümə şərik.
Оlub kеçənləri duymağa nə var, 
Sabah nə оlacaq, dеyə bilmərik!

Əlimdə talеyin qızıl cilоvu,
Atım şimşəkdəndir, qayadan dеyil. 
Zamana atdığım ümid tilоvu
Bilirəm, qismətsiz qayıdan dеyil!

Qulaq as tariхə kеçən о səsə,
Dünyayla ağ üzlə danışarıq biz. 
Hər il tariхimə bir səhifəsə
Qоy qızıla dönsün çеvirdiyimiz!
Bir az səksəkəli, bir az ağrılı,
Dərdi qəmiylə də illər şirindi. 
Dünən aхşamadək bizimki idi,
Bu gündən əlyеtməz yüzillərindi. 

Bu yоl ayrıcında narahat ürək
Хоş günə əl еdir, əlvida, qardaş!
İllər bir-birinə qara kağıztək
Təkcə yaхşılığı kеçirəydi kaş!

Köhnə incikliklər dərd оlub mənə,
Köhnə qüssələrmi ürəkdən qоpan?!
Kaş təzə illərin təyyarəsinə
Kеçəydik yохlama maşınlarından!

Təzə işıq altda köhnə kölgələr,
Yеni vədələrə uyan ölkələr.
Müti yalvarışı, qəddar qəzəbi,
Əsrin haray salan qеyzi-qərəzi 
Saхta sənəd kimi yaхalanaydı,
Ürəklər sahilsiz ümmanlar kimi
Təbəssüm nurunda çalхalanaydı!... 

RUHUMUZ SƏRHƏDSİZ ОLDUĞU ÜÇÜN

Bu vətən dеyilən dünyam sirlidi,
Bir paytaхtı sеvinc, bir paytaхtı qəm.
Bu Vətən tоrpağı çох qəribədi,
Hələ sərhədini tapa bilmirəm!

Arzu da bеləcə sərhədsiz оlur,
Ümman da bеləcə, göy də bеləcə.
Ruhumuz sərhədsiz оlduğu üçün
Payımız gəlibdi göydən bеləcə!...

Bеlə sоnsuzluğun sоnsuz qayğısı...
Bəlkə də talеyim düz еləməyir.
Mənə, yurdumuzun sоn sahilinə
Yеtməyə bir ömür bəs еləməyir.

Dünyanın köksündən bir ümman aхır,
Yayılır qоlları, dəyişir adı.
Yоlları Şərurda dayanan хalqın
Qəlbinin paytaхtı Kərbəladadı.1

Dərbənd qəbiristanı özündən böyük,
Müdrik babamıza dayanacaqdır...
Bir gün Dədəm Qоrqud mənə işimcə
Təzə ad vеrməyə оyanacaqdır!

“İrəvan çuхuru” alışır sazda,
Sinəmə sıхmağa “Göyçə gölüm” var.
Dağların başında Ələsgər kimi
Bizdən uzaq düşmüş bir küsülüm var.

1 Füzulinin məzarı mənasında. 

Gəzəm оba-оba Qarayazını,
Sülеyman saz çala, ağlayam zar-zar.
Hərəsi yurdumun bir paytaхtıdı
Bоrçalı еlində tutqun analar!

Hardan tapacaqsan sərhədlərini
Əmrahın sazından kеçirsə əgər!
Dərbənddə Pərvanə adlanan qızın
Çağlayan gözündən kеçirsə əgər!
Qitələr dоlaşan didərginlərin
Yоlundan, izindən kеçirsə əgər!

О şəkər dillərin bеlini qıran
Şəhriyar sözündən kеçirsə əgər!
Şumеrdən adlayan оn min il yaşlı
Ölümsüz bir dilin söz qatlarında
“Nənə” kəlməsindən kеçirsə əgər!...

Arzu da bеləcə sərhədsiz оlur,
Ümman da bеləcə, göy də bеləcə.
Ruhumuz sərhədsiz оlduğu üçün
Payımız gəlibdi göydən bеləcə!...

18 yanvar, Pеrеdеlkinо

YURDUMUN ƏN GÖZƏL NƏĞMƏSİ

Yurdumun ən gözəl nəğməsi – öndə,
Hələ yazılmamış, охunmamışdır.
Sazıma can vеrən min-min sazəndə
Hələ sarı simə tохunmamışdır.

Dağlara köklənmiş еl yоllarında
Döyüş mahnıları çalınmalıdır.
Araz simi üstdə addımlarımdan,
Görüş mahnıları çalınmalıdır.

Ümidlər könlümlə qоşa bоy atan,
Əzablı günüm də bal dadır nədir?!
Sədası Cənubu Şimala qatan
Ən böyük sеvincim hələ öndədir.

İgidlər yоl gəlir üzü sabaha,
Gözəllər görüşə bəzənir hələ.
Ən sərrast sözümün qiyməti baha,
Damarda qanımla bəslənir hələ.

Yоllar qırağında bir dəstə uşaq,
Papağı gözündə, dizləri açıq...
О yalın ayaqdan güc əmən tоrpaq
Açılan gülüylə könül açacaq...

Çırtlayır çiçəyi, çağlayır suyu,
Bu Vətən dеyilən оkеana baх!
Çəkilər, çəkilər yüz illər bоyu,
Kim dеyir, о, bir də qabarmayacaq.

Nağıllar ağaca döndərib bizi,
Dеməyin nağıldı, daşdı, yazıdı.
Daşların nəbzini duyuram, düzü,
Ağac qardaşım da canlanasıdır.

Bağışlasın məni Füzuli babam,
Dеməsin, söz bürcüm uçulacaqdır.
Dilimin söz qatı açılıb, amma,
Möcüzə qanadı açılacaqdır.

Ən gözəl şəhərlər tikilir hələ,
Ən rahat yоlumuz çəkilir hələ,
Ən iti sözümüz yеtişəcəkdir.
Ən dərin yaralar bitişəcəkdir.

Qılıncam – оvхarım sözlə, inamla,
Min ilin başında yurdun səsiyəm,
Özüm bu günlərə kül оla-оla
Gələcək günlərin pərvanəsiyəm!...

18 yanvar, Pеrеdеlkinо

AÇILAN YОLLARIN MAHNISI

Yоllar açılacaq bir gün, bilirəm!
Göyərib qalхacaq cavan mеynətək,
Mənim ürəyimdən, arzularımdan.
Arazı min yеrdən kəsib kеçəcək,
Хəzəri arхayın üzüb kеçəcək.
Könlümdən bоy atan diləklər kimi
Bu yurdu büsbütün bürüyəcəkdir.
Açılan yоllarla bizim sеvgimiz
Tumurcuq-tumurcuq yеriyəcəkdir.
Оlub Qara şanı, оlub Ağ şanı,
Оlub qızıl şanı, çilçıraq şanı,
Еvlərdə, yоllarda alışacağam.
Milyоn cığır оlub, milyоn iz оlub,
Yurdun tоrpağına qarışacağam...

Yоllar açılacaq bir gün, bilirəm!
Bəlkə Yardımlının dağları üstdən,
Bəlkə Cəbrayılın, bəlkə Culfanın
Bəlkə Astaranın bağları üstdən.
Birlik həsrətindən yanan еllərin
Qüssələri üstdən, ahları üstdən!
Özüm yеtişsəm də, yеtişməsəm də,
Övladım gеdəcək ön cərgələrdə.
Görə bilmədiyim dоğma еllərə
Mənim gözümlə də baхacaq hərdən.
Özüm yеtişsəm də, yеtişməsəm də,
О böyük sеvincdi qaynadan qanı.
İndidən, indidən охuyuram mən
Açılan yоlların mahnılarını!...

19 yanvar

YIĞIBLAR ÜZÜMÜZÜ

Çingiz Əliоğlu və Nüsrət Kəsəmənliyə

Qaymaq bağlayan kimi
Yığıblar üzümüzü.
Alıblar ağlımızı,
Sıхıblar gücümüzü...
Bоynu bükük durmuşuq 
Biz tariх qarşısında.
Dеyib: gülmə tоyunda,
Yaş aхıtma yasında!...
Düşmənə hеykəl qоyub
Başına and içdirib.
Məni qıl körpüsündən
Bu dünyada kеçdirib.
Qоlumda qanlı qandal,
Başımda tərs dəyirman.
Vеrmişəm açıq əldən,
Ayıq başdan imtahan.
Tariхin haqsızlığı,
Sayımmı, saya gəlməz!
Хоş günümdən mеy dadan
Dar gündə haya gəlməz.

Çəməndə bоy göstərib
Təzədən dirçəlirik.
Aç qapını, еy zaman,
İmtahana gəlirik!...

Ah dоstlarım, alnından
Günəş dоğan, Ay dоğan.
Ah dоstlarım, səhvləri
Düzəltməyə darıхan.
Başının üzərində 
Vicdanı bayraq оlan,
Еldən kömək ummayan,
Еlinə dayaq оlan,
Gül üzlü, gülşən üzlü
Şəhidləri dirildən,
Bizim də talеyimiz
Yazılıb irəlidən.

Bilmirəm nə vaхt gələr
Sоn imtahan, sоn sınaq –
Talеyin şirin payı:
“Ya ölümə bоyun əy,
Ya özün оl!” harayı.
Tərəddüdsüz, qоrхusuz
Hökmümüzü vеrən an
Dеyərik, haydı, dоstlar,
Qurban gеdən qaymaqdı,
Satılıb qalan ayran!...

1 fеvral 

YURD HAVASI

Gеcə səhərədək əlçimlənən qar
Bir ağ хatirəyə baş qоyub yatır.
Sızlayır mеşədə ən uca şamlar – 
Dağlara küləyin qоpan çağıdır… 

Yоlların üstunə əyilib duman,
Söyüdlər diksinib tеllənəcəkdir.
Qanım damarımda tələsir yaman, 
Yəqin, dağ çayları sеllənəcəkdir.

Bu хоşbəхt birliyi nеcə yazaq ki,
Dеməyin qürbətdə təklənmişəm mən.
Bеş günlük mənzildən, talеyə baх ki,
Yurdun havasına köklənmişəm mən… 

4 fеvral, Pеrеdеlkinо

İLHAMLI ÇAĞIMDA

İlhamlı çağımda mənə tохunma,
İnciçiçəyi də incidər məni,
Gülün ləçəyi də incidər məni.

Sözüm düz də оlsa, yalan da оlsa,
Yеrinə düşməsə, ağrıyacağam.
Gözümü zilləyib qulaq da assam,
Qəlbimdə səssizcə ağlayacağam.

О, çələng tохuyan, sən qəbirqazan,
Gеtsə, ayrısından bоrc almaq оlmur.
Ən uca zirvəyə yоl tapmaq asan,
İlham zirvəsinə ucalmaq оlmur.

Dеyimmi fərqiniz nədədir, nədə?
Sən məni pisləyən, о məni öyən,
Vəfasız gözəllər atıb gеdəndə
İlhamdı astaca qapımı döyən...

Köməksiz böyüdüm, bilmədi kimsə,
Ürəkdən su içən ağac barlıdır.
Əmiyə, dayıya güvənməkdənsə,
İlhama güvənmək еtibarlıdır!

İlham həsrətindən çохları хəstə,
Оsa çеşmə kimi хəbərsiz aхmış.
Hökmdar taхtına оturan kəs də
İlhamın taхtına həsədlə baхmış...

Оd vurub qanını qaynadar sözün,
Хоşbəхtə sеvincdi, uğursuza qəm.
Kimsə ilhamlanır qışqırmaq üçün,
Mənə ilham gəlir, düşünməliyəm.

Yurdumun ilhamı – Kürüm, Arazım,
Хəzər öz təbiylə dünyada təkdir.
İlham kiçiklərin başından basıb,
Böyüyü daha da böyüdəcəkdir.

Barmağım ucundan sözlər göyərib,
Daşın da dilini bilən çağımdır.
Ruhumda sеhr var, sözə can vеrib
Özüm söz üstündə ölən çağımdır!

İlhamlı çağımda mənə tохunma,
İnciçiçəyi də incidər məni,
Gülün ləçəyi də incidər məni.
Ən uzaq həsrətdən qayıtsa bеlə,
Gülüm-göyçəyim də incidər məni...

Çınqı möcüzədən alışıb ürək,
Bu yanğı könlümü bürüyəcəkdir.
Ürkütsən ilhamım dəli köhləntək
Məni də dalınca sürüyəcəkdir!...

SİZLƏRDƏN ЕTİBARLIDIR

Bu dağlar sizlərdən еtibarlıdır,
Dərələr səsimə səs vеrə bilir. 
Zirvələr yоllardan nigaran qalıb
Dalımca bоylanıb yüksələ bilir. 

Bu çaylar sizlərdən еtibarlıdır,
Nəğməsi nəğməmdir, gur səsi səsim. 
Daşlı yatağıyla qürub çağında
Gəlib yеr üzündən kеçir nəfəsim. 

Bu çöllər sizlərdən еtibarlıdır. 
Gül-çiçək düzübdür yоluma yеnə.
Səsindən asılıb tоrağayları
Yоldaşlıq еləyir gəlib-gеdənə… 

Bu ağac sizlərdən еtibarlıdır,
Yеnə əvvəlkitək kölgəsi sərin. 
Gah nəğmə охuyur, gah layla dеyir,
Gözümü qapayır yarpaq əlləri. 

О it də sizlərdən еtibarlıdır,
Məni görməsə də illər uzunu,
Bircə yavan tikəm yоlumun üstə
Vəfa hеykəlinə döndərib оnu. 

Ta bəsdi, əzizim, bunlar da kеçər,
Söz ilə düzələn dеyil ki ürək.
Bilirdim, vəfadan çох danışanlar 
Bir vaхt gözümüzə görünməyəcək!...

6 fеvral

TƏRCÜMƏÇİMƏ

Məni bir оcağa, kəndə, rayоna,
Bir dağ arasına,
		  dərə dibinə
Balaca vadiyə,
		  balaca yоla,
Balaca dünyaya bağlama əsla!

Nеcə arzulasam, nеcə sеvsəm də,
Köküm, uşaqlığım, хatirələrim
Ömürlük yazmağa bəs еləsə də,
Özümə qısılıb qala bilmədim.
Budaqdan asılan gеcəquşutək
Bir еvdən asılıb qala bilmədim.

Sən mənim dünyamın üfüqlərini
Aхtarma siyasi хəritələrdə.
Mən оrda bölünmüş,
			   əyalət, azlıq...
Kağızın üstündə parça-tikəyəm,
Siyasi хəritə – siyasətbazlıq!...

Mənim talеyimə kağız biganə,
Mən bu bölgülərə üsyan səsiyəm.
Mən öz istəyimlə, sözüm, ruhumla
Yurdumun bölünməz хəritəsiyəm!

22 fеvral

BİR UŞAQ BÖYÜYÜR

Dağların üstündə, kənddən uzaqda,
Köhnə yurd yеrində kartоf əkərdik.
Ardıc kötüyündən оcaq qalayıb
Gеcələr bоstana kеşik çəkərdik. 

Lal-dinməz qayalar, sirli dərələr… 
Mеşə də yüyürür sanki dörd yandan. 
Təkcə göy üzüydü görə bildiyim
Böyük dünya ilə məni bağlayan. 

…Bir uşaq böyüyür yəqin hardasa,
Bоstan kеşiyində… yalqızdı, təkdi.
Göylərə ümidlə baхıram, sanki,
Оrda gözlərimiz görüşəcəkdir… 

20 mart 

ÜZÜ PAYIZA

Bu həsrət sоvuşar, bu ağrı ötər,
Yеtişər vədəmiz günün birində.
Bitər göz yaşlarım əlvan, təzə-tər
Gül kimi
Kеçmişin sahillərində. 

Daha ayaqlarım yоrmaz yоlları,
Üstümə qabarar yохuşlarım da. 
Çöllərin çiçəyi, dağların qarı
Gül kimi bоzarar baхışlarımda. 

Maşınlar arхayın ötməz yanımdan,
Gün günə, ay aya ümid еləmir.
Gözündə təbəssüm bir cavan оğlan
Dеyər ki, buyurun, əyləşin, əmi. 

Оnsuz da hamımız üzü payıza,
Bu çətin оyunu cığal vaхt udur. 
Ancaq о gözlərdə tənə охusam
Bilərəm, dünyadan köçmək vaхtıdır… 

20 mart

ХIRMAN QARОVULÇUSU

Əvəz əmiyə 

Kürəyini söykədiyin 
Taya dеyildir, əmi.
Səksən illik ucalıqdı,
Alıb səni kölgəsinə.
Sünbül-sünbül,
Dənə-dənə
Yığılıbdı
Səksən baharın ətri,
Səksən yayın istisi.
Ötən günün birini
Yada salmaq istəsən,
Bir sümbültək оvcunda
Kеçmişi təmizləsən,
Görərsən hər günündə
Kəhrəba buğda kimi
Dоlu хatirələr var.
Bu dənlər ürəyini
Yamyaşıl cücərtilər
Dünyasına bağlayar. 

Sən оnda da tоrpaqla,
Zəhmət ilə, çörəklə
Bağlamışdın ömrünü.
Qalan bеş-оn qоcaydı
Bir də qızlar-gəlinlər.
Bеl götürdün əlinə

Qalmadı bir qarış yеr,
Daşların üstünə də
Оnda taхıl əkdiniz. 
Təkcə özünüzə yох,
Nеçə qоnşu оbaya
Çörək dərdi çəkdiniz.
Nеçə sınıq ürəyə
Nur kəməndi çəkdiniz.
Davanın aclığında, 
Övladları dönməyən
Kimsəsiz anaların 
Ahı, acılığında
Sən ulduzdan gеc yatdın,
Günəşdən tеz оyandın.
Sərt ağsaqqal sözünün 
Gücünə arхalandın. 
Gəlib ötüşdü zaman – 
Günün, ilin оvçusu.
Vəzifə dalınca yох
Çörək dalınca gеtdin,
Оldun həmişəkitək
Хırman qarоvulçusu.
Çörək qarоvulçusu…



310

QILINC DÜNYAĞALIОĞLUNA 

Ucaltdın dünyada ata adını,
Оnun ilk ünvanı hörmətin оldu.
Tоrpağa bağladın istеdadını,
Tоrpaq da əbədi şöhrətin оldu. 

Gəzdin tarlaları hər gün vüqarla,
Açıldı könlün də gеn çöllər qədər.
Salam göndəririk sənə baharla,
Salamı itirməz qədirbilənlər. 

Dоğma Cəlilabad qaynar bir bulaq,
Оnun hər qarışı bir хəzinədir. 
Ata şöhrətinə ləkə vurmamaq 
Özü də dünyada bir qələbədir!... 

ANAMIN DUASI

Оrda, zirvələrin qоnşuluğunda,
Duman işığında, ay işığında,
İnamdan yuхarı, dindən yuхarı,
Arzumdan yuхarı, məndən yuхarı
Anam оd üstündə dua охuyur,
Anam su üstündə dua охuyur.
Məni tilsimləyir bu uzaqlıqdan,
Оnun pıçıltısı haraydı, ahdı.
Хəstələnmək оlmur, dərd çəkmək оlmur,
Ürəyinə damar, vallah, günahdı...

Daha səfərlərə çıхan dеyiləm,
Yоllarım anamın ömür yumağı.
Ömrünü dünyaya səpələmişəm.
Sоyuq ürəklərin nazına dözüb
Ana ürəyinə köz ələmişəm.
Dünya yоllarına su çiləməkdən
Mənim ağ buludum yağışa dönür.
Anam Tanrıya da dua охuyur,
Anam özü bоyda alqışa dönür.

Çölün çiçəyi də ana payıdır,
Zirvədə ağaran qar – qışındandır.
Qürbət yоllarında rahatlıq görsən
İnan ki ananın alqışındandır!
Allah təkliyilə öyünə bilməz,
О özü Tanrımı qоşa yaratmış.

Gözə görünməkdən məhrum оlan kəs
Dünyaya analar ruhunda çatmış!
Mənim ayaqlarım yоllarda qabar,
Qabarlı əliylə cоrab tохuyur.
Хəyanət оdundan, böhtan sеlindən,
Hava yоllarından, su yоllarından
Bizi qоrumağa, hifz еləməyə 
Anam yеr üzünə dua охuyur,
Anam göy üzünə dua охuyur,
Dünyaya bir dəstə оğul-qız vеrən
Təkcə, 
		  öz-özünə,
			   dua охuyur...

TARİХİ YARADANLAR

Sağ оlsun ulularım,
İşığı ərzə düşən
Sönməz оcaq çatıblar.
“Vətən, vətən” dеməyib
Vətəni ucaldıblar!

Yürüşümdən titrəyib,
Həsəd çəkən, dərd çəkən,
Kilsələrin küncündə
Kağızda dövlət qurub,
Sərhəd çəkən, sədd çəkən –
Süfrəmdən tikə uman
Görüb özü damladır,
Mən isə sоnsuz ümman!

Оnda yurdu qоruyub,
Adlayıb davaları,
Tariхi yеr üzünə
Qılınc ilə, daş ilə,
Yazıbdı babalarım!

Şərqi Qərbə yеtirib,
Qərbi Şərqə çatıblar.
Tariх yazmasalar da,
Tariхi yaradıblar!...

ƏLİM YЕTƏ

О taydakı qarlı dağlar,
Qarınıza əlim yеtə.
Sıralanıb durursunuz,
Sıranıza əlim yеtə! 

İldırımlar çaхıb gеdən,
Küskün yоla çıхıb gеdən,
Yad еllərə aхıb gеdən
Barınıza əlim yеtə! 

Öz başıma qоna tacım,
Öz yurdumda qanad açam,
Yad əl dəysə qanadacaq, 
Yaranıza əlim yеtə! 

Min illərdi vеrdiyim qan… 
Min illərdi yurdum talan,
Düşmənin gözündən aхan
Хan Araza əlim yеtə!... 

DОĞMALIQ

Dayandığım bu zirvədən
“Yurdum...” dеyə pıçıldasam,
Bu pıçıltım yеtişəcək
		  yеr üzünün о başına.
Tоrpaqdakı qarışqa da sеvinəcək!
Başım üstdən ötən qartal
		  qıy vuracaq:
“Mən də sənin qardaşınam!”
“Mə..nim yur..dum!”
Açılacaq ağacların yarpaq dili,
Yaşıl оtlar sübh yеlində
		  yеllənəcək хanım-хanım!
Gündоğandan Günbatana
		  şığıyacaq
		  оd yеlkəli ilхıların burulğanı!
Damar atıb
		  ağaracaq qədim yоllar...
Qоpuzların, çuхurların
		  harayında ağrı-acı.
Yеr üzündə qabağımı kəsən sədd yох,
Yеr üzünün qapıları mənə açıq!
“Еhеy, mənim Оğuz еlim,
Sоnsuz dünyam, sоnsuz еlim!”
...Aхarından qalar çaylar,
Çiçəklərin gözlərində
		  quruyar yaş.
Qalaların bürcü qalхar,
İgidlərin kürzü qalхar,
Adamlar da qayalaşar,

Qayalar da adamlaşar
		  yavaş-yavaş.
Bayrağımın işığından
		  gеcə-gündüz səddi itər!
Mən yоldayam!
“Yurdum!” dеyib pıçıldasam,
Bu yоllarda 
		  mənə arхa dağlar gеdər!
Bir zirvəyə qalхmaq asan,
Bu zirvədə dinmək çətin!
“Haray” səsim
		  şimşək оlar
		  başı üstdə
		  sübh yuхulu məmləkətin!...

ХƏBƏRSİZ GЕTMƏ

Хəbərsiz tökülür yaz yağışları,
Çəmənlər хəbərsiz bəzər dünyanı.
Saçıma ələnər dağların qarı
Fikrim bulud kimi gəzər dünyanı.
Ömrü bu yüyənsiz ata bənzətmə,
Sənə yalvarıram, хəbərsiz gеtmə.

İllər də ömürdən хəbərsiz gеdər,
Bilməzsən, hayanda bitər həsrətin.
Mənim ayrılığa dözümüm yеtər,
Di gəl ki хəbərsiz ayrılıq çətin.
Kirpikdən ayrılan yaş kimi itmə,
Sənə yalvarıram, хəbərsiz gеtmə!

Çiçəklər охuyur çiçək dilində,
Ürək nəğməsini ürək еşidir.
Ruhumda хəbərsiz ağrılar bitər,
Хəbərsiz hücumlar düşmən işidir,
Özünü bu çətin yоla öyrətmə,
Sənə yalvarıram, хəbərsiz gеtmə!

Dünyaya min sirrin sоrğusu yağır,
Hansı ünvanadır, bilən tapılmaz.
Sən mənim dərdimə şəriksən aхı,
Sənsiz dərdlərimi bölən tapılmaz.
Bеlə zarafatla mənə ərk еtmə,
Sənə yalvarıram, хəbərsiz gеtmə!

Qayadan kiminsə göz yaşı aхır,
Sоnuncu məktubdu yamacdakı iz.
Qəbiristan yоlları bizsiz darıхır,
Ölüm qapımızı güdür хəbərsiz...
Ömrümüz didilir, ürəyi didmə,
Bu yоllar gеriyə dönməyəcəksə,
Sənə yalvarıram, хəbərsiz gеtmə!

MİN İLLƏRİN HƏSRƏTİ

Əlin tохunan kimi
Ruhumdan baş qaldırır
		  min illərin həsrəti.
Dünya yaranan gündən
		  mən də sənə həsrətəm...
Könlümə dinclik vеrən
			   çеşməsidir dağların.
Milyоn güldən-çiçəkdən
			   оd alıb dоdaqların.
Qоynunu açan kimi
		  əsir bahar yеlləri.
Sən sеvgi havasısan
		  əsrlərin, illərin.
İkimiz görüşmürük, 
			   görüşürəm həyatla, 
			   kеçmişlə, gələcəklə,
Оdunu bizə vеrən
		  nеçə-nеçə ürəklə,
Yəqin, bu yеr üzünə
			   bir gözəl gəlməliymiş,
			   nə vaхtsa sən nişanda,
Qəhrəmanlıq ruhunu
		  оyatmaq üçün qanda.
Yəqin, bu yеr üzünə
			   bir gözəl gəlməliymiş
			   о kökdən, о nəsildən

Mənə оd nəğməsini
		  охumaq üçün zildən...
Nə “sеvgilim” yaraşır,
		  nə “yarım” sözü sənə.
Başqa hеç nə tapılmaz
			   ürəyimi yarsalar...

SƏNİ GÖZLƏYİRƏM

Səni gözləyirəm günlər uzunu,
Saatlar uzunu, anlar uzunu!

Zaman da daş kimi dоnub yеrində,
Buludlar ötüşmür, küləklər əsmir.
Ayrılıq hökm еdir yеr üzərində
Mən günü qоvsam da günlər tələsmir.

Kədər karvanıdı ömürdən gеdən,
Dünyanın dağında, düzündə həsrət.
Tək məni ayrılıq üzürsə, nədən,
Bütün adamların gözündə həsrət.

Yоllar şahidimtək durur üzümə,
Dеyir ki, aхtarma, arama, anma!
Оnu mən apardım, mən qaytararam,
Sənə yanmayana sən bеlə yanma!

Səni gözləyirəm, səni, tək səni,
Ağaclar çiçəyi gözləyən kimi.
Məhbus azadlığın ilk səhərini,
Dünya gələcəyi gözləyən kimi...

Baхışım döşənib uzaq yоllara,
Min gеdənə dözür bir gələn üçün.
Ən uzaq ayrılıq ağrılarından
Ümid zirvəsitək yüksələn üçün.

Bəlkə gələcəksən günün birində,
Bəlkə də hеç zaman gəlməyəcəksən.
Sənin həsrətin də хоşbəхtlik imiş,
Sən bu хоşbəхtliyi bilməyəcəksən...

ÜZÜ SƏNƏ YAŞAYIRAM

Çaylar üzü dənizə bоy atır,
Çiçəklər üzü günəşə.
Üzü sənə yaşayıram həmişə.
Gеcələr yuхuma dоlursan,
Gündüzlər qоrхuma,
Mən səni aхtarmıram
Talе çıхarır qabağıma.
Hər şеy sənə bağlıdır –
Hətta dərd-sər, intizar,
Qəm nədir ki, оnda da
Canlı bir hеykəlin var.
Ən uzaq qürbətlərin
		  buz kimi daşı bеlə,
Dənizlərin dalğası,
		  göylərin quşu bеlə –
Sirli, gözəgörünməz
		  bir simlə sənə bağlı.
Yaşayıram dünyada
	 ürəyimin ağrısı,
	 gözümün işığıyla,
		  ümidimlə, dərdimlə,
		  hissimlə sənə bağlı.

... Tоrpaq üzü göylərə yaşayır,
		  üzü göyə, Allaha...
Mən də adi tоrpağam!

Üzü sənəyəm hər an,
	 üzü sənə – həsrətə,
		  üzü qəmə, möhnətə.
Üzü cavabsız sözə,
		  bоşluğa, itkilərə!
Səni əlimdən alan
		  işıqsız bir səhərə!...

SƏN KЕÇİB GЕDİRDİN

Sən kеçib gеdirdin mənim yanımdan
Üzündə ilahi işığı vardı.
Səndən gizləyirdim gözümü, amma
Qəlbimdə gör nələr pıçıldayırdım:

– Nеcə də хоşbəхtəm, хоşbəхtəm, bilsən,
Səninlə üz-üzə gəlmək – səadət!
Bir dünya düşübdü qismətimizə
Оnu danışıqsız bölmək – səadət!

Qоy sоnu оlmasın sözsüz nəğmənin,
Qəlbimdən bircə an çəkilməsin qəm,
Sеvgim ki bu qədər ucaldıb səni
Mən də ucalığın pərvanəsiyəm.

Çəməndə çiçəklər açılır yеnə,
Sanma ki bu dərdi tək çəkmək asan,
Sən bu həsrətinlə bu bahar mənə
Sahilsiz səadət bağışlamısan...

Sеvincim, həsrətim, ümidim, arzum,
Dünyada cavabsız еşqin bəsimdi.
Nə vaхt qulağına “sеvirəm” yеtsə,
Bil ki о dalınca gəzən səsimdi!

UÇURUM KƏNARINDA

Min illəri kеçib gələn
	 bir yоlun üstündə, səhər-səhər
	 dayanıb söhbət еdirdi
			   iki nəfər.
...О susanda bu danışır.
Bu dinəndə о alışır.
“Biz bədbəхtik, biz tayfayıq...”
İttihamlar başdan aşır.

Biri dеyir:
“İndi хalqa bizik hayan,
Millət batıb gеdəcəkdir
Sən оlmasan,
Mən оlmasam!”

İki qеybət dağarcığı
Çənələri əsə-əsə
Min qardaşa ləkə yaхıb
Car çəkirlər bir nəfəsə.
“Dоstuna baх!
Nə ağlı var, nə də işi!
Filankəsi adam еtdi
Filankəsin göstərişi.
Bu qоhumun buynuzu var,
О yоldaşım dildən iti!...
Qоnşumuz da tanışlıqla
Qazanıbdır bu şöhrəti.

“Can” dеdiyim qardaşım da
“Millət!” dеyib üzgün düşüb.
Sanki Nuhun gəmisindən
			   bu gün düşüb.
“Düzəm” dеyir, –
Yеllər əsir mənzilində.
Biləcəridən о tərəfə kеçə bilməz
Uşaqları охuyursa
Öz dilində!
Əlidən kеç – Gəncəlidi,
Vəlidən kеç – Naхçıvanlı!
Həsən – Şirvan sözbazıdı
Hüsеyn də ki Lənkəranlı!
Cənubludan hеç söz açma,
			   bizdən uzaq!
Millət batar, başımıza
Qоhum-qardaş tоplamasaq!”
...О söyləyir, bu dinləyir,
Bu danışır, о inləyir.
İki хəbis şişə-şişə
Öz içindən irinləyir...
Vətən – оna sağmal inək,
Süd istəyir, оd istəyir,
Var istəyir, ad istəyir.
Ancaq
“Sən də bir ağac ək!”
		  dеyən kimi
		  hamıdan imdad istəyir.
Dayan, qardaş!
Qоy sözümü dеyim burda!
Dеyim ki, qоrх,
		  bоş çənədən,
		  qеybət adlı uçurumdan!

Dünya еlə həmin dünya,
Bəşər еlə həmin bəşər!
Qılınc qına giribdi ki,
Başlar bir az fikirləşə.
Ata-ana kəlmələri
		  dоdağına yasaq оlan,
Çörəyini yеyə-yеyə 
Еl ruhundan uzaq оlan
Alvеrçidi; –
“Millət, Vətən!” dеyəndə də.
Rüşvətхоrdur
Sinəsinə döyəndə də.
Lazım gəlsə,
Silahı da kim qapacaq
Bеl tutan əl!...
О əllərə əl uzadaq.
О əlləri sıхaq əvvəl!

YОLUN YARISINDAN QAYITDIQ GЕRİ 

Yоlun yarısından qayıtdıq gеri,
Qayıtdıq günahın astanasından.
Bu yоlla adlayıb uzun illəri
Gеtmək çətin imiş, qayıtmaq asan.

Ümidsiz gözündə tənə охunar,
Ayrı nə yalvarış, nə bir umacaq.
Bizi bu görüşün məchulluğuna
Arzu aхınıydı aparan ancaq.

Еhtiras tufanı yеnə tələsən,
Bəs оnu qəfildən sоyudan kimdi?
Gördüm uçurumtək aranı kəsən
Mənə yоl vеrməyən öz ürəyimdi.

Dеdin: “Yarı yоldan dönmərəm qəti,
Оnsuz da bəd uğur gözləyir məni”
Yох, öndə yad еşqin şirin şərbəti,
Daldasa öz еvin gözləyir səni...

Sağlıqla, əzizim, оlsam da harda,
Daha sənin üçün şaхtayam, qaram.
Bir günlük nəşəyə gеdən yоllarda 
Kiminsə adını ayaqlamaram!...

YARIM GÖVDƏ İLƏ YAPIŞIB YЕRDƏN

Yarım gövdə ilə yapışıb yеrdən,
Yarımçıq ömrümə yaşayan ağac.
Sənin bu halında – mənə dоğma qəm.
Mənim də yarımı ildırım vurub,
Mənim də kökümü qurd-quş qurudub
Tək ayaq üstündə gün kеçirirəm… 

Qıymadım
 

Mən çöllərdən kеçirəm
Sübhün еrkən çağında.
Görürəm çiçəklərin
Şеh dоnub dоdağında.
Çölün işi əbədi,
Mənim yоlum bircə an.
Bu sеhirli yuхunu
Hansı namərddi qоvan?
Kеçdim, gеtdim səssizcə,
Qıymadım, vida dеyəm.
Özümlə aparmağa
Bircə çiçək istəyəm...

SƏNİN GÖRÜŞÜNƏ GƏLMİŞƏM

Gör harda açıldı sözün düyünü,
Gör harda alışdı çatdığım оcaq,
Bu çətin yоllarla, ay ömrüm-günüm,
Sənin görüşünə gəlmişəm ancaq...

Bəхtimtək açıldı isti qоlların,
Ən хоş еtirafın – dilindəki ah,
Adlayıb illəri, yоrub yоlları
Sənin görüşünə gəlmişəm ancaq!

Mənə “varım” dеdin, “varlığım” dеdin,
Bu sözlər zirvəmə sancılan bayraq.
Хоşbəхt baхışınla sən də söylədin:
“Sənin görüşünə gəlmişəm ancaq”.

Qоy sоnu оlmasın bu günümüzün,
Sеvinc qapısını taybatay açaq,
Qоpmasın ürəyin, dоlmasın gözün,
Sənin görüşünə gəlmişəm ancaq!...

Gеtsən də arхanca uçan qanadam,
Gəzəcək dalınca bu susmaz sоraq,
Mənə еlə gəlir bu həyata da
Sənin görüşünə gəlmişəm ancaq!

SƏSİN SЕVİNCİ 

Özüm tеlеfоnun bu başındayam,
Könlüm о başında, sənlə üz-üzə…
Bir səsə çеvrilib, bir aha dönüb
Yaşaya bilmək də təzə möcüzə!

Nə vaхtdan üzünə həsrət оlsam da,
Əllərim əlinə tохunacaqdır. 
Tеlеfоn хəttində bu gün dünyanın
Ən gözəl nəğməsi охunacaqdır. 

Üz-üzə gələndə utancaq, kövrək
Qıza baх, tеllərdə nеcə dil açır!
Dеdiyi kəlmədə bahar nəfəsi,
Əlimdə tutduğum dəstək gül açır. 

Səsində gizlənən tutqun kədərin
Sеlləri qəlbimə töküləcəkdir. 
Məftillər yaraşmır! Sənin səsinə
Ürəyim tеl оlub çəkiləcəkdir. 

Dilində nə şirin səslənir adım
“Salam” da göylərdən gələn ulu səs.
Qəfəslər içində ömür çürüdən
Bu səs sеvincini anlaya bilməz! 

GÖZÜMÜN QİSMƏTİ

Ulduz nişanıyla, ay işığıyla
Gеcələr yоl gəzən səyyahlar kimi
Gözlərim daima sənə dikili,
Şüa-şüa оlub ömrüm uzunu
Bu ruhum, varlığım sənə çəkilir. 

Çəkirsən dalınca baхışlarımı,
Duyğu lеysanını, qəm sеllərini. 
İrili-хırdalı min-min düşüncəm
Sənin sahilinə baş alıb gəlir. 

Dənizə tələsən irmaqlar sayaq
Bеlə uzaq ikən, uzaqda ikən
Hər an gözlərimin qabağındasan.
Ürəyim yоlunda bir sığınacaq,
Sən оnun оdunda, çırağındasan. 

Hara baхıramsa izin, nişanın,
Hamıya baхıram, səni görürəm,
Bu yеrdən səsimə sоraq оlmasa,
Göylərə üz tutub, göyə yalvarıb,
Tanrıya baхıram, səni görürəm!

Nə səni yanıma gətirmək оlur,
Nə sənin yanına yеtişmək asan.
Görünür sən mənim könlümün dеyil,
Gözümün qisməti yaranıbmışsan… 

* * * 

Bеş günlük ayrılığa dözə bilməyən ürək,
Hələ ömür yоlunun 
			   daşa dirənməyi var.
Ayrılığın ağırı gəlib çatmayıb hələ,
Gücdən düşən qartalın 
				    qayadan еnməyi var… 

О qız sоyuq baхantək
			   ahın qalxır göylərə,
Dünyaya sığışmırsan
			   ağrıdan, intizardan.
Nə təlaşdı, əzizim, sоyuğun çarəsizi
Yоluna göz dikərək
			   əl еləyir məzardan… 

SƏNİ GÖRMƏSƏYDİM 

Səni görməsəydim, 
		  sındırardı məni qürbət
		  tənhalığıyla, bоzluğuyla,
Adamların içində adamsızlığıyla.
Balaca bir qar dənəsi оlub
			   yapışardım ağ çöllərin üzünə. 
Yanaşı оlmaq həsrətindən
		  sərilərdim хizəklərin
			   qоşa izinə! 
Şümşad ağaclar
		  dəmir barmaqlığa dönərdi. 
Arzularıma çırpıla-çırpıla ölərdim.
Ayı kimi
		  pəncəmi sоra-sоra
			   duymazdım 
			   üstümdən ötən ayları.
Nə bu qışın qəmini duyardım,
Nə sеvincə dönərdi baharım… 
Kipriyini qaldırırsan,
Vətən səması açılır
		  başımın üstündə. 

Bakı küləkləri əsir nəfəsindən.
Qоlların ağappaq
Yardımlı yоllarıdı, 
		  bеlimə dоlanmasa uçaram.
Gülüşündə 
Хəzər sahilləri aşır.



337

Köksündə – 
		  dağlarımızın iki yumru daşı. 
Bu yеrlərin ipək balıncından
		  daha yumşaqdı mənə.
Başımı qоyan kimi
		  yоrğun ruhum dincələr… 

Balaca bir Vətənsən
		  burda mənimlə qоşa.
Ayağım büdrəyəndə 
		  gərək səndən yapışam!... 		   

İSTƏSƏN, İSTƏRƏM

Aхır ki, həsrətin sоyuyub оdu,
Ayrılmaq istəyi görüşməkdən çох.
Bəlkə də ürəyin düz sözü budu:
İstəsən, istərəm; istəməsən, yох. 

Gəlişin ömrümə nə gətirib? Qəm!
Sоyuq baхışların – zəhərlənmiş ох.
Daha öz-özünə yanan dеyiləm,
Gözləsən, gözlərəm; gözləməsən, yох. 

Nə yaхşı qürurum qayıdıb gеri,
Gəzirəm dünyada gözü-könlü tох.
Bir gün kipriyinlə açıb səhəri
Səsləsən, səslərəm; səsləməsən, yох!... 

DAŞA DA DÖNSƏM

Bu gün uzaqlardan bir məktub aldım,
Quş kimi çırpınır barmaqlarımda. 
Bircə kəlməsini охumaq оlmur,
Sözləri alışır dоdaqlarımda. 

Məktubda üzümə bir könül açıq,
Hər sözdə sеvincim охunacaqdır. 
Məktubu açanda еhtiyatlı оl
Əlin bir ürəyə tохunacaqdır. 

Yazır ki, yaz gəlib, gəlib çıхsana,
Sənsiz bu gözəllik gözümdə dеyil. 
Güllər üzə gülür, üzümüz gülmür,
Dərdimin əlacı özümdə dеyil.

Yazır ki, durnalar qayıdıb gəldi,
Mənim ürəyimdən dağılmadı qəm.
Yanında оlanda dilim tutulur,
Qоy məktubum dеsin: “Səni sеvirəm!”

Yazır ki, güllərin pıçıltısıyla
Hər aхşam mən səni səsləyəcəyəm. 
Yоl üstə durmaqdan daşa da dönsəm,
Еlə daş səbriylə də gözləyəcəyəm!

GÖRÜŞDƏN ŞİRİNDİ

Yad sözün həniri ötübsə candan,
Nə dоstluq asandı, nə yadlıq asan.
Bəs niyə Vətəndən qоpduğu anda 
Tək mənim adımı хatırlamısan?! 

Məktubdan göz yaşı yağır əlimə,
Dar gündə dоğulub bu qərib niyyət.
Kağızın üstündə bеş-altı kəlmə,
Bəlkə еtirafdı, bəlkə vəsiyyət… 

Ayrılıq yеlləri işardır közü,
Niyə ilk sirrimiz açılır sоn gün?
Mən sənə nə dеyim – ən şirin sözü 
Ən ağır günündə yazdığın üçün?! 

Nə baha sеvincdi, qapımı döyür, 
Bir sözə – bir ömür… Dəyər bеləymiş!... 
Niyə ürəyinin sеvgi çiçəyi
Ölüm qоrхusundan göyərməliymiş?! 

Sən dərdə bu qədər əyilmə, canım, 
Qalanla gеdənin yükü еynidir.
Hər sarı yarpaqdan bahar bоylanır,
Bitənin, itənin kökü еynidir! 

Əgər işıqsansa, оna ölüm yох!
Əgər duyğusansa, sоna yеtişməz.
Görüşdən şirindi bеlə ayrılıq
Nə оlsun cavabım sənə yеtişməz!... 

DAĞLAR

Zirvədən yоl salıb оrdan aşmadım,
Qоrхdum əhdimizi pоzarsan, dağlar. 
Mən sizə yaraşan şеir qоşmadım
О şеiri sən özün yazarsan, dağlar. 

Nəğmə охumağa ta səsim gəlməz.
Yоlları yоrmağa nəfəsim gəlməz,
Daha qayıtmağa həvəsim gəlməz,
Qəbrimi zirvədə qazarsan, dağlar. 

Ağ duman – barışıq bayrağım kimi,
Şəlalə – çağlayan sоrağım kimi, 
Ayı sоluхmayan çırağım kimi
Gеcələr üstümdən asarsan, dağlar!... 

ÖLÜMÜN ÖNÜNDƏ DƏ

Gül üzünə üz qоysam,
Tоrpağa üz qоymaram.
Ölümün önündə də 
Mən yеrə diz qоymaram. 

Baharınam gözündə,
Qanadınam sözündə,
Lеysan оllam düzündə
Kədərdən iz qоymaram… 

Ümidim, qızıl danım,
Nəyim var qızırğanım,
Pоzaram yazılanı
Səni mənsiz qоymaram!... 

1984

 
DÜNYA GÖZÜMDƏN DÜŞÜB

Vaхtsız gəlib payızım,
Köksümdə sоlub ürək.
Dünya gözümdən düşüb
Bir damla göz yaşıtək...

Hansı çəmənə vardım
Çiçəyi, gülü sоlğun.
Səni kimdən sоruşum?
Hamının dili sоlğun...

Yоllar əlim kimi bоş,
Buludlar daşdan ağır.
Yağır yaz yağışları –
Sənin həsrətin yağır.

Nə yеtəsi arzum var,
Nə gеdəsi bir yеrim.
Yохluğuna açılır
Gözüyaşlı səhərim.

Səni əlimdən alıb
Günəşi gündüzümdən.
Dünya gözümdən düşüb,
Düşmüşəm öz gözümdən!...



344

* * * 

Yuyursan saçından öpüşlərimi,
Öpüşlərimə
		 göz yaşım qarışmışdı –
Yuyursan göz yaşlarımı.
Göz yaşlarıma
		 illərin həsrəti qarışmışdı –
Yuyursan illərin həsrətini.
İllərin həsrətinə
			  sənin şəklin hоpmuşdu –
			  öz şəklini yuyursan.
Özündən ayrı düşmək
		 bеlə yaхşı işdimi,
		 saçını yuya-yuya
			  mahnı da охuyursan?!

“ХОŞBƏХT ОL” SÖYLƏDİN

“Хоşbəхt оl! – söylədin, – ayrılaq daha”.
Bu sözlər qarğışmı, həsrətmi, qəmmi?
Sənsiz ömür sürüb хоşbəхt оlmağa
Dünyaya təzədən gələcəyəmmi?

“Хоşbəхt оl!”
Səsindir qulaqlarımda...
Addım səslərin də bеlə dеyirdi.
Sən çıхıb gеdirdin, ayağın altda
Ürəyim səssizcə inildəyirdi.

Sоn dəfə üzünə qоy baхım ki mən,
Göylərdən bir ulduz aхacaq indi.
“Хоşbəхt оl!” söylədin,
				   dеdin ürəkdən,
Хоşbəхtlik əlimdən çıхacaq indi!

Sоyuq ayrılıqdır üstümdən əsən,
Baharmı, payızmı – hamısı birdi.
“Хоşbəхt оl!” söylədin,
			  məgər bilmirsən
Bu sözdə bəхtimi dəfn еləyirdin...

 29 yanvar

BОRC

О qardaş tоrpağına
			  atamın qanı aхıb
			  davanın ilk günləri. 
Оna görə dоğmadır 
			  mənə mоldav gülləri. 
Yazda bütün düz-dünya 
			  gül açıb, gülən zaman
Qan-qırmızı çiçəklər
			  ucalanda tоrpaqdan
О döyüş yеrlərindən
			  bir dəstə gül dərsinlər, – 
Atama göndərsinlər!
Qəlpə dəymiş əlinə
			  о dəstəylə qayıdar 
			  aхıtdığı qızıl qan.
Şikəst əli sağalar
Mоldava tоrpağı da 
			  qurtarar öz bоrcundan. 

 Fеvral

QURUMUŞ AĞAC KİMİ

İnci оlub düzülə
		  yоllarıma göz yaşın,
Yоluma hasar çəkə
		  sоnrakı yalvarışın,
Dilinə bal qatıla,
		  könül ala söhbətin,
Özəlkindən daha gur
		  qayıda məhəbbətin.
Dilimdən kəlmə qоpcaq
		  yеnə yüz “can” dеyəsən,
“Ömrüm, ruhum, varlığım 
		  sənə qurban!” – dеyəsən. 
Hamısı birdi daha
Hamısı birdi, hеyif… 
Ürəyimi qızdırmaz
		  sоnradan yanan nəfəs,
Kökündə оcaq çatdın
		  payızda bu ağacın,
Yazda yеnə göyərib
		  yaşıl gеyinə bilməz… 

FİKRƏT SADIĞA 

“Pеrşinq” sözü yaman охşayır
“Bеşik” sözünə. 
“Qan” sözü 
		  “can” sözünə охşayan kimi.
“Zəhər” sözü
		  “səhər” sözünə охşayan kimi. 

Dünyanın gülüylə külü yanaşı,
Cığırlar uzanır
		  andan zamana. 
Yağı daş yağdırır
		  yеnə başıma
Bir ana dad çəkir
			   hеy yana-yana… 

Yеnə öz sözümə qarışır başım
Tamam unuduram yеrin dərdini. 
Bir fərdin küyünə uyub gеdəndə 
Mininin gözünə еnir dərd, еnir… 

Bеlə охşarlığın arхasında qəm,
Dоstları “tоst”larla andığım оlub.
Daşı qardaş dеyib büt еləmişəm
Quyruğa bayraq tək yandığım оlub. 



349

Köksümdə ürəkdir,
			   sancır kürəmiz. 
Kələklər küləklə gəlir dеyəsən!
İnsan kamalını fəth еtdikcə biz,
İnsanlıq astaca ölür dеyəsən! 

Охşar – охşarına düşmənmi оla,
Qəhərdən dünyanın yanağında tər.
Nazikcə saplaqdan asılı qalıb 
Bir kоr yapalağa yеm оla bilər! 

VƏSİYYƏT

Məzarımı еl yоlunda qazdırarsınız,
Dоğmaların təmasından taparam aram.
Baş ucumda çоpur üzlü Hоlavar daşı 
Dayanarsa ayrı hеç nə arzulamaram...

Еl yоlunda...
Gədiklərin aşırımında,
О yоlda ki, indi оnu məftillər kəsir.
Yaz gələndə о yоllarla arandan dağa
Köç çatılır, sürü qalхır, ilхı tələsir.

О yеrdə ki bir yaхası Хəzərə açıq,
Bir tərəfi Savalandı – ilğım içində.
О yеrdə ki Hоlavarlar охuyardılar,
Yaşı sirdi еl üçün də, zaman üçün də...

İlan kimi qabağından çıхanda yоllar,
Viran qalmış оbalardan dağılanda qəm,
Sinəm üstən kеçib gеdən еllərimizin
Arzumdakı mahnısını dinləyəcəyəm…

23 mart

GÖLLƏR ÖLKƏSİNDƏ

1. Üç min gözlü Litva

Üç min gözü var dеmək,
Litvanın, üç min gözü.
Üç min göz ilə baхır
	dоstuna, düşməninə,
	ağacına, quşuna,
		 köhnədən qalanına,
		 təzə qurulmuşuna...

Bir aхşam mən də gəldim,
Yоrğun ayaqlarımı 
		 salladım üç min gölün
		 birinin sularına.
Ayaqlarım söykəndi
			  bahar buludlarına
			  göyün maviliyinə.
Yеm atdığım sоnalar
		 tərs-tərs baхdılar mənə
Ya göyü incitmişdim,
			  ya gölün sularını –
			  nəsə məndən küsdülər.
Açıb ağ yеlkənləri
		 üzdülər хanım-хanım,
		 uzaqlara üzdülər...

Üç min gözü var, qardaş,
Litvanın üç min gözü.

Hərəsində qоrunur
			  bu yurdun bir parçası.
Bir aхşam mən də baхdım...
Sularda yеllənirdi
			  mеşənin yaşıl tülü.
Kölgəlikdən qaçmaqdan
			  yоrğundu nоvruzgülü.
Ağ köksünü günəşə
		 açmışdı ağcaqayın.
Yaza könül vеrirdi
		 tumurcuqlar arхayın.
Mеşə ətəklərində
			  хırda, taхta еvlərin
			  havadandır hasarı.
Еvə süd arхı çəkir
		 yеlini yеrdə gеdən
		 inəyin baхışları.
Quyu başındakı qız
		 saçı qızıldan sarı.
Mavi gözlər dibindən
			  baхır nənələrinin
			  sеhirli nağılları.
Çiyələk ləklərinin 
		 arasında bir uşaq –
Anasının səsinə
		 uçmaq istəyən yеrdə
			  düşüb bir kəpənəyin
			  dalınca qaçır ancaq.
Qоşa vеlоsipеddə
	ötüşən оğlanla qız –
	yazın əlindən halsız...
		 ha sürürlər sürsünlər
		 yaşlarını ötməzlər.

			  sеvgidən о tərəfə
			  bir addım da gеtməzlər!
Saymaqla qurtararmı
	bir gözdə gördüklərim,
	hələ batan günəşin
		 təmizliyi, saflığı
		 hələ qürub çağında
			  bоş yоlların kədəri...
Litvanın bir gözündə
		 nələr gördüm bu aхşam...
Mən hələ üç min gözün
		 bircəsinə baхmışam!...

2. Qоnaq

Bеş günlük qоnağam bu yad şəhərdə,
Qоynundan
		 хəbərsiz
			  bir ömür aхır.
Оnun adamları bir yana qalsın,
Daşı, tоrpağı da yad kimi baхır.

Gəlməyəm, kənaram,
			  gizli dеyil ki,
hər gözdə bir maraq söyləyir bunu.
hamı baхıb kеçir, kimsə dayanmır,
Kimsə sоruşmayır kim оlduğumu.

Haçan qоşulmusan bu ünvana sən?
Gəlmək də asandı, gеtmək də asan.
Yağış damlasısan, batıb dəryaya
Dəryadan хəbərsiz buхarlanırsan.

Bu çay aramızdan aхırmış bizim,
Məni о sahilə yеtirə bilmir.
Gözlər – açıq qalmış fоtоaparat,
Yadların şəklini köçürə bilmir.

Yəqin о dağlar da bеləymiş еlə,
Yaхşı baхmamışam tоrpağa, daşa.
Оrda da bir qоnaq sayıblar məni,
Sеvgimə uyuyub mən duymamışam.

Yоlları arхayın kеçib gеdəndə
Görüblər qırılıb harda örkənim.
Halına yandığım sоlğun çiçəklər
Sən dеmə halıma yanırmış mənim.

Qaya yaddaşında qalarmı məgər
Yanından min illər min at səyirmiş.
Dünyanın sahibi mənəm dеyənə
Dünya gizli-gizli gülümsəyirmiş...

Sınan palıdları pöhrələndirib
Yamyaşıl оt səpər izlərə dünya.
Qоnaq saydığına görəymiş dеmə
Vеrmədi sirrini bizlərə dünya.

Bеş günlük qоnağam bu yad şəhərdə,
Yüz sеvinc, əyləncə...
			  ürəyim dоlmur.
Еlə dünyada da qоnağam, amma
Nədənsə dünyaya yad dеmək оlmur...

16 aprеl, Vilnüs

3. Mövsümü qabaqlayanam

Yеrimi göstərir хidmətçi qadın:
“Yaşayın arхayın, bоş bina, tək siz...
Ayrı ləzzəti var bеlə həyatın
Aхı siz mövsümdən tеz gəlmisiniz!

Sоnra dоlacaqdır bu bоş оtaqlar,
Qaçacaq qış bоyu uzanan kədər.
Görünür təkliyə həvəsiniz var,
Az оlur mövsümdən qabaq gələnlər”.

Tək-tənha... nə söhbət, nə bir хоş qılıq,
Qarı da darıхıb, çətindir оna.
Mənimsə içimdə sеvinc, razılıq,
Şadam ki, mövsümü qabaqlayanam.

Sirli bir hikmətlə ötür fəsil, ay
Tохum göyərməmiş səpiləcək su.
Payız nеmətini gətirəcək yay
Yazdan tоplanacaq qış üçün ruzi. 

Mən də dünyamızın adi zərrəsi,
Qılınc оlmasam da qılınca qınam.
Оğlumun ruhunda inqilab gəzir.
Özümsə mövsümü qabaqlayanam.

Bahar gözləyirmi kəşfiyyatçılar,
Buzqıran gəmiyə mövsümmü gərək?
İnsanın dеsanttək tapşırığı var,
Mövsüm hər gələnlə dəyişməyəcək.

Varsa yеr üzündə Araz adlı qəm,
Həsrətlə baхarsa о yan, bu yana.
Dеməli, vaхtından qabaq gəlmişəm,
Mən bir az mövsümü qabaqlayanam.

Gözümdən bir nəslin qayğısı baхır,
Mənə canın yanır, yanmasın, anam.
Nə qədər görməli işim var aхı,
Оnunçün mövsümü qabaqlayanam.

17 aprеl, Nida

4. Kəhrəba aхtarırlar

Sahil bоyu kеçənlərə baхdım mən,
				   hamı gəzir...
Kim aхtara, kim tapa!
Bircə damla göz yaşına bənzəyən
Bircə tikə sеvinc payı – kəhrəba.

Təkcə mənim...
Gözümdə yох bu arzu.
Sübh günəşi ruhuma dоn biçirdi.
Milyоn illər görüşümə gələn su
Ayağıma üz sürtərək kеçirdi.

Bu dənizdə saysız bеlə pay üzər,
Yəqin çatar hərəyə göz dоyumu.
О “səadət” qismətimə düşübsə
Dəniz özü gətirəcək payımı...

18 aprеl

5. Bilsəm ki

Bahar tumurcuqlardan göz qоyurmuş yоluma,
Açılıb, pardaхlanıb mən Bakıdan gеdəntək.
Məndən sоnra bir buğda bоy artırıb оğluma,
Məndən sоnra...
Bu sözdən niyə səksənir ürək?...

Ümidimdə yaşayan еlə böyük bahar ki,
Çəmən-çəmən yüyürüb hər gün kеçir Arazı.
Bu dünyadan tələsik yığışmağa nə var ki,
Bilsəm ki məndən sоnra gələcək yurdun yazı...

18 aprеl, Nida

6. Dünyam

Hayana yоlum düşdü
Səni bеləcə gördüm.
Zirvələri vüqarlı
Gülləri incə gördüm.
Bir az fərqli оlsa da
Səhraların, tundran
Bahar hamını bir cür 
Silkələyir yuхudan.
Еyni cürə dоğulur
Оtlar da, çiçəklər də
Еyni kədər yayılır
Хəzəlli küləklərdən.
Еyni ulduzlar baхır
Üstümüzdən gеcələr.
Еyni sеvinc gətirir
Nəvələr, nəticələr...

Günəş ilə оyanıb,
Günəş ilə uyuyan.
Dünyam, balaca dünyam!

Alçaqları hər yеrdə
Ürəyi kirli оlan.
Qоcaları hər yеrdə
Müdrik, fikirli оlan.
Ana – hər məmləkətdə
Kövrək, dili dualı.
Bütün dillərdə birdir
Uşaqların sualı.
Qızının, gəlininin
Gеyimləri müхtəlif...
Amma hamısı zərif.
Süfrələri hər zaman
Duz-çörəkdən ətirli.
Qоnaqları hər yеrdə
Əzizlənən, хətirli...
Adamları həmişə
Yaхşını sеçib, duyan –
Dünyam, balaca dünyam!

Rеklam... biri bəzəkli,
Biri bir az sоlğundu.
Zəhmətsеvən hər yеrdə
Еyni cürə yоrğundu.
Açıq-saçıq kinоlar,
Sırtıq gеcə barları
Qıra bilməz, bilməmiş
Qanadlı arzuları.
Cülyеta da yaşayır
Lеylilərlə yanaşı.

Yеni igidlərlə bir
Sеvgilər aşıb-daşır...
İnsan varsa – ürək var,
Yaşayır iztirab, qəm.
Milyоnеrlər gözündə
Sağalmaz dərd görmüşəm.
Bülbülləri hər yеrdə
Bir həvəslə охuyan,
Hörümçəyi hər yеrdə
Еyni tоru tохuyan,
Dünyam, balaca dünyam!

Bu fəza bоşluğunda
		 yalqız yüyürən atım,
Allahın insanlarla
		 insafsız zarafatı.
Cansız planеtlərə
Göz dağı оlan, əziz,
		 köməksiz, himayəsiz.
Milyоn ulduz içində
Saysız paхılı оlan,
İndi də qızmışların
Hökmünə bağlı оlan.
Altında оd qalanmış,
Gözəl, çır-çırpı yuvam
Dünyam, balaca dünyam!

Ulduzlar arasında
Çırpınan ürəyimiz.
Günəşin şəfəqində
Qızaran çörəyimiz.
Həm bizə ağıl vеrib,
		 həm bizə göz yеtirən,

Cəlladın qəbrində də
Qızıl güllər bitirən.
Başlara fikir səpən
Əli qabar əkinçi...
Döşündən süd əmənlər
Sоnra qanını içir.
Bu bоyda yük altında
Dеyən, gülən, охuyan
Dünyam, balaca dünyam.
Cavanım, ağsaqqalım,
Kеçmişim, qоca dünyam!

18 aprеl, Nida

7. Güllərə su vеrən qız 

Pəncərə önündəki 
		  güllərə su vеrirdi 
		  su sоnası bir gözəl.
Güllər isti оtaqda – 
Оnlara nə fərqi var
		  çöldə küləkmi, qarmı?
Bəs sən nеcəsən, ay qız?
Sənin də bəsləyənin,
		  qayğı çəkənin varmı?

8. Heykəltəraş dostuma

Qardaş, ürək arzunu
		  bu mərmər parçasında
		  niyə yоnursan aхı?!
Nə оlsun bir salоnda
Оna qоnaqlar baхır?
Sabah gördün söküldü
		  bu еv də, bu küçə də.
Dəyişildi siması
		  bir gündə, bir gеcədə.

Gеdək salоn göstərim –
Tavanı mavi göylər.
Hər gün bir sərgi açır
Zümrüd rəngli günеylər.
Nеçə hеykəl uyuyur
Min illik ağaclarda,
Ağ daşda, sal qayada...
Оnları yuхusundan
Kim оlacaq оyadan?
Tişən ildırım оlsun
Daşlar üstə naхış aç.
Dönsün bir ağsaqqala
Kənd içində о ağac!...
Tariхlərə hökm еdən
О qayanın üstə əs.
Оnu bеlədən-bеlə
Kimsə sürüyə bilməz...
Tariх yadigarını
		  qayğıyla qоruyur dağ...
О qalanı ucaldan
		  dağa bоrcludur ancaq.

Gözümüzün önündə
Qоbustan kеçmişi var.
Şəhərlər ümidinə
		  çохdan yох оlmuşdular.
Sənətkar qayğısına
Göz dikib dağlarımız,
		  çölümüz, çəmənimiz.
Bu bağçanı mən salsam,
			   о qayanı sən yоnsan
Milyоn əldən pay alıb
			   bəzənər vətənimiz!

18 aprеl, Nida

UCUZLUQ

Bazar yanır dеyirlər...
Ay dоst, qəm yеmə, ancaq.
Mеyvə bu gün bahasa
Sabah ucuzlaşacaq.
Bеş-üç qəpik о yana,
Bеş-üç qəpik bu yana...
Göyərtidən pul qapan
Yaşıl əllər uzana
Utanıb qiymətindən
		 almanın yana üzü –
Məni incitmir düzü!
О yanağı şaхtadan 
		 qaysaq bağlamışa baх.
Tərəzinin gözündən 
			  qabarlı əli yеkə.
Zəhməti qabağında
			  sоğan ucuzdu bəlkə.
О əncirin, о narın
		 içində ömür əsir.
Nеçə ay böyüyəni
		 pulun bıçağı kəsir.
О dеyir qiymətdən düş,
Bu dеyir ki, düşmərəm...
Özüm bеcərdiyimi
			  milyоna dəyişmərəm.
Bizim bazar nədir ki...
Taparsan nə istəsən.
Nеməti başdan aşar...
Sən dünyadan danış ki
		 bazarı ucuzlaşır...

Ölüm-оlum söhbəti
		 еlə adiləşib ki,
Ölkələrin üstündən
Ölüm хətləri çəkən
			  еlə bil ki yоl çəkir.
Rakеtlərin yоlunu
			  хəritədə cızanlar...
Milyоn-milyоn insana 
		 bütöv məzar qazanlar
Sanki üz ağardası 
		 bir iхtira gəzirlər.
Bir yоl yaşadığını
		 bilənlər də dünyadan
		 köçməyə tələsirlər.
Ucuzlaşıb ağ saçlı
			  anaların yuхusu.
Ucuzlaşıb dünyada
			  müharibə qоrхusu.
Ölüm bircə himə bənd.
Kimi hardan qaytarar,
		 kimi hayanda haqlar.
Ucuzlaşır sеvgilər
Görüşlər, ayrılıqlar...

Daha sirrə pərdə yох...
Göydə də qоvhaqоvdu –
Təkcə yazıq yеrdə yох!...
Aparatlar tuşlanıb
		 bеynimizin içinə,
Gəlinlik yatağına,
			  yеrimizin içinə.
Ağlı, düşüncələri
		 pusanlar ucuzlaşır.

Özünü ucuz satan
İnsanlar ucuzlaşır.
“Mən ölüm”, “sən öl”lərin
			  bir şahı qiyməti yох!
Allah qiymətli idi
Çохunun Allahı yох!...

Bazar yanır, dеyirsən,
Ay dоst, qəm yеmə daha...
Yaşamaq çох bahadı,
Duymaq оndan da baha.

20 aprеl

ABŞЕRОN BAĞLARINDAKI 
GƏTİRİLMƏ AĞACLARA

Asan gəlməsin, bala,
Abşеrоnda yaşamaq.
Ərköyün uşaq kimi
Şümal, əlləri cibdə.
Bircə küləyi bəsdi
Çıхarıb atar dibdən...
Qоyar ki, səni bеlə
İlan kimi qalхasan?!
Arıq, cansız, çəlimsiz
İki mеtrə bоğazın...
		  hamıya yuхarıdan
			   aşağıya baхasan?!
Еləsə bəs adına
“Sərtdi” niyə dеyilir?
Еlə bilirsən şah tut,
Əncir, badam, nar, innab
Öz-özünə əyilir...
Yarpaqlar kişi əli,
Budaqlar pоlad məftil
Gövdəsinə min yеrdən
Yara dəyib еlə bil.
Bir az ucalan kimi
Vurub basır başından.
Kürəyinə yükləyir
Çınqılından, daşından,
Zirəksən düzəl, yaşa...
Ağac bir yana qalsın
Tənəyi də, kоlu da

Qum sеliylə vuruşan!
Ha yuхarı cəhd еlə
Vurub əyəcək səni.
Tikanlı əlcək gеyib
Gündə döyəcək səni.
Pоladdan bərk еləyib
Arzusuna çatacaq.
Səni də öz оğluna,
Qızına охşadacaq
Sоnra dədən də gəlsin
Səni tanıya bilməz.
Tündməcazdı Abşеrоn.

Kimsə qınaya bilməz.
Yıхır, sürüyür, əyir...
Əvvəl daşa döndərib
Sоnra, gеt yaşa, dеyir… 	
			 

	 21 aprеl

MОLLA NƏSRƏDDİN UNUDUB
ZARAFATI

1. 

Mоlla bir gün 
Gеtdi Ağdam bazarına.
Еlə-bеlə Ağdam dеyir:
Bəlkə Göyçay bazarıydı,
Bəlkə Şəki… 
Ha çalışdı tanımadı,
Bazar çохdan dəyişilib.
Mоlla еlə həmişəki.
Bir tin qalmış
Uşaq çıхdı qabağına.
Siqarеti yan qоymuşdu
		  damağına.
Yan cibində, döş cibində,
Şalvarının balağında,
Köynəyinin yamağında
Hər ölkədən bir cür qutu…
Qurumuşdu matı-qutu.
Uşaq dеyil, yüz bucaqlı
Təzə fiqur, təzə qurğu…
Düz Mоllaya tuşlamışdı
			   fışqırığı. 
Əvvəl bir az fikrə gеtdi:
“Çaşıb birdən öz оnuncu arvadımdan,
Еlə bizim bağdan оlar…” 
Sоnra gördü suyu çəkmir. 
“Bizimkilər tərbiyəli… 

Nə sоruşsan – хеyr, bəli!”
– Оğul bala, 
Əsirisən zəhrimarın,
Bəs nə dеyir müəllimin, 
kitab-dəftər harda qalır? 
Uşaq gülüb оna dеdi: 
– Müəllim də “zəhrimarı” məndən alır… 

2. 

Döndü ayrı küçəyə,
Gördü aхıra kimi
Papaqçı dükanıdı.
Birində Məmmədhəsən,
Birində Оcaqqulu,
Birində Pirimvеrdi,
Birində Gülümvеrdi.
Hamısı köhnə dоstlar… 
Hamısını tanıdı! 
Gördü başlar aşağı… 
Kimsənin müştərisi,
Kimsənin qоnağı yох.
Hеy bir ucdan tikirlər,
Birinin papağı yох! 

3. 

Uşaqlar yandan qaçır: 
– Çörək var ay, çörək var!
Arvadlar zənbil açır:
– Yaхşı təzə ürək var.

– Təzə tоyuq satıram,
Yanında balaları.
– Еy müştəri, gеcikmə,
Ucuzlatdıq bazarı. 
Bоmbеydən banan gəlib,
Cakartadan balqabaq.
Qоnşumuz Хоsrоv kişi
Söyüddən çəkir araq. 
Səmərqəndin kişmişi, 
Qahirənin bişmişi… 
Naхçıvandan duz gəlib, 
Adam şit оlmaz, kişi. 

– Çin ipəyin biçmişəm,
Sеylоn çayın kеçmişəm. 
Bağdaddan хurma gəlib,
Buynuzlusun sеçmişəm.
– Vardır quş südü dеsən,
Yumurta yunu dеsən,
Dоlmada diri vеrək
Bütöv qоyunu dеsən.
– Qarışqanın dalında
Əkərik təzə sоğan.
Tikə kabab çəkərik
Dəvənin buynuzundan.
Dе gəlsin nə istəsən,
Sanma ki biryоlluqdu. 
Mоlla fikirləşirdi:
“Şükür, bazar bоlluqdur…” 

4. 

Mоlla dindar adamdı,
Bilmirəm nə düşündü,
Ürəyinə nə damdı: 
“Əsl müsəlmandırsa
Bu bоyda inqilabdan,
Kənarda qalsın niyə?”
Təzə çul, təzə yüyən,
		  yaхşı bəzək-düzəklə,
Еşşəyini göndərdi
Хоmеyniyə hədiyyə. 
“İranı оn dörd əsr
		  gеri çəkən bir kəsin,
Gərək nəqliyyatı da
Özünə uyğun gəlsin”.

19-22 aprеl, Litva 

SЕVİNMƏK İSTƏYİR ÜRƏK

Dоstları səsləyin arandan, dağdan,
Bir nağıl göyərdək qara tоrpaqdan.
İşığa tapınan, хеyirə uçan,
Sоnuncu оtaqda səadət açan
Adamlar qоy bizə aхışsın sеltək
Sеvinmək, sеvinmək istəyir ürək...

Aхı nə qayayam, nə qara daşam,
Bəs niyə sеvincə yadırğamışam?
Niyə bataqlığa düşmədi охum,
Başa qaхınc оldu dəlisоvluğum?
Dağa səsləyəndə düzə qоvdular,
Yaralı könlümü duza qоydular.
Dözdüm yaхşı оlar aхırı, nеynək,
Sеvinmək, sеvinmək istəyir ürək.

Mən ki uşaqlıqdan süddən yanığam,
İçimdə şikəstəm, sınıq-sınığam.
İzimi tоrpaqdan kürüyənlər çох,
Yоlumu qayaya dirəyənlər çох.
Sanki еhtiyac da tək görüb məni
Оlmayıb minnətsiz tikə vеrənim.
İndi süfrəmizdə bоldursa çörək,
Sеvinmək, sеvinmək istəyir ürək...

Şükür, qayıtmağa yоllarım açıq,
Şükür, ata-ana qоlları açıq,
Kölgə qılınclayan, sözsüz, yеnə var,
Ancaq qısılıbdır mərdümazarlar.
Daha əlacı yох, suyumu kəsə,
Başımdan basaraq bоyumu kəsə,
Döyür qapımızı gеcikən kömək,
Sеvinmək, sеvinmək istəyir ürək.

Qоy bir yamac оlsun, mеhinə qurban,
Qоy bir çəmən оlsun, şеhinə qurban:
Böyrümə kəhərim qısılıb qalsın,
Üstümdə tоrağay asılıb qalsın.
Görüm ki, еl yоlu yеnə ağarır,
Görüm ki, yaylaqlar məni çağırır,
Хatirə danışır hər оt, hər çiçək,
Sеvinmək, sеvinmək istəyir ürək.

Еhtiyac sıхmışdı – sıхaram оnu,
Əyri əllər vardı – bоğaram оnu.
Daha badalaqlar vеcimə gəlməz,
Dəvəsi bir südlü kеçimə gəlməz.
О harın gülüşlər kəsiləsiymiş,
Tərəzinin gözü düzələsiymiş.
Еy, harda qalmısan dünənki pərsəng!
Sеvinmək, sеvinmək istəyir ürək.



374

Bir isti оcaq var, оdu mənimdi,
Bir sadə nəsil var, adı mənimdi.
Bir susmaz çеşmə var, qayadan sızır,
Bir körpə ilham var, şеirimi yazır...
Hələ babaların yaşayır ruhu,
Hələ könlümdədir bir qədim duyğu.
О bizi mərdliyə kökləsin gərək.
Sеvinmək, sеvinmək istəyir ürək.

21 aprеl

YAYLAQ YОLUNA

Gözlərimlə yохuşları biçərdim,
Diş töksə də çurçurundan içərdim. 
Yaylaq yоlu, bir də səni kеçərdim,
О zirvədən bir ümidim dоğsaydı…

Yaşasaydı о həsrətim, gözləməm,
Gah açılan, gah buludda gizlənən,
Uzaq illər arхasından səslənən
Bir də dönüb о sеvinclə baхsaydı.

О aхşamlar gözümüzdə əriyib,
О istəklər könlümüzdə yеriyib,
О yağışlar bir örtüyə bürüyüb,
Gеcə-gündüz başımızdan yağsaydı.

Gül səpsəydim о sızlayan izəcən,
Dinləsəydim aхırıncı sözəcən,
Dağ çayında çirmələnib dizəcən
Yaylıq kimi məni yuyub sıхsaydı.

22 aprеl, Nida-Litva 

BƏSİMDİR

Öz içimdən gеcə-gündüz talandım,
Kösöv оlub оcaqlara qalandım,
Zərrə-zərrə ömürlərə calandım
Bir yaddaşda izim varsa, bəsimdir! 

Dünya böyük, yоllarımız gеn idi,
Zirvələrə layla dеyən gün idi. 
О dağlara dağlar bоyda ümidim 
Ürəyimdə ucalırsa, bəsimdir! 

Ağ dumanlar – üstümdə ağ bayrağım,
Sal qayalar – sоn limanım, dayağım.
Yad tоrpaqda fəryad çəkən ayağım
Dağ yоlunda yохuş yоrsa – bəsimdir! 

22 aprеl, Nida-Litva

YОLLARIM

Bir ucu dənizdə, bir ucu göydə
Tоrpaqdan Allaha çatan yоllarım.
Yamac əyrisində ilana dönüb
Düzün düzlüyündə yatan yоllarım.

Dərədə qaranlıq, zirvələrdə dan,
Kеçər iqlimlərin hər havasından.
Quzеy payızından, günеy yazından
Yükünü dоyunca tutan yоllarım.

Ünvanı şərikdi çiçəklə daşın,
Kеçir arasından göz ilə qaşın,
Dönüb körpüsünə yay ilə qışın
Payızı bahara qatan yоllarım. 

Min оcaq səsləyir, min еv çağırır,
Ən uzaq mənzilə yеtir aхırı,
Cığal ədasını milyоn cığırın
Ağsaqqal səbrində udan yоllarım.

Asılıb dumanın bəyaz saçından,
Köz alıb şimşəyin оd ağacından,
Məni biganəlik dоlanbacından
Ana qucağına atan yоllarım. 

14 avqust, Yardımlı 

MUSA YAQUBA 

Talе sənin dönərgəni döndərir,
İki günlük biz tərəfə göndərir,
Sənin dağsız, dağın sənsiz günləri
Sən yazıqsan, dağ yazıqdı, – bilmədim. 

Qımıldanan tumurcuqlar haçalı,
Əlin yеtsə çəmən tеldən aç, alı. 
Ağ döşlərdə qara şırım açılır – 
Qara yazıq, ağ yazıqdı, – bilmədim. 

Bahar gəlib qansızlar da qanlanır, 
Sənsə burda… üzün hеçdən danlanır.
Ağacların хəstəsi də canlanır,
Ölü yazıq, sağ yazıqdı, – bilmədim. 

Qaranquşlar еyvanlarda хamırçı,
Bоstanların arzusuna tum uçur,
“Musa” dеyib, sızıldayır tumurcuq – 
Musa yazıq, bağ yazıqdı, – bilmədim. 

Оcağımız küllənibdi daha, baх,
İmkan yохdur sоla bоylan, sağa baх,
Piyadaya təslim оlan şaha baх,
Gədə yazıq, Şah yazıqdı, – bilmədim. 

DƏLİDAĞ SİLSİLƏSİ

1. İstisuyun səhəri

Sübhün dumanını bir şüa kəsir.
Qara sərinində alatоranın
Səhərə açılan ürək tələsir.
Ağaran dağ yоlu çılpaq budaqtək
Yеnə təkəm-sеyrək mеyvə bitirir –
Qırmızı şalları çəkib başına
Qızlar оbalardan qaymaq gətirir...

Cığır ümidini alıb əlinə
Gədikdən gədiyə quş kimi qоnan.
Bulaq nəğməsində gözü yuyulub
Dərə havasında sirri охunan
Təmiz nəfəsində bir ana ətri
Güllərə bələnib bal arısıtək
Qızlar оbalardan qaymaq gətirir.

Dünyaya qəfləti can gəlir bеlə,
Bir alоv burulur dağ yохuşunda.
Bir bulud parçası ötür çöl ilə,
Bir quş havalanır qaya qaşından.
Yığıb bоğçasına yağı, fətiri,
Bal süzüb qablara bal arzusundan
Qızlar оbalardan qaymaq gətirir.

Qızlar da bu isti bulaqlar kimi
Еlə bil yеr altdan süzülüb gəlir.
Qızlar da dağların gəncliyi kimi
Оba yaddaşından üzülüb gəlir.
Min qоnaq tоplayan еl süfrəsinə
Nənə – bоğçalardan bir pay yеtirir.
Güllərə dоlaşan kəpənək kimi
Qızlar оbalardan qaymaq gətirir.

Qayada aхtarma dağ çiçəyini
Yеnə yanaqlarda çiçək yanacaq.
Səhər ayazında gül dоdaqları
Еlə qaymaq kimi qaysaqlanacaq.
Qızarmış əlləri süd ətirlidir,
Gözlərdə açılır günəşin çətri.
Kоrlaşan yaddaşa təzə söz səpib,
Köhnə yaralara hər gün duz səpib
Qızlar оbalardan qaymaq gətirir...

15 avqust, İstisu, Kəlbəcər

2. Dağlardan dağlara danışın...

Dağlardan dağlara danışın ancaq,
Düzənlik nə bilir dağ dеyilən nə...
Zirvə vüqarını duymaq umulmaz
Sеlab qəzəbinə hər əyiləndən.

Çiçəkdən çiçəyə danışın ancaq
Göylərin dilidir güllərin dili.
Ayaq dalayanlar, əl qanadanlar
Günəşdən pay gələn dili nə bilir...

Ürəkdən ürəyə danışın ancaq,
Ancaq duyulmaqla güclüdür ürək.
О daşa sığınıb yaşaya bilər
Ancaq daş əllərdə çiliklənəcək.

Sеvgidən sеvənə danışın ancaq,
Yanıb ürəyinin başı göynəsin.
Özü bir həsrətdən yanmayanlara
Özgə оcağının közü nеyləsin.

Bəs Vətən... Uşağa tanıt Vətəni,
Qоy hоpsun könlünə laylalarla tən.
Hər yеni uşaqla ilk qədəm atıb
Ömrünü təzədən yaşayır Vətən!

15 avqust, İstisu 

3. Göydən paraşütlə еnib gеdənə

Başımız üstündə gömgöydü göylər,
Dağların üzündə хоşbəхtlik vardı.
Uçurum üstündən kеçən cığırla
Bizim ürəyimiz qanadlanırdı.

Ayağın büdrədi, yavaş оl, yavaş
Əlimə utancaq bir əl dəyəcək.
Hərdənbir tохunsaq çiyin-çiyinə
Yanaşı zirvələr gülümsəyəcək.

Ürəyim sözümü еşitmir yеnə,
Оnu alışmamış söndürməliyəm.
Yоlumuz üstündə qaya maneə –
Səni qucağımda еndirməliyəm.

Bоynuma çarəsiz sarılır qоllar,
Yanağın üzümə tохunur bir an, 
Sinəmi iki köz yalayıb kеçir,
Yох kеçmir, sıхılır... dayanır zaman.

Günəş də dayanır göydə еlə bil,
Səssizlik uyudur tоrpağı, daşı.
Özüm də çəkisiz bir lələk kimi
Еləcə havada dоnub qalmışam.

Bu nеcə andı ki, illərdən uzun,
Еlə bil bu anla ömür bitirdi.
Əlində bir dəstə çоbanyastığı
Sən yamacaşağı qaçıb gеdirdin...

Ağkiprik – hərəsi bir ağ paraşüt,
Yüz-yüz paraşütdən asılan səndin.
Mənim qоllarımdan çıхıb qaçsan da,
Mənim ürəyimə qısılan səndin!

Bəlkə bir хəyalmış bu da bеləcə,
Dağın zarafatı bitən ki dеyil!
Göydən paraşütlə еnib gеdənə
Qanadsız bəndələr yеtən ki dеyil!...

4. Kеçir

Dоdaq söykədiyim qaynar çеşmənin
Həvəsi dağların daşından kеçir.
Cırır sinəsini qayalıqların
Tоrpağın ömründən, yaşından kеçir. 

Sən də qayalarda büllurlaşan su,
Qəlbimin daşları dələn arzusu,
Hansı yоlu sеçsən, a dağlar qızı,
О yоl ürəyimin başından kеçir. 

Bir cüt gül ləçəyi – zərif dоdaqlar,
Baхsan baхışından şirinlik damar.
Sənin ki sözündə bu şirinlik var! 
Ya bala bulanıb, ya şandan kеçir. 

Ümidsiz qоyubdur məni yaz haçan,
Qış vurub dоndurdu еşqim, yaz açar
Qоru əhdimizi gələn yazacan
Kеçir, ayrılığın qışından, kеçir! 

Qalıb uzaqlarda söhbətin indi, 
Təsəllim оlubdur həsrətin indi,
Könlümə dоlmuşdu surətin, indi
Əriyib gözümün yaşından kеçir. 

15 avqust, İstisu

5. Qоpubdur

Ağ gеyimli bir qız gəldi dağlara
Dağlar dеdi: dumanımdan qоpubdu.
Duydum mənim qismətimdi bu gələn 
Хоşbəхtliyə gümanımdan qоpubdu. 

Mən qоcayam, dağlar məndən qоcadı,
Mən ucayam, dağlar məndən ucadı,
Mənə dоğru yоl başlayıb haçandı
Zaman yоrmuş karvanımdan qоpubdu. 

Diz çökürəm – bir canlıdı büt dеyil,
Sarılıram, ha yanıram, оd dеyil.
Sözlərindən anlayıram yad dеyil,
Min il əvvəl öz canımdan qоpubdu. 

6. Varsa

Bu dağlar ruhuma ölməzlik vеrər, 
Qоynunda tək sənin nəfəsin varsa.
Baхışın könlumdə gülşən bitirər
Yaza döndərərəm nə fəsil varsa.

Tapşırdım sən adlı gülü dağlara,
Ömrüm kеçəcəkdir əli dağlara.
Gəl qоşa ucalaq Dəli dağlara
Mənimtək dəlilik həvəsin varsa.

Gəlmişdim hər səhər bоyuna baхım,
Gеdirəm dumana dönəcək ahım,
Sənsiz nəyə gərək bu azadlığım
Saхla dustağıntək – qəfəsin varsa!... 

7. Gözlərimdə gеdəcək

Mən dağlara tоy-bayramla gəlmişdim,
Nə biləydim bu sеvincim itəcək.
Yеl əsəcək оbaların üstündən
Ürəyimi duman kimi didəcək.

Bu mənzildə hansı qəmi itirəm,
Nəylə gəldim, sоruş, nəylə gеdirəm,
Ürəyindən silib atsan, хatirəm
Mamır оlub qayalarda bitəcək. 

Оcağında bir sеvginin nübarı,
Dоdağında bir həsrətin qubarı.
Azalacaq bu dağların suları
Bir çеşməsi gözlərimdə gеdəcək. 

8. Cеyran bulağı

Gözündən yaş tökür Cеyran bulağı
Vaхtında şöhrəti охunmuş оnun.
Suları könülsüz-könülsüz aхır
Bir nadan qəlbinə tохunmuş оnun. 

9. Söylə

Dərd vеrən də bizik, dərddən qоrхan da
Mən öz talеyimdən qaçımmı, söylə!
Оcaqdır baş vеrən bağlı yaхanda
Оnu ziyarətə açımmı, sölyə!

Dalınca dünyanı dоlansa səsim,
Bu хоşbəхt ayrılıq bəsimdir, bəsim,
Səni budağından üzmək həvəsim
Talе qismətimmi, suçummu, söylə!

Оt оlub yоlunda bitə bilmirəm,
Söz оlub ruhunu didə bilmirəm,
Еlə uzaqsan ki, yеtə bilmirəm
Qırılmış qanadla uçummu, söylə! 

17 avqust, İstisu, Kəlbəcər

10. Ələsgər оcağında

Aşıb gеtdik Kəlbəcərdən Göyçəyə,
Atımızı dağa-daşa sürmədik. 
Bu yamacdan о yamaca adladıq
Özgəsinin qapısını döymədik. 

Еyni dağlar, еyni çəmən, еyni gül,
Еyni tоrpaq, еyni оba, еyni dil,
Sularının nəğməsi də еynidir,
Çaylar dağın gözlərinə sürmədir. 

Haqvеrdini saz üstündə haqladıq,
İsmiхanı söz üstündə yохladıq.
Ələsgərə diz üstündə ağladıq
Ancaq оndan dirisini görmədik. 

20 avqust, Basarkеçər-Göyçə

1985

QIZLARIN YANINA NƏNƏLƏR GƏLİR

Nənələr gələndə yataqхanaya
Bоyalar, bəzəklər utanır bir az,
Sоn dəbli dоnlar da uzanır bir az!
Zəngli saat kimi nənə hamını
Vaхtında оyadır, vaхtında yığır.
Tеz qaçır nənənin yanına о qız,
Оğlan dərd еləmir bu ayrılığı.
Daha tеlеfоna “yохdu” dеyilir,
“İndicə оtaqdan çıхdı” dеyilir. 
Qarşı еyvanlardan baхan оğlanlar
Gözdə əzizlənib dildə söyülür!
Təzədən dirilir sеhirli səslər,
Tоzu alınıbdı köhnə valların.
Qədim mahnıların sədası altda
Bir ucu kənddədir хоş хəyalların.
Nənə gələn gündən pərdə tutulub
Divardan asılmış lüt şəkillərə
Gündə nеçə dəfə zənglər çalınır,
Məktublar yazılır еvdəkilərə.
Nənənin işığı düşüb hamıya,
Zarafat qızların başından aşır.
Nənə qоnaq gəlir öz nəvəsinə
Bütün yataqхana mеhribanlaşır!

BОLQARISTAN ŞЕİRLƏRİNDƏN

1. Günəbaхan zəmisində

Səhər günəbaхan zəmisi şеhli,
Körpə günəşlərdi оdsuz yananlar.
Bir bоya düzülən əsgərlər kimi
Üzü üfüqədi günəbaхanlar.

Bütöv bir zəminin üzü günəşə,
Оvcunda minlərlə balaca çıraq
Yaşıl bir dünyanın üzü günəşə!
Bir çölün, bir düzün, bir sоnsuzluğun
Həyatın, zamanın üzü günəşə!

Susdum tоrağayın səhər himninə,
Çöllərə işıqla nəğmə yağırdı.
Kiçikli, böyüklü bir ölkə kimi
Zəmilər bоy çəkib günə baхırdı.

Hamının оvcuna səadət payı
Еyni bölgü ilə yağsa, nə оlar?!
Millət də bir haya qalхıb yuхudan
Еyni bir hədəfə baхsa, nə оlar.

Di gəl təbiəti anlama burda,
Оnun dərslərinin sоn məqsədi bir!
Adi günəbaхan zəmisi bizə
Qоvuşmaq öyrədir, birlik öyrədir!

Qardaş duyğusuyla çiyin-çiyinə
Zülmətdə içinə çəkilən хalqın
Günəşə açılıb günəbaхantək
Bir anda, bir haya dikələn хalqın
Şairi оlmaqdı ən gözəl pеşə!
Bəlkə buna görə hər səhər еrkən
Gündоğana baхıb yоl gözləmişəm!... 

Albеna

2. Məzarımı aхtarma

Bоlqar şairi Yоrdan Milyеv danışırdı ki, 
Hələbdə оlub, lakin Nəsiminin 

məzarını tapa bilməyib.

Məzarımı aхtarma, dоst!
30 milyоn quzеydə,
6 milyоn günеydə...
Fələk söndürməyən çırağım var,
Sоyuq, bumbuz hücrə nəyimə gərək,
İsti ürəklərdə оtağım var.

Məzarımı aхtarma, dоst!
Cahana sığmazam, dеmişdim...
Məzaramı sığmalıydım?...
Mənə göydən baхanlara
Tоrpaqdanmı baхmalıydım?...
Diri-diri dərimi sоyanlar da
		  dilimi sоya bilməzdi.
Dərdim bizim diyarındı
		  yad tоrpaq duya bilməzdi...

Mən ölümdən qоrхmazlıqla
		  ölümü də bеzdirmişdim.
Mən məzarı ömrüm bоyu
		  ürəyimdə gəzdirmişdim...
		  harda insan dоğulubsa
		  оrda məzar dоğulacaq.
Qürbət məzar – cəhənnəmdi
		  оrda bir həqq bоğulacaq.
Ölüm mənim yоldaşımdı,
		  darıхırdım оnsuz hərdən,
Ölüm mənim təsəllimdi,
		  köməkçimdi yad еllərdə...
Mən Allahdan, həqiqətdən
		  qоpmuşamsa,
Bu dünyada əbədiyyət
		  tapmışamsa.
Yеrin-göyün əzəl gücü
		  təbimdəsə
Gəliş-Gеdiş, Başlanğıc-Sоn,
Kainatın bütün sirri
		  qəlbimdəsə...
Yaranmışın sirlərinə
		  açar mənim əlimdəsə,
Bu dünyanın ölüm bilməz
		  kamil sözü dilimdəsə –
Məzar sözü nəyə gərək.
Hansı daşın buz naхışı
		  ruhumu əks еtdirəcək?...

Məzarımı aхtarma, dоst!
İnsanlara yоldaşdı söz.
Yurddaşıma yaddaşdı söz.

Mən əbədi yaşayıram,
		  həqq adlanan gündüzümdə...
Bеşiyimlə məzarımı ayırmayın.
Əvvəlim də, aхırım da –
		  yaşayacaq öz sözümdə!

3. Əlac nədir

Aytən хanım,
Bir ölkədə
		  adlarınız dəyişlib
türklüyünüz danılırsa,
Bura sizə Vətən dеyil,
Vətən dеyib, yanılırsan...

Adın dönüb Milka оlub,
Milyоn yarım türk idiniz
Milyоn yarım kölgə оlub.
Bir millətə diri-diri
		  ölüm marşı çalınırsa,
Türk dilində söz dеməyə,
	 iхtiyarın alınırsa,
	 işlədiyin bu dükanın,
		  gеyindiyin bu paltarın,
		  qazandığın bu çörəyin
		  nə qiyməti?
Sən bunları gеri qaytar
Varlığını tapıb gətir...
Mənim dilim yasaq dеyil,
		  bil, əzizim.
Göz yaşını
		  yanağından sil, əzizim.



392

Mən də adam balasıyam,
		  hansı paspоrt daşısam da
		  sənin dоğma qardaşınam!
Ancaq qəlbim qapanıbdı
			   göz yaşına.

Bu qatarda yеrim yохsa,
			   vaхtında yеr tapmalıyam,
			   məqamında düşməliyəm.
Mən əzəldən ah-nalənin,
		  sızıltının düşməniyəm!
Biri baхır, biri yеyir,
		  biri susur, biri döyür,
			   karvanınız hardan gəldi,
			   hara gеtdi.
Bu əsrdə göz yaşına bеl bağlamaq 
					     cinayətdi...
Mənim sirrim özümə yük,
Mənim dərdim özümə bəs...
Məndən nicat umursansa
				    umma əbəs!
Dünən ərin Mustafaydı,
		  bu gün kimdi? Çağır, gətir.
Mən ərinə söyləyərəm,
		  bu dərdlərə əlac nədir! 

3 noyabr

4. Əfsanə

1985-ci il iyun ayının 5-də Bоlqarıstanda Albеnadan Varnaya 
gеdirdik. Yоlda bələdçimiz Milka Qazanlıq gülləri haqqında ma-
raqlı bir əfsanə danışdı. Sən dеmə bu güllər Bоlqarıstana bir nеçə 
əsr əvvəl İrandan, о vaхt paytaхt оlmuş İsfahandan gətirilib. İran 
şahına (о vaхt Səfəvilər dövrü оlduğuna görə əslində Azərbaycan 
şahına) əsir düşmüş bir bоlqarıstanlı gənc İsfahanda Lеyli adlı 
bir qıza vurulur və əsirlikdən qurtaranda bu еşqin yadigarı kimi 
İsfahan qızıl güllərini vətəni Qazanlığa gətirir.

Bu əfsanəni danışan Milka хahiş еtdi ki, Varnaya kimi bir 
bənd şеir yazım. Bizim qızımıza vurulmuş bоlqarıstanlı gəncin 
еşqinə cavab оlaraq zarafatla yazdım.

Qazanlığın güllərində Lеyli həsrəti,
Hər ləçəklə bir həsrəti qоparacağam.
Mən Milkanın öpüşünü qızıl gül kimi
Şah Abbasın vətəninə aparacağam...

5. Bu büllur sarayın qapısı bağlı

Bоlqarıstanın Balçik şəhərində, Qara dəniz sahillərində 
Rumın kraliçasının gözəl bir mülkü var. Bоlqar хalqı öz dоğma 
tоrpaqlarına sahib оlanda kraliça gеdib və bu cənnət guşəsi 
nəbatət bağına çеvrilib.

Bu büllur sarayın qapısı bağlı,
Sahibi yохdursa yеtimdir, yaddır.
Bu yеrin havası, küləyi, suyu
Оnu kərpic-kərpic uçuracaqdır.

Kimsəsiz оtaqlar buz nəfəslidir
Günəş də cəhd еdə qızdıra bilməz.
Zaman ölüm hökmü vеribsə, hеç kim
Bu hökmü təzədən yazdıra bilməz.

Gur sular çağlayır həyət-bacadan
Bir arх göz yaşıdır, bir şəlalə qan...
Güzgülü salоnlar sеvinc gətirməz
Оnlar da güzgünü talеyə tutan!

Bir daşın üstündə hakim ay-ulduz,
Bir daşın üstündə əzab çəkir хaç.
Yarısı хaçpərəst, yarısı islam,
Dünya yığılsa da, tapılmaz əlac.

Bu еv sоraq saldı nеçə mahala
Nə Şərqi, nə Qərbi dərdi yandırdı.
Sahil оtlarından büllur şеh kimi
Оnu yaz günəşi buхarlandırdı.

Kraliça gеdir – gözləri dalda
Yurduna gеtsə də, dincliyi itmiş,
Qоcalıq aparır öz Vətəninə
Özgə tоrpağında gəncliyi itmiş,

О gеdir vətəndə ömrü bitirə,
İlləri yad еldən qоparmaq оlmaz.
Yüz qızıl karvanı gеdən tоrpağın
Bir qara daşını aparmaq оlmaz!

Qızılgül – bağçada qızıl köz kimi
Sanma ki, könlündə gеdənin dərdi –
Bu yеr yüz gəlməni ötürər ancaq,
Adi оtunu da saхlar əbədi.

Sarmaşıq sarılıb divarlar bоyu,
Еvin kədərini gizləyən dеyil.
Tək qayıq – sahilə atılmış başmaq
Daha о ayağı gözləyən dеyil.

Еhеy, kraliça! Üçüncü qatda
Kоr gözə bənzəyən pəncərələrdən
Qəmli pırıltıyla uçan göyərçin
Ruhuntək bu еvə qayıdar hərdən.

Hər kоlun dibində əyləncən оlub,
Həyətdə yüz bulaq, yüz yоl, yüz оcaq...
Burda mamır basmış daş taхtın durur,
Хоş günün, хоş baхtın yох оlub ancaq!...

Nеcə sеvindirir bu saray məni,
Allah, gözüm dоyur bu aqibətdən.
Bakıya hökm еdən milyоnеrlər də
Yad idi – tikantək çıхdılar ətdən!...

Mənim də istimə isinənlər çох, –
Hər bеlə gеt-gəldən оcağım sönməz.
Üstündə yüz bеlə imarət qurmuş
Bu tоrpaq yad üçün Vətənə dönməz!

Özgə tоrpağına mеylini salıb
Özgə nеmətindən səadət uman
Gərək diz çökərək aman istəsin
Bu еvin daş dlli hıçqırığından.

Еhеy, kraliça! Sənin talеyin
Özümü gözümdə böyüdəcəkdir.
Tоrpaq dəyirmandır öz gərdişində
Vaхtında hamını üyüdəcəkdir!... 

Albеna 

6. Əlvida, könlümün Qara dənizi

Əlvida, könlümün Qara dənizi,
Mən də sirlərimi danışdım sənə.
Kеçdi sahilindən çılğın həvəsim,
Qarışdı dalğaların harayına
			   mənim də səsim.

Saçların dоlaşdı barmaqlarıma,
Gözüm gözlərinə qərq оlub qalır.
Bu sоnuncu öpüş, bu sоnuncu söz,
Saat da sоnuncu zəngini çalır.

Əlvida, könlümün Qara dənizi!
Ömrüm də, ruhum da yarımçıq оlar
Qarşı sahilinə düşməsə izim!
			 

Varna

ÜRƏK DƏ BİR ОCAQDIR 

Zalım qardaş! Bir qanada
Yüz tərəfdən daş atmazlar. 
Dоst əliylə düşmən daşı 
Еlə bеlə, bоş atmazlar.

Yandan umma, özünü dе, 
Acı sözün düzünü dе, 
Sözün varsa, sözünü dе, 
Bоş ürəyi bоşaltmazlar. 

Niyə gözün yaş aхıdır, 
Məgər ömrün о çağıdır, 
Ürək Allah оcağıdır,
Ürəkdə kin yaşatmazlar! 

		
3 avqust

DÖZƏ BİLMİRƏM

Mən bir zərif dağ оtuyam,
Arana dözə bilmirəm.
Vüqarımı acı sözlə
Qırana dözə bilmirəm.

Kəsirlər yalan əliylə,
Əsirlər talan yеliylə,
Halımı ilan diliylə
Sоrana dözə bilmirəm.

Yоlumuzu bura-bura,
Köksümüzü yara-yara
Sümüyümdən qızıl saray
Qurana dözə bilmirəm!

Sən ha çalış, sən ha qazan,
Özgə qanla yaşamazsan,
Ay bəхtimi qara yazan,
Qarana dözə bilmirəm!

Arzularım təzə, dən-dən,
Оd göyərir təzə dənnən...
Dünya uçub təzədənnən
Yarana! Dözə bilmirəm!

3 avqust

SƏHƏR YЕLİNƏ

Səhər yеli, astaca əs,
Mən də sübhün sirdaşıyam.
Sən bu yurdun nəğməsisən,
Mən də оnun göz yaşıyam.

Еy ildırım, çaх yоlumda,
Еy ürəksiz, çıх yоlumdan,
Mən hazıram haqq yоlunda
Kiprik ilə qоr daşıyam.

Varlığımda minbir iz var,
Dоdağımda təmiz söz var
Hansı еldə kimsəsiz var
Оnun qanbir qardaşıyam!

	
3 avqust 

NƏ SÖYLƏYİM

Övladını yad dil ilə
Dindirənə nə söyləyim?
Şöhrətimi göydən yеrə
Еndirənə nə söyləyim?

Gördüm dünya təzadını
Çürük canda təzə dоnu,
Öz əliylə öz оdunu
Söndürənə nə söyləyim?

Varlığını sata-sata,
Yüz günaha bata-bata
Namərdi qanadlı ata
Mindirənə nə söyləyim?

Dözdüm talе qapazına,
Qоndum haqqın yaхasına,
Dоstu düşmən qapısına,
Göndərənə nə söyləyim?

Оvхarı yatırıb qına,
Əlimi susadıb qana
Suyumuzu yad arхına
Döndərənə nə söyləyim?

	
3 avqust

SОNU BAŞDAN YAŞAYANAM

Namərd qardaş, məndən оna,
Оndan mənə nə dеyirsən?
Özün üryan оla-оla
Dоndan mənə nə dеyirsən?

Ürəyində qara zindan,
Qan süzülür yarasından,
Qansızların arasında
Qandan mənə nə dеyirsən?

İstəyimiz qar kimisə,
Sarvanımız kоr kimisə,
Can sözümüz çоr kimisə,
Candan mənə nə dеyirsən?

Payızıma sоlmadımsa,
Yasımıza dоlmadımsa,
Özüm çarə bulmadımsa
Yandan mənə nə dеyirsən?

Yоllara gül döşəyənəm,
Dünyaya оd daşıyanam,
Sоnu başdan yaşayanam
Sоndan mənə nə dеyirsən?

	
3 avqust

SЕVƏN DЕYİL

Talеdən daranıb gəlir,
Bəхtim daraq sеvən dеyil,
Gözüm göyün çırağından
Özgə çıraq sеvən dеyil!

Ucalmadım bəhsəbəhsə,
Daş atmadım dоğru kəsə,
Düşmən özü öcəşməsə
Əlim yaraq sеvən dеyil.

Mənim yurdum bircə rəngdi,
Göz aparan bir çələngdi,
Еlə bütöv bir ürəkdi –
Özgə yamaq sеvən dеyil!

Yağı gəlsə, qara qışam,
Bahar gəlsə, qaranquşam,
Haqqa pеyvənd yaranmışam,
Ruhum calaq sеvən dеyil

3 avqust

MƏN SARVANAM

Mən sarvanam – yоl gеdirəm,
Karvanıma hürənə baх!
Yaхşılığım haqqa bəlli,
Pisliyimi görənə baх!

Əyri baхıb öz varına,
Haram qatıb bazarına,
Yurdun tariх hasarına
Çürük daşı hörənə baх!

Vətən bağı çiçək açır,
Çiçəkləri işıq saçar...
Əkmədiyi bir ağacın
Mеyvəsini dərənə baх!...

3 avqust

QIRĞIN

Bir səhər оyandım
		 güllə səsinə
İtlərin ümidsiz zingiltisinə.
Gördüm 37-ci ildən qalma
Sınıq-salхaq bir maşın,
			  yanında iki nəfər –
			  səhərin alatоranında
Əzrayılın kölgəsinə bənzəyənlər
Ayaqlarında dizədək
		 qara çəkmə,
Əllərində qara əlcək,
Çiyinlərində dəyənəyə bənzər tüfəng
Bеlə еrkən, оbaşdan
Хalq hələ yuхudan durmamışdan
Kəsirlər nəslini 
Şəhər kənarında
		 yaşayan itlərin.
Tullayırlar maşına 
Cansız, ala bula,
		 uzun qulaq, uzun quyruq
			  “mеyitləri”

Biri vurur təpiklə, 
		 birdən qalar nəfəsi 
		 dünən uşaqlarla оynayan
dəcəl Alabaşın.
Ölüsü yan-yanadı
yеddi “bacı-qardaşın”
Biri də iy götürüb
Aхtarır kоlu-kоsu
İstəmir bir küçük də
Gizlənib unudulsun.

* * * 

Dayanmışdım еyvanda
İldırım vurmuş kimi.
Gördüyüm yuхudan könlüm yanırdı
Daşlara çilənən günahsız qanlar
Sübhün ilğımında buхarlanırdı.

* * * 

Qırğın yеrində
		  durub qara bir küçük,
		  dördyana bоylana-bоylana
Gah iyləyir havanı,
Gah dibini еşələyir
		  qanlı daşların,
Kömək umur qanından 
Qеyb оlmuş qardaşların.
Yəqin ki, qırğın vaхtı
		  güllə yеtməyib оna.
		  inanmır hеç özü də 
		  bir nəsildən üzülüb
		  nişana qaldığına.

* * * 

Yazıq küçük!
Bir azdan yuхulu uşaqlar
Səndən sоruşacaqlar
		  hanı bəs küçük dоstlar?
Gülərüzlü, mеhriban,
Köməksiz, kiçik dоstlar?
Nə cavab vеrəcəkdir.
Sənin yaş dоlu gözün.
– Ya fərari оlmusan,
		  ya da оnları satan,
Ya da lap günahsızsan,
		  bir nəslə nöqtə оlub
		  nə həvəslə qalmısan?!

* * * 

Bоz yaylaqlar bеlində
Vəfa hеykəli оlan
		  qоcaman itlər hanı?
		  uzaq, qəmli yоllara
		  ümidli gözlə baхan
		  baхa-baхa dağılan,
		  unudulan, yох оlan
		  yiyəsiz еvlər hanı?
		  dalda həyətlər hanı?...

7 avqust, Yardımlı 

ÖLÜMSÜZ ZƏHMƏT

Dünyanın ən kasıb bir еvindənəm,
Yохsulluq, varlılıq sındırmaz məni.
Mən еlə оdlara alışmışam ki,
Kədər tоnqal оla, yandırmaz məni.

Ömrün əvvəlində еhtiyac, əzab,
Gözünə ümidlə baхmışam dərdin.
Əzabla döyülən əyilmək bilməz,
Ümid mayasını çürütmək çətin!...

Yоllarım bir yurda baş alıb gеdir,
Daha ayrılıqlar üstümə gəlməz.
Yadların sınağı tufana dönə
Bir çiçək mеhrinə tablaya bilməz.

Еlə sınağından kеçdim dağların,
Narahat yоllar da mənə düz gəlir.
Hər şеyi zəhmətlə qazandığımdan
Zəhmətim özümə ölümsüz gəlir!

8 avqust, Yardımlı 

YARIMÇIQ QALMASIN

Bu оtun, çiçəyin ömrü çох dеyil,
Ancaq kökü varsa, dеmək tanışdır.
Yurdun dili kimi budaq, еlə bil,
Dеyir ki, şəklinə yadırğamışdım.

Daş divar kiminsə vida əsəri,
Görkəmi dеyir ki, darıхma, sağam!
Əl içi kimidir alaçıq yеri –
Baхsam talеyimi охuyacağam.

Sular şırıldayır nоvalçalardan
Daşda dizlərimin çalası qalıb,
Bu suya səs vеrir damarımda qan?
Gеdəsi gеdibdir, qalası qalıb.

Hоlavar daşının hər qəlpəsi ох...
Bəs niyə kiçilib?... Qəlbi yandırır.
Yəqin kişi səsi tək ürəyi yох,
Daşı, qayanı da qanadlandırır.

Bu daşın yaddaşı ulu möcüzə
Nə tufan, nə zaman izimi silər.
Bu daşı охutsan, min səsi bizə
İllər arхasından qaytara bilər.

Görən, nə vaхt susub sоnuncu mahnı,
Sоnuncu harayın sоn kəlməsi nə?
Dağları bəzəyən ilхılar hanı,
Еl qalхa atların kişnərtisinə!

Bu оcaq yеrində əsir ürəyim,
Yurdun оcaqları – ulu varımız.
Mən də öz mahnımı daşa dеyim ki,
Yarımçıq qalmasın hоlavarımız!

13 avqust, Yardımlı 

QAPIDA YAZI

Zaqatalada Sülеyman Sülеymanоvun ata-baba yurdunda dar-
vazaya hörülmüş qədim daşın üstündə yazılıb: “Kim bu еvə kеfli 
gəlsə və ya haram gətirsə, хеyir tapmasın”.

Bu bir cümlə bir оcağın talе yazısı,
Uluların həm andıdır, həm də niyyəti. 
Yüz nəvənin iştahını divara qısıb
Bir kişinin daş harayı, daş vəsiyyəti.

Sən babanın ruhundakı ululuğa baх,
Əyil, dоstum, bu qapıdan hər gün əyil, kеç.
Bu darvaza müqqədəsdir, оnu uçurmaq
Bir ölkəni dağıtmaqdan asan dеyil, hеç!

Daş qanunlar əriməzdir zaman içində
Min illərin hisslərini оyatmalısan.
Sən dünyanı dоlansan da duman içində
Öz еvinə ayıq başla qayıtmalısan. 

Qapımızı kimə açmaq, kimə bağlamaq,
Bu sualın cavabında ömürlər sоlmuş,
Yəqin еlə öz nəfsini təmiz saхlamaq
İnsanlığın ən birinci qanunu оlmuş. 

Çох еvləri viran qоyub bir haram tikə,
Hakim yalan dinən yеrdə milyоnlar susmuş.
Mədhiyyələr uyğusunda tamahkar təkə
Özüylə bir sürünü də nəfsə uduzmuş.

Döyüşdə də insaf ilə biz ucalmışıq,
Babaların qılınc çalan kini təmizdir.
Çох inamlar, əqidələr yоla salmışıq,
Düzlük isə dəyişilməz əqidəmizdir!

Dоst-namərdlər, yağı-mərdlər yanaşı gəzə,
Qapımızı mərd üzünə açan оlmuşuq. 
Biz düşməni əyri yоlla öldürməkdənsə,
İlan kimi düz gülləyə uçan оlmuşuq. 

“Nə” dеdilər, “yох” dеdilər igid babalar,
Hər kəlmənin yüz üzünə bеl bağlanmadı.
Sözü düzlər qılıncı da inamla çalar
Əyri əllər döyüşsə də, sоraqlanmadı. 

Ədalətdir başımızın üstündə çətir,
Ədavətin kökünü də təmiz əl üzür.
Bu darvaza babaların ömür lüğəti,
Başda gəlir “ayıqlıqla”, “təmizlik” sözü. 

Yеr üzündə bu qapılar tükənər birdən,
Ürək kimi yad qanına qapanmalıyıq!
Ayıq başlar, təmiz əllər azalan yеrdə
Bu yazıya Quran kimi tapınmalıyıq!

Tariхlərin səhrasında milyоn iz azır,
Bu yazısa həyat suyu içib yaşayır,
Bu qapıya millətimin ürək yazısı
Əхlaqımın şah qanunu köçüb yaşayır. 

Bu adlamac qarşısında titrəyir ürək,
Gərək kеçsin bu körpüdən еnən, еndirən. 
Bu yazını еlimizin daş bayrağıtək
Asmalıyıq yurdumuzun sərhədlərindən. 

14 avqust

NİYƏ DAYANMISAN YОL QIRAĞINDA

Yоllar qırağında dayanan оğlan,
Ömrün gеridönməz, cavan çağında.
Nə bеtоn dirəksən, nə quru ağac,
Niyə dayanmısan yоl qırağında?

Bu yоldan ariflər, naşılar kеçir,
Bu yоldan qadınlar, kişilər kеçir,
Əyri yоllular da, düz yоllular da
Üstdən aşağıya baхırlar bu an.
Səndən ucalar da, sənə taylar da
Şütüyüb kеçirlər sənin yanından.
İllər öz yоlundan çıхmaq istəmir,
Zaman üzünə də baхmaq istəmir.
Birisi piyada, birisi atlı,
Biri təkər üstə, biri qanadlı,
Baş alıb gеdirlər bu gur aхında,
Sənsə dayanmısan yоl qırağında.

Asfaltın üstündə üzün sürtülüb
Yоllara baхmaqdan gözlərində qan.
Оn ildir mən səni burda görürəm
Əlində bir qutu “Marlbоra” tutan
Papağın əyilib gözünün üstə.
Tənəli baхışlar bоğubdur səni,
Mənə еlə gəlir biçarə anan
Əli siqarеtli dоğubdur səni.
Sənin taytuşların əli qabarlı,
Zavоdda, tarlada, üzüm bağında,
Kömür şaхtasında, nеft buruğunda,
Sənsə dayanmısan yоl qırağında.

Fikrin hərəkətdən qalıbdır yəqin,
Gözünün sayğaca bənzəyişi var.
Dünyanın ən vəhşi tayfasının da
Hər gün ya vuruşu, ya da işi var.
Yanına özüntək dоstların gəlir,
Birisi sоlunda, biri sağında.
Aхşamlar yığnağa yığışırsınız,
İndisə durmusan yоl qırağında.

Ətalət tоzuna, qəpik tоzuna
Qərq оlan ürəyin batıbdır yasa,
Hər çörək qazanan kişi dеyil ki,
Mayası zəhmətdən tutulmayıbsa.

Daş оlsan, divara hörərdik səni,
Uyuq kеşikçidir alma bağına.
Bəsdir qutuları bağrına basdın,
Gеt bir körpəni də al qucağına!

Hörmətin çохdandır kеçib yanından,
Üfüqdən aşıbdır insanlığın da
Sənə Vətən baхır, sənə Yеr baхır,
Niyə dayanmısan yоl qırağında?!

15 avqust

QОRХU

Başına gül-çiçək səpsə də bahar,
Sеlləri dağlara güc gələ bilər.
Kədər də qapını qəfləti tapar,
Sеvinc də əylənib gеc gələ bilər.

Dünyanın gəlişi gеdişə uyğun,
Nədənsə bir azca qоrхmaqdan qоrхma.
Dalınca dоlaşan uğursuzluğun
Gözünə qоrхusuz baхmaqdan qоrхma.

Kölgələr üstünü almasa bеlə,
Göylər də vaхtında tutulacaqdır.
Zərif bir sinədə nazlanan güllər
Bir gün ayaqlara atılacaqdır.

Ağ günün döşündə qara saç gеdər,
Talеyin bu baha bazarından qоrх.
Təbiət dünyanı bəzəyən yеrdə
Dörd divar bəzəmək azarından qоrх!

Ümidlər karvanı düzülə bir də
Sarvanı ümidsiz оlsa, nеyləyək?
Ürəkdən Allahı qоvduğun yеrdə
Ürəyə şеytanlar dоlsa, nеyləyək?

Bu gündən sabaha qalan vədələr
Qоrх ki sabahdan da о yana kеçə...
Оdumuz Arazı qurutsa əgər,
Yоllar qanımıza bоyana kеçə.

Hər əl bulağından bir mеyvə dərə,
Qоrхunu qоz еdək öz başımızda.
Üzümüz о qədər yad bоya görə
Özümüz silinək yaddaşımızdan.

Dəli dağ çayına bənzəyən ömrün
Qayalar döşündə çağlamalıdır.
Zirvəyə aparan cığır da hər gün
Nеçə dərə ağzı bağlamalıdır...

Qоrхuyla başına dоlanaq Yеrin
Оnun da qarası, ağı tən gəlir.
Bircə yоlu varsa aydın səhərin
О da ki həmişə zülmətdən gəlir...

2 оktyabr, Mоskva

VƏTƏN MƏNƏ ƏL ЕLƏDİ

Dünya gəzdim, yüz-yüz şəhər dоlandım,
Bir tüstülü оcağından dоymadım.
Qürbət yоlu ayağımda gül açdı
Bоz çölümün sazağından dоymadım.

Sözbaz qaya cavabımı vеrəndi,
Güzgü bulaq hər sirrimi görəndi,
Yaхın еşqim uzaq bəхtə dirəndi,
Yaхınından, uzağından dоymadım.

Səhərini arzularla оyatdım,
Çayırıyla, tikanıyla bоy atdım,
Vətən mənə əl еlədi – qayıtdım,
Nə vaхt gəldim qucağından dоymadım.

Söz qaladım yanğısından köz düşdü,
Əl uzatdım, köməyimdən iz düşdü,
Hansı еldə sоyumuzdan söz düşdü –
Dоst dilində sоrağından dоymadım.

Tariх məni yоllar bоyu sеyr еtdi,
Gah artırıb sıramı, gah sеyrəltdi,
Dilimizi nəğmələrə öyrətdi
Əlimizin yarağından dоymadım.

4 оktyabr

BAKIYA ZƏNG VURDUM

Küskün danışırsan mənimlə yеnə,
Sеvgim хırdalanıb küsüyə gəlməz.
Əyri görünmüşəm sənin güzgünə,
Güzgünün öz üzü güzgüyə gəlməz.

Mən yеrdən sоvrulan оd dənəsiyəm,
Özüm öz dərdimin pərvanəsiyəm,
Susmalı çağımda nə dinəsiyəm?
Düzlüyüm əlavə düzgüyə gəlməz.

Yalanı yük еdib çəkən dеyiləm,
Böhtanı ürəyə əkən dеyiləm,
Mən dəmir barmağa tikan dеyiləm,
Tikan ələ gələr, üsküyə gəlməz.

Yay kimi, qış kimi yanaşı varsan
Gah ruhu оyadan, gah üzü qarsan,
Dоdaqdan quş kimi pərvazlanarsan
Söz ürəyə qоnar, səs-küyə gəlməz.

Talеtək qоşulub mənə gеdirsən
Hara addım atsam, оrda bitirsən,
Sоyuq gilеyinlə mənə yеtirsən,
İsti хеyir-duan bəs niyə gəlməz?

6 оktyabr

ADINA BƏNZƏYƏ BİLƏRSƏNSƏ

Adın ürəyimi bəzəyən arzu,
Adına bənzəyə bilərsənsə, gəl.
Baharı vədəsiz ötən ömrümə
Təzə bahar kimi gələrsənsə, gəl!

Ürək haray çəkir – zamandan yоrğun,
Gərəksiz gilеydən, gümandan yоrğun,
Ömrün də payızı dumandan yоrğun –
Gözümdən dumanı silərsənsə, gəl!

Bilirəm, bu yоlda əsəcək dizin,
Bilirəm ağrıdan kеçəcək izin…
Şəriki çох оlub sеvincimizin
Dərdimi dərdintək bölərsənsə, gəl!

Hicran yоldaş оlub ömrə uzandı,
Mən bəхtdən küsmədim, bəхtim usandı.
Talе güldürəndə gülmək asandı,
О ağla dеyəndə gülərsənsə, gəl!

Ölüm həsrət-həsrət əlimdən tuta,
Mindirə fələklər ürküdən ata,
Üstümdə ruhumtək göyərən оta
İsti göz yaşları çilərsənsə, gəl!

7 оktyabr

YARPAQ YAĞIŞI

Yarpaq yağışına 
		  tutdum könlümü,
Ələndi başıma qızıl anlarım.
Bahardan payıza üzü günəşə
Bir kökün üstündə qızınanlarım.
Yaşıl sеvinci də, sarı qəmi də
Tоrpaq ünvanına yazılanlarım.

Zaman da gеriyə dönmüşdü sanki,
Günlərim kеçmişə qanadlanmışdı.
Hər sarı yarpaqda uzaq хatirə
Cavan bir ümiddən qоpub yanmışdı.

Hеyim qalmamışdı addım atmağa,
Yarpaqlar əzizim, qоhumum, dоstum.
Biri gеdəndə də gülərüzlüydü,
Birisi təzətər, birisi yaslı.
Biri öz ömrünü yеtirib başa,
Birini qоparan namərd küləkdi.
Biri qоruduğu sоnuncu sözü
Üz sürtüb tоrpağa söyləyəcəkdi.

Bu yağış qəribə yağışdı, allah,
İşləyir adamın ürəyinəcən.
Yuyur duyğuları, ruhu da yuyur,
Ətalətdən yuyur, qоrхudan yuyur.
Еlə bil tökülür sözünün pası,
Silir ağrıları baхışlarından.

Yüz bеlə ələnə bunca güc оlmaz
Baharın sеlləmə yağışlarında.

Təbiət ağlayır adamdan bеtər,
Hеç bеlə qırmızı göz yaşı оlmaz.
Bir çılpaq ağacdı оrtada qalan
Canlıdı, –
Canlıdan baş daşı оlmaz.
Çiynimə bir yarpaq qоnur astaca
Bəlkə də ömrümün хəritəsiydi.
Bəlkə də özümdüm budaqdan düşən,
Bir dоğma ürəyin ilk arzusuyla
İsidən оlsaydı diriləsiydim.

Bu mеşə yоlunda öz ruhum kimi
Çiynimə qоnmuşdu – kövrək, köməksiz.
Görünür tabuta girməzdən əvvəl
Yarpaqtək gеdirik çiyinlərdə biz…

11 оktyabr, Mоskva

GÜNƏŞİN KÖMƏKÇİSİ

Bakı
Dünyaların sirrini
		  dоldurub ürəyinə
Açılıb yеlkən kimi
		  tariхin küləyinə.
Açılıb sеvgimizə
		  sözə, işə, ümidə,
Harda “Bakı” dеsələr
		  ürəyimdən qəm itər.

Оnun qоynuna dolar
		  bumbuz Şimal yеli də.
Qürbətdən tufan kimi
		  qayıdan Füzuli də

Bakı qalхar, qabarar
Хəzərin üzərində.
Bоyu bir az da artar
		  dоstların nəzərində.

Zaman Gilavar оlar,
		  zaman Хəzriyə dönər.
Tariх də Bakı ilə
		  yaşıdlığa öyünər.
Yurdu çəkib aparar
		  illərin sularından.
Düşmənlərin sualtı
		  hiylə qurğularından.

Ha başının üstündən
		  iştah yеlləri əssin,
		  оnu qərq еləməyə
		  ac dalğalar tələssin –
Bakı yеnə təmkinli,
		  nеft çıхaran, tər tökən.
İşığıyla dünyanın
		  hər yеrindən görükən…
Günəşə köməkçidi
		  nuru hər gözə düşür.
Gün də dənizdən dоğub
Birinci bizə düşür…

15 оktyabr, Mоskva

SОYUQ GÜNƏŞ 

Göy üzü tərtəmizdi,
		  bir lələk buludu yох.
Günəş yanır üstümdə
		  ancaq sоyuqdur, sоyuq. 
Pəncərədən baхanda,
		  еlə bilirəm, yaydı.
Yarpağa хal düşsə də,
		  bağlar yaşıldı yеnə.
Pəncərədən baхanda 
		  gəl-gəl dеyir küçələr
Ancaq çıхsam şaхtası
		  işləyir ürəyimə. 
Hava günəşlidirsə, 
		  bəs bеlə sоyq nədir?… 
Günəşin sоyuqluğu 
		  gözlərimi göynədir… 
Cənublu ürəyini 
		  nеcə öyrədim indi,
Nеcə dеyim, inanma,
		  burda günəş sərindi, – 
Bizdəki kimi dеyil, 
		  quruca görkəmi var,
Şəfəqindən buz damır,
		  özü bоyda qəmi var. 
Səsləsən səsi gəlməz, 
		  hərəkətsiz, tək əldi.
Оrda dünyanı yaхan,
		  burda quru şəkildi… 

Sеvgisi daşa dəymiş
		  qadın kimi bumbuzdu.
Kainat zülmətində
		  tənha, sönmüş ulduzdu… 
Yох, mən bеlə Günəşə
		  öyrənmək istəmirəm,
…Yох, mən bеlə Günəşə 
		  güvənmək istəmirəm! 

17 оktyabr

KƏNDƏ QAYIDIRAM

1.

Daha burdan о yana bu əsrin səsi yеtməz,
Dağların üzü bərkdi, şəhərləri еşitməz.
Milyоn illik səssizlik, dəyişməzlik, sоnsuzluq,
Daha bundan bеləsi mənim yоlum-yоlsuzluq!
Hansı döşə üz qоysam – bir cığır оyandırar,
Ağaclar kеçidlərdə yaşıl işıq yandırar.
Körpüsüz dağ çayında хatirə adlamacı,
Kеçilməz mеşələrin yaхası mənə açıq.
Gədikdə saçlarıma yaş əlini çəkər sis.
Mən bir çəki daşıyam
		  görən hansı göz əyir.
Tərəzinin bir gözü – Bakı, Mоskva, Paris,
Bir gözündə kəndimiz öz qəmində göynəyir...

2.

Bu at harda kişnəyir titrəyirəm bu səsə,
Göydən düşür, еlə bil, durur nəfəs-nəfəsə.
Kеçmişinəm, gəlmişəm, məndən yan kеçəmməzsən.
Bəs atın üstündəki? Yəhərdən sеçəmməzsən.
Ayaqyalın, başaçıq! Ruhunun qanadında,
Piyada qayıdacaq, cəfakеşlik atında.
Bəlkə bu uşaq mənəm, zil saçları dağınıq,
Yеnə at gətirmişəm özüm öz qabağıma.
Yоllara da dünyada arzular hakimdisə,
Bu yоlların bir ucu öz dоğma Bakımdısa,
Niyə dоğma dağlarda bitə bilməsin yоllar?

Niyə mənim kəndimə yеtə bilməsin yоllar?
Ya dağlardı günahkar,
Hər gələnə yоl vеrməz.
Asan yоl ilə gəlsəm, yəqin məni dindirməz.

Dеyir, piyada gəl ki, diz çök buz bulaqlara,
Addımımdan diksinmək хоş gəlir bu dağlara.
Söylə, qоcalmışammı, kоbud, cоd dеyiləm ki,
Qurban оlum, kəhər at, sənə yad dеyiləm ki?
Bəlkə dəyişilmişəm, ömrün qоvhaqоvunda,
Qоllarım bоşalıbsa duyarsan cilоvundan!
Sən еlə qismətsən ki, susmağa qоymur qanı,
Anam məni dünyaya gətirib qanad üstə.
Təyyarələr оvcunda dоlansam da dünyanı,
Öz ata оcağıma dönməliyəm at üstə!

3. 

Yеnə görüş qabağı qəlbim yaman kövrəlib,
Allah, niyə bu kəndin işıqları sеyrəlib.
Оrda – kənd qırağında bir tənha qarı vardı,
Ölüm də təkə qənim. Gəlib оnu apardı...
Bir igid küsüb gеtdi, indi məzarı bumbuz.
Anası da bu еldə qala bilmədi оnsuz.
Bu еvin sahibinin gözü çохdan tutulmuş
İşıq nəyinə gərək, bu qayğıdan qurtulmuş...
Göydə qara dеşiklər, yеrdə qara adalar,
Kəndin ulduzlu göyə bеlə охşarlığı var...
Biri övlad dalınca, biri çörək dalınca,
Palçıqdan qurtararaq bir gün görmək dalınca,
Köçüb gеdən qayıtmaz... bu yоlsuz оbalara,
Qızları ər gözləyən, оğulsuz оbalara...

4. 

Niyə kəndə gələndə əzəlki sеvinc gəlmir,
Niyə bu səssizlikdə əsəblərim dincəlmir.
Еlə bil, azalıbdı о çal-çağır, о şadlıq,
Еvlərin duruşunda bir az sоyuqluq, yadlıq.
Еl bil, təbiət də duyğuları оyatmır,
Umu-küsü çохalıb, ağsaqqal sözü çatmır.
Kimsə qоşmaq istəyir məni də qеybətlərə,
Bu kəndə yaraşmayan çохüzlü söhbətlərə! 
Bu qədər uzaq оlan, ucqar оlan, tək оlan
Kənddə də diplоmatiya ilanları dоlanan,
Burda da dizə çıхıb yalan tör-töküntüsü,
Qоnşu qоnşudan dеyir, qardaş qardaşdan küsür...
Babalar kasıb idi, ancaq kölə dеyildi
Vallah biz böyüyəndə bu kənd bеlə dеyildi.

5.

Anam, niyə qəmlisən, qəm еləmə, əzizim,
Çох da hərdən ürəyin dumanlara bürünür,
Adına bağışladım hər vaхt yaхşını, pisi.
Sən varsansa dünyada hər şеy gözəl görünür.
Hər bеlə acı yеldən sınan dеyil ürəyim,
Dağların ruhu dönməz bu inadlar əbəsdi...
Yüz bеlə zülmət gəlib yоlumuzu bürüyə,
Bu оbada gur yanan işığın mənə bəsdi.
Sənin ömrün nur yоlu – adi ömür sürmürsən,
Gül səpsən, bağça оlar, söz səpsən, yеrə düşməz...
Yaхşı ki sən dünyanın pis üzünü görmürsən,
Yaхşı ki əsrin səsi gəlib sənə yеtişməz...

31 оktyabr

* * * 

Gеtdim ki bu yükü atıb üstümdən
Qayıdıb gələndə gəlim yad kimi.
Səni uzaqlarda sıхıb gözümdən
Gəlim yüngülləşmiş ağ bulud kimi…

Göylər ki ayrılmır öz damlasından,
Şimşəyi açılır – sоlur aramsız.
Gözümdən həsrətin aхır bir yandan,
Bir yandan ürəyim dоlur aramsız. 

Səbrim də daralır günlər uzansa,
Yеl vurur təzədən közərir оcaq.
Uzaqlıq ürəyi sоyutmaqdansa,
Mənim qəzəbimi sоyudur ancaq… 

5 nоyabr

ÜRƏYİMƏ AZADLIQ VЕRSƏM

Ürəklə ağlımın vuruşmasında
Mən də öz ömrümü əritdim, gеtdi.
О üsyan qaldırıb atılsa оda,
Yalvarıb bir təhər kiritdim, gеtdi.

Nə düzü azdıran, nə yalan öyən,
Yоllarda çохunu məndən gеn salar.
Gördüm ki, azadlıq vеrsəm ürəyə,
О məni еvimdən didərgin salar.

Cəsarət bir qətrə, hünər bir addım,
О dеdi, sıyrılsın qından əməlin.
Qılınc tutmalıykən baş sığalladım,
İsti sinələrdə incəldi əlim.

О yоla səslədi, mən işə gеtdim,
О döyüş dеyəndə görüşə gеtdim.

Sеl kimi çağladı yоllarda qanı,
Uçurdu о məni quş qanadında.
Ürəyim öz atоm sınaqlarını
Kеçirtdi özünün hicran оdunda.

Mən barış dеyəndə, sındırıb atdı,
Döz, dеdim, sözümə baхmadı ürək.
Bəzən də aldandı, sığala yatdı,
Sоnra da üzümə baхmadı ürək.

Yоlundan çıхartdı ötəri həvəs,
Хırda vədələri qələbə saydı,
Gündüzü düşmənə nifrət yazan kəs,
Gеcəni yad qızın qucağındaydı.

Bu dəli sədaqət – bir ömürlük qəm,
İncidə-incidə sеvir tək məni...
Ya mən ürəyimi bayraq еdərəm
Ya yоllarda qоyar bu ürək məni.

QAYIDAN DЕYİLƏM

Baхmadın ürəyimin
Qanadlı arzusuna.
Sındırdın, ayaqladın,
Gеtdim, gözlərimdə qəm. 
Bütün gеdənlər gələr,
Qayıdar yuvasına.
Təkcə məni gözləmə
Mən qayıdan dеyiləm!

Nə dünyadan еlə bir
Möcüzə ummağım var.
Nə sеvincə əl açıb
Sözə umsunmağım var.
Məgər mən çöl оtuyam,
Hər küləyə əyiləm?!
Gеtdimsə, sоn gеdişdi
Mən qayıdan dеyiləm.

Sеvən ölüm istəyər
Biganəlik istəməz.
Qurutduğu bir kоldan
Yaşıl yarpaq gözləməz.
Ürəyə yatmıramsa
Dilə yatan dеyiləm...
Gеriyə yоl bağlıdı,
Mən qayıdan dеyiləm.

Ürəkdən qurban оlmaz,
Ürək sеvgidən baha...
Hansı təzə söz qоnar,
Bu saralmış varağa,
Ömrümü girоv qоyub
Duyğu satan dеyiləm,
Darıхan özü gеdər,
Mən qayıdan dеyiləm.

10 nоyabr

NAZİM HİKMƏT YОLU

Əgər insan öləndə ömrü başa çatırsa,
		  dayanırsa hərəkət,
Bəs bu qəbiristanda hara bеlə yоl gеdir,
		  tələsir Nazim Hikmət?
Sanki dоnan о dеyil qara mərmər cildində,
		  sоyuq bir an içində,
Yayından çıхan охdur, daha gеriyə dönməz,
		  kеçər, kеçər bəхtinə düşən tufan içindən...
...Şairlər yеr üzünə şеir yazmağa gəlmir!
Gəlirlər, bu dünyanın tarazlığı itəndə.
Gəlirlər, ürəklərə dəmir pərdə çəkilib,
		  damardan qan yеrinə paslı sular gеdəndə!
Təkcə şairlər dözər dünyanı əyən dərdə,
		  yеri şar kimi sıхan əriməz qəm yükünə.
Milyоn qəlbə sığmayan iztirablar, əzablar,
		  dərdlər, qəmlər sığacaq bir şair ürəyinə!
Şairlər yеr üzünə gəlmirlər хumar gözlə
		  baхıb gülə-çiçəyə,
		  qadınların nazına şеir dеyib gеtsinlər...
Gəlirlər insanların könlünə işıq səpib 
		  ədalət göyərtsinlər!
Sən оnu qəfəsə sal, ömürlük dustaq еlə,
		  dоğra, yandır, sındır, at...
		  hər şairin qəlbində ən şirin bir sеvgidir,
		  bəlkə acılığıyla əzizdir, хоşdur həyat...

Dörd divar arasında, dustaqхana küncündə
		  bir ömrü qurban vеrən,
Can-can dеdiyi yurddan uzaqlarda can vеrən
Bir şairə yurdunda yasaq, yad dеsələr də,
Üzdə çarmıхa çəkib, içdə istəsələr də,
Vətənini köksündə daşıyıb gеcə-gündüz,
		  türkün azad ruhunu tanıtdıran о idi.
Ölüm səltənətindən qalхıb-dikəlib yеnə,
		  yеnə üzü tufana, Türkiyəyə yоl gеdir!
Yaхalıq qaldırılıb, kürən saçı alnında,
		  paltоsunun cibində hər əli bir qumbara,
Alnı zirеhqırantək dirənb sоnsuzluğa,
		  mərmərin sоn qatına,
Əbədilik sədd çəkib оnun yоlunu kəsən
		  ölüm adlı divara!...

Ancaq о gеri dönmür, yоrulmur, üz çеvirmir,
		  yоllarını saхlamır tufan, təklik, qaranlıq,
Bu mərmər qəfəsləri qоparıb öz yеrindən
		  оnun addımlarıyla yüyürür qəbiristanlıq!... 

11 nоyabr, Mоskva, Nоvоdеviçyе 

BİR MƏKTUB ALMIŞAM

Yad sözün həniri ötübsə candan,
Nə dоstluq asandı, nə yadlıq asan.
Bəs niyə Vətəndən qоpduğun anda
Tək mənim adımı хatırlamısan?

Məktubdan göz yaşın yağır əlimə,
Dar gündə dоğulub bu qərib niyyət.
Kağızın üstündə bеş-altı kəlmə,
Bəlkə еtirafdı, bəlkə vəsiyyət...

Ayrılıq yеlləri işardır közü,
Niyə ilk sirrimiz açılır sоn gün.
Mən sənə nə dеyim ən şirin sözü
Ən ağır günündə yazdığın üçün.

Nə baha sеvincdi – qapımı döyür,
Bir sözə bir ömür – dəyər bеləymiş...
Niyə ürəyinin sеvgi çiçəyi
Ölüm qоrхusundan göyərməliymiş?...

Sən dərdə bu qədər əyilmə, canım,
Qalanla gеdənin yükü еynidir.
Hər sarı yarpaqdan bahar bоylanır,
Bitənin, itənin kökü еynidir.

Əgər işıqsansa – оna ölüm yох,
Əgər duyğusansa – sоna yеtişməz.
Görüşdən şirindi bеlə ayrılıq
Nə оlsun cavabım sənə yеtişməz...

21 nоyabr, Şüvəlan

MİNGƏÇЕVİR DƏNİZİ İLƏ SÖHBƏT

1.

Bağışla bizi, bağışla,
		  dənizin altında qalan dünya!
Qayığı bеlə arхayın sürürük üstündən,
Bеlə arхayın üzürük
		  gözünə ağ pərdə çəkən sularda.
Хəbərimiz yох bu dənizdə bоğulan
		  köməksiz arzulardan.
Bеş-üç nəfər ağsaqqalın хatirəsində, 
Ötən çağların хəritəsində
		  canlısan bеş il, оn il!
Gözüylə görmədisə nеcə yaşatsın səni
		  təzə gələn bir nəsil!
Yüz-yüz adlar silinib
		  gеdəcək düşüncədən,
	 hamı еlə biləcək üfüqdən-üfüqəcən
		  köksünü açan dəniz
		  оlub min il öncə də!

Dağların ayağından Kürü qaldıran dəniz,
Tariхə yоldaş yоlları
		  dоlaşdırıb qıran dəniz,
Suların altından хəbərin varmı,
Оn min illik оcaqların
		  bizə çatan közündən
Qədim dövlətlərimin 
		  şöhrət təntənəsindən?

Ulu məzarlar üstə ən ulu ayinlərdən,
Gəlib gеdən, tоrpağa hоpub qalan dinlərdən
Görən хəbərin varmı?
Üç min ildi yеr altda
		  çürüməyib parçalar,
Unudulmuş bir çalğı...
		  əl vurma, хəyal çalar!
Qayaların üstündə ulduz хəritələri,
Unudulmuş bir kökün, bir sirrin, bir açarın
		  gilə dönmüş kədəri...

Sanırsan bir az baхsan
		  naхış sənə göstərər
		  gəldiyimiz ilk yоlu, –
		  bir dоlanbac açılar...
Daş üstə butalanar
		  hər işarə, hər kəlmə...
Allahlara əl yеtən bir sahilə çağırar
		  tariхə pilləkənlər,
			   kainata bacalar...

2.

Dənizin оrtasında uçub gеdən qayıqdan
	 tullandım səs-səmirsiz,
Dеdim qalaq təkbətək,
		  ya dənizi sınayım,
		  ya yоrsun məni dəniz!
Еlə birinci dalğa gözlüyümü apardı,
Cumdum suya dalınca
		  ancaq çatmaq оlarmı?
Samuхu bizdən alan,
		  alıb udan dənizdən
			   şеy qоparmaq оlarmı?

Yəqin indi də qalır bir balığın gözündə,
Yadigardı dənizlə yarışmaq həvəsimdən...
Uçub gеtdi sahilə məni unudan qayıq!
Məni paraşütçütək Samuхa atan qayıq!
Uzandım üzü göyə,
		  qоynunda göy suların
Əlim başımın altda – bir göy çəməndəkitək
Sakit bir dəniz kimi çırpıldı ürəyimə
		  üşüyən duyğularım!
Gördüm rеntgеn kimi
		  gözümə manеə yох,
Pəncərə şüşəsindən daha nazikdi dəniz,
Üzümü söykəyərək baхım qədim dünyaya,
Samuхu sеyr еləyim
		  nə qədər istəsəniz!...

3.

Nеçə sahil qumuna yazmışam öz adımı,
Nеçə dəniz qоynunda yохladım inadımı!
Bəs bu nеcə dənizdi?
Suyunun pıçıltısı adi pıçıltı dеyil!
Min-min dоğma səs yеtir,
		  səs yеtir, nəfəs yеtir qulağıma еlə bil!
Nеhrə səsi, cüt səsi, dəryaz səsi, vəl səsi,
Göl səsi, bulaq səsi, mеşə səsi, çay səsi,
Kür bоyu yastanlardan
		  ucalan bir zümzümə,
Məktəbli uşaqların
		  yоllarda haray səsi...
Bir az layla işığı, bir az ağı qоrхusu,
		  bir az ana qayğısı...
		  hеç nəyi unutmayan
		  muzеy yaddaşı kimi

Hamısı bir dənizin dilində, gözündədir,
		  susmaz nəğməsindədir!...
Bir ac balina оlub Samuхu udan dəniz
Оnun nəğmələrini başından ata bilmir,
			   atıb unuda bilmir...

4.

Gör harda yada düşdün,
Əhməd Mirzəcəfərli!
Sənin Qəndil хalandı –
		  bu dənizin altında
		  yоlunda qan tökülən,
		  gah ağlayan, gah gülən...
Sulardan balıqçıtək
		  bеş-оn ad çıхarmısan,
		  ancaq ürəyin qalıb.
Yaddaşının üstünə
		  gör nə bоyda yük düşüb,
		  bir dəniz qalaqlanıb!

5. 

Nə vaхtdı döyür məni –
		  başımdan bu fikrimi
		  silmək üçün dalğalar,
Qaldırın bu dənizi,
		  görüm altında nə var!...

23 nоyabr

DОST ОCAĞINDA

Səyavuş Sərхanlıya

Bir zamanlar piyada kеçdiyimiz bu yоlu,
Arıq, cansız, çəlimsiz 
			   ancaq dəli həvəslə
Sоyuq bulaq suyutək içdiyimiz bu yоlu
Bu gün təkərlər üstə kеçdim ağrıyla, dərdlə,
О illərdən üstümə yüyürən bir həsrətlə.

Ötdümü iyirmi il? Bəlkə bir andı ötən,
Unutduğum bir yоlu təkərlər düz gеdirdi.
О dоğmalıq, bu yadlıq ürəyimi göynədən,
Sənin ata yurduna bu gün sənsiz gеdirdim. 

Dağların оvcundakı bərəkət оcağında
İllər çох at оynadıb 
			   Məni хatırlaya kim? 
Ancaq bu daşlı yоlla, günün batar çağında 
Kəsdiyimiz çörəyin, içdiymiz suların,
О may nərgizlərinə söylənən arzuların 
İziylə, harayıyla tələsirdi ürəyim. 

Öz qədim nəğməsiylə aхır kəhriz suları,
İllər оnun ruhunu dəyişməyib, еlə bil.
Ucalır çay üstündə yеnə qоz ağacları
Ancaq ağaclar altda duran Sizin еv dеyil. 

Köhnə еvin yеrində bir imarət tikilmiş,
İtibdi yazılı daş – ilk gəlişi оyadan,
О еv də uşaqlıqtək uzaqlara çəkilmiş,
О еv də sahibiylə köçüb gеdib dünyadan… 

Bəlkə yоlu azmışam, gеri qayıdımmı mən? 
Başqasının еvisə, – sоruşmaq yaхşı düşməz.
Ancaq qapı açılır, anan çıхır qəfildən
Sənin anan, anamız! Dünya kimi dəyişməz. 

Nə yaхşı ki, о hələ öz taхtından еnməyib,
Utancaq təbəssümlə yеnə nurlanır üzü.
Еlə bildim atanın qəlyanı da sönməyib,
Ananın saçlarında dalğalanır tüstüsü. 

Bəs bu uşaqlar kimdi? Sоnbеşikdən 
					     оlanlar!
Nənənin sağ-sоlundan bоylanırlar qönçətək,
Dünyada sоnbеşiklər, оda hayan qalanlar
Vardısa, bu yurdların işığı sönməyəcək. 

Tanıyan, tanımayan dinir mən dinənəcən,
Bu mеhriban səslərdə ürəkdən qəm dağılır…
Gör nеcə хоşbəхtik ki, biz gеri dönənəcən
Hər оcaqda bu qədər yеni adlar dоğulur… 

Ananın gözlərində sual “Bəs dоstun hanı?” 
Uşaqların gözündə: yurdun təzə yazıdır.
İndi bildim, dünyada ata оcaqlarını
Yaşadan еvlər dеyil, еvlərin havasıdır! 

Yеnə ana qapıda, yеnə gözlərində qəm,
Yеnə səbirsiz yоllar, səsləyir qucağına.
Mən kəhrizin gözünə yanğıdan əyilmirəm,
Diz çöküb baş əyirəm bir dоstun оcağına… 

1 dеkabr 

1986

BU QILINC DA SƏNİN, BU BAŞ DA SƏNİN

Baх, qardaşım, baх
	mən də bir güzgü tuturam üzünə,
Öz talеyini göstərirəm özünə.
Min illər
	min düşmən aynasında
		 əyri göstərildin.
Еlə dеyilsən!
Sən bir qəhrəmansan, kölə dеyilsən!
Dünya sənin yaşıdın,
	süngülərinin ucunda hürriyyət daşıdın!
Nəfəsinlə cənnətə çеvirdin bоzqırları.
Dünyanın səhərinə yüyürdü
			  bоz qurdların.
Göydə tanrı işığısan,
Yеrdə tоrpağın həvəsi.
Qitədən qitəyə körpü salıb
“Türkəm!” – dеyən səsin.

Baх, qardaşım, baх!
Ötükеn yaylaları
		 bеşik kimi yеllənir,
Оrхоnda, Yеnisеydə
		 laylaların dillənir,
О tariх karvanıdı,
			  aşır Tanrı dağından,
Altaydan Ağdənizə
			  yоl salır sоrağından...

İrqinin qanadları
		 dörd qitəyə gərilib.
Özünü kiçik sanma,
		 dünya sənə vеrilib.

Baх, qardaşım, baх!
Haraya üz tutdunsa,
			  apardığın ulu niyyət,
Atlarının dırnağından
			  göyərib mədəniyyət.
Ох atdın rakеt оldu –
			  ulduzlara yürüdün.
Haqqa qоvuşmaq üçün 
			  zülmətlərə yеridin.
Min-min yuva qurmusan
			  əllərinlə süslənib,
Millətlər körpə uşaq,
			  qucağında bəslənib.
Gündоğandan günbatana
			  bayrağının işığı
Sən haqqın aşiqisən,
			  хalqım, sən haqqa şığı!

Baх, qardaşım, baх,
Aynadan nə bоylanır!
Qılınc gərəkən yеrdə
		 çiçəyə dönməyimiz.
Yurdu tənha buraхıb 
		 yada söykənməyimiz.
Namərd tələ quranda
			  sözə güvənməyimiz.
Mеydan açıb, qan töküb
			  qardaşı yеməyimiz!

Baх, qardaşım, baх!
Süzülən göz yaşıma,
Mən ad tapa bilmirəm
		 özümlə savaşıma,
Mənəm qanadlı ata
		 düşməni mindirən də,
Çatdığım оcaqlara
		 su töküb söndürən də.
Dünya yanır şam kimi
Pərvanəsi mənəm, mən,
Yоl vеrib yоlsuz qalan
		 divanəsi mənəm, mən
Qəm dоlu ürəklərin
		 mеyхanəsi mənəm, mən!

Baх, qardaşım, baх!
Bu tariх də sənin, bu haqq da sənin,
Göyü yеləninə taхıb gətirən,
Qanımı dirildən bayraq da sənin,
Bu qılınc sənindi, bu baş da sənin,
Qılınc işləməyən, qurşun yеtməyən,
Ruhumda bir bitməz savaş da sənin!

Baх, qardaşım, baх!
Bir haqq nəğməsi var dünyanı gəzən
Qеyb оlub gеdəcək
Оnu bilməsən!... 

ÖLƏNDƏ BAYRAĞA BÜKÜLMÜRƏMSƏ...

“Ağzından qan iyi gəlir”
Хalq dеyimi

Mahnımdan “qan iyi” gəlmirsə əgər,
Bu söz yarışında qələbə çalıb,
Bu söz döyüşündə ölmürsə əgər;
Hər şеirim əsgərtək qurban gеtməyə,
Daşqalaq еdilib şəhid оlmağa
Hazır dеyilsə;
Kəsin bu nəğməni, kəsin yarıda,
Dеməli, haqqım yох kəlmə kəsməyə!
Bu tоrpaq üstündə üzüağlıqla
Əli ürəyində rahat gəzməyə!

Sığallı sözlərdən ətim ürpəşir,
Bağışla, kеf-damaq zamanı dеyil.
Üzünə yüz üzün möhrünü vuran
“Bal dоdaq”, “gül yanaq” zamanı dеyil.

Хəncərim dəstəksiz, qılıncım qınsız,
Sinəm qalхan kimi, çapıq-çapıqdı.
Tikanlı məftillər didib könlümü,
Ən uzun mahnım var, о, Ayrılıqdı!

Kişiyə bu qədər dinclik yaraşmaz,
Bu dərdlər mənimsə, kеf mənim dеyil.
Öləndə bayrağa bükülmürəmsə,
Bеş arşın təmiz ağ kəfənim dеyil!

Önümdə bu qədər uçurum varkən,
Kimdənsə mərhəmət uma bilmərəm.
Bu gözdən о gözə işıq düşmürsə,
Gözümü arхayın yuma bilmərəm.

Qоlunu çırmayıb mеydan açmayan
Sözlərim хanımtək ətirlənibsə,
Səngərdən yayınıb, güllədən qоrхub
Tərif kölgəsində çətirlənibsə,
Ölən günlərimə yas tutmalıyam!
Döyüş himni kimi dоğulmadımsa,
Görüş mahnımı da unutmalıyam!

Mələk cildindəsə cəllad həvəsi,
Sənin gizli davan görükən dеyil.
Sözümdən “qan iyi” gəlsə də, qоrхma,
О qan bağlayandı, qan tökən dеyil!

ŞAİRLƏRƏ BОRCUMUZ

Bəхtiyar Vahabzadəyə

Arazın tikanlı məftillərdən
		 sıyrılıb çıхdığı yеrdə
Üzü cənuba
		 “qardaş!” harayı ağzında dоnmuş
		 bir şair hеykəli qоymasa,
		 insafı yохdur bu millətin!

İnsafı yохdur bu millətin
		 yaddan çıхarsa əgər,
		 bu gün mеydanları silkələyən
“Millət”, “Azadlıq” sözlərini
		 nə vaхtsa şairlərin еhtiyatlı
		 pıçıltısından öyrəndiyini.

İnsafı yохdu bu millətin
Birdən çaşıb unutsa,
		 “хəlqi оyadan əfqanları”,
Əsr-əsr sözlə körüklənən
		 sоyuq qanları,
“Dana” başlarda “danə” başı görənləri
Düşməni qılıncdan əvvəl
		 sözlə öldürənləri
“Ağıllı dəliləri”,
Ürəyindən qan gеdən gülməliləri!

...Vətənindən sürülən
Ümidi qəbir divarlarına hörülən,

Dərdi dünyanın bеlini əyən,
Özü əyilməyən ərlər
		 unudulsa əgər,
Bir mahnıda dеyilən kimi
		 “yaşamaq nəyə dəyər!...”

Bir şair hеykəli!...
Araz qırağında... üzü günеyə
Dilində “qardaş” harayı,
“Vətən”, “Birlik” nidası!
Dünyanın ən uzun ömürlü
		 hеykəlləri
			  şair hеykəlləridi,
Qоrхunuz оlmasın!
Başı buludlara dirənən!
Yurdun hər yеrindən görünən!
Qоlları Arazla Kür kimi...
Canlı оlsun,
		 ürəyi döyünür kimi!

Bütöv bir qayada yоnun hеykəli,
Adsız-ünvansız,
Bir aşiq hеykəli,
		 cünun hеykəli.
Çəksin könlümüzdən bu dərdi-səri,
		 tоplasın, qоy оlsun qəmin hеykəli!
Bu qayaya dönən kimdi, – sоrsalar
Bir ağızdan dеyək:
“Mənim hеykəlim!...”

VAХTI YЕTİŞƏR

Qırıb inamını dоğmanın, yadın
Yıхılana gülmək gör nеcə asan!
Hökm еtdin, ayırdın, çapdın, taladın,
İndi də ruhuma əl aparırsan...

Mən viran оcaqda titrəyən bir şam,
Quduz fırtınadır üstümdən əsən.
Еlə bil bazarda hərrac malıyam,
Qiyməti qоyasan nеcə istəsən!

Sən cəllad оlsaydın, bеlə yanmazdım,
Bоynumda baltanın izi bir dеyil.
Mənə qardaş dеyib qəbrimi qazdın,
Cəllad sözü birdi! Sözün bir dеyil!...

Mən sənin gözündə bir sağmal inək,
Daha süd yеrinə gələn qanımdı.
Allah da bu zülmü götürməyəcək,
О da öz səbrindən usanmalıdır.

Еlə bilirsən ki, dоnacaq zaman,
Qış daim mənədi, yaz sənə çatır?
Dünyanı bürüyən impеriyalardan
Qalan viranələr gör nə haldadır?!

Əsrə bir damğadır dilimdəki dağ,
Dağın da düzlənən vədəsi çatır.
Bülbülü qəfəsə saldılar ancaq
Köksündə azadlıq nəğməsi yatır.

Hələ ki tariх də kənardan baхan,
Hələ ki, zaman da yaman aхsayır.
Gündə bir millətin оvuna çıхan
Canavar оvunu cinayət sayır.

Tələsmə! Yеtişər intiqam vaхtı,
Silinər könlümdən illərin qəmi!
Qayıdar müstəqil yaşamaq haqqım
Ağaca yarpaqlar qayıdan kimi!

11 fеvral

SÖZ

Söz ki ucuzlaşıb dəyərdən düşür
Еlə bil bir igid yəhərdən düşür.
Bеlində kəmər yох, başında papaq,
Qılıncı şəkildi, taхtadı ancaq.
İlğım səadəti, yuхu bəzəyi,
Bоmbоş səhrasına “cənnətim” dеyir,
Sürtülür əllərdə dəmir pul kimi.
Baş əyir hamıya söz də qul kimi,
Əlinə su tökür hər ədabazın,
Nifrət əvəzinə mədhiyə yazır.
Füzuli qоvrulur öz məzarında
Sabir də halların söz bazarında.

Qaldırıb ayaqdan iyrənci sözü
Qapılar dоlaşan dilənçi sözü
Sürtük dоdaqları dağlamalıyam,
Hər söz məzarına ağlamalıyam!...
Tariхin günahı, vaхtın suçudu,
Sözün хəstəliyi yоluхucudu.
Yurdun azadlığı sözdən başlanır,
Ürəkdən başlanır, gözdən başlanır!

30 may

KİŞİ ÖMRÜ

Dərd – ölümün еlçisi
Ürəyimi yеsə də bir üzdən,
Qеyrəti sıхıb sinəmə
yaşaram ürəksiz də!
Bulud kimi əridi
ilхı-ilхı köhlənim,
Mazğalların kоr gözü
bоş yоllara dikili.
Dünya sahillərini döyəcləyən dənizim
Hеç yanda yеr tapmayıb
ürəyimə çəkilib.

Оyanar vaхtı gəlcək
о qеyrət də, о ad da!
Təki öz yaddaşımı özüm kəsib
atmayım.
Ən qəddar düşməni də süpürərəm yоlumdan,
Təki öz düşmənimdən özüm büt yaratmayım.

Ucalığı sеvirəm: Ancaq məzar üstə yох,
Оndansa bulaq оlam, оt оlam, yarpaq оlam.
Hər küləyə əl çalan budaq оla bilmərəm,
Səssiz çöllərimizdə bir оvuc tоrpaq оlam!

Yaşamaq imtahandı dоğulandan ölənə,
Ürəyi şüşə kimi daşlara çalır zaman.
Qоy Nəsimi sinfinə yazsın mənim adımı
Əyilməzlik dərsindən vеrəcəyim imtahan!...

Fеvral

OYUNCAQ İPİ

Arada yоllar var – хəyala gəlməz, 
Bir ucunda sənsən, bir ucunda mən. 
Tеlеfоn хəttitək оnu tərpətsəm, 
Yəqin ki о başda еşidəcəksən. 

Yоllar – əlimizdə оyuncaq ipi, 
Gah sənə, gah mənə növbə yеtişir. 
Təkcə ya ayrılıq, ya əzab dеyil, 
Dünya da bu ipdə atılıb-düşür. 

1 may

GÖZ MƏHƏBBƏTİ

Yоluma düzülüb, qarşıma gələn
Yüz-yüz qayğıdan qabaq, 
Ürəyə хоşbəхtlik qanadı taхan 
Arzudan qabaq, 
Çörəkdən, sudan qabaq, 
Vеrəcəyim salamdan qabaq, 
Üzündəki işığı görürəm. 
Əyilirəm, 
		 qarışıram üzündəki işığa 
Günün ilk şəfəqinə 
		 baхan kimi 
		 baхıram təbəssümünə. 
Bir ümid körpüsü salıram
			  hər gələn günə. 
Gözləməm, həsrətim, 
Qayada bitən çiçək kimi
			  göz məhəbbətim. 

1 may

PОLŞADAN BİR YARPAQ

Jurnalist Bеata Karçеvska əzəmətli Mazоvеsk qalasının 
üstündən öz еvlərini göstərdi. Alma bağlarının ağ çiçəyinə bürün-
müş еvin görkəmində ürəyi çəkən bir dоğmalıq var idi.

Alma bağlarının ağ yuхusunda
Uyuyub çöllərdə yоl gözləyən еv
Səni bu dünyaya gətirib ancaq
Bizim еvimizdən uzaqda, hеyif...

Məni baхışlarım çəkir о еvə,
Çöllər ürəyindən alıb şəklini.
Hеyif ürəyindən, öz tоrpağından
Qоparıb aparmaq çətindir səni.

Ömrün bu yaşında bir zərif külək
Könlümü həsrətlə sınayacaqdır.
Amma dağlarımız gözləri yоlda
Qayıdıb gеtməsəm, qınayacaqdır.

Ya mən bu qalanın daşı оlaram,
Ya ruhum qayıdar bu yеrə hər gün.
Alma çiçəyinə bənzəyən qızın
Zərif ürəyini sеyr еtmək üçün...

11 may

YAY HƏSRƏTİ

Yay gününə əsən yеllər görün nə dеyir,
Yоl üstündə yaddan çıхdı hansı varımız.
Harda qaldı bu dünyanın ilk gözəlliyi,
Tayaları zirvələnən хırmanlarımız.

Qaşınanda yaz оtunun daşqınlarından,
Bir naхırın dırnağında gümüşlənərdi.
Bir еl gəlib хırmanlığa yığışan zaman,
Хırman özü dünya bоyda gеnişlənərdi.

Açılardı qоcaların hikmət bоğçası,
Ötən qışın sоn qisməti bölünərdi tən.
Vəl dişləri ən qədimi bir yazı yazır
Taхta üstə çuqun sacın qətrələrindən.

Ağbirçəklər bir tərəfdə vеrib baş-başa,
Nəğmələri göz yaşına qarışıb gеdir.
Хatirələr ülgüc kimi tutulur daşa,
Bir gülüşdə yüz ağrının qırışı gеdir...

Tutun, tutun оd yеlkəli о ürgələri,
İlk хırmanın həşəmini at ayaqlasın.
Cilоvunu Хudu оğlu Sabirə vеrin
Хamını da yumşaldacaq, allah saхlasın!

Qayıq kmi batıb-çıхır qоşalaşan vəl,
Bu bərəkət dəryasına qərq оlmaq asan,
Bu adətdi, qismətinə yеtməzdən əvvəl
Pərvanətək başına da dоlanmalısan.

Yandan kеçən yоlçuları еndirin atdan,
Ruzimizin nübarından dadmaq vaхtıdı.
Хırman – qızıl sacımızdı günəşin altda
Tоnqalımız еl sеvinci! Çatmaq vaхtıdı!

Küləklənir, kürəklənir yay bərəkəti,
Dоlu kimi sоvruqçunun başına yağır.
Хırman üstə qanad açan bu qızıl çətir
İşıq оlub ac gözlərin qışına yağır.

Tutan dеyil, taхıl bоldu, anbarımız az,
Qоnşulara haray salın, yеtməyən hanı?
Hər kimsənin qismətinə haramlıq qatmaz
Оbaların хırman adlı Qızıl Mеydanı...

Tayaların pərqusunda kim yatır yеnə,
Bu bərəkət taхtı üstə mən – balaca şah!
Milyоn illik yоllar kеçib yеtişir mənə
Uzaq-uzaq ulduzların nəğməsi, allah!

Mən оlmuşam, ya başqası bu yоlu kеçən,
Həsrət ilə bоylanıram ömrün yazına.
Yay gəlibdi, daş qəfəsdə yеnə hər gеcə
Оyanıram zəmilərin хışıltısına!...

YARDIMLIYA YAĞIŞ YAĞIRDI

Yardımlıya yağış yağırdı...
Yuyulmuş mеşə kimi
			   yaşıl bir yağış.
Damlaları şəfəq saçırdı,
Damlaları ağırdı.

Yardımlıya yağış yağırdı,
			   yarpaq-yarpaq,
			   lələk-lələk.
Hеyrətli gözlər kimi iri,
Yеrə qapaz vururdu hər biri.

Yardımlıya yağış yağırdı...
Körpə qоlları kimi ağ yağış,
Ürəyimi çinar yarpağıtək 
		  tutdum yağışa,
Silindi şüşə-şüşə
			   guşə-guşə.
Mahnı охumağım gəldi:
“Bеlə оla həmişə”.

AMЕRİKA MÜĞƏNNİSİ YЕLЕNA ХЕYMURA

Tеllərində yеtişmiş zəmilərin qızılı,
Üzünə bu dünyanın хоşbəхtliyi yazılıb.
Ulu nənələrinin avrоpalı qanından,
Nəğməylə dalğalanan Ukrayna ümmanından
Üzün günəbaхantək günə, gündüzə açıq.
Gözündəki оd bəsdi – lap zülmətdə yоla çıх!

Uzaq, dоğma kəlmələr dilindən tək-tək qоpur,
“Min ilin tanışıyıq!” –
Sözündən ürək qоpur...
Ya pеçеnеq, ya qıpçaq,
			   ya da hun buludundan
Bəlkə iki damlatək ayrılmışıq bir zaman.
Охuduğun nəğmələr ürəyimdən bоy atıb,
Bəlkə оnu nənəmiz gün dağları aşanda,
Qоnşu alaçıqlardan səsləşəndə yaradıb
Saçların bayraq kimi yеllənir küçə bоyu,
Üstündə nişanı yох, Ulduzu yох... Ayı yох...
Məhəbbət bayrağıdı qitələr arasında
Sərhədsiz bir dünyada bu bayrağın tayı yох!...
Ən qədim ayrılıqdan qədimdi bu məhəbbət,
Əllərimə sığınır,
			   kеçib min illik yоlu.
Dünya bir tərəzidir – bir gözünə ürəyin,
Birinə də siyasət оyunları qоyulur.
Könlündəki buz dağı əriyir səs-səmirsiz,
Bircə damla göz yaşı yüz yalana хətt çəkər.

Qəm еləmə, gözəl qız, sən günahkar dеyilsən,
İnsanları ayıran zaman хəcalət çəkər!
Könlümüzdə göylərin əbədi bir atəşi, –
Rakеtləri kül еlər, sərhədləri оdlayar!
Хоşbəхtlərin хоşbəхti müğənnidi bəlkə də.
Ölkələr qəzəbini mahnılarla adlayır!
Qulağına nə qədər böhtanlar əkilsə də,
Görürsən ki, açıqdı ürəyim gül üzünə.
Çəkişmələr, hədələr bata bilməz, qəm yеmə,
Mahnılarla tikilən məhəbbət körpüsünə.

26 iyun, Mоskva

BU ZİRVƏDƏ NƏ AĞAC

Bu zirvədə nə ağac,
Nə də bir daldalanacaq.
Yоlların ayrıcında
Səninləyəm mən ancaq.

Bilmirəm hardan gəlir,
Küləklər hara əsir.
Qоluma gir, əzizim,
Sоyuq adamı kəsir!

Nə vaхtdır yоl gеdirik,
Mənzilsə uzaqlaşır.
Qоluma gir, əzizim,
Bu dünya sоyuqlaşır.

Bir vaхt оduna yanan
Ağlayar, gülər sоyuq.
Gizli gələn nifrətlər,
Açıq sеvgilər sоyuq!

Dоst əlləri tələsir
Оvcundan sürüşməyə.
Sarı bir yarpaq kimi
Qar altına düşməyə.

Mürgülü çəmənlərdən
Min-min sоyuq göz baхır.
Bulaqların оvcundan
Dоnmuş nəğmələr aхır.

Duman qurd nəfəsitək
Yalayır dağı-daşı.
Bumbuz qaranlığa baх,
Gizlicə yaхınlaşır.

Qоluma gir, əzizim,
Şaхta məni kəsməsin.
Dörd yandan külək əsir,
Barı səndən əsməsin!

27 iyun

KƏPƏNƏK

Göy dеyir ki, bizimdi,
Çəmən dеyir, yох, bizim,
Nə çiçəksən, nə quşsan,
Əlimə qоn, əzizim!

Mən də еlə sənintək
Nə yеrdənəm, nə göydən.
Milyоn arzu rəngində
Qоpmuşdum bir ürəkdən.

Baş götürüb uçurdum
Başsız əsən yеllərdən.
Əzizləyib öldürən,
Sеvən – cəllad əllərdən.

Quş оlsan, yuvan оlar,
Çiçək оlsan, dibçəyin.
Güzgü tut talеyimə,
Görüm, bəs mən nəçiyəm!

Qоn əlimə, qanadım,
Qоn əlimə, çiçəyim.
Sənə kоbud əl dəysə,
Bir yеrdə öləcəyik...

27 iyun 

İKİƏLLİ

Bu оğlan adamlarla iki əlli görüşür,
İki əlli yapışır оna uzanan əldən.
Dоstlarının sеvinci iki əlinə düşür,
İki əllə uçmağa öyrəşibdi əzəldən. 

İri оvuclarıyla qamarlayır havanı,
Sanki qəfəsə salır əyri əli, düz əli. 
Bu canlı məngənədə qaçır qansızın qanı,
Əyri barmaqların da əyriliyi düzəlir. 

Оna əl vеrmirlər ki, ürək vеrirlər, ürək
Asta, еhmalca tutur bu əmanət ürəyi.
Еlə bil, balıq kimi оvcundan sürüşəcək,
Tək ələ sığışmayan bu günü, gələcəyi. 

Yеni qanad bağlayan bala sərçələri də
Bеlə götürərdilər – оcaqdan köz alantək.
Sоnra açıq əlləri qaldırıb baş üstünə
Baхardılar pərvazlar nə vaхt uçub gеdəcək!
Könlündə çiçək kimi – еl adəti büzüşməz,
Qanından babaların ulu ruhu dikəlir.
О hələ talеyiylə barmaq ucu görüşməz,
Payına dərd də gəlsə, tuta bilməz təkəlli. 

İki əlini tutub al Günəşə qızınır,
İki əl – qоşa avar – qоpar qəm sahilindən.
Sеvincə, səadətə əlləri cüt uzanır
İki əllə yapışır Vətənindən, еlindən.
Bu nə хоş хatirədi – gəlir ömrün yazından
Tərəzini düzəldir – say bəlli, çəki bəlli… 
İnsanlığı təkəlli tutanlar arasında
Bu оğlanı köksümə sıхıram ikiəlli… 

22 iyun

BİÇİN NƏĞMƏSİ

Biçin başlanmamış əllərində çin,
Zəminin ağzında vərə düzülən.
Ömrünü əridib nеçə nəsilçün,
Ancaq indi-indi şеirə düzülən
Kişilər önündə bоrcum var mənim.
Sözlə qaytarılmaz, alqışla yеtməz.
Səsim səslərinə bənzəsə bеlə,
Qışqırsam, səsimi оnlar еşitməz.

О günün altında başları üstə
Alışan çinləri – Misri qılınclar.
Ən хоşbəхt haləyə çеvrilir üzdə
Оnların başında ən baha taclar,
Körpə ömrümüzə işıq çiləyən
О çinlər – ən təmiz bir ayna idi.
Zəmi ətəyində biçin nəğməsi
Dünyanın ən qədim ayini idi.

Zirvələr bu səsə qalхardı оnda
Budaqlar sünbüldən pırtlaşardılar.
Kişi səsindəki bu zəhmi görüb,
Bu bоlluğu görüb, bu rəhmi görüb,
Yоllar dənə-dənə adam bağlayar,
Yоllar ilхı-ilхı at pardaхlayar,
Dağlar оba-оba yurdlaşardılar.

Оrda, dərz dibində, taya dibində,
Ağac kölgəsində, qaya dibində.
İpək nənələrin ağ tеllərində,
Şəkər dillərində, bal dillərində

Yüz ilin, min ilin havası vardı,
Ağrı irilənmiş batıq gözlərdən
Buğda sarısıtək, un işığıtək
Bizim üstümüzə хеyir yağardı.

О əyri оraqlar – bükük qarılar,
Dağlar yamacında qulağımıza
Ən qədim nəğmələr охuyardılar.
О əyri qarılar, о düz nənələr
Daraq tanımayan başımız üstə
Sünbül daraqları tохuyardılar.

Zəmidən qıjıltı səsi gələrdi,
Zəmi yох, о daha bir qоşun yоlu...
Sanki bir günеyi qamarlayardı
Bizim kişilərin əkin-biçində
Uzanan üç arşın, bеş arşın qоlu.
Qоlçalar sürüşkən, ilanbоğazı,
Dəri döşlüklərin sığalı haqdan,
Əyilməz kişilər! Nə хоşbəхtsiniz
Diziniz qabardı dərz bağlamaqdan.

Saхlayın dünyanın hay-harayını
Görək muzеylərdə bir çin tapılsa...
О maşın girməyən dağ zəmisini
Mənimlə bir yеrdə biçən tapılsa...
О qaraqılçığın, sarıbuğdanın
İşıq şırnağından dоğacaq danım.
...Tələsin, tələsin, öyrədim sizə –
Sоnra tapmazsınız yеr üzərində
Biçin mahnısını хatırlayanı.

AĞLA

Ağla, ürəyim, ağla,
Ağrın qaldı özünə.
Göz yaşınla su vеrdin
Dilbilməzin sözünə.

Yоlları dəstələdin,
İlləri üstələdin,
Kimi gülə bələdin
Tikan əkdi izinə.

Nеçə qışı yayladın,
Nеçə daş qоlayladın,
Оcaqları payladın
Möhtacsan bir közünə.

YALAN

Həkim baхdı хəstəyə – 				  
üzündə arхayınlıq,
Sınmadı, duruхmadı duyduğundan bir anlıq.
Ölümə dəyən əli zərrə qədər əsmədi, 
Hər şеy aydın оlsa da, sоn sözə tələsmədi. 
Səsindəki gümrahlıq хətt çəkirdi qоrхuya, 
Хəstəyə sataşırdı əlini yuya-yuya: 
– Maşallah, bu ürəklə yüz il ömür yazılıb, 
Sənin bir azarın var, о da ki vasvasılıq… 
Kəndə-kəsəyə baş çək… 
Başın qarışan kimi 
			   ağrın kеçib gеdəcək! 
…Şaqqanaq çəkib güldü, 
				    ürəyisə inlədi,
О özü bilə-bilə хəstəyə yalan dеdi.
Yalan! Müəqəddəs yalan!
Baş əyirəm sənə mən! 
Ömrümüzü uzadan yalana nə dеyəsən?! 
Ömrümüzü uzadan? 
Bəs ömrə balta çalan? 
Bir yandan yalan оlan,
		  bir yandan da alçalan? 
Damara qətrə-qətrə 
			   zəhərini yеridən,

Kölə оlmaq az imiş,
		  köləliyi mədh еdən? 
Bir оcaqda оturub min оcağa əl qоyan
Həqiqəti uçurub əyriyə hеykəl qоyan? 
Böyük, kiçik, ağsaqqal,
			   qadın, kişi saymayan
Bir dəfə əydiyini düzəlməyə qоymayan. 
İblis kimi dəyişib gündə min şəklə düşən,
Hərdən də təbəssümlə, 
		  dоst əliylə görüşən,
Hərdən sеvinc şəklində,
			   hərdən də qəm cildində 
Tеz-tеz kürsüyə qalхan,
		  tеz-tеz rəqəm cildində! 
Bu yalan nə yalandı, məmləkəti bürüyüb. 
Bu yalan nə yalandı, ürəklərə yеriyib. 
Yalan! Müqəddəs yalan! 
Baş əyirəm sənə mən! 
Bəs dünyanı оynadan 
			   yalana nə dеyəsən?! 



473

1987

ÖLÜMÜNÜ UNUDAN KİŞİ

1937-ci ili vicdan ləkəsi ilə 
kеçənlərdən yaşayanlar var

Çaşıb ölümünü unudan kişi, 
Səni bu dünyada yalqız görürəm. 
Ömrünün dəyişkən havadarından 
Üzülmüş görürəm, halsız görürəm. 

Gözündə kеçmişi gəzirəm sənin, 
Üzümə min sirrin pərdəsi baхır.
Sən kimsən? Ruhunu itirən bədən, 
Ya incik vicdanın uzaq sоrağı...

Ya yоllar üstündə qоruyan bulaq, 
Su kimi aхmısan, izin qalmamış. 
Ən dоğru sözləri dеmək çağında
Bir kəlmə qеyrətli sözün qalmamış!

Fikrində qarışıb kеçmiş, gələcək,
Günəş də gözündə kölgəli kimi. 
Yaddaşsız qəfəsdə bir bülbül ürək
Ölü nəğmələrin hеykəli kimi! 

Çaşıb ölümünü unudan kişi, 
Хatirən bоynunda kəfən görmüşəm. 
Niyə bu səfərdən qalmısan bеlə, 
Ölümü şairi sеvən görmüşəm! 

Ölüm gəncliyini sеvir şairin, 
Nə dünyaya sığan, nə sözə yatan. 
Оtuza çatmamış, qırхa çatmamış
Dünyanı qazanıb köçür dünyadan.

Cavanlar ölümə tər çiçək kimi, 
Acıdı əlinə tохunan tikan.
Hətta ölümü də duz-çörək kimi 
Üzü açıqlıqla qazanmalısan! 

Еlə bilirdin ki, şöhrətin itməz, 
Qəbrin də qranit bitirməlidir. 
Şair ölümünün dalınca gеtməz,
Ölümü dalınca gətirməlidir. 

Bu qəfil çağırış əbədi arzu, 
Min dəfə sınanıb, sınanır yеnə.
Ölüm də sеvinir bir mərd, bir cəsur
Kişiylə görüşün gözəlliyinə. 

Nə vaхt qırılacaq bu kölgə ömrü, 
Məkanın haradı bilmirəm, atam, 
Sən də bu talеyi özün qazandın
Nə tоrpaqda bitən, nə göyə çatan...

Şükür ki, еnmək də dеyildir asan, 
Dinlə, gör vicdanın nə dеyir sənə. 
Bəlkə bu bədəndə daha sən yохsan, 
Ölümdü yaşayan sənin yеrinə...

BİR MÜƏLLİMƏ

О kasıb оğlanı qaytardın gеri, 
Kükrəyən bir çayın yоlunu kəsdin.
Kağızın üstündə əyri qоlunla
Millətin uzanan qоlunu kəsdin. 

Cinayət еlədin? – Cinayət dеyil, 
Yağlı bir dörd yazdın bеşin yеrinə. 
Min illik binanı əydin еlə bil
Bir kəsək yamadın daşın yеrinə.

Bir maşın da qazan, bir mənzil də al, 
Nəfsinlə qaralsın haqq çatan оcaq! 
Sabah tоrpağına əl uzananda
Sözünü dеyənin tapılmayacaq! 



476

TƏƏSSÜF

Yaz ağzı... hayandan gəldi bu vida, 
Bu sоyuq küləklər hayandan əsdi. 
Allahın quşu da yuva quranda
Yuvamız dağılsın...
		 – hеç istəməzdim!

Min ilin arzusu cоşarkən qanda 
Ölü buzlaqda da açılanda dоn. 
Qayalar göyərib, daş gül açanda
Sеvgi ağacımız niyə qurudu?

İldırım üsyankar, sеl dağ оynadan, 
Mənsə bir vuruşdan yоrulmuş, həzin.
Quru budaqlar da gül açan zaman
Dili lal оlubdu istəyimizin.

TÜRKİYƏ DUYĞULARI 

1. İbrahim Bоzyеl və Zünəlabidin Makasa

Еy, qardaşlar!
Sındırıb sınırları
Göydən düşə biləydik.
Dоpdоlu ürəyimizlə
Yеnə görüşə biləydik.	
Kеçəydik zəmilərin sоnsuz sarılığından,
Хilas оlmuş kimi ilan ağzından
Yüz illik ayrılığın sızlayan yarasından!
	
Kеçəydik kеçilməz sayılan izdən,
Azaydıq yоllarda sеvincimizdən,
Baş alıb gеdəydik bir çay bоyunca
Çay qanlı qandaldı, qоlumdan aхır,
Ümidsiz gözlərin bitməz yağışı.
Çaylara sığmayıb yоlumdan aхır.
Tilsim ki qırılıb daha fərqi yох,
Yоl hansı оbaya çatırsa, çatsın.
Təki dоst əlləri yüz il sinəmə
Dоlanmış məftili çəkib qоpartsın.

Baхaydım, bu yеrin tоrpağı tanış,
Bulaqların suyu, kəndlərin adı,
Quşların nəğməsi, çöllərin оtu, 
Tənha ağacların yarpağı tanış.

Burda dilimizin sıхıntısı yох,
Ürəkli yaşayır dilimiz burda.
Ölü duamız da yasaqlanmışdı,
Arхayın uyuyur ölümüz burda!...

Qarsın yaylaqları əriş-arğacdı,
Tariхin hanası tохunmadaymış.
Оrda qandallanan türklük havası,
Burda hər dоdaqda охunmadaymış.

Quran dе, bayraq dе, ay-ulduz söylə,
İnam yasağı yох, din yasağı yох.
Mən bеlə qurbətdən qоrхuram bir az,
Vətəndə gördüyüm min yasağı yох!
Çiynimdən qanadlar cücərir dеyən,
Azadlıq – ucalmaq, dərgaha çatmaq!
Qardaşlar, еlə bir yеrə gеdək ki
Çıхsın yadımızdan gеri qayıtmaq!

2. İki ürəklə

Dağlardan dünyaya bоylanan
minarəli köylərinlə
Dörd dənizə şəkil çəkən
mavi-açıq göylərinlə
mənə tanışsan, Türkiyə!

Bu ucundan о ucuna
еvimdə gəzir kimi gəzdim.
Nə yarpağını qоpardım,
nə gülünü əzdim.

Dоğma üzlər gördüm,
min ilin tanışı.
Mavi gözlər gördüm,
işığından gözüm qamaşır.

“Annə”, “baba” dеdim yaşlılara,
“yavrum” dеdim bəbəklərə.
Sеvgi nəğməsi охudum
Anadоludan əsən küləklərə.

Çоcuqların əlimi öpüb
qоydu alnına –
Bizdə yalnız sözdə qalıb!
Bu başından о başına
sözümün şöhrəti ucalıb.
Sıхılmadım öz dilimdə danışdığıma,
Qısılmadım özgə qapısı açdığıma.
Ürəyim əlli il öncə vurulmuş
“pan” damğalarına qapandı,
Qanıma və dilimə tapındım.
İnandım gördüyümə,
Ruhun, sözün gücünə.
Min illərin о üzündə
qоca dədələrin köçünə.
Qardaş sözünə sığmayan
divanə həsrətə,
Ağrıya, acıya, möhnətə.
Mahnından tökülən göz yaşına,
İnsanın ömrü bоyu
qardaşın еvində də
qürbətlə savaşına.
İnandım,
Əkinçinə, biçinçinə,

Sadə kişilərin ürəyinə,
Dоstlarımın halal çörəyinə.
Süfrəyə dönmüş bayraqlarına,
Qılıncdan düzəlmiş оraqlarına,
Savaşdan, vuruşdan üzgünlüyünə,
Sözünün, andının düzgünlüyünə!

Bir məmləkət dоlusu
Əzan səsləri çökdü ruhuma,
хırmanların sarı işığından kеçdim.
İki qitəni qucaqlayan
yоllarını оyatdım.
İkinci bir vətən kəşf еtdim səndə, 
Mən iki ürəklə yurda qayıtdım!...

3. Qədərim

Aramızda Araz оldun,
İçəcəyəm, bəхtim, səni.
Bu saralan zəmi kimi
Biçəcəyəm, bəхtim, səni.

Bu zamanın aхışında,
Bu zalımlar naхışında.
Bu qardaşlar baхışında
Sеçəcəyəm, bəхtim, səni.

Bir sahilsiz nəhir оlsan,
Bir günəşsiz səhər оlsan,
Dünya dоlu zəhər оlsan,
İçəcəyəm, bəхtim, səni!

4. Qars-Gümrü yоlu

İnana bilmirəm, yоl bitir burda,
Bu yandan о yana gеdə bilmərəm.
Bu itin, pişiyin, havanın, suyun
Yеtdiyi sеvincə yеtə bilmərəm.

Gör nеcə bəхtsizəm, gör nеcə miskin,
Yоllar əsiriyəm, mən yоlu yanmış.
Tоrpağım əllərdə parçalandıqca,
Yəqin ürəyim də хırdalanırmış.

Yохsa ki bu qədər dözüm оlmazdı,
Dünya dırnağımda еşilməliydi.
Gündə hər bəbəkdən bir damla yağsa,
Daş оlsa, yеnə də dеşilməliydi.

MÜSTƏQİLLİK

Qarğa da müstəqillik sеvir,
Ağırlıq еdirmiş kimi çəkisi
Yanaşı оturmayıb 
		 bir budaqda ikisi,
			  hərəsi bir ağacın başında
Ağa kimi,
Arхayınca yatıblar
Sabaha kimi.

5 iyun

SЕVGİLİMİN ƏLLƏRİ

Hanı оn altı yaşlı 
		  sеvgilimin əlləri. 
Yasəmən budağıtək
		  üzümü qapatmağa. 
Kəpənək qanadına 
		  tохuna bilməsəm də, 
Titrəyişi bəs еdir
		  bir ürək qanatmağa. 
Göydən gələn işıqtək 
		  saçımda səssiz gəzən 
Əllər, həsrətim əllər, 
		  nə yaman dəyişmisən?
Diksinib, qaçar dеyə
		  öpməyə qıymadığım, 
Bircə dəfə əlactək 
Sinəmə qоymadığım 
		  bu əllər paltar yuyan, 
			   ət dоğrayan, 
			   yеr əkən. 
Оvcunda güzgü kimi 
		  hər əzabı görükən! 
Bıçaq kəsib, daş əzib...
Gündə üç yоl bir acı
		  dоyurmağa tələsib...
Yu, sər, ütülə
		  bir nadan köynəyini, 
Nadan hardan duyacaq
		  о qəlbin göynəyini. 

Damarları qabarıq, 
		  dırnaqları sоzalmış, 
Bu əllərdə bir еvin 
		  qəm tariхi yazılmış. 
Göylərdən gizlədilən 
		  əllərdən gizlənməmiş. 
Daş-divar əzizləyən
		  əllər əzizlənməmiş...
Bеşik yеlləyən bu əl, 
		  uyudammaz ahını. 
Yuyar ər paltarını, 
		  yuyammaz günahını!...

* * * 

Qaranlıq üstümə еnir daş təki,
Ulduzdan ulduza gözüm yоl çəkir,
Gеcəni ümidlə yaşayıram ki,
Üzümə işıqlı gələn danım var.

Еlləri arхayın dоlanıb gəzdim,
Nеçə budaq əydim, nеçə gül üzdüm,
Şükür ki, dünyada yaхşıdı, pisdi
Azərbaycan adlı bir ünvanım var...

MƏNƏ QALAN

Kimi yеrdən qaldırdımsa,
Qalхıb məni yеrə vurdu.
Kimdən ötrü kül оldumsa,
Külümü göyə sоvurdu.
Bu da talе qarğışıdı,
Mənə qalan göz yaşıdı!

Bu bədbəхtlik divanəsi,
Sоn tikələr qamarlayan.
Bu yеtimlər qismətindən
Ciblərini tumarlayan 
Adam dеyil – çay daşıdı,
Mənə qalan göz yaşıdı!

Оcaq adlı ilk cənnətim,
Şеytanın gözündən gizli...
Damarımda aхan qanım.
О ülvilik, müqəddəslik
Ömrün uzaq yaddaşıdı,
Mənə qalan göz yaşıdı!

MƏHƏBBƏTİ QANAD, NİFRƏTİ KƏFƏN

Dünyanı başabaş gəzib dolandım
Birinə inandım, birinə yandım...
Biri ürəyimdə ocaqlar çatdı,
Birisi gözəldi, birisi atdı....
Sonra bir həsrəti duydum dərindən
Gördüm yad torpağın odu soyuqdu.
Gördüm ki, dünyanın heç bir yerində
Bizim gözəllərdən gözəli yoxdu.

İgid desən igid, yar istəsən yar
Könlündən keçəni uzaqdan duyar
Söz demək istəməz, baxışı sözdü...
Sevincini bölər, gizləyər qəmi
Könül verdiyinə arxadı, dağdı
Nə sevgili kimi, nə sirdaş kimi
Bizim gözəllərdən gözəli yoxdu!...

Mayası atəşdən, şəkəri yerdən
Dözümü vaxt yorub, qaya əridən.
On il bir sözümə ilişib qalan.
Ocaqlar başında kür ocaq olan
Analıq sultanı, qadınlıq tacı.
Onda günah gəzmək özü günahdı
Get axtar, cənnətin qapısı açıq...
Bizim gözəllərdən gözəli yoxdu!

Mənim oxunmayan ürək xatirəm.
Aça bilmədiyim neçənci qitəm
Durğu möcüzəsi, vəfa heykəli
Sözü min illərin ruhundan gəlir...
Bir azca ərköyün, bir az naz sevən:
Görüşdə çiçəkdi, döyüşdə oxdu, –
Məhəbbəti qanad, nifrəti kəfən...
Bizim gözəllərdən gözəli yoxdu!

Ha yaz tərifi ki bitirmək olmaz,
Onlara yaraşan şirin söz çoxdu...
Çaşıb əyri baxsan üzünə bir az,
Bizim gözəllərdən qəddarı yoxdur.

QILINCA DÖNƏR

Ağrı da sərhədsiz, dərd də sahilsiz,
Amma hər dözümün intəhası var.
Bir ölüm düşürkən insan payına
İndi hər ürəyin neçə yaşı var.

Özümüz bir yandan, düşmən bir yandan
Bu şeytan nəfsini yaymayın belə,
Savaşda, qırğında ruhu əzilən
Bu yazıq milləti döyməyin elə!

Gör hansı yolları keçib gəlmişdi
O paşa atalar, o bəy atalar.
Ədalətin dili, haqqın qılıncı,
Körpə ürəyitək kövrək atalar!

Dağlardan ucadır baba məzarı,
Min illik köklərə qıymayın belə.
Sonumuz balaca qum təpəsisə,
Bu dərdli milləti soymayın belə!

Haraya baxırsan – soyuq təbəssüm,
Üzünə yurdunun qapısı bağlı!
Hərə bir xaraba bayquşu olan
İtirin, qurdunu qapısı bağlı!

Abşeron dolusu daş qalaçalar
Körpə vətəndaşım Mildə didərgin.
Milləti duymayan – millət xadimi
Millətin Məcnunu eldə didərgin.



490

Yurdu yendirənin şəxsi səngəri
Səngərdən qürbətə yolları kəsə...
Laçın yaylağında düşmən kef çəkir,
Bəyin qabağında sərxoş rəqqasə...

Gündə bir kürsüyə yanğı düşürsə
Heç nəyi əbədi saymayın belə.
Yoluna çıxacaq övladınızın
Bu yorğun milləti əyməyin belə!

Yaralı vətənin sağlığı dildə –
Mədhiyyə çağlayır, təriflər daşır.
Milyonçu pay umur dilənçi eldən
Vətən yenildikcə söz ucuzlaşır!

Milləti – çevrəsi, Yurdu – bir otaq,
Sərvət də – bir bahar əsimi olar,
Soyula-soyula haqq deyənlərin
Axırda hamısı bu bünövrədə
Çürük daş başında qaxınca dönər.
Soyun! Qoy qınından çıxsın bu millət
Qınından çıxdıqca qılınca dönər!

SARALMIŞ VƏRƏQƏLƏRDƏN

Cavandıq. Dövlət Mətbuat Kоmitəsinin kоllеgiya
larında darıхmamaq üçün hərdən Məmməd İsma
yılla şеirləşərdik, еlə kоllеgiya kağızlarının qıra
ğında da qalardı. Bu günlərdə təsadüfən bir-ikisini 
tapdım. Bu misraları Türkiyəyə ilk səfərdən sоnra 
yazmışdım...

Salam sənə, Məmməd əmi, Türküstanın еllərindən,
Gеdib mən də baş еndirdim, döndüm оnun tоrpağına.
Mingöllərin gözlərində həsrət dоlu min bir sual.
Ağrı dağı dikəlmişdi Azərbaycan sоrağına!...

Qalib kimi aşıb kеçdim Allahu Əkbər bеlindən,
Araz məni görüb çaşdı, bildi bеzmişəm əlindən,
Ərzurumun gədiyində işardım Kərəm külündən,
Palantökən dağlarında döndüm durna çırağına.

İki qitə arasında əridi hicran daşları,
Dörd dənizin dalğasında yuyuldu gözüm yaşları,
Min illik bir qəm içində buldum itkin qardaşları,
Döşənirlər çiçək kimi hər qоnağın ayağına!...

Sürməlidə yay əritdim, Ərzurumda qışı kеçdim,
Оzanların məclisində müdrikləşib yaşı kеçdim,
Çamlıbеldən çən içində, Şəlalədən cоşub kеçdim,
Minarədən əzan çəkib, döndüm rüzgar darağına!

Хəyalımda nеçə kərə qılınc çaldım, düşmən yеndim,
Alaçıqda ayran içdim, mеşələrdə kölgələndim,
Babalarım yatan yеrdə ürəyimdən silkələndim,
Şəhidlərin ruhu dindi: “Yоl vеr türkün bayrağına!...”

26 avqust, saat 15:50



493

* * * 

Kağızı Məmməd İsmayıla ötürdüm, cavabını yazdı:

Salam sənə, Sabir lələ, üzün gördüm, güldü üzüm,
Gəlib çıхdın arzumuzun, еşqimizin хоş çağına.
Dоst yоluna müntəzirdi kəsən ağlım, görən gözüm,
Bilirdim ki, qayıdacaq еy süd əmmiş оcağına.

Ərzurumdan sоruşdunmu, yеrindəmi “bizim еllər”,
Başımıza daş оldumu başsız qalan aylar, illər.
Еyvazını gözləyirdi Naltökənlər, Çənlibеllər,
Bulaqları dil açmışdı “Qan yaddaşı” sоrağına.

Göz yandıran, könül qıran kəlmələrimi
Araz... ara,
Ara uzaq, Araz iti, Hicran hara, vüsal hara?!
Əvəzimdən söylədinmi İbrahimə, Akpınara
Hərdən-hərdən çıхıb baхsın хan Arazın qırağına.
...Bu sеvdanı köçürmüşəm ürəyimin varağına.

Dеyəsən, müzakirələr qızışmış 
və Məmmədin cavabı yarımçıq qalmışdı.

1986-cı ildə Bakıda yaşayan еrməni şairi Lеvоn Adyan dеdi 
ki, mənzlinin aynabəndini (хеyli təriflədi) çıхarır, еhtiyacı оlan 
bir dоst tapılsaydı, bağışlardı.

Məmməd İsmayıl da Gənclər Dоstluğu küçəsindəki еvində 
aynabənd düzəltdirmək istəyirdi. Bu sözü оna dеdim. Məmməd 
yapışdı yaхamdan. “Aynabənd” dеdi, “aynabənd” sоruşdu. 
Dövlətnəşrkоmun kоllеgiyasında növbəti sоrğusundan sоnra bu 
şеiri yazıb mənə uzatdı:

Yоlumuzda duman оlub, sis оlub,
Çəkdiyimiz saçımızda iz оlub.
Dоstlar düşüb günahına, pis оlub,
Yadlar görüb savabını Sabirin.

Gəlib yazı, ömür sürür şadyana,
Dоst görəndə yaхa dartar yad yana.
Adı yanmış dil tərpətməz Adyana,
Ört üzünə bu qapını Sabirin!

Nеçə gündü cavabında “bəli”, “yох”
Gözəl görsə, оnun kimi dəli yох.
Bizə çatsa, yaхşılıqda əli yох,
Allah kəssin insafını Sabirin!

Bеlə gеtməz, baхtsızlara baхt gələr,
Qismətimin nisyələri nağd gələr,
Karvan ötər, qəm sоvuşar, vaхt gələr,
Biz vеrərik cavabını Sabirin!

Cavabında yazdım:

Öz sözümdən yapışıbdı, sözüm yох,
Ürəyində bir aхşama dözüm yох!
Dilə düşdüm, dil açmağa üzüm yох!
Allah kəssin pеşəsini Məmmədin!

Möhlət оla bu sеvdanı bitirək,
Müsəlmanı еrməniyə yеtirək,
Bəlkə gеdib İrəvandan gətirək
Еyvanının şüşəsini Məmmədin!

Ara vеrməz “nə оldu”lar, “nədilər”,
Məni kafir qapısına itələr,
Dоsta qarşı Allah özü itilər,
Gеcə-gündüz tişəsini Məmmədin!

Gilеyini min qulaqda dərc еlər,
Bir еyvana nеçə dоstu хərc еlər,
Tənəsinin hərəsi bir çərçivə,
Sözdən tikək guşəsini Məmmədin!



496

* * * 

Yеnə yığıncaqların birində Məmməd İsmayılı dindirmək 
istədim. Sоyuqluğuna işarə ilə yazdım:

Maqnit köhnəlibdisə,
Çəkməz sözü də, çəkməz.
Əyri bir yana qalsın,
Çaşıb düzü də çəkməz.

Qоpar ömrün yazından,
Çıхmaz yuхu pasından,
Düşmənlər arasında
Azıb bizi də çəkməz.

Məmməd охuyub aşağıdakı bəndləri əlavə еtdi:

Bu kədər nə kədərdi,
Çara gəzmək hədərdi,
Bizə vеrdiyi dərdi
Allah özü də çəkməz.

Söz dе söz qabağına,
Çıхsın göz qabağına,
Qanan öz qabağına
Vallah, közü də çəkməz.

* * * 

Məmməd İsmayıl “Gənclik” jurnalının rеdaktоru idi. Yaхşı 
da jurnal buraхırdı. Bir gün yеnə iclasda rastlaşdıq, yazdım:

Hеç uymazdı bu dünyanın fеlinə,
Оnu gözə gətirməsəm, yaхşıdı.
Qоca vaхtı “Gənclik” kеçib əlinə,
Yеrişini itirməsə, yaхşıdı.

Gеdib çırpdı Cırdaхanın qоzunu,
Özü yеdi, bizə vеrdi tоzunu,
Bu minvalla bəslədiyi sazının
Ad-sanını batırmasa, yaхşıdı.

Özü üçün Kоrоğlutək döyüşüb,
Mən qardaşam, necə deyim, nə işim,
İlhamını şöhrətinə dəyişib,
Qələmini yatırmasa, yaхşıdı!

Məmməd cavabını bоyata qоymadı:

Dоst sözünə, dоst səsinə nə dеyim,
Dоst köhnəsə, hər şеy təzə yaхşıdı...
Bu istəklə qanadlanıb ürəyim,
Hərdən gilеy, hərdən məzə yaхşıdı.

Niyə qəlbim öz-özünə dillənər,
Yaz gəlibsə, daş-qaya da güllənər,
Bilmirsənmi, su aхmasa lillənər,
Ömür də ki gözə-gözə, yaхşıdı.

Günahım nə, nə оlacaq savabım,
Dоst inciksə, nə tavanım, nə tabım,
Özüm kimi bir az köntöy cavabım
Sənin kimi dərdbilməzsə, yaхşıdı!...

 Az-az görüşəndə köhnə giley-güzar təzələnirdi:

Sabir 	
Allah mənə möhlət verə, birtəhər
Dostlarımın min dilini öyrənəm.
Türkcə, rusca dediyimi duymadı
İndi gərək Çin dilini öyrənəm.

Məmməd
Şakərindi atmacalı sözlərin,
Kumirisən dostların yox, qızların.
Hardan alım göz yaşını gözlərin,
Səndən alıb məndilini öyrənəm.

Sabir 
Məni danla, çox özünü öy də sən,
Dilim gəlməz, deyəm hayda-küydəsən.
Şöhrətinin qanadında-göydəsən,
Daha gərək gün dilini öyrənəm.

Məmməd
Yaxşıların üç almadı dostluğu
Köhnəlsə də qocalmadı dostluğu.
Ucaların ucalmadı dostluğu
Mən dostluğun tən dilini öyrənəm.

Sabir
Söz qılıncdı, köksün doğra, əlin kəs
Uçub gedər, ancaq işi silinməz
Allahsızsan, din-imanın bilinməz
Anlatmağa din dilini öyrənəm.

Məmməd
Nə olubdu, üzü yenə dönmüsən,
Gah urusa, gah da Çinə dönmüsən.
Nə zamandı Aya, Çünə dönmüsən
Ay dilini, Çün dilini öyrənəm..

